
  

 

 

 

 

 

  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 

2024 ОНЫ 08 ДУГААР САРЫН 27-НЫ ӨДӨР, МЯГМАР ГАРАГ  

ХУРАЛДААНЫ ТЭМДЭГЛЭЛ 
НЭГДСЭН ХУРАЛДААН 

МОНГОЛ УЛСЫН ИХ ХУРЛЫН 

2024 ОНЫ ЭЭЛЖИТ БУС ЧУУЛГАН 

ХУРАЛДААН ЗОХИОН БАЙГУУЛАХ ХЭЛТЭС 

Та хуралдааны тэмдэглэлийн цахим хувьтай дараах 
QR кодыг уншуулан танилцах боломжтой. 

НЭГДСЭН ХУРАЛДААНЫ ТЭМДЭГЛЭЛИЙН АГУУЛГА 

2024 оны 08 дугаар сарын 27-ны өдөр, Мягмар гараг 

          Хуралдааны тэмдэглэлийн агуулга  1-2 

            Хуралдааны товч тэмдэглэл:  3-31 

            Хуралдааны дэлгэрэнгүй тэмдэглэл:        31-131 

1.Монгол Улсын нэгдсэн төсвийн 2024 оны төсвийн хүрээний 

мэдэгдэл, 2025-2026 оны төсвийн төсөөллийн тухай хуульд 

өөрчлөлт оруулах тухай хуулийн төсөл болон хамт өргөн 

мэдүүлсэн хуулийн төслүүд /Засгийн газар 2024.08.12-ны өдөр 

өргөн мэдүүлсэн, анхны хэлэлцүүлэг, үргэлжлэл/ 

 

2.Монгол Улсын 2024 оны төсвийн тухай хуульд өөрчлөлт 

оруулах тухай, Үндэсний баялгийн сангийн 2024 оны төсвийн 

тухай хуулийн төслүүд /Засгийн газар 2024.08.12-ны өдөр өргөн 

мэдүүлсэн, хоёр дахь хэлэлцүүлэг, үргэлжлэл/ 

 

3.Монгол Улсын 2024 оны төсвийн тухай хуульд өөрчлөлт 

оруулах тухай хуулийн төсөлтэй хамт өргөн мэдүүлсэн хууль, 

тогтоолын төслүүд /Засгийн газар 2024.08.12-ны өдөр өргөн 

мэдүүлсэн, анхны хэлэлцүүлэг, үргэлжлэл/ 

 

4.Монгол Улсын нэгдсэн төсвийн 2023 оны гүйцэтгэл, Засгийн 

газрын санхүүгийн нэгтгэсэн тайлан болон “Монгол Улсын 2023 

оны төсвийн гүйцэтгэл батлах тухай” Улсын Их Хурлын 

тогтоолын төсөл /Засгийн газар 2024.08.12-ны өдөр өргөн 

мэдүүлсэн, нэг дэх хэлэлцүүлэг/ 

 

5.“Монгол Улсын Засгийн газрын 2024-2028 оны үйл 

ажиллагааны хөтөлбөр батлах тухай” Улсын Их Хурлын 

тогтоолын төсөл /Засгийн газар 2024.08.12-ны өдөр өргөн 

мэдүүлсэн, эцсийн хэлэлцүүлэг/ 

6.Монгол Улсын нэгдсэн төсвийн 2024 оны төсвийн хүрээний 

мэдэгдэл, 2025-2026 оны төсвийн төсөөллийн тухай хуульд 

өөрчлөлт оруулах тухай хуулийн төсөл болон хамт өргөн 

мэдүүлсэн хуулийн төслүүд /Засгийн газар 2024.08.12-ны өдөр 

өргөн мэдүүлсэн, эцсийн хэлэлцүүлэг/ 

 

7.Монгол Улсын 2024 оны төсвийн тухай хуульд  өөрчлөлт 

оруулах тухай, Үндэсний баялгийн сангийн 2024 оны төсвийн 

тухай хуулийн төслүүд /Засгийн газар 2024.08.12-ны өдөр өргөн 

мэдүүлсэн, гурав дахь хэлэлцүүлэг/ 

8.Монгол Улсын 2024 оны төсвийн тухай хуульд өөрчлөлт 

оруулах тухай хуулийн төсөлтэй хамт өргөн мэдүүлсэн хууль, 

тогтоолын төслүүд /Засгийн газар 2024.08.12-ны өдөр өргөн 

мэдүүлсэн, эцсийн хэлэлцүүлэг/  

9.“Тогтоолын хавсралтад нэмэлт, өөрчлөлт оруулах тухай” 

Улсын Их Хурлын тогтоолын төсөл 

10.“Тогтоолын хавсралтад өөрчлөлт оруулах тухай” Улсын Их 

Хурлын тогтоолын төсөл 

Монгол Улсын Их Хурлын 2024 оны ээлжит бус чуулганы 

8 дугаар сарын 27-ны өдөр /Мягмар гараг/-ийн нэгдсэн хуралдааны 

товч тэмдэглэл 

    

 Улсын Их Хурлын дарга Д.Амарбаясгалан ирц, хэлэлцэх асуудлын дарааллыг 

танилцуулж, хуралдааныг даргалав.  

 

 Хуралдаанд ирвэл зохих 126 гишүүнээс 83 гишүүн ирж, 65.9 хувийн ирцтэйгээр 

хуралдаан 10 цаг 17 минутад Төрийн ордны  “Их хуралдай” танхимд эхлэв. 

  

 Томилолттой: Ж.Алдаржавхлан, Х.Баттулга, П.Батчимэг, Д.Ганмаа, 

Д.Жаргалсайхан, Ч.Номин, Б.Пүрэвдорж, Б.Чойжилсүрэн;    

 Эмнэлгийн чөлөөтэй: Б.Бат-Эрдэнэ, Х.Ганхуяг, А.Ундраа; 

 Тасалсан: Н.Алтанхуяг, Т.Аубакир, Х.Болормаа; 

 Хоцорсон: М.Бадамсүрэн-12 минут, Р.Батболд-08 минут, Ж.Баярмаа-03 минут, 

А.Ганбаатар-02 минут, Г.Ганбаатар-04 минут, Д.Ганбат-05 минут, Л.Гантөмөр-01 

минут, Ц.Даваасүрэн-03 минут, Б.Дэлгэрсайхан-02 минут, Б.Заяабал-12 минут, 

Ч.Лодойсамбуу-12 минут, Л.Мөнхбаясгалан-01 минут, Ц.Мөнхтуяа-04 минут, 

Г.Очирбат-02 минут, Б.Тулга-01 минут, Б.Хэрлэн-03 минут, Д.Энхтуяа-12 минут, 

Р.Эрдэнэбүрэн-01 минут. 

 

Нэг.Монгол Улсын нэгдсэн төсвийн 2024 оны төсвийн хүрээний мэдэгдэл, 2025-

2026 оны төсвийн төсөөллийн тухай хуульд өөрчлөлт оруулах тухай хуулийн төсөл 

болон хамт өргөн мэдүүлсэн хуулийн төслүүд /Засгийн газар 2024.08.12-ны өдөр өргөн 

мэдүүлсэн, анхны хэлэлцүүлэг, үргэлжлэл/ 

 

Хэлэлцэж буй асуудалтай холбогдуулан Улсын Их Хурлын гишүүн, Монгол Улсын 

Тэргүүн Шадар сайд бөгөөд Эдийн засаг, хөгжлийн сайд Л.Гантөмөр, Улсын Их Хурлын 

гишүүн, Сангийн сайд Б.Жавхлан, Төсвийн тогтвортой байдлын зөвлөлийн гишүүн 

Ж.Дэлгэрсайхан, Сангийн яамны Төсвийн бодлого, төлөвлөлтийн газрын дарга 

М.Санжаадорж, мөн яамны Санхүү, төсвийн судалгааны газрын дарга Г.Золбоо, 

Санхүүгийн бодлогын газрын дарга Л.Сонор, Татварын бодлогын газрын дарга 

Б.Тэлмүүн, Хууль, эрх зүйн газрын дарга З.Энхболд, Хөгжлийн санхүүжилт, хөрөнгө 

оруулалтын газрын дарга Ж.Дэлгэржаргал, Эдийн засаг, хөгжлийн яамны Макро эдийн 

засгийн бодлогын газрын дарга Л.Энх-Амгалан, мөн яамны Төр, хувийн хэвшлийн 

түншлэлийн хэлтсийн даргын албан үүргийг түр орлон гүйцэтгэгч О.Мөнхтөр нар 

оролцов. 

 

Хуралдаанд Улсын Их Хурлын Ерөнхий нарийн бичгийн дарга Б.Баасандорж, 

Улсын Их Хурлын Тамгын газрын Тэргүүн дэд дарга Ч.Ариунхур, Хууль, эрх зүйн газрын 

дарга Ч.Дондогмаа, мөн газрын Байнгын хорооны асуудал хариуцсан хэлтсийн Төсвийн 

байнгын хороо хариуцсан ахлах зөвлөх Э.Алтанзул, Хяналт шалгалт, үнэлгээний газрын 

Төсвийн хяналт, шинжилгээний хэлтсийн дарга Д.Эрдэнэсамбуу нар байлцав. 

Улсын Их Хурлын дарга Д.Амарбаясгалан Монгол Улсын нэгдсэн төсвийн 2024 оны 

төсвийн хүрээний мэдэгдэл, 2025-2026 оны төсвийн төсөөллийн тухай хуульд өөрчлөлт 

оруулах тухай хуулийн төсөл болон хамт өргөн мэдүүлсэн хуулийн төслүүдийн анхны 

хэлэлцүүлэгтэй холбогдуулан Улсын Их Хурал дахь Монгол Ардын намын бүлгээс авсан 

завсарлагын хугацаа дууссаныг мэдэгдэв./10:19/ 

 

Улсын Их Хурлын дарга Д.Амарбаясгалан “Монгол Улсын нэгдсэн төсвийн 2024 

оны төсвийн хүрээний мэдэгдэл, 2025-2026 оны төсвийн төсөөллийн тухай хуульд 

өөрчлөлт оруулах тухай хуулийн төсөлтэй хамт өргөн мэдүүлсэн Төсвийн тогтвортой 

байдлын тухай хуульд нэмэлт, өөрчлөлт оруулах тухай хуулийн төслийн талаарх Төсвийн 

байнгын хорооны дэмжээгүй зарчмын зөрүүтэй саналын томьёоллоор санал хураалгах 

үед Улсын Их Хурлын гишүүн С.Бямбацогтын “дэмжсэн” санал техникийн саатлын 

улмаас “эсрэг” гарсан тул санал хураалтыг хүчингүй болгож, дахин санал хураалт 

явуулах горимын санал гаргасныг уламжилж, горимын саналаар санал хураалт явуулав. 

 

Д.Амарбаясгалан: Улсын Их Хурлын гишүүн С.Бямбацогтын гаргасан горимын 

саналыг дэмжье гэсэн санал хураалт явуулъя.  

 

Зөвшөөрсөн:   75 

 Татгалзсан:   25 

 Бүгд:            100 

            75.0 хувийн саналаар горимын санал дэмжигдлээ.  

 

Улсын Их Хурлын гишүүн Ц.Даваасүрэн, Р.Сэддорж, Г.Очирбат нарын “дэмжсэн” 

санал техникийн саатлын улмаас “эсрэг” гарсан тул санал хураалтын дүнг дэмжсэнээр 

протоколд тэмдэглүүлэх санал гаргаж, дэмжсэнээр тооцов. 

 

Нийт 100 гишүүнээс 78 гишүүн дэмжиж, 78.0 хувийн саналаар санал дэмжигдлээ. 

 

           Ажлын хэсгийн ахлагч, Улсын Их Хурлын гишүүн Ц.Даваасүрэн үг хэлэв. 

 

 Монгол Улсын нэгдсэн төсвийн 2024 оны төсвийн хүрээний мэдэгдэл, 2025-2026 

оны төсвийн төсөөллийн тухай хуульд өөрчлөлт оруулах тухай хуулийн төслийн хамт 

өргөн мэдүүлсэн Төсвийн тогтвортой байдлын тухай хуульд нэмэлт, өөрчлөлт оруулах 

тухай хуулийн төслийн талаарх Төсвийн байнгын хорооноос гаргасан зарчмын зөрүүтэй 

саналын томьёоллоор санал хураалтыг үргэлжлүүлэн явуулав. 

 

Төсвийн байнгын хорооны дэмжээгүй санал: 

 

Д.Амарбаясгалан: 1.Улсын Их Хурлын гишүүн Б.Жаргалан, Г.Тэмүүлэн нарын 

гаргасан, Хуулийн төслийг хууль санаачлагчид буцаах гэсэн дэмжээгүй саналыг дэмжье 

гэсэн санал хураалт явуулъя. 

 

Зөвшөөрсөн:   65 

 Татгалзсан:   40 

 Бүгд:            105 

            61.9 хувийн саналаар дэмжигдлээ.  

 

Улсын Их Хурлын гишүүн О.Алтангэрэл, Ц.Баатархүү, О.Батнайрамдал, Ц.Туваан, 

Р.Эрдэнэбүрэн нарын “дэмжсэн” санал техникийн саатлын улмаас “эсрэг” гарсан тул 

санал хураалтын дүнг “дэмжсэнээр” хуралдааны тэмдэглэлд тэмдэглүүлэхээр бичгээр 

гаргасан саналыг үндэслэн дэмжсэнээр тооцов.  

 

Нийт 105 гишүүнээс 70 гишүүн дэмжиж, 66.6 хувийн саналаар санал дэмжигдлээ. 

 

2.Ардчилсан намын бүлгийн гаргасан, Төслийн 6.1.2-т заасан төсвийн тэнцлийн 

тусгай шаардлагыг өөрчлөхгүй хэвээр үлдээх гэсэн Төсвийн байнгын хорооны дэмжээгүй 

саналыг дэмжье гэсэн санал хураалт явуулъя. 

 

Зөвшөөрсөн:   76 

 Татгалзсан:   29 

 Бүгд:            105 

            72.4 хувийн саналаар дэмжигдлээ.  

 

3.Ардчилсан намын бүлгийн гаргасан, Төслийн 6.1.3-т төсвийн зарлагын тусгай 

шаардлагыг өөрчлөхгүй хэвээр үлдээх гэсэн Төсвийн байнгын хорооны дэмжээгүй 

саналыг дэмжье гэсэн санал хураалт явуулъя. 

 

Зөвшөөрсөн:   76 

 Татгалзсан:   29 

 Бүгд:            105 

            72.4 хувийн саналаар дэмжигдлээ. 

  

 Саналын томьёоллоор санал хурааж дууслаа.  

 

           Монгол Улсын нэгдсэн төсвийн 2024 оны төсвийн хүрээний мэдэгдэл, 2025-2026 

оны төсвийн төсөөллийн тухай хуульд өөрчлөлт оруулах тухай хуулийн төсөл болон хамт 

өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Төсвийн 

байнгын хороонд шилжүүлэв. 

 

 Уг асуудлыг 10 цаг 33 минутад хэлэлцэж дуусав. 

 

Хоёр.Монгол Улсын 2024 оны төсвийн тухай хуульд өөрчлөлт оруулах тухай, 

Үндэсний баялгийн сангийн 2024 оны төсвийн тухай хуулийн төслүүд /Засгийн газар 

2024.08.12-ны өдөр өргөн мэдүүлсэн, хоёр дахь хэлэлцүүлэг, үргэлжлэл/ 

 

Хэлэлцэж буй асуудалтай холбогдуулан Улсын Их Хурлын гишүүн, Монгол Улсын 

Тэргүүн Шадар сайд бөгөөд Эдийн засаг, хөгжлийн сайд Л.Гантөмөр, Улсын Их Хурлын 

гишүүн, Монгол Улсын Шадар сайд Т.Доржханд, Улсын Их Хурлын гишүүн, Сангийн 

сайд Б.Жавхлан, Улсын Их Хурлын гишүүн, Монгол Улсын сайд, 20 минутын хот 

Үндэсний хорооны дарга Р.Эрдэнэбүрэн, Монгол Улсын Ерөнхий аудитор Д.Загджав, 

Монгол Улсын Ерөнхий аудиторын орлогч Я.Самбууням, Үндэсний аудитын газрын 

Санхүү, нийцлийн аудитын газрын захирал, тэргүүлэх аудитор Ц.Наранчимэг, мөн газрын 

аудитын менежер Л.Мөнхцацрал, Гүйцэтгэл-нийцлийн аудитын газрын захирал, тэргүүлэх 

аудитор Д.Энхболд, Аж үйлдвэр, эрдэс баялгийн яамны Төрийн нарийн бичгийн дарга 

С.Магнайсүрэн, мөн яамны Санхүү, төрийн сангийн хэлтсийн дарга Б.Отгонцэцэг, 

Засгийн газрын Хэрэг эрхлэх газрын Хууль, эрх зүйн газрын дарга Д.Саруул, Сангийн 

яамны Төсвийн бодлого, төлөвлөлтийн газрын дарга М.Санжаадорж, мөн яамны Санхүү, 

төсвийн судалгааны газрын дарга Г.Золбоо, Санхүүгийн бодлогын газрын дарга Л.Сонор, 

Татварын бодлогын газрын дарга Б.Тэлмүүн, Хууль, эрх зүйн газрын дарга З.Энхболд, 

Хөгжлийн санхүүжилт, хөрөнгө оруулалтын газрын дарга Ж.Дэлгэржаргал, Төр, хувийн 

хэвшлийн түншлэлийн хэлтсийн даргын албан үүргийг түр орлон гүйцэтгэгч О.Мөнхтөр, 

Төрийн худалдан авах ажиллагааны газрын дарга Ц.Батзул, Нийслэлийн Засаг даргын 

Тамгын газрын дарга Санхүү, хөрөнгө оруулалтын газрын дарга Б.Энхжин нар оролцов. 

 

Хуралдаанд Улсын Их Хурлын Ерөнхий нарийн бичгийн дарга Б.Баасандорж, 

Улсын Их Хурлын Тамгын газрын Тэргүүн дэд дарга Ч.Ариунхур, Хууль, эрх зүйн газрын 

дарга Ч.Дондогмаа, мөн газрын Байнгын хорооны асуудал хариуцсан хэлтсийн Төсвийн 

байнгын хороо хариуцсан ахлах зөвлөх Э.Алтанзул, Хяналт шалгалт, үнэлгээний газрын 

Төсвийн хяналт, шинжилгээний хэлтсийн дарга Д.Эрдэнэсамбуу нар байлцав. 

 

Улсын Их Хурлын дарга Д.Амарбаясгалан Монгол Улсын 2024 оны төсвийн тухай 

хуульд өөрчлөлт оруулах тухай, Үндэсний баялгийн сангийн 2024 оны төсвийн тухай 

хуулийн төслүүдийн хоёр дахь хэлэлцүүлэгтэй холбогдуулан Улсын Их Хурал дахь Монгол 

Ардын намын бүлгээс авсан завсарлагын хугацаа дууссаныг мэдэгдэв./10:34/ 

 

Төслийг хоёр дахь хэлэлцүүлэгт бэлтгэсэн талаарх Төсвийн байнгын хорооноос 

гаргасан санал, дүгнэлтийг Улсын Их Хурлын гишүүн Б.Заяабал, Төсвийн төслийн хоёр 

дахь хэлэлцүүлгээр олонхын дэмжлэг авсан саналууд хуулийн шаардлагыг хангасан эсэх 

талаарх дүгнэлтийг Улсын Их Хурлын Тамгын газрын Хяналт шалгалт, үнэлгээний 

газрын Төсвийн хяналт, шинжилгээний хэлтсийн дарга Д.Эрдэнэсамбуу нар тус тус 

танилцуулав. 

 

Санал, дүгнэлтэй холбогдуулан Улсын Их Хурлын гишүүдээс асуулт, санал 

гараагүй болно. 

 

Монгол Улсын 2024 оны төсвийн тухай хуульд өөрчлөлт оруулах тухай, Үндэсний 

баялгийн сангийн 2024 оны төсвийн тухай хуулийн төслүүдийн талаар Төсвийн байнгын 

хорооноос гаргасан зарчмын зөрүүтэй саналын томьёоллоор санал хураалт явуулав. 

 

Төсвийн байнгын хорооны дэмжсэн санал: 

 

Нэг.Төсвийн ерөнхийлөн захирагч хооронд зардал шилжүүлэх санал:  

 

 Д.Амарбаясгалан: 1.Улсын Их Хурлын гишүүн Ц.Даваасүрэн, Ч.Анар, 

А.Ариунзаяа, Д.Батбаяр, Р.Батболд, Э.Болормаа, П.Ганзориг, Х.Ганхуяг, П.Мөнхтулга, 

Д.Пүрэвдаваа, Б.Пунсалмаа, Б.Түвшин, Б.Уянга, Да.Цогтбаатар, Ж.Чинбүрэн /цаашид 

“Ажлын хэсэг” гэх/ нарын гаргасан, Сангийн сайдын төсвийн багцын эргэн төлөгдөх 

нөхцөлтэйгөөр олгогдох санхүүжилтийг 34.5 тэрбум төгрөгөөр бууруулж, орон сууцны 

санхүүжилтийн зориулалтаар Хот байгуулалт, барилга, орон сууцжуулалтын сайдын 

төсвийн багцыг мөн дүнгээр нэмэгдүүлэх гэсэн саналыг дэмжье гэсэн санал хураалт 

явуулъя. 

 

 Зөвшөөрсөн:   73 

 Татгалзсан:  33 

 Бүгд:            106 

 68.9 хувийн саналаар дэмжигдлээ. 

 

Хоёр.Зарлагын хэмжээг нэмэгдүүлэхгүйгээр төсвийн ерөнхийлөн захирагч 

нарын төсвийн багцад тусгагдсан хөрөнгө оруулалтын төсөл, арга хэмжээнд  

өөрчлөлт оруулах санал: 

 Д.Амарбаясгалан: 1.Ажлын хэсгийн гаргасан, Төслийн 2 дугаар хавсралтаас 

саналын томьёоллын 1 дүгээр хавсралтад тусгагдсаны дагуу нийт 31,314.7 сая төгрөгийн 

төсөвт өртөгтэй, 2024 онд 13,907.4 сая төгрөгийн санхүүжих дүнтэй 2 төсөл, арга хэмжээг 

хасах, 2024 онд 44,307.9 сая төгрөгийн санхүүжих дүнтэй 5 төсөл, арга хэмжээний 2024 

онд санхүүжих дүнг 16,833.7 сая төгрөгөөр бууруулах гэсэн саналыг дэмжье гэсэн санал 

хураалт явуулъя.   

 

 Зөвшөөрсөн:             62 

 Татгалзсан:            44 

 Бүгд:           106 

 58.5 хувийн саналаар дэмжигдлээ. 

 

 2.Ажлын хэсгийн гаргасан,  Төслийн 2 дугаар хавсралтаас саналын томьёоллын 2 

дугаар хавсралтад тусгагдсаны дагуу 21,886.6 сая төгрөгийн төсөвт өртөгтэй, 2024 онд 

17,317.4 сая төгрөгийн санхүүжих дүнтэй 13 төсөл, арга хэмжээг нэмж, 124,488.8 сая 

төгрөгийн төсөвт өртөгтэй, 2024 онд 18,055.3 сая төгрөгийн санхүүжих дүнтэй 8 төсөл, 

арга хэмжээний санхүүжих дүнг 13,423.7 сая төгрөгөөр нэмэгдүүлэх, 2 төсөл, арга 

хэмжээний төсөвт өртгийг хавсралтад тусгагдсаны дагуу 3,566.5 сая төгрөгөөр 

нэмэгдүүлэх гэсэн саналыг дэмжье гэсэн санал хураалт явуулъя.   

 

 Зөвшөөрсөн:   64 

 Татгалзсан:  42 

 Бүгд:            106 

 60.4 хувийн саналаар дэмжигдлээ. 

 

 3.Ажлын хэсгийн гаргасан, Төслийн 2 дугаар хавсралтаас саналын томьёоллын 3 

дугаар хавсралтад тусгагдсаны дагуу дүнд өөрчлөлт оруулахгүйгээр 5 төсөл, арга 

хэмжээний нэр, хүчин чадал, байршлыг өөрчилж, 1 төсөл, арга хэмжээний ерөнхийлөн 

захирагчийг хавсралтад тусгагдсаны дагуу өөрчлөх гэсэн саналыг дэмжье гэсэн санал 

хураалт явуулъя.   

 

 Зөвшөөрсөн:   57 

 Татгалзсан:  49 

 Бүгд:            106 

 53.8 хувийн саналаар дэмжигдлээ. 

 

 4.Улсын Их Хурлын гишүүн Т.Аубакирын гаргасан, Төслийн 2 дугаар хавсралтын 

ХV.1.4.7-д тусгагдсан “Улаанбаатар хотын "Шинэ их тойруу" хурдны зам төслийн техник, 

эдийн засгийн үндэслэл, зураг төсөв /Улаанбаатар/” гэсэн төсөл, арга хэмжээний нэрийг 

"Улаанбаатар хотын "Шинэ их тойруу" хурдны зам, хөнгөн төмөр замын тээвэр /LRT/ 

төслийн техник, эдийн засгийн үндэслэл, зураг төсөв /Улаанбаатар/” гэж өөрчлөх гэсэн 

саналыг дэмжье гэсэн санал хураалт явуулъя.   

 

 Зөвшөөрсөн:   63 

 Татгалзсан:  43 

 Бүгд:            106 

 59.4 хувийн саналаар дэмжигдлээ. 

 

Гурав.Төслийн 1 дүгээр хавсралтад өөрчлөлт оруулах санал: 

 

 Д.Амарбаясгалан: 1.Ажлын хэсгийн гаргасан, Хавсралтын 10.1.1.1 дэх дэд 

заалтын “санхүүгийн” гэсний дараа “тайлангийн” гэж, 28.2.4.3 дахь дэд заалтын 

“суралцагч” гэсний өмнө “сургуулийн” гэж, 28.4.2.2 дахь дэд заалтын “боловсролын” 

гэсний дараа “сургалтын” гэж тус тус нэмж, хавсралтын нэрийн “захирагч нарын” гэснийг 

“захирагч бүрийн” гэж, 4.1.1 дэх заалтын “хэргийн эзлэх хувь” гэснийг “хэрэг” гэж, 9.1 

дэх хэсгийн “сахин хамгаалах” гэснийг “хангах” гэж, 10.1.1.2 дахь дэд заалтын “Санхүү 

нийцлийн” гэснийг “Санхүүгийн тайлангийн” гэж, 10.1.1.3, 10.1.1.4 дэх дэд заалтын 

“Гүйцэтгэл нийцлийн” гэснийг “Гүйцэтгэлийн” гэж, 11.1.3.1 дэх дэд заалтын “Гомдол” 

гэснийг “Өргөдөл, гомдол” гэж, 12.1.1 дэх заалтын “Зохицуулалтын хүрээний салбарын” 

гэснийг “Зохицуулалттай” гэж, 14.1.4.1 дэх дэд заалтын “Шинэ” гэснийг “Шинээр 

боловсруулах” гэж, 17.1.1 дэх заалтын “Төрийн өмчит аж ахуйн нэгжүүдийн” гэснийг 

“Төрийн өмчит компанийн” гэж, 21.1.1 дэх заалтын “чанарын менежментийн стандартыг 

хангуулна” гэснийг “стандартыг хангуулж, чанарын менежментийн тогтолцоог 

нэвтрүүлнэ” гэж, 20.2.1.2 дахь дэд заалтын “хийх сургалт, гаргах лавлагаа” гэснийг 

“сургалт, лавлагаа” гэж, 22.3.3 дахь заалтын “Усны нөөцийг бохирдож, хомстохоос 

хамгаалж” гэснийг “Ус бохирдох, усны нөөц хомстохоос хамгаалж” гэж, 23.2.1.1 дэх дэд 

заалтын “6.0” гэснийг “5.1” гэж, 28.2.2.2 дахь дэд заалтын “хүүхэд” гэснийг “суралцагч” 

гэж, 33.1 дэх хэсгийн “Эрчим хүч, уул уурхайн бодлого” гэснийг “Эрчим хүчний бодлого” 

гэж, 35.3.1.1 дэх дэд заалтын “Аялал жуулчлалын зам дагуу” гэснийг “олон улсын, улсын 

болон орон нутгийн чанартай авто зам дагуу” гэж, 39.1.1.1 дэх дэд заалтын “журмын” 

гэснийг “журмаар тогтоосон” гэж тус тус өөрчлөх гэсэн саналыг дэмжье гэсэн санал 

хураалт явуулъя.   

 

 Зөвшөөрсөн:   81 

 Татгалзсан:  26 

 Бүгд:            107 

 75.7 хувийн саналаар дэмжигдлээ. 

 

Улсын Их Хурлын гишүүн Ж.Энхбаяр, Б.Батцэцэг, М.Бадамсүрэн, Ц.Даваасүрэн 

нарын “дэмжсэн” санал техникийн саатлын улмаас “эсрэг” гарсан тул санал хураалтын 

дүнг дэмжсэнээр протоколд тэмдэглүүлэх санал гаргаж, дэмжсэнээр тооцов.  

 

Нийт 107 гишүүнээс 85 гишүүн дэмжиж, 79.4 хувийн саналаар дэмжигдлээ. 

 

Дөрөв.Зарчмын зөрүүтэй саналын томьёололд нийцүүлэн хуулийн төсөлд 

өөрчлөлт оруулах санал: 

 

 Д.Амарбаясгалан: 1.Ажлын хэсгийн гаргасан, Төслийн болон хамт өргөн 

мэдүүлсэн хуулийн төслүүдийн талаар гаргасан зарчмын зөрүүтэй санал дэмжигдсэнтэй 

уялдуулан хөрөнгө оруулалтын төсөл, арга хэмжээнд төслийн код өгөх, дугаар, ангилал, 

төсвийн ерөнхийлөн захирагчдын зарцуулах зардалд өөрчлөлт оруулах, мөн төслүүдийн 

зүйл, хэсэг, заалтын дугаарлалт болон тэдгээрийн эшлэлийг нийцүүлж өөрчлөх, үг хэллэг, 

нэр томьёог жигдлэх засварыг хийх гэсэн саналыг дэмжье гэсэн санал хураалт явуулъя.   

 

 Зөвшөөрсөн:   77 

 Татгалзсан:  30 

 Бүгд:            107 

 72.0 хувийн саналаар дэмжигдлээ. 

 

Тав.Найруулгын санал: 

 

 Д.Амарбаясгалан: 1.Ажлын хэсгийн гаргасан,  Төслийн 1 дүгээр зүйлийн 1 дэх 

заалтын “1 дүгээр зүйл” гэснийг “1 дүгээр зүйлийн 1.1 дэх хэсэг” гэж өөрчилж, мөн 

зүйлийн 4 дэх заалт буюу 6.2 дахь хэсгийн 4 дэх заалтын “Хот байгуулалт,” гэсний дараа 

“барилга,” гэж, 2 дугаар зүйлийн “1 дүгээр” гэсний өмнө, 3 дугаар зүйлийн “2 дугаар” 

гэсний өмнө болон 4 дүгээр зүйлийн “3 дугаар” гэсний өмнө “энэ хуулийн” гэж тус тус 

нэмэх гэсэн саналыг дэмжье гэсэн санал хураалт явуулъя.   

 

 Зөвшөөрсөн:   78 

 Татгалзсан:  29 

 Бүгд:            107 

 72.9 хувийн саналаар дэмжигдлээ. 

 

Төсвийн байнгын хорооны дэмжээгүй санал: 

 

Д.Амарбаясгалан: 1.Улсын Их Хурлын гишүүн Д.Цогтбаатарын гаргасан /Хууль 

зүйн байнгын хороо дэмжсэн/, Төслийн 2 дугаар хавсралтын XI.2.3.1.”Зэвсэгт хүчний 

тоног төхөөрөмж” /Улсын хэмжээнд/, хэрэгжих хугацаа 2024-2024, төсөвт өртөг 40,576.3 

сая төгрөг, санхүүжих дүн 40,576.3 сая төгрөг гэсэн төсөл, арга хэмжээний санхүүжих 

дүнг 4,811.0 сая төгрөгөөр бууруулж, мөн дүнгээр Шүүхийн ерөнхий зөвлөлийн урсгал 

зардлыг нэмэгдүүлэх гэсэн Төсвийн байнгын хорооны дэмжээгүй саналыг дэмжье гэсэн 

санал хураалт явуулъя. 

 

 Зөвшөөрсөн:      6 

 Татгалзсан:            102 

 Бүгд:             108 

 5.6 хувийн саналаар дэмжигдсэнгүй. 

 

2.Улсын Их Хурлын гишүүн М.Ганхүлэгийн гаргасан /Байгаль орчин, хүнс, хөдөө 

аж ахуйн байнгын хороо дэмжээгүй/, Гэр бүл, хөдөлмөр, нийгмийн хамгааллын сайдын 

төсвийн багц дахь Хөдөлмөр эрхлэлтийг дэмжих сангийн зардлыг 10,000.0 сая төгрөгөөр 

бууруулж Хүнс, хөдөө аж ахуй, хөнгөн үйлдвэрийн сайдын багц дахь Хоршооны зээл, 

цагаан алт хөтөлбөрийн зээлийн хүүгийн дэмжлэгийг 10,000.0 сая төгрөгөөр нэмэгдүүлэх 

гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя. 

 

 Дээрх саналтай холбогдуулан Улсын Их Хурлын гишүүн М.Ганхүлэг үг хэлж, дээрх 

саналаа татаж авсан тул санал хураалт явуулаагүй болно. 

 

 Саналын томьёоллоор санал хурааж дууслаа.  

 

           Монгол Улсын 2024 оны төсвийн тухай хуульд өөрчлөлт оруулах тухай, Үндэсний 

баялгийн сангийн 2024 оны төсвийн тухай хуулийн төслүүдийг гурав дахь хэлэлцүүлэгт 

бэлтгүүлэхээр Төсвийн байнгын хороонд шилжүүлэв. 

 

 Уг асуудлыг 10 цаг 58 минутад хэлэлцэж дуусав. 

 

Гурав.Монгол Улсын 2024 оны төсвийн тухай хуульд өөрчлөлт оруулах тухай 

хуулийн төсөлтэй хамт өргөн мэдүүлсэн хууль, тогтоолын төслүүд /Засгийн газар 

2024.08.12-ны өдөр өргөн мэдүүлсэн, анхны хэлэлцүүлэг, үргэлжлэл/ 

 

Хэлэлцэж буй асуудалтай холбогдуулан Улсын Их Хурлын гишүүн, Монгол Улсын 

Тэргүүн Шадар сайд бөгөөд Эдийн засаг, хөгжлийн сайд Л.Гантөмөр, Улсын Их Хурлын 

гишүүн, Монгол Улсын Шадар сайд Т.Доржханд, Улсын Их Хурлын гишүүн, Сангийн 

сайд Б.Жавхлан, Улсын Их Хурлын гишүүн, Монгол Улсын сайд, 20 минутын хот 

Үндэсний хорооны дарга Р.Эрдэнэбүрэн, Засгийн газрын Хэрэг эрхлэх газрын Хууль, эрх 

зүйн газрын дарга Д.Саруул, Сангийн яамны Төсвийн бодлого, төлөвлөлтийн газрын дарга 

М.Санжаадорж, мөн яамны Санхүү, төсвийн судалгааны газрын дарга Г.Золбоо, 

Санхүүгийн бодлогын газрын дарга Л.Сонор, Татварын бодлогын газрын дарга 

Б.Тэлмүүн, Хууль, эрх зүйн газрын дарга З.Энхболд, Хөгжлийн санхүүжилт, хөрөнгө 

оруулалтын газрын дарга Ж.Дэлгэржаргал, Эдийн засаг, хөгжлийн яамны Макро эдийн 

засгийн бодлогын газрын дарга Л.Энх-Амгалан, мөн яамны Төр, хувийн хэвшлийн 

түншлэлийн хэлтсийн даргын албан үүргийг түр орлон гүйцэтгэгч О.Мөнхтөр, Төрийн 

худалдан авах ажиллагааны газрын дарга Ц.Батзул, Нийслэлийн Засаг даргын Тамгын 

газрын дарга Санхүү, хөрөнгө оруулалтын газрын дарга Б.Энхжин нар оролцов. 

 

Хуралдаанд Улсын Их Хурлын Тамгын газрын Тэргүүн дэд дарга Ч.Ариунхур, 

Хууль, эрх зүйн газрын дарга Ч.Дондогмаа, мөн газрын Байнгын хорооны асуудал 

хариуцсан хэлтсийн Төсвийн байнгын хороо хариуцсан ахлах зөвлөх Э.Алтанзул, Хяналт 

шалгалт, үнэлгээний газрын Төсвийн хяналт, шинжилгээний хэлтсийн дарга 

Д.Эрдэнэсамбуу нар байлцав. 

 

Улсын Их Хурлын дарга Д.Амарбаясгалан Монгол Улсын 2024 оны төсвийн тухай 

хуульд өөрчлөлт оруулах тухай хуулийн төсөлтэй хамт өргөн мэдүүлсэн хууль, 

тогтоолын төслүүдийн анхны хэлэлцүүлэгтэй холбогдуулан Улсын Их Хурал дахь Монгол 

Ардын намын бүлгээс авсан завсарлагын хугацаа дууссаныг мэдэгдэв./10:59/ 

 

 Төслийг анхны хэлэлцүүлэгт бэлтгэсэн талаарх Төсвийн байнгын хорооноос 

гаргасан санал, дүгнэлтийг Улсын Их Хурлын гишүүн Б.Заяабал танилцуулав. 

 

 Санал, дүгнэлтэй холбогдуулан Улсын Их Хурлын гишүүн Б.Батбаатар, 

П.Ганзориг, Б.Жаргалан, Ч.Лодойсамбуу нарын тавьсан асуултад Улсын Их Хурлын дарга 

Д.Амарбаясгалан, ажлын хэсгийн ахлагч, Улсын Их Хурлын гишүүн Ц.Даваасүрэн, 

Нийслэлийн Засаг даргын Тамгын газрын дарга Санхүү, хөрөнгө оруулалтын газрын дарга 

Б.Энхжин, Сангийн яамны Татварын бодлогын газрын дарга Б.Тэлмүүн нар хариулж, 

тайлбар хийв. 

 

 Улсын Их Хурлын гишүүн П.Сайнзориг, Б.Пунсалмаа нар үг хэлэв. 

 

 Монгол Улсын 2024 оны төсвийн тухай хуульд өөрчлөлт оруулах тухай хуулийн 

төсөлтэй хамт өргөн мэдүүлсэн хууль, тогтоолын төслүүдийн талаар Төсвийн байнгын 

хорооноос гаргасан зарчмын зөрүүтэй саналын томьёоллоор санал хураалт явуулав. 

 

 Монгол Улсын 2024 оны төсвийн тухай хуульд өөрчлөлт оруулах тухай хуулийн 

төсөлтэй хамт өргөн мэдүүлсэн Төсвийн тухай хуульд өөрчлөлт оруулах тухай хуулийн 

төслийн  Төсвийн байнгын хорооны дэмжсэн саналын 1, 2 дугаар саналтай холбогдуулан 

Улсын Их Хурлын гишүүн Ц.Даваасүрэн үг хэлэв. 

 Монгол Улсын 2024 оны төсвийн тухай хуульд өөрчлөлт оруулах тухай хуулийн 

төсөлтэй хамт өргөн мэдүүлсэн Төсвийн тухай хуульд өөрчлөлт оруулах тухай хуулийн 

төслийн  Төсвийн байнгын хорооны дэмжээгүй саналын 1 дүгээр саналтай холбогдуулан 

Улсын Их Хурлын гишүүн Б.Энхбаяр үг хэлэв. 

 

 1.Төсвийн тухай хуульд өөрчлөлт оруулах тухай хуулийн төслийн талаар:  

 

Төсвийн байнгын хорооны дэмжсэн санал: 

 

 Д.Амарбаясгалан: 1.Улсын Их Хурлын гишүүн Ц.Даваасүрэн, Ч.Анар, 

А.Ариунзаяа, Д.Батбаяр, Р.Батболд, Э.Болормаа, П.Ганзориг, Х.Ганхуяг, П.Мөнхтулга, 

Д.Пүрэвдаваа, Б.Пунсалмаа, Б.Түвшин, Б.Уянга, Да.Цогтбаатар, Ж.Чинбүрэн /цаашид 

“Ажлын хэсэг” гэх/ нарын гаргасан, Төслийн 1 дүгээр зүйлийн 281 дүгээр зүйлийн 281.2 

дахь хэсгийн “08 дугаар сарын 15-ны” гэснийг “08 дугаар сарын 01-ний” гэж өөрчлөх 

гэсэн саналаар санал хураалт явуулаагүй болно. 

 

 Хуралдаан даргалагчаас дээрх саналыг гүйцээн боловсруулах чиглэл өгөв. 

 

 2.Ажлын хэсгийн гаргасан, Төслийн 2 дугаар зүйлийг доор дурдсанаар өөрчлөн 

найруулах: 

 

“2 дугаар зүйл.Төсвийн тухай хуулийн 8 дугаар зүйлийн 8.4.1 дэх заалтын “7 дугаар 

сарын 09-ний” гэснийг “07 дугаар сарын 25-ны” гэж, 8.4.2 дахь заалтын “07 дугаар сарын 

20-ны” гэснийг “08 дугаар сарын 05-ны” гэж, 8.4.3 дахь заалтын "07 дугаар сарын 25-ны” 

гэснийг “08 дугаар сарын 10-ны” гэж, 8.4.4 дэх заалтын “08 дугаар сарын 15-ны” гэснийг 

“09 дүгээр сарын 01-ний” гэж, 8.4.5 дахь заалтын “09 дүгээр сарын 01-ний” гэснийг “09 

дүгээр сарын 15-ны” гэж, 8.4.7 дахь заалтын “09 дүгээр сарын 25-нд” гэснийг “10 дугаар 

сарын 01-ний дотор” гэж, 8.4.8 дахь заалтын “09 дүгээр сарын 20-нд” гэснийг “09 дүгээр 

сарын 25-ны дотор” гэж тус тус өөрчилсүгэй.” гэсэн саналаар санал хураалт явуулаагүй 

болно. 

 

 Хуралдаан даргалагчаас дээрх саналыг гүйцээн боловсруулах чиглэл өгөв. 

 

Төсвийн байнгын хорооны дэмжээгүй санал: 

 

Д.Амарбаясгалан: 1.Улсын Их Хурлын гишүүн Г.Тэмүүлэн, Б.Энхбаяр нарын 

гаргасан, Хуулийн төслийг хууль санаачлагчид буцаах гэсэн Төсвийн байнгын хорооны 

дэмжээгүй саналыг дэмжье гэсэн санал хураалт явуулъя. 

 

 Хуралдаан даргалагчаас дээрх саналыг гүйцээн боловсруулах чиглэл өгөв. 

 

Монгол Улсын 2024 оны төсвийн тухай хуульд өөрчлөлт оруулах тухай хуулийн 

төсөлтэй хамт өргөн мэдүүлсэн Төрийн болон орон нутгийн өмчийн хөрөнгөөр бараа, 

ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн 

төслийн  Төсвийн байнгын хорооны дэмжсэн саналын 1, 2, 3, 4, 5 дугаар саналтай 

холбогдуулан Улсын Их Хурлын гишүүн Ц.Даваасүрэн үг хэлэв. 

 

Монгол Улсын 2024 оны төсвийн тухай хуульд өөрчлөлт оруулах тухай хуулийн 

төсөлтэй хамт өргөн мэдүүлсэн Төрийн болон орон нутгийн өмчийн хөрөнгөөр бараа, 

ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн 

төслийн  Төсвийн байнгын хорооны дэмжээгүй саналын 1, 2 дугаар саналтай 

холбогдуулан Улсын Их Хурлын гишүүн Х.Тэмүүжин, 3, 4, 5 дугаар саналтай 

холбогдуулан Улсын Их Хурлын гишүүн Б.Энхбаяр, 6 дугаар саналтай холбогдуулан 

Улсын Их Хурлын гишүүн Ц.Даваасүрэн нар үг хэлэв. 

 

 2.Төрийн болон орон нутгийн өмчийн хөрөнгөөр бараа, ажил, үйлчилгээ 

худалдан авах тухай хуульд нэмэлт, өөрчлөлт оруулах тухай хуулийн төслийн 

талаар: 

 

Төсвийн байнгын хорооны дэмжсэн санал: 

 Д.Амарбаясгалан: 1.Ажлын хэсгийн гаргасан, Төслийн 1 дүгээр зүйлийн 3 дахь 

заалтын “Барилгын” гэснийг “Барилга байгууламжийн” гэж өөрчлөх гэсэн саналаар санал 

хураалт явуулаагүй болно. 

 

 Хуралдаан даргалагчаас дээрх саналыг гүйцээн боловсруулах чиглэл өгөв. 

 

 2.Ажлын хэсгийн гаргасан, Төслийн 1 дүгээр зүйлийн 7 дахь заалтын 361.1 дэх 

хэсгийг доор дурдсанаар өөрчлөн найруулах: 

 

 361.1.Улсын Их Хурлаас баталсан хөгжлийн бодлого, төлөвлөлтийн баримт бичигт 

тусгасан төсөл, арга хэмжээг хэрэгжүүлэх чадавхтай аж ахуй эрхлэгчийн тоо 

хязгаарлагдмал тохиолдолд гүйцэтгэгчийг энэ зүйлд заасан аргаар сонгож болно.” гэсэн 

саналаар санал хураалт явуулаагүй болно. 

 

 Хуралдаан даргалагчаас дээрх саналыг гүйцээн боловсруулах чиглэл өгөв. 

 

 3.Ажлын хэсгийн гаргасан, Төслийн 1 дүгээр зүйлийн 7 дахь заалтын 361.1.9 дэх 

заалтыг доор дурдсанаар өөрчлөн найруулах: 

 

 “361.9.Энэ зүйлийн 361.1-д заасан төсөл, арга хэмжээний жагсаалтыг Засгийн газар 

өргөн мэдүүлж, Улсын Их Хурал батална.” гэсэн саналаар санал хураалт явуулаагүй 

болно. 

 

 Хуралдаан даргалагчаас дээрх саналыг гүйцээн боловсруулах чиглэл өгөв. 

 

 4.Ажлын хэсгийн гаргасан, Төслийн 1 дүгээр зүйлийн 10 дахь заалтыг хасах гэсэн 

саналыг дэмжье гэсэн саналаар санал хураалт явуулаагүй болно. 

 

 Хуралдаан даргалагчаас дээрх саналыг гүйцээн боловсруулах чиглэл өгөв. 

 

 5.Ажлын хэсгийн гаргасан, Төслийн 1 дүгээр зүйлийн 11 дэх заалтыг хасах гэсэн 

саналаар санал хураалт явуулаагүй болно. 

 

 Хуралдаан даргалагчаас дээрх саналыг гүйцээн боловсруулах чиглэл өгөв. 

   

Төсвийн байнгын хорооны дэмжээгүй санал: 

 

Д.Амарбаясгалан: 1.Ардчилсан намын бүлгийн гаргасан, Төслийн 1 дүгээр 

зүйлийн 361 дүгээр зүйлийг хасах гэсэн дэмжээгүй саналыг дэмжье гэсэн санал хураалт 

явуулъя. 

 

Дээрх саналтай холбогдуулан Улсын Их Хурлын гишүүн, Улсын Их Хурал дахь 

Ардчилсан намын бүлгийн дэд дарга Х.Тэмүүжин үг хэлэв.  

 

 Хуралдаан даргалагчаас дээрх саналыг гүйцээн боловсруулах чиглэл өгөв. 

 

2.Ардчилсан намын бүлгийн гаргасан, Төслийн 1 дүгээр зүйлийн 15.7, 54.11, 54.12 

дахь хэсгийг тус тус хасах гэсэн дэмжээгүй саналыг дэмжье гэсэн санал хураалт явуулъя. 

 

Дээрх саналтай холбогдуулан Улсын Их Хурлын гишүүн, Улсын Их Хурал дахь 

Ардчилсан намын бүлгийн дэд дарга Х.Тэмүүжин үг хэлэв.  

Хуралдаан даргалагчаас дээрх саналыг гүйцээн боловсруулах чиглэл өгөв. 

 

 3.Улсын Их Хурлын гишүүн Б.Энхбаярын гаргасан, Төслийн 1 дүгээр зүйлийн 

361.4 дэх хэсгийг хасах гэсэн саналаар санал хураалт явуулаагүй болно. 

 

Хуралдаан даргалагчаас дээрх саналыг гүйцээн боловсруулах чиглэл өгөв. 

 

 4.Улсын Их Хурлын гишүүн Б.Энхбаярын гаргасан, Төслийн 2 дугаар зүйлийн 

3.3.7 дахь заалтыг хасах гэсэн дэмжээгүй саналыг дэмжье гэсэн саналаар санал хураалт 

явуулаагүй болно. 

 

Хуралдаан даргалагчаас дээрх саналыг гүйцээн боловсруулах чиглэл өгөв. 

 

 6.Ажлын хэсгийн гаргасан, Төслийн 2 дугаар зүйлийн “Засгийн газраас хөгжлийн 

бодлого, шинэчлэлийн хөтөлбөр боловсруулж, хэрэгжүүлэх асуудлаар нэр хүнд бүхий 

тусгай мэдлэг, ур чадвартай зөвлөх хувь хүн, хуулийн этгээдийг сонгох шаардлагатай гэж 

шийдвэрлэсэн болон” гэснийг “Хөгжлийн бодлого, төлөвлөлтийн баримт бичигт тусгасан 

асуудлаар олон улсад хүлээн зөвшөөрөгдсөн байгууллагаас нэр хүндийг нь тодорхойлсон, 

тусгай мэдлэг, ур чадвартай хувь хүн, хуулийн этгээдээс зөвлөх үйлчилгээ авах 

шаардлагатай гэж Засгийн газраас шийдвэрлэсэн болон” гэж өөрчлөх гэсэн дэмжээгүй 

саналыг дэмжье гэсэн саналаар санал хураалт явуулаагүй болно. 

 

Хуралдаан даргалагчаас дээрх саналыг гүйцээн боловсруулах чиглэл өгөв. 

 

5.Улсын Их Хурлын гишүүн Ч.Лодойсамбуу, Г.Тэмүүлэн, Да.Цогтбаатар, 

Б.Энхбаяр нарын гаргасан, Хуулийн төслийг хууль санаачлагчид буцаах гэсэн дэмжээгүй 

саналыг дэмжье гэсэн санал хураалт явуулъя. 

 

 Дээрх саналтай холбогдуулан Улсын Их Хурлын гишүүн Б.Энхбаяр, П.Сайнзориг 

нар үг хэлэв. 

 

Зөвшөөрсөн:              2 

 Татгалзсан:            108 

 Бүгд:                       110 

  1.8 хувийн саналаар дэмжигдсэнгүй. 

 

 Улсын Их Хурлын гишүүн Ц.Даваасүрэн үг хэлэв. 

 

Улсын Их Хурлын дарга Д.Амарбаясгалан Монгол Улсын Их Хурлын чуулганы 

хуралдааны дэгийн тухай хуулийн 41 дүгээр зүйлийн 41.12-т заасны дагуу “Хуулийн 

төсөл буцаах тухай” тогтоол баталсанд тооцов. /12:05/ 

 

3.Аж ахуйн нэгжийн орлогын албан татварын тухай хуульд нэмэлт, өөрчлөлт 

оруулах тухай хуулийн төслийн талаар:  

 

Төсвийн байнгын хорооны дэмжсэн санал: 

 

Д.Амарбаясгалан: 1.Ажлын хэсгийн гаргасан, Төслийн 1 дүгээр зүйлийн 22.9 дэх 

хэсгийн “тухайн татварын жилийн татвар ногдох орлогын 1 хувь хүртэл хэмжээгээр хасаж 

хөнгөлнө.” гэснийг “хасаж хөнгөлнө. Хөнгөлөх дүн нь тухайн татварын жилийн татвар 

ногдох орлогын 1 хувь хүртэл хэмжээнээс хэтрэхгүй байна.” гэж өөрчлөх гэсэн саналыг 

дэмжье гэсэн санал хураалт явуулъя. 

Зөвшөөрсөн:            55 

 Татгалзсан:              55 

 Бүгд:                       110 

 50.0 хувийн саналаар дэмжигдсэнгүй. 

 

 Улсын Их Хурлын гишүүн Б.Түвшин, Р.Эрдэнэбүрэн нарын “дэмжсэн” санал 

техникийн саатлын улмаас “эсрэг” гарсан тухай мэдэгдэв. 

 

 Улсын Их Хурлын гишүүн Б.Мөнхсоёлын “дэмжсэн” санал техникийн саатлын 

улмаас “эсрэг” гарсан тул дээрх санал хураалтыг хүчингүй болгож, дахин санал хураалт 

явуулах горимын санал гаргав.  

 

Д.Амарбаясгалан: Улсын Их Хурлын гишүүн Б.Мөнхсоёлын гаргасан горимын 

саналыг дэмжье гэсэн санал хураалт явуулъя. 

 

Зөвшөөрсөн:             75 

 Татгалзсан:               35 

 Бүгд:                        110 

 68.2 хувийн саналаар горимын санал дэмжигдлээ. 

 

 Дээрх саналтай холбогдуулан Улсын Их Хурлын гишүүн Ц.Даваасүрэн үг хэлэв. 

 

 Хуралдаан даргалагчаас дээрх саналыг гүйцээн боловсруулах чиглэл өгөв. 

 

2.Ажлын хэсгийн гаргасан, Төслийн 1 дүгээр зүйлийн 22.9.2 дахь заалтын 

“тэдгээрийн эрхийг хангах, хамгаалах” гэсний дараа “, хөгжлийн бэрхшээлтэй иргэдэд 

зориулсан тохируулгат орчин бүрдүүлэх, хүүхдийн тоглоомын талбай, зуслан, парк барьж 

байгуулах, ашиглах” гэж нэмэх гэсэн саналыг дэмжье гэсэн санал хураалт явуулъя. 

 

Зөвшөөрсөн:            72 

 Татгалзсан:              38 

 Бүгд:                       110 

 65.5 хувийн саналаар дэмжигдлээ. 

 

3.Ажлын хэсгийн гаргасан, Төслийн 1 дүгээр зүйлийн 22.9.3 дахь заалтын “дуу, 

дүрс, дүрслэх урлаг, уран сайхны гэрэл зураг,” гэснийг хасах гэсэн саналыг дэмжье гэсэн 

санал хураалт явуулъя. 

 

Зөвшөөрсөн:            66 

 Татгалзсан:              44 

 Бүгд:                       110 

 60.0 хувийн саналаар дэмжигдлээ. 

 

 4.Ажлын хэсгийн гаргасан, Төслийн 1 дүгээр зүйлийн 22.9.6 дахь заалтыг доор 

дурдсанаар өөрчлөн найруулах: 

 

  “22.9.6.спортын барилга байгууламж барьж байгуулах, ашиглах, олимпын 

төрлийн тэмцээн зохион байгуулах, Монголын Үндэсний олимпын хорооны бүртгэлтэй 

олимпын төрлийн спортын холбоо, түүнд бүртгэлтэй баг, мэргэжлийн тамирчин, 

дасгалжуулагчид олгосон санхүүгийн дэмжлэг” гэсэн саналыг дэмжье гэсэн санал хураалт 

явуулъя. 

Зөвшөөрсөн:            67 

 Татгалзсан:              43 

 Бүгд:                       110 

 60.9 хувийн саналаар дэмжигдлээ. 

 

 5.Ажлын хэсгийн гаргасан, Төслийн 1 дүгээр зүйлийн 22.9.7 дахь заалтыг доор 

дурдсанаар өөрчлөн найруулах: 

 

  “22.9.7.Монгол Улсын Засгийн газраас зарласан тэргүүлэх чиглэлээр 

гадаадын их, дээд сургууль, дотоодын магадлан итгэмжлэгдсэн их, дээд сургуульд 

суралцаж байгаа оюутан, мэргэжлийн болон техникийн боловсролын сургалтын 

байгууллагын суралцагчид олгосон сургалтын төлбөрийн тэтгэлэг;” гэсэн саналыг дэмжье 

гэсэн санал хураалт явуулъя. 

 

Зөвшөөрсөн:            67 

 Татгалзсан:              43 

 Бүгд:                       110 

 60.9 хувийн саналаар дэмжигдлээ. 

 

6.Ажлын хэсгийн гаргасан, Төслийн 4 дүгээр зүйлийн “2031” гэснийг “2035” гэж 

өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн:            71 

 Татгалзсан:              39 

 Бүгд:                       110 

 64.5 хувийн саналаар дэмжигдлээ. 

 

Төсвийн байнгын хорооны дэмжээгүй санал: 

 

Д.Амарбаясгалан: 1.Ардчилсан намын бүлгийн гаргасан, Төслийн 1 дүгээр 

зүйлийн 22.9.10 дахь заалтыг “боловсрол, эрүүл мэндийн байгууллагын үйл ажиллагаа” 

гэж өөрчлөн найруулах гэсэн Төсвийн байнгын хорооны дэмжээгүй саналыг дэмжье гэсэн 

санал хураалт явуулъя. 

 

Зөвшөөрсөн:            45 

 Татгалзсан:              65 

 Бүгд:                       110 

 40.9 хувийн саналаар дэмжигдсэнгүй. 

 

 Дээрх саналтай холбогдуулан Улсын Их Хурлын гишүүн Ц.Даваасүрэн үг хэлэв. 

 

 2.Ардчилсан намын бүлгийн гаргасан, Төслийн 1 дүгээр зүйлийн 22.9.11 дэх 

заалтыг хасах гэсэн Төсвийн байнгын хорооны дэмжээгүй саналыг дэмжье гэсэн санал 

хураалт явуулъя. 

 

Зөвшөөрсөн:            60 

 Татгалзсан:              51 

 Бүгд:                       111 

 54.1 хувийн саналаар дэмжигдлээ. 

 3.Ардчилсан намын бүлгийн гаргасан, Төслийн 1 дүгээр зүйлийн 22.11 дэх хэсгийг 

хасах гэсэн Төсвийн байнгын хорооны дэмжээгүй саналыг дэмжье гэсэн санал хураалт 

явуулъя. 

 

Зөвшөөрсөн:            57 

 Татгалзсан:              54 

 Бүгд:                       111 

 51.4 хувийн саналаар дэмжигдлээ. 

 

 4.Төр, хувийн хэвшлийн түншлэлийн тухай хуульд нэмэлт, өөрчлөлт оруулах 

тухай хуулийн төслийн талаар: 

 

Төсвийн байнгын хорооны дэмжсэн санал: 

 

Д.Амарбаясгалан: 1.Ажлын хэсгийн гаргасан, Төслийн 1 дүгээр зүйлийн 1 дэх 

заалтын 37.1.3 дахь заалтын “хугацааг мөрдөх боломжгүй” гэсний дараа “тохиолдолд энэ 

хуулийн 37.1-д заасны дагуу хэлэлцээ хийж, гэрээ байгуулж болох бөгөөд төслийн 

жагсаалтыг Улсын Их Хурал батална.” гэж нэмж, 37.1.3 дахь заалтын дугаарыг 37.7 дахь 

хэсэг болгож өөрчлөх гэсэн саналыг дэмжье гэсэн санал хураалт явуулъя. 

 

 Дээрх саналтай холбогдуулан Улсын Их Хурлын гишүүн Ц.Даваасүрэн үг хэлэв. 

 

Зөвшөөрсөн:            66 

 Татгалзсан:              45 

 Бүгд:                       111 

 59.5 хувийн саналаар дэмжигдлээ. 

 

2.Ажлын хэсгийн гаргасан, Төслийн 1 дүгээр зүйлийн 2 дахь заалтын 37.7 дахь 

хэсгийн “аймаг, нийслэлийн болон 2-оос дээш аймгийн нутаг дэвсгэр дамжин хэрэгжих” 

гэснийг хасах гэсэн саналыг дэмжье гэсэн санал хураалт явуулъя. 

 

Зөвшөөрсөн:            66 

 Татгалзсан:              45 

 Бүгд:                       111 

 59.5 хувийн саналаар дэмжигдлээ. 

 

 5.Төр, хувийн хэвшлийн түншлэлийн тухай хуулийг дагаж мөрдөх журмын 

тухай хуульд нэмэлт оруулах тухай хуулийн төслийн талаар:  

 

Төсвийн байнгын хорооны дэмжсэн санал: 

 

Д.Амарбаясгалан: 1.Ажлын хэсгийн гаргасан, Хуулийн төслийг хууль 

санаачлагчид буцаах гэсэн саналыг дэмжье гэсэн санал хураалт явуулъя. 

 

Зөвшөөрсөн:            72 

 Татгалзсан:              39 

 Бүгд:                       111 

 64.9 хувийн саналаар дэмжигдлээ. 

 

Улсын Их Хурлын дарга Д.Амарбаясгалан Монгол Улсын Их Хурлын чуулганы 

хуралдааны дэгийн тухай хуулийн 41 дүгээр зүйлийн 41.12-т заасны дагуу “Хуулийн 

төсөл буцаах тухай” тогтоол баталсанд тооцов. /12:24/ 

6.3асгийн газар дахь хяналтын тухай хуульд нэмэлт, өөрчлөлт оруулах тухай 

хуулийн төслийн талаар: 

 

Төсвийн байнгын хорооны дэмжсэн санал: 

 

Д.Амарбаясгалан: 1.Ажлын хэсгийн гаргасан, Төслийн 1 дүгээр зүйлийн 16 

дугаар зүйлийн 16.7 дахь хэсгийн “зэрэглэлд хамаарна” гэснийг “зэрэглэлтэй адилтгана” 

гэж өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн:            67 

 Татгалзсан:              44 

 Бүгд:                       111 

 60.4 хувийн саналаар дэмжигдлээ. 

 

7.“Төрийн өмчийг Нийслэлийн өмчлөлд шилжүүлэх тухай” Улсын Их Хурлын 

тогтоолын төслийн талаар:  

 

Төсвийн байнгын хорооны дэмжээгүй санал: 

 

 Д.Амарбаясгалан: 1.Ажлын хэсгийн гаргасан, Төсөлд доор дурдсан агуулгатай 2 

дахь заалт нэмэх: 

 

 “Тавантолгой түлш” ХХК-ийг нийслэлийн өмчид шилжүүлэхдээ хуримтлагдсан өр 

төлбөрийг шийдвэрлэх арга хэмжээг хууль тогтоомжийн хүрээнд хэрэгжүүлж, 

сайжруулсан түлшний үнийг тогтвортой байлгахад шаардагдах нэмэлт санхүүжилтийг 

2027 оны 01 дүгээр сарын 01-ний өдөр хүртэл шийдвэрлэх арга хэмжээ авахыг Монгол 

Улсын Засгийн газар (Л.Оюун-Эрдэнэ)-т даалгасугай гэсэн Төсвийн байнгын хорооны 

дэмжээгүй саналыг дэмжье гэсэн санал хураалт явуулъя. 

Зөвшөөрсөн:            37 

 

 Татгалзсан:              74 

 Бүгд:                       111 

 33.3 хувийн саналаар дэмжигдсэнгүй 

 

 Саналын томьёоллоор санал хурааж дууслаа.  

 

           Монгол Улсын 2024 оны төсвийн тухай хуульд өөрчлөлт оруулах тухай хуулийн 

төсөлтэй хамт өргөн мэдүүлсэн хууль, тогтоолын төслүүдийг эцсийн хэлэлцүүлэгт 

бэлтгүүлэхээр Төсвийн байнгын хороонд шилжүүлэв. 

 

 Уг асуудлыг 12 цаг 27 минутад хэлэлцэж дуусав. 

 

      Дөрөв.Монгол Улсын нэгдсэн төсвийн 2023 оны гүйцэтгэл, Засгийн газрын 

санхүүгийн нэгтгэсэн тайлан болон “Монгол Улсын 2023 оны төсвийн гүйцэтгэл 

батлах тухай” Улсын Их Хурлын тогтоолын төсөл /Засгийн газар 2024.08.12-ны өдөр 

өргөн мэдүүлсэн, нэг дэх хэлэлцүүлэг/ 

 

Хэлэлцэж буй асуудалтай холбогдуулан Улсын Их Хурлын гишүүн, Монгол Улсын 

Тэргүүн Шадар сайд бөгөөд Эдийн засаг, хөгжлийн сайд Л.Гантөмөр, Улсын Их Хурлын 

гишүүн, Монгол Улсын Шадар сайд С.Амарсайхан, Улсын Их Хурлын гишүүн, Монгол 

Улсын сайд, Засгийн газрын Хэрэг эрхлэх газрын дарга Н.Учрал, Улсын Их Хурлын 

гишүүн, Монгол Улсын сайд, Боомтын сэргэлтийн Үндэсний хорооны дарга Б.Тулга, 

Улсын Их Хурлын гишүүн, Монгол Улсын сайд, 20 минутын хот Үндэсний хорооны дарга 

Р.Эрдэнэбүрэн, Улсын Их Хурлын гишүүн, Хүнс, хөдөө аж ахуй, хөнгөн үйлдвэрийн сайд 

Ж.Энхбаяр, Улсын Их Хурлын гишүүн, Гадаад харилцааны сайд Б.Батцэцэг, Улсын Их 

Хурлын гишүүн, Сангийн сайд Б.Жавхлан, Улсын Их Хурлын гишүүн, Хууль зүй, дотоод 

хэргийн сайд О.Алтангэрэл, Улсын Их Хурлын гишүүн, Аж үйлдвэр, эрдэс баялгийн сайд 

Ц.Туваан, Улсын Их Хурлын гишүүн, Батлан хамгаалахын сайд С.Бямбацогт, Улсын Их 

Хурлын гишүүн, Байгаль орчин, уур амьсгалын өөрчлөлтийн сайд С.Одонтуяа, Улсын Их 

Хурлын гишүүн, Боловсролын сайд П.Наранбаяр, Улсын Их Хурлын гишүүн, Зам, 

тээврийн сайд Б.Дэлгэрсайхан, Улсын Их Хурлын гишүүн, Хот байгуулалт, барилга, орон 

сууцжуулалтын сайд Ж.Батсуурь, Улсын Их Хурлын гишүүн, Цахим хөгжил, инновац, 

харилцаа холбооны сайд Ц.Баатархүү, Улсын Их Хурлын гишүүн, Эрүүл мэндийн сайд 

Т.Мөнхсайхан, Монгол Улсын Ерөнхий аудитор Д.Загджав, Монгол Улсын Ерөнхий 

аудиторын орлогч Я.Самбууням, Нийслэлийн Засаг дарга бөгөөд Улаанбаатар хотын 

захирагч Х.Нямбаатар, Төрийн албаны зөвлөлийн дарга Л.Цэдэвсүрэн, Сонгуулийн 

ерөнхий хорооны дарга П.Дэлгэрнаран, Санхүүгийн зохицуулах хорооны дарга 

Д.Баярсайхан, Монгол Улсын дээд шүүхийн Тамгын газрын дарга С.Заяадэлгэр, Монгол 

Улсын Хүний эрхийн Үндэсний комиссын Тамгын газрын дарга Ц.Адъяахишиг, Монгол 

Улсын Үндсэн хуулийн цэцийн Тамгын газрын дарга Д.Баянбилэг, Шүүхийн ерөнхий 

зөвлөлийн Гүйцэтгэх нарийн бичгийн дарга Б.Эрдэнэтулга, Үндэсний аудитын газрын 

Санхүү-нийцлийн аудитын газрын захирал, Тэргүүлэх аудитор Ц.Наранчимэг, мөн газрын 

Гүйцэтгэл-нийцлийн аудитын газрын захирал, тэргүүлэх аудитор Д.Энхболд, Батлан 

хамгаалах яамны Төрийн нарийн бичгийн дарга Д.Ганхуяг, Аж үйлдвэр, эрдэс баялгийн 

яамны Төрийн нарийн бичгийн дарга С.Магнайсүрэн, мөн яамны Судалгаа, хөрөнгө 

оруулалтын хэлтсийн дарга Э.Батболд, Байгаль орчин, уур амьсгалын өөрчлөлтийн яамны 

Төрийн нарийн бичгийн дарга Э.Баттулга, Соёл, спорт, аялал жуулчлал, залуучуудын 

яамны Төрийн нарийн бичгийн дарга А.Даваажаргал, Боловсролын яамны Төрийн нарийн 

бичгийн дарга Х.Батжаргал, Эрчим хүчний яамны Төрийн нарийн бичгийн дарга 

Н.Тавинбэх, Эрүүл мэндийн яамны Төрийн нарийн бичгийн дарга Д.Очирбат, Авлигатай 

тэмцэх газрын дэд дарга Г.Азжаргал, Монгол Улсын Их Хурлын Тамгын газрын Санхүү, 

хангамж үйлчилгээний хэлтсийн дарга Б.Лхагвасүрэн, Шүүхийн сахилгын хорооны 

Ажлын албаны дарга Д.Мөнхзориг, Засгийн газрын Хэрэх эрхлэх газрын Санхүү, эдийн 

засгийн газрын дарга Ж.Бямбасүрэн, Гаалийн ерөнхий газрын Татварын орлогын газрын 

дарга С.Баярмаа, Эдийн засаг, хөгжлийн яамны Макро эдийн засгийн бодлогын газрын 

дарга Л.Энх-Амгалан, Сангийн яамны Төсвийн бодлого, төлөвлөлтийн газрын дарга 

М.Санжаадорж, мөн яамны Санхүү, төсвийн судалгааны газрын дарга Г.Золбоо, 

Санхүүгийн бодлогын газрын дарга Л.Сонор, Татварын бодлогын газрын дарга 

Б.Тэлмүүн, Хөгжлийн санхүүжилт, хөрөнгө оруулалтын газрын дарга Ж.Дэлгэржаргал, 

Төрийн сангийн газрын дарга Б.Цогбадрах, мөн газрын Төлбөр, тооцооны хэлтсийн дарга 

В.Рэнцэнханд нар оролцов. 

 

Хуралдаанд Улсын Их Хурлын Тамгын газрын Тэргүүн дэд дарга Ч.Ариунхур, 

Хууль, эрх зүйн газрын дарга Ч.Дондогмаа, мөн газрын Зөвлөхүүдийн албаны зөвлөх 

Л.Батмөнх, Байнгын хорооны асуудал хариуцсан хэлтсийн Төсвийн байнгын хороо 

хариуцсан ахлах зөвлөх Э.Алтанзул, Хяналт шалгалт, үнэлгээний газрын Төсвийн хяналт, 

шинжилгээний хэлтсийн дарга Д.Эрдэнэсамбуу нар байлцав. 

 

Монгол Улсын нэгдсэн төсвийн 2023 оны гүйцэтгэл, Засгийн газрын санхүүгийн 

нэгдсэн тайлангийн талаарх илтгэлийг Сангийн сайд Б.Жавхлан танилцуулав. 

 

Чуулганы нэгдсэн хуралдаан Байнгын хороодын хуралдааны дараа үргэлжлүүлэн 

хуралдахаар 12 цаг 44 минутаас 14 цаг 25 минутад завсарлав. 

 Улсын Их Хурлын дэд дарга Х.Булгантуяа 14 цаг 25 минутаас хуралдааныг 

даргалав. 

 

 Монгол Улсын нэгдсэн төсвийн 2023 оны гүйцэтгэл, Засгийн газрын санхүүгийн 

нэгдсэн тайлангийн талаарх аудитын дүгнэлтийг Монгол Улсын Ерөнхий аудитор 

Д.Загджав танилцуулав. 

 

Монгол Улсын нэгдсэн төсвийн 2023 оны гүйцэтгэл, Засгийн газрын санхүүгийн 

нэгтгэсэн тайлангийн талаарх дүгнэлт болон Монгол Улсын нэгдсэн төсвийн 2023 оны 

гүйцэтгэл, Засгийн газрын санхүүгийн нэгтгэсэн тайлантай холбогдуулан Улсын Их 

Хурлын гишүүн Ж.Ганбаатар, Г.Дамдинням, М.Нарантуяа-Нара, Д.Батлут, Г.Ганбаатар, 

Б.Мөнхсоёл, Х.Булгантуяа нарын тавьсан асуултад Сангийн сайд Б.Жавхлан, Нийслэлийн 

Засаг дарга бөгөөд Улаанбаатар хотын захирагч Х.Нямбаатар, Эрчим хүчний яамны 

Төрийн нарийн бичгийн дарга Н.Тавинбэх, Монгол Улсын Ерөнхий аудитор Д.Загджав, 

Монгол Улсын Ерөнхий аудиторын орлогч Я.Самбууням, Монгол Улсын сайд, Засгийн 

газрын Хэрэг эрхлэх газрын дарга Н.Учрал, Үндэсний аудитын газрын Санхүү-нийцлийн 

аудитын газрын захирал, тэргүүлэх аудитор Ц.Наранчимэг, мөн газрын Гүйцэтгэл-

нийцлийн аудитын газрын захирал, тэргүүлэх аудитор Д.Энхболд, Эрүүл мэндийн сайд 

Т.Мөнхсайхан, Сангийн яамны Хөгжлийн санхүүжилт, хөрөнгө оруулалтын газрын дарга 

Ж.Дэлгэржаргал, Эдийн засаг, хөгжлийн яамны Макро эдийн засгийн бодлогын газрын 

дарга Л.Энх-Амгалан, Зам, тээврийн сайд Б.Дэлгэрсайхан, Хууль зүй, дотоод хэргийн сайд 

О.Алтангэрэл нар хариулж, тайлбар хийв. 

  

 Улсын Их Хурлын гишүүн Б.Баярбаатар, Г.Дамдинням, Б.Энхбаяр, Д.Үүрийнтуяа, 

Г.Уянгахишиг, П.Сайнзориг, С.Эрдэнэбат, О.Алтангэрэл, Б.Түвшин, Г.Очирбат, 

Х.Булгантуяа нар үг хэлэв. 

 

 Монгол Улсын нэгдсэн төсвийн 2023 оны гүйцэтгэл, Засгийн газрын санхүүгийн 

нэгтгэсэн тайлан болон “Монгол Улсын 2023 оны төсвийн гүйцэтгэл батлах тухай” Улсын 

Их Хурлын тогтоолын төслийг хоёр дахь хэлэлцүүлэгт бэлтгүүлэхээр Төсвийн зарлагын 

хяналтын дэд хороо болон бусад Байнгын хороонд шилжүүлэв.  

 

Уг асуудлыг 16 цаг 32 минутад хэлэлцэж дуусав. 

 

Тав.“Монгол Улсын Засгийн газрын 2024-2028 оны үйл ажиллагааны хөтөлбөр 

батлах тухай” Улсын Их Хурлын тогтоолын төсөл /Засгийн газар 2024.08.12-ны өдөр 

өргөн мэдүүлсэн, эцсийн хэлэлцүүлэг/ 

 

Хэлэлцэж буй асуудалтай холбогдуулан Улсын Их Хурлын гишүүн, Монгол Улсын 

Тэргүүн Шадар сайд бөгөөд Эдийн засаг, хөгжлийн сайд Л.Гантөмөр, Улсын Их Хурлын 

гишүүн, Монгол Улсын Шадар сайд С.Амарсайхан, Улсын Их Хурлын гишүүн, Монгол 

Улсын сайд, Засгийн газрын Хэрэг эрхлэх газрын дарга Н.Учрал, Улсын Их Хурлын 

гишүүн, Монгол Улсын сайд, Боомтын сэргэлтийн Үндэсний хорооны дарга Б.Тулга, 

Улсын Их Хурлын гишүүн, Монгол Улсын сайд, 20 минутын хот Үндэсний хорооны дарга 

Р.Эрдэнэбүрэн, Улсын Их Хурлын гишүүн, Гадаад харилцааны сайд Б.Батцэцэг,  Улсын 

Их Хурлын гишүүн, Гэр бүл, хөдөлмөр, нийгмийн хамгааллын сайд Л.Энх-Амгалан, 

Улсын Их Хурлын гишүүн, Сангийн сайд Б.Жавхлан, Улсын Их Хурлын гишүүн, Хууль 

зүй, дотоод хэргийн сайд О.Алтангэрэл, Улсын Их Хурлын гишүүн, Аж үйлдвэр, эрдэс 

баялгийн сайд Ц.Туваан, Улсын Их Хурлын гишүүн, Батлан хамгаалахын сайд 

С.Бямбацогт, Улсын Их Хурлын гишүүн, Байгаль орчин, уур амьсгалын өөрчлөлтийн сайд 

С.Одонтуяа, Улсын Их Хурлын гишүүн, Боловсролын сайд П.Наранбаяр, Улсын Их 

Хурлын гишүүн, Зам, тээврийн сайд Б.Дэлгэрсайхан, Улсын Их Хурлын гишүүн, Хот 

байгуулалт, барилга, орон сууцжуулалтын сайд Ж.Батсуурь, Улсын Их Хурлын гишүүн, 

Цахим хөгжил, инновац, харилцаа холбооны сайд Ц.Баатархүү, Улсын Их Хурлын 

гишүүн, Эрүүл мэндийн сайд Т.Мөнхсайхан, Хууль зүй, дотоод хэргийн яамны Төрийн 

нарийн бичгийн дарга Н.Мягмар, Батлан хамгаалах яамны Төрийн нарийн бичгийн дарга 

Д.Ганхуяг, Байгаль орчин, уур амьсгалын өөрчлөлтийн яамны Төрийн нарийн бичгийн 

дарга Э.Баттулга, Боловсролын яамны Төрийн нарийн бичгийн дарга Х.Батжаргал, Гадаад 

харилцааны яамны Төрийн нарийн бичгийн дарга Л.Мөнхтүшиг, Зам, тээврийн яамны 

Төрийн нарийн бичгийн дарга С.Батболд, Соёл, спорт, аялал жуулчлал, залуучуудын 

яамны Төрийн нарийн бичгийн даргын албан үүргийг түр орлон гүйцэтгэгч 

А.Даваажаргал, Аж үйлдвэр, эрдэс баялгийн яамны Төрийн нарийн бичгийн дарга 

С.Магнайсүрэн, мөн яамны Хүнд үйлдвэрийн бодлогын газрын дарга С.Сүхбат, Уул 

уурхайн бодлогын газрын М.Мэндбаяр, Газрын тосны бодлогын газрын дарга Б.Анхбаяр, 

Геологийн бодлогын газрын дарга Х.Санчигдорж, Гэр бүл, хөдөлмөр, нийгмийн 

хамгааллын яамны Төрийн нарийн бичгийн дарга Л.Мөнхзул, Эрчим хүчний яамны 

Төрийн нарийн  бичгийн  дарга  Н.Тавинбэх,  мөн  яамны  Бодлого,  төлөвлөлтийн  газрын  

дарга Б.Ерэн-Өлзий, Эрүүл мэндийн яамны Төрийн нарийн бичгийн дарга Д.Очирбат, 

Засгийн газрын Хэрэг эрхлэх газрын Салбарын бодлого зохицуулалтын газрын дарга 

Ш.Мөнхцэрэн, Эдийн засаг, хөгжлийн яамны Нэгдсэн бодлого, төлөвлөлтийн газрын 

дарга Л.Балчинлувсан, мөн газрын Салбарын нэгдсэн бодлогын хэлтсийн дарга 

О.Энхмөнх, Цахим хөгжил, инновац, харилцаа холбооны яамны Харилцаа холбооны 

бодлогын хэрэгжилтийг зохицуулах газрын дарга С.Цагаанхүү, мөн яамны Нийтийн 

мэдээллийн дэд бүтцийн хэлтсийн дарга Д.Батбаяр, Хүнс, хөдөө аж ахуй, хөнгөн 

үйлдвэрийн яамны Бодлого, төлөвлөлтийн газрын дарга Ц.Болорчулуун, Сангийн яамны 

Хөгжлийн санхүүжилт, хөрөнгө оруулалтын газрын даргын албан үүргийг түр орлон 

гүйцэтгэгч бөгөөд Төсвийн хөрөнгө оруулалтын хэлтсийн дарга Ж.Дэлгэржаргал, Хот 

байгуулалт, барилга, орон сууцжуулалтын яамны Салбарын хөгжил, орон сууцжуулалтын 

бодлого, зохицуулалтын газрын Орон сууц санхүүжилтийн хэлтсийн дарга Д.Батбаяр, 

Монгол Улсын Тэргүүн Шадар сайд бөгөөд Эдийн засаг, хөгжлийн сайдын зөвлөх 

Ц.Эрдэнэбат нар оролцов. 

 

Хуралдаанд Улсын Их Хурлын Тамгын газрын Хууль, эрх зүйн газрын дарга 

Ч.Дондогмаа, мөн газрын Зөвлөхүүдийн албаны зөвлөх Ц.Баянмөнх, Б.Нандингэрэл, 

Байнгын хорооны асуудал хариуцсан хэлтсийн Төрийн байгуулалтын байнгын хороо 

хариуцсан ахлах зөвлөх Б.Хатантуул нар байлцав. 

 

Төслийг эцсийн хэлэлцүүлэгт бэлтгэсэн талаарх Төрийн байгуулалтын байнгын 

хорооноос гаргасан танилцуулгыг Улсын Их Хурлын гишүүн Ж.Бат-Эрдэнэ танилцуулав. 

 

Танилцуулгатай холбогдуулан Улсын Их Хурлын гишүүн С.Эрдэнэболд, 

Л.Мөнхбаясгалан, У.Отгонбаяр нарын тавьсан асуултад Монгол Улсын сайд, 20 минутын 

хот Үндэсний хорооны дарга Р.Эрдэнэбүрэн, Монгол Улсын Тэргүүн Шадар сайд бөгөөд 

Эдийн засаг, хөгжлийн сайд Л.Гантөмөр, Аж үйлдвэр, эрдэс баялгийн сайд Ц.Туваан, 

Байгаль орчин, уур амьсгалын өөрчлөлтийн сайд С.Одонтуяа, Хууль зүй, дотоод хэргийн 

сайд О.Алтангэрэл нар хариулж, тайлбар хийв. 

 

 Улсын Их Хурлын дарга Д.Амарбаясгалан 16 цаг 55 минутаас хуралдааныг 

даргалав. 

 

Улсын Их Хурлын гишүүн С.Эрдэнэболд, Ж.Галбадрах, С.Эрдэнэбат, Х.Тэмүүжин, 

Р.Сэддорж, Л.Мөнхбаясгалан, Г.Очирбат, А.Ганбаатар, Г.Ганбаатар нар үг хэлэв. 

 “Монгол Улсын Засгийн газрын 2024-2028 оны үйл ажиллагааны хөтөлбөр батлах 

тухай” Улсын Их Хурлын тогтоолын төслийн талаарх Төрийн байгуулалтын байнгын 

хорооноос гаргасан зарчмын зөрүүтэй саналын томьёоллоор санал хураалт явуулав.  

 

 Д.Амарбаясгалан: 1.Төрийн байгуулалтын байнгын хорооноос гаргасан, Төслийн 

1 дүгээр хавсралтын 3.3.1.3 дахь заалтыг доор дурдсанаар өөрчлөн найруулах:  

 

“3.3.1.3.Монгол Улсын зэсийн ордуудыг түшиглэн зэсийн баяжмал хайлуулах, 

боловсруулах үйлдвэрийн байршлыг эцэслэн тогтоож, дэд бүтцийн нарийвчилсан ТЭЗҮ-

ийн судалгааг хийж хэрэгжүүлнэ.” гэсэн саналыг дэмжье гэсэн санал хураалт явуулъя. 

 

Зөвшөөрсөн:            66 

 Татгалзсан:              45 

 Бүгд:                       111 

 59.5 хувийн саналаар дэмжигдлээ. 

 

Улсын Их Хурлын гишүүн Ж.Батсуурийн “дэмжсэн” санал техникийн саатлын 

улмаас “эсрэг” гарсан тул санал хураалтын дүнг дэмжсэнээр хуралдааны тэмдэглэлд 

тэмдэглүүлэх санал гаргаж, дэмжсэнээр тооцов.  

 

Нийт 111 гишүүнээс 67 гишүүн дэмжиж, 60.3 хувийн саналаар санал дэмжигдлээ. 

 

2.Төрийн байгуулалтын байнгын хорооноос гаргасан, Төслийн 1 дүгээр хавсралтын 

4.2.1.13 дахь заалтыг доор дурдсанаар өөрчлөн найруулах: 

 

“4.2.1.13.Нууц мөрдөн шалгах ажиллагаанд тавигдах шүүхийн хяналтыг 

сайжруулж, тус ажиллагаанд өртсөн иргэнд мэдэгдэх, хүний хувийн мэдээллийг 

хамгаалах, зөрчигдсөн эрхээ шүүхээр хамгаалуулах хуулийн зохицуулалтыг бий болгоно.” 

гэсэн саналыг дэмжье гэсэн санал хураалт явуулъя. 

 

Зөвшөөрсөн:            63 

 Татгалзсан:              48 

 Бүгд:                       111 

 56.8 хувийн саналаар дэмжигдлээ. 

 

Улсын Их Хурлын гишүүн Ж.Батсуурийн “дэмжсэн” санал техникийн саатлын 

улмаас “эсрэг” гарсан тул санал хураалтын дүнг дэмжсэнээр хуралдааны тэмдэглэлд 

тэмдэглүүлэх санал гаргаж, дэмжсэнээр тооцов.  

 

Нийт 111 гишүүнээс 64 гишүүн дэмжиж, 57.6 хувийн саналаар санал дэмжигдлээ. 

 

Дээрх саналтай холбогдуулан Улсын Их Хурлын гишүүн Х.Тэмүүжин үг хэлэв. 

 

 Д.Амарбаясгалан: 3.Төрийн байгуулалтын байнгын хорооноос 

гаргасан, Төслийн 1 дүгээр хавсралтын 3.3.2.27 дахь заалтыг хасах.  
 

 “3.3.2.27.Хутаг-Өндөр сумаас Бага илэнхийн хилийн боомт хүртэл 146 км хатуу 

хучилттай авто замыг барина.” гэсэн саналыг дэмжье гэсэн санал хураалт явуулъя. 

 

Зөвшөөрсөн:            61 

 Татгалзсан:              50 

 Бүгд:                       111 

 55.0 хувийн саналаар дэмжигдлээ. 

 

 4.Төрийн байгуулалтын байнгын хорооноос гаргасан, Төслийн 1 дүгээр хавсралтын 

1.3.5 дахь заалтын гарчгийг доор дурдсанаар өөрчлөн найруулах:  

 

 “1.3.5.Төвийн бүс-“Хөдөө аж ахуйн төрөлжсөн, аж үйлдвэрийн дэд бүс”” гэсэн 

саналыг дэмжье гэсэн санал хураалт явуулъя. 

 

Зөвшөөрсөн:            72 

 Татгалзсан:              39 

 Бүгд:                       111 

 64.9 хувийн саналаар дэмжигдлээ. 

 

Улсын Их Хурлын гишүүн Б.Дэлгэрсайхан, Ж.Батсуурь, Л.Мөнхбаясгалан нарын  

“дэмжсэн” санал техникийн саатлын улмаас “эсрэг” гарсан тул санал хураалтын дүнг 

дэмжсэнээр хуралдааны тэмдэглэлд тэмдэглүүлэх санал гаргаж, дэмжсэнээр тооцов.  

 

Нийт 111 гишүүнээс 75 гишүүн дэмжиж, 67.5 хувийн саналаар санал дэмжигдлээ. 

 

5.Төрийн байгуулалтын байнгын хорооноос гаргасан, Төслийн 1 дүгээр 

хавсралтын “3.3.1.Уул уурхай” зорилтын 3.3.1.11 дэх дараах заалтыг хасах: 

 

“3.3.1.11.“Сайншанд-Баруун-Урт-Хөөт-Бичигт” чиглэлийн төмөр замын төслийг 

хэрэгжүүлнэ.” гэсэн саналыг дэмжье гэсэн санал хураалт явуулъя. 

 

Зөвшөөрсөн:            66 

 Татгалзсан:              45 

 Бүгд:                       111 

 59.5 хувийн саналаар дэмжигдлээ. 

 

6.Төрийн байгуулалтын байнгын хорооноос гаргасан, Төслийн 1 дүгээр хавсралтын 

3.3.3.47 дахь дараах заалтыг хасах:  

 

“3.3.3.47.Эрчим хүчний салбарт реформ хийж, салбарын эрх зүйн орчныг 

сайжруулах ажлын хүрээнд Эрчим хүчний тухай, Сэргээгдэх эрчим хүчний тухай, Эрчим 

хүч хэмнэлтийн тухай хуулиуд болон холбогдох хууль тогтоомжийг шинэчилнэ.” гэсэн 

саналыг дэмжье гэсэн санал хураалт явуулъя. 

 

Зөвшөөрсөн:            58 

 Татгалзсан:              53 

 Бүгд:                       111 

 52.3 хувийн саналаар дэмжигдлээ. 

 

 7.Төрийн байгуулалтын байнгын хорооноос гаргасан, Төслийн 1 дүгээр хавсралтын 

3.3.4.34 дэх заалтын “хамгаалалтыг” гэснийг “хангалтыг” гэж, “тариалангийн” гэснийг 

“таримлын” гэж өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн:            72 

 Татгалзсан:              39 

 Бүгд:                       111 

 64.9 хувийн саналаар дэмжигдлээ. 

8.Төрийн байгуулалтын байнгын хорооноос гаргасан, Төслийн 1 дүгээр хавсралтын 

3.3.4.8 дахь дараах заалтыг хасах: 

 

“3.3.4.8.Бэлчээрийг зохистой ашиглах, хамгаалах үүднээс малчдын өвөлжөө, 

хаваржааны доорх газрын хоорондын доод зай хэмжээг, мөн гүний худгийн цооног 

хоорондын доод зай хэмжээг тогтоох, дээрх газруудыг эзэмших, ашиглах эрхийг бусдад 

шилжүүлэхийг хориглох, арилжихыг хориглох, зөвхөн үр хүүхэддээ өвлүүлдэг байх эрх 

зүйн өөрчлөлт оруулна.” гэсэн саналыг дэмжье гэсэн санал хураалт явуулъя. 

 

Зөвшөөрсөн:            67 

 Татгалзсан:              44 

 Бүгд:                       111 

 60.4 хувийн саналаар дэмжигдлээ. 

 

 9.Төрийн байгуулалтын байнгын хорооноос гаргасан, Төслийн 2 дугаар хавсралтын 

17 дахь мөрний “Үр дүн” баганын “Олон улсын ур чадварын үзүүлэлт” гэснийг “Ур 

чадварын индексийг 8 байраар ахиулна.” гэж өөрчилж, “Шалгуур үзүүлэлт” баганад 

“Олон улсын өрсөлдөх чадварын үзүүлэлтээр” гэж, “Хэмжих нэгж” баганад “түвшин” гэж, 

“Суурь он” баганад “2023” гэж, “Суурь түвшин” баганад “64/64” гэж, Зорилтот түвшний  

“2025 он” баганад “62” гэж, “2026 он” баганад “60” гэж, “2027 он” баганад “58” гэж, “2028 

он” баганад “56” гэж, “Мэдээллийн эх сурвалж” баганад “Эдийн засгийн бодлого, 

өрсөлдөх чадварын судалгааны төв, Дэлхийн өрсөлдөх чадварын төв” гэж, “Мэдээлэл 

цуглуулах арга зүй” баганад “Олон эх үүсвэр” гэж, ”Мэдээлэл цуглуулах давтамж” 

баганад “Жилд нэг удаа” гэж нэмэх гэсэн саналыг дэмжье гэсэн санал хураалт явуулъя. 

 

Зөвшөөрсөн:            72 

 Татгалзсан:              39 

 Бүгд:                       111 

 64.9 хувийн саналаар дэмжигдлээ. 

 

 10.Төрийн байгуулалтын байнгын хорооноос гаргасан, Төслийн 2 дугаар 

хавсралтын 15 дахь мөрийг бүхэлд нь хасах гэсэн саналыг дэмжье гэсэн санал хураалт 

явуулъя. 

 

Зөвшөөрсөн:            66 

 Татгалзсан:              45 

 Бүгд:                       111 

 59.5 хувийн саналаар дэмжигдлээ. 

 

Саналын томьёоллоор санал хурааж дууслаа. 

 

Монгол Улсын Их Хурлын чуулганы хуралдааны дэгийн тухай хуулийн 42 дугаар 

зүйлийн 42.5-д заасны дагуу Төрийн байгуулалтын байнгын хорооноос“Тогтоолын 

хавсралтад өөрчлөлт оруулах тухай” Улсын Их Хурлын тогтоолын төслийг боловсруулж 

нэгдсэн хуралдаанд танилцуулж, уг тогтоолыг анхны хэлэлцүүлгээр нь батлахаар 

Байнгын хорооноос гаргасан горимын саналаар санал хураалт явуулав. 

 

 Д.Амарбаясгалан: Байнгын хорооноос гаргасан “Тогтоолын хавсралтад өөрчлөлт 

оруулах тухай” Улсын Их Хурлын тогтоолын төслийг анхны хэлэлцүүлгээр нь баталъя 

гэсэн горимын саналыг дэмжье гэсэн санал хураалт явуулъя. 

 

Зөвшөөрсөн:             73 

 Татгалзсан:               38 

 Бүгд:                        111 

 65.8 хувийн саналаар горимын санал дэмжигдлээ. 

 

Д.Амарбаясгалан: “Монгол Улсын Засгийн газрын 2024-2028 оны үйл 

ажиллагааны хөтөлбөр батлах тухай” Улсын Их Хурлын тогтоолын төслийг батлах санал 

хураалт явуулъя. 

 

Зөвшөөрсөн:             74 

 Татгалзсан:               37 

 Бүгд:                        111 

 66.7 хувийн саналаар тогтоол батлагдлаа. 

 

Улсын Их Хурлын гишүүн Ж.Баясгалан, С.Лүндэг, П.Сайнзориг, С.Эрдэнэбат 

нарын “дэмжсэн” санал техникийн саатлын улмаас “эсрэг” гарсан тул санал хураалтын 

дүнг дэмжсэнээр хуралдааны тэмдэглэлд тэмдэглүүлэх санал гаргаж, дэмжсэнээр тооцов.  

 

Нийт 111 гишүүнээс 78 гишүүн дэмжиж, 70.3 хувийн саналаар тогтоол батлагдлаа. 

/17:42/ 

 

Уг асуудлыг 17 цаг 42 минутад хэлэлцэж дуусав. 

 

Зургаа.Монгол Улсын нэгдсэн төсвийн 2024 оны төсвийн хүрээний мэдэгдэл, 

2025-2026 оны төсвийн төсөөллийн тухай хуульд өөрчлөлт оруулах тухай хуулийн 

төсөл болон хамт өргөн мэдүүлсэн хуулийн төслүүд /Засгийн газар 2024.08.12-ны өдөр 

өргөн мэдүүлсэн, эцсийн хэлэлцүүлэг/ 

 

Хэлэлцэж буй асуудалтай холбогдуулан Улсын Их Хурлын гишүүн, Монгол Улсын 

Тэргүүн Шадар сайд бөгөөд Эдийн засаг, хөгжлийн сайд Л.Гантөмөр, Улсын Их Хурлын 

гишүүн, Сангийн сайд Б.Жавхлан, Сангийн яамны Төсвийн бодлого, төлөвлөлтийн газрын 

дарга М.Санжаадорж, мөн яамны Татварын бодлогын газрын дарга Б.Тэлмүүн, Хууль, эрх 

зүйн газрын дарга З.Энхболд, Хөгжлийн санхүүжилт, хөрөнгө оруулалтын газрын дарга 

Ж.Дэлгэржаргал, Эдийн засаг, хөгжлийн яамны Төр, хувийн хэвшлийн түншлэлийн 

хэлтсийн даргын албан үүргийг түр орлон гүйцэтгэгч О.Мөнхтөр нар оролцов. 

 

Хуралдаанд Улсын Их Хурлын Тамгын газрын Тэргүүн дэд дарга Ч.Ариунхур, 

Хууль, эрх зүйн газрын дарга Ч.Дондогмаа, мөн газрын Байнгын хорооны асуудал 

хариуцсан хэлтсийн Төсвийн байнгын хороо хариуцсан ахлах зөвлөх Э.Алтанзул нар 

байлцав. 

 

Төслийн эцсийн хэлэлцүүлгийг явуулсан талаарх Төсвийн байнгын хорооноос 

гаргасан танилцуулгыг Улсын Их Хурлын гишүүн Да.Цогтбаатар танилцуулав. 

 

Танилцуулгатай холбогдуулан Улсын Их Хурлын гишүүн Ж.Золжаргалын тавьсан 

асуултад Сангийн сайд Б.Жавхлан хариулж, тайлбар хийв. 

 

 Монгол Улсын нэгдсэн төсвийн 2024 оны төсвийн хүрээний мэдэгдэл, 2025-2026 

оны төсвийн төсөөллийн тухай хуульд өөрчлөлт оруулах тухай хуулийн төслийн хамт 

өргөн мэдүүлсэн Төсвийн тогтвортой байдлын тухай  хуульд нэмэлт, өөрчлөлт оруулах 

тухай хуулийн төслийн талаарх Төсвийн байнгын хорооноос гаргасан зарчмын зөрүүтэй 

саналын томьёоллоор санал хураалт явуулав.  

 Төсвийн байнгын хорооны дэмжсэн санал: 

 

 Д.Амарбаясгалан: 1.Төсвийн байнгын хорооноос гаргасан, Төслийн 3 дугаар 

зүйлийн ““нэрлэсэн дүнгээр” гэж” гэсний дараа “, 19.9 дэх хэсгийн “Энэ хуулийн 6.1.2-т” 

гэснийг “Энэ хуульд” гэж тус тус” гэж нэмэх гэсэн саналыг дэмжье гэсэн санал хураалт 

явуулъя. 

 

Зөвшөөрсөн:            51 

 Татгалзсан:              59 

 Бүгд:                       110 

 46.4 хувийн саналаар дэмжигдсэнгүй. 

 

 Улсын Их Хурлын гишүүн С.Замирагийн “дэмжсэн” санал техникийн саатлын 

улмаас “эсрэг” гарсан тул дээрх санал хураалтыг хүчингүй болгож, дахин санал хураалт 

явуулах горимын санал гаргав.  

 

Д.Амарбаясгалан: Улсын Их Хурлын гишүүн С.Замирагийн гаргасан горимын 

саналыг дэмжье гэсэн санал хураалт явуулъя. 

 

Зөвшөөрсөн:            57 

 Татгалзсан:              53 

 Бүгд:                       110 

 51.8 хувийн саналаар горимын санал дэмжигдлээ. 

 

Д.Амарбаясгалан: 1.Төсвийн байнгын хорооноос гаргасан, Төслийн 3 дугаар 

зүйлийн ““нэрлэсэн дүнгээр” гэж” гэсний дараа “, 19.9 дэх хэсгийн “Энэ хуулийн 6.1.2-т” 

гэснийг “Энэ хуульд” гэж тус тус” гэж нэмэх гэсэн саналыг дэмжье гэсэн санал хураалтыг 

дахин явуулъя. 

 

Зөвшөөрсөн:            60 

 Татгалзсан:              50 

 Бүгд:                       110 

 54.5 хувийн саналаар дэмжигдлээ. 

 

Саналын томьёоллоор санал хурааж дууслаа. 

 

Монгол Улсын нэгдсэн төсвийн 2024 оны төсвийн хүрээний мэдэгдэл, 2025-2026 

оны төсвийн төсөөллийн тухай хуульд өөрчлөлт оруулах тухай хуулийн төсөл болон хамт 

өргөн мэдүүлсэн хуулийн төслүүдийг эцэслэн батлуулах бэлтгэл хангуулахаар Төсвийн 

байнгын хороонд шилжүүлэв. 

  

Уг асуудлыг 18 цаг 09 минутад хэлэлцэж дуусав. 

 

Долоо.Монгол Улсын 2024 оны төсвийн тухай хуульд  өөрчлөлт оруулах 

тухай, Үндэсний баялгийн сангийн 2024 оны төсвийн тухай хуулийн төслүүд /Засгийн 

газар 2024.08.12-ны өдөр өргөн мэдүүлсэн, гурав дахь хэлэлцүүлэг/ 

 

Хэлэлцэж буй асуудалтай холбогдуулан Улсын Их Хурлын гишүүн, Монгол Улсын 

Тэргүүн Шадар сайд бөгөөд Эдийн засаг, хөгжлийн сайд Л.Гантөмөр, Улсын Их Хурлын 

гишүүн, Монгол Улсын Шадар сайд Т.Доржханд, Улсын Их Хурлын гишүүн, Монгол 

Улсын сайд, 20 минутын хот Үндэсний хорооны дарга Р.Эрдэнэбүрэн, Улсын Их Хурлын 

гишүүн, Сангийн сайд Б.Жавхлан, Сангийн яамны Төсвийн бодлого, төлөвлөлтийн газрын 

дарга М.Санжаадорж, мөн яамны Татварын бодлогын газрын дарга Б.Тэлмүүн, Хууль, эрх 

зүйн газрын дарга З.Энхболд, Эдийн засаг, хөгжлийн яамны Төр, хувийн хэвшлийн 

түншлэлийн хэлтсийн даргын албан үүргийг түр орлон гүйцэтгэгч О.Мөнхтөр, Засгийн 

газрын Хэрэг эрхлэх газрын Хууль, эрх зүйн газрын дарга Д.Саруул, Нийслэлийн Засаг 

даргын Тамгын газрын дарга Санхүү, хөрөнгө оруулалтын газрын дарга Б.Энхжин нар 

оролцов. 

 

Хуралдаанд Улсын Их Хурлын Тамгын газрын Тэргүүн дэд дарга Ч.Ариунхур, мөн 

газрын Хууль, эрх зүйн газрын дарга Ч.Дондогмаа, мөн газрын Зөвлөхүүдийн албаны 

зөвлөх Ё.Энхсайхан, Б.Төгсцэнгэл, Байнгын хорооны асуудал хариуцсан хэлтсийн 

Төсвийн байнгын хороо хариуцсан ахлах зөвлөх Э.Алтанзул нар байлцав. 

 

Төслүүдийг гурав дахь хэлэлцүүлэгт бэлтгэсэн талаарх Төсвийн байнгын 

хорооноос гаргасан танилцуулгыг Улсын Их Хурлын гишүүн П.Ганзориг танилцуулав. 

 

Танилцуулгатай холбогдуулан Улсын Их Хурлын гишүүн П.Сайнзориг үг хэлэв. 

 

Монгол Улсын 2024 оны төсвийн тухай хуульд өөрчлөлт оруулах тухай, Үндэсний 

баялгийн сангийн 2024 оны төсвийн тухай хуулийн төслүүдийг дөрөв дэх хэлэлцүүлэгт 

бэлтгүүлэхээр Төсвийн байнгын хороонд шилжүүлэв. 

  

Уг асуудлыг 18 цаг 14 минутад хэлэлцэж дуусав. 

 

Найм.Монгол Улсын 2024 оны төсвийн тухай хуульд өөрчлөлт оруулах тухай 

хуулийн төсөлтэй хамт өргөн мэдүүлсэн хууль, тогтоолын төслүүд /Засгийн газар 

2024.08.12-ны өдөр өргөн мэдүүлсэн, эцсийн хэлэлцүүлэг/  

 

Хэлэлцэж буй асуудалтай холбогдуулан Улсын Их Хурлын гишүүн, Монгол Улсын 

Тэргүүн  Шадар сайд бөгөөд Эдийн засаг, хөгжлийн сайд Л.Гантөмөр, Улсын Их Хурлын 

гишүүн, Монгол Улсын Шадар сайд Т.Доржханд, Улсын Их Хурлын гишүүн, Монгол 

Улсын сайд, 20 минутын хот Үндэсний хорооны дарга Р.Эрдэнэбүрэн, Улсын Их Хурлын 

гишүүн, Сангийн сайд Б.Жавхлан, Сангийн яамны Төсвийн бодлого, төлөвлөлтийн газрын 

дарга М.Санжаадорж, мөн яамны Татварын бодлогын газрын дарга Б.Тэлмүүн, Хууль, эрх 

зүйн газрын дарга З.Энхболд, Хөгжлийн санхүүжилт, хөрөнгө оруулалтын газрын дарга 

Ж.Дэлгэржаргал, Эдийн засаг, хөгжлийн яамны Төр, хувийн хэвшлийн түншлэлийн 

хэлтсийн даргын албан үүргийг түр орлон гүйцэтгэгч О.Мөнхтөр, Засгийн газрын Хэрэг 

эрхлэх газрын Хууль, эрх зүйн газрын дарга Д.Саруул, Нийслэлийн Засаг даргын Тамгын 

газрын дарга, Санхүү, хөрөнгө оруулалтын газрын дарга Б.Энхжин нар оролцов. 

 

Хуралдаанд Улсын Их Хурлын Тамгын газрын Тэргүүн дэд дарга Ч.Ариунхур, 

Хууль, эрх зүйн газрын дарга Ч.Дондогмаа, мөн газрын Зөвлөхүүдийн албаны зөвлөх 

Ё.Энхсайхан, Б.Төгсцэнгэл, Байнгын хорооны асуудал хариуцсан хэлтсийн Төсвийн 

байнгын хороо хариуцсан ахлах зөвлөх Э.Алтанзул нар байлцав. 

 

Төслүүдийн эцсийн хэлэлцүүлгийг явуулсан талаарх Төсвийн байнгын хорооноос 

гаргасан танилцуулгыг Улсын Их Хурлын гишүүн Б.Мөнхсоёл танилцуулав. 

 

Танилцуулгатай холбогдуулан Улсын Их Хурлын гишүүн Г.Уянгахишигийн 

тавьсан асуултад Төсвийн байнгын хорооны дарга Ц.Даваасүрэн, Монгол Улсын сайд, 

Засгийн газрын Хэрэг эрхлэх газрын дарга Н.Учрал, Улсын Их Хурлын дарга 

Д.Амарбаясгалан нар хариулж, тайлбар хийв. 

Улсын Их Хурлын гишүүн О.Номинчимэг үг хэлэв. 

 

 Монгол Улсын 2024 оны төсвийн тухай хуульд өөрчлөлт оруулах тухай хуулийн 

төсөлтэй хамт өргөн мэдүүлсэн хууль, тогтоолын төслүүдийн талаарх Төсвийн байнгын 

хорооноос гаргасан зарчмын зөрүүтэй саналын томьёоллоор санал хураалт явуулав.  

 

1.Төсвийн тухай хуульд өөрчлөлт оруулах тухай хуулийн төслийн талаар: 

 

Төсвийн байнгын хорооны дэмжсэн санал: 

 

 Д.Амарбаясгалан: 1.Төсвийн байнгын хорооны гаргасан, Төслийг хууль 

санаачлагчид буцаах гэсэн саналыг дэмжье гэсэн санал хураалт явуулъя. 

 

Зөвшөөрсөн:            63 

 Татгалзсан:              47 

 Бүгд:                       110 

 57.3 хувийн саналаар дэмжигдлээ. 

 

Хуралдаанд  оролцсон  гишүүдийн олонх дэмжсэн тул “Хуулийн төсөл буцаах 

тухай” тогтоол баталсанд тооцов./18:34/ 

 

2.Төрийн болон орон нутгийн өмчийн хөрөнгөөр бараа, ажил, үйлчилгээ 

худалдан авах тухай хуульд нэмэлт, өөрчлөлт оруулах тухай хуулийг дагаж мөрдөх 

журмын тухай хуулийн төслийн талаар: 

 

Төсвийн байнгын хорооны дэмжсэн санал: 

 

 Д.Амарбаясгалан: 1.Төсвийн байнгын хорооны гаргасан, Төслийг хууль 

санаачлагчид буцаах гэсэн саналыг дэмжье гэсэн санал хураалт явуулъя. 

 

Зөвшөөрсөн:            67 

 Татгалзсан:              43 

 Бүгд:                       110 

 60.9 хувийн саналаар дэмжигдлээ. 

 

З.Аж ахуйн нэгжийн орлогын албан татварын тухай хуульд нэмэлт, өөрчлөлт 

оруулах тухай хуулийн төслийн талаар:  

 

Төсвийн байнгын хорооны дэмжсэн санал: 

 

 Д.Амарбаясгалан: 1.Төсвийн байнгын хорооны гаргасан, Төслийн 1 дүгээр 

зүйлийн 22.9 дэх хэсгийн “тухайн татварын жилийн татвар ногдох орлогын 1 хувь хүртэл 

хэмжээгээр хасаж хөнгөлнө.” гэснийг “хасаж хөнгөлнө. Хөнгөлөх дүн нь тухайн татварын 

жилийн татвар ногдох орлогын 1 хувь хүртэл хэмжээнээс хэтрэхгүй байна.” гэж өөрчлөх 

гэсэн саналыг дэмжье гэсэн санал хураалт явуулъя. 

 

Зөвшөөрсөн:            63 

 Татгалзсан:              47 

 Бүгд:                       110 

 57.3 хувийн саналаар дэмжигдлээ. 

 

 2.Төсвийн байнгын хорооны гаргасан, Төслийн 1 дүгээр зүйлийн 22.9.9 дэх заалтыг 

хасах гэсэн саналыг дэмжье гэсэн санал хураалт явуулъя. 

 

Зөвшөөрсөн:            64 

 Татгалзсан:              46 

 Бүгд:                       110 

 58.2 хувийн саналаар дэмжигдлээ. 

 Д.Амарбаясгалан: 1.Төсвийн байнгын хорооны гаргасан, Төслийн 1 дүгээр 

зүйлийн 22.9.10 дахь заалтыг доор дурдсанаар өөрчлөн найруулах: 

“22.9.10.төрийн болон орон нутгийн өмчийн боловсрол, эрүүл мэндийн 

байгууллагын үйл ажиллагаа;” гэсэн саналыг дэмжье гэсэн санал хураалт явуулъя. 

 

Зөвшөөрсөн:            61 

 Татгалзсан:              49 

 Бүгд:                       110 

 55.5 хувийн саналаар дэмжигдлээ. 

 4.Цөмийн энергийн тухай хуульд өөрчлөлт оруулах тухай хуулийн төслийн талаар: 

Төсвийн байнгын хорооны дэмжсэн санал: 

 Д.Амарбаясгалан: 1.Төсвийн байнгын хорооны гаргасан, Төслийн 1 дүгээр 

зүйлийн “Цөмийн энергийн тухай хуулийн” гэсний дараа “10 дугаар зүйлийн 10.2 дахь 

хэсгийн “шинжлэх ухааны” гэснийг “цөмийн энергийн" гэж,” гэж нэмэх гэсэн саналыг 

дэмжье гэсэн санал хураалт явуулъя. 

 

Зөвшөөрсөн:            65 

 Татгалзсан:              45 

 Бүгд:                       110 

 59.1 хувийн саналаар дэмжигдлээ. 

 5.“Төрийн өмчийг Нийслэлийн өмчлөлд шилжүүлэх тухай” Улсын Их Хурлын 

тогтоолын төслийн талаар: 

Төсвийн байнгын хорооны дэмжсэн санал: 

 Д.Амарбаясгалан: 1.Төсвийн байнгын хорооны гаргасан, Төслийн 2 дахь заалтыг 

хасах гэсэн саналыг дэмжье гэсэн санал хураалт явуулъя. 

 

Зөвшөөрсөн:            53 

 Татгалзсан:              57 

 Бүгд:                       110 

 48.2 хувийн саналаар дэмжигдсэнгүй. 

 Улсын Их Хурлын гишүүн Ц.Баатархүүгийн “дэмжсэн” санал техникийн саатлын 

улмаас “эсрэг” гарсан тул дээрх санал хураалтыг хүчингүй болгож, дахин санал хураалт 

явуулах горимын санал гаргав.  

 

Д.Амарбаясгалан: Улсын Их Хурлын гишүүн Ц.Баатархүүгийн гаргасан горимын 

саналыг дэмжье гэсэн санал хураалт явуулъя. 

 

Зөвшөөрсөн:            54 

 Татгалзсан:              56 

 Бүгд:                       110 

 49.1 хувийн саналаар горимын санал дэмжигдсэнгүй. 

 

Улсын Их Хурлын дарга Д.Амарбаясгалан Монгол Улсын Их Хурлын чуулганы 

хуралдааны дэгийн тухай хуулийн 41 дүгээр зүйлийн 41.12-т заасны дагуу “Хуулийн 

төсөл буцаах тухай” тогтоол баталсанд тооцов. /18:43/ 

 

Саналын томьёоллоор санал хурааж дууслаа. 

 

Монгол Улсын 2024 оны төсвийн тухай хуульд өөрчлөлт оруулах тухай хуулийн 

төсөлтэй хамт өргөн мэдүүлсэн хууль, тогтоолын төслүүдийг эцэслэн батлуулах бэлтгэл 

хангуулахаар Төсвийн байнгын хороонд шилжүүлэв. 

  

Уг асуудлыг 18 цаг 43 минутад хэлэлцэж дуусав. 

 

Ес.“Тогтоолын хавсралтад нэмэлт, өөрчлөлт оруулах тухай” Улсын Их 

Хурлын тогтоолын төсөл 

 

Хуралдаанд Улсын Их Хурлын Ерөнхий нарийн бичгийн дарга Б.Баасандорж, 

Улсын Их Хурлын Тамгын газрын Тэргүүн дэд дарга Ч.Ариунхур, Хууль, эрх зүйн газрын 

дарга Ч.Дондогмаа, мөн газрын Байнгын хорооны асуудал хариуцсан хэлтсийн Төрийн 

байгуулалтын байнгын хороо хариуцсан референт Э.Баттогтох нар байлцав. 

 

Тогтоолын төслийн талаарх Төрийн байгуулалтын байнгын хорооноос гаргасан 

санал, дүгнэлтийг Улсын Их Хурлын гишүүн Б.Баярбаатар танилцуулав. 

 

Байнгын хорооны санал, дүгнэлттэй холбогдуулан Улсын Их Хурлын гишүүдээс 

асуулт, санал гараагүй болно.  

 

Д.Амарбаясгалан: “Тогтоолын хавсралтад нэмэлт, өөрчлөлт оруулах тухай” 

Улсын Их Хурлын тогтоолын төслийг батлах санал хураалт явуулъя. 

 

           Зөвшөөрсөн:  61 

           Татгалзсан:  49 

           Бүгд:            110 

          55.5 хувийн саналаар тогтоол батлагдлаа. 

 

 Улсын Их Хурлын дарга Д.Амарбаясгалан “Тогтоолын хавсралтад нэмэлт, 

өөрчлөлт оруулах тухай” Улсын Их Хурлын тогтоолын эцсийн найруулгыг танилцуулав. 

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй 

болно. Улсын Их Хурлын гишүүд тогтоолын эцсийн найруулгатай танилцлаа./18:48/ 

Уг асуудлыг 18 цаг 48 минутад хэлэлцэж дуусав. 

 

Арав.“Тогтоолын хавсралтад өөрчлөлт оруулах тухай” Улсын Их Хурлын 

тогтоолын төсөл 

 

Хуралдаанд Улсын Их Хурлын Ерөнхий нарийн бичгийн дарга Б.Баасандорж, 

Улсын Их Хурлын Тамгын газрын Тэргүүн дэд дарга Ч.Ариунхур, мөн газрын Хууль, эрх 

зүйн газрын дарга Ч.Дондогмаа, мөн газрын Байнгын хорооны асуудал хариуцсан 

хэлтсийн Төрийн байгуулалтын байнгын хороо хариуцсан референт Э.Баттогтох нар 

байлцав. 

 

 Тогтоолын төслийн талаарх Төрийн байгуулалтын байнгын хорооноос гаргасан 

санал, дүгнэлтийг Улсын Их Хурлын гишүүн О.Номинчимэг танилцуулав. 

 

Байнгын хорооны санал, дүгнэлттэй холбогдуулан Улсын Их Хурлын гишүүдээс 

асуулт, санал гараагүй болно.  

 

Д.Амарбаясгалан: “Тогтоолын хавсралтад өөрчлөлт оруулах тухай” Улсын Их 

Хурлын тогтоолын төслийг батлах санал хураалт явуулъя. 

 

           Зөвшөөрсөн:  60 

           Татгалзсан:  50 

           Бүгд:            110 

          54.5 хувийн саналаар тогтоол батлагдлаа. 

 

 Улсын Их Хурлын дарга Д.Амарбаясгалан “Тогтоолын хавсралтад өөрчлөлт 

оруулах тухай” Улсын Их Хурлын тогтоолын эцсийн найруулгыг танилцуулав. Эцсийн 

найруулгатай холбогдуулан Улсын Их Хурлын гишүүдээс асуулт, санал гараагүй болно. 

Улсын Их Хурлын гишүүд тогтоолын эцсийн найруулгатай танилцлаа./18:52/ 

 

Уг асуудлыг 18 цаг 52 минутад хэлэлцэж дуусав. 

 

Чуулганы нэгдсэн хуралдаанаар 10 асуудал хэлэлцэв. 

 

 Чуулганы нэгдсэн хуралдааны зохион байгуулалтыг Улсын Их Хурлын Тамгын 

газрын Хууль, эрх зүйн газрын Хуралдаан зохион байгуулах хэлтсийн дарга Н.Наранцогт, 

мөн хэлтсийн шинжээч Ш.Мөнхцоож, С.Энхзаяа, ахлах мэргэжилтэн С.Золжаргал нар 

хариуцан ажиллав. 

 

Хуралдаан 6 цаг 54 минут үргэлжилж, 126 гишүүнээс 112 гишүүн хүрэлцэн ирж, 

88.9 хувийн ирцтэйгээр 18 цаг 52 минутад өндөрлөв.  

 

  

 Тэмдэглэлтэй танилцсан: 

 ЕРӨНХИЙ НАРИЙН  

 БИЧГИЙН ДАРГА      Б.БААСАНДОРЖ 

 

 

 Тэмдэглэл хөтөлсөн: 

 ХУРАЛДААНЫ ТЭМДЭГЛЭЛ 

 ХӨТЛӨХ АЛБАНЫ ШИНЖЭЭЧ    Д.ОТГОНДЭЛГЭР  

МОНГОЛ УЛСЫН ИХ 

ХУРАЛ 

 

2024 оны 08 дугаар сарын 27-ны 

өдөр, Мягмар гараг 

Төрийн ордон “Их хуралдай” 

танхим 

10 цаг 17  минут 

 

НЭГДСЭН ХУРАЛДААНЫ    

ДЭЛГЭРЭНГҮЙ ТЭМДЭГЛЭЛ 

 

 

 Д.Амарбаясгалан: Гишүүд ирцдээ 

оръё. Түвшин гишүүн ирцдээ оръё.  

 

 Улсын Их Хурлын гишүүдийн 

өдрийн амгаланг айлтгаж мэндчилье.  

 

 Улсын Их Хурлын 27-ны өдрийн 

хуралд ирвэл зохих 117 гишүүнээс чөлөө 

авсан, гадаад болон дотоод 

томилолттой, эмнэлгийн чөлөөтэй 9 

гишүүн байна. Одоогийн байдлаар 

танхимд 83 гишүүн ирсэн. Ирц 65.9 

хувьтай байна. Өнөөдрийн нэгдсэн 

хуралдаан эхэлснийг мэдэгдье. 

 

 Чуулганы нэгдсэн хуралдаанаар 

хэлэлцэх асуудлыг танилцуулъя. 

Өнөөдрийн хуралдаанаар дараах 10 

асуудлыг хэлэлцэнэ  

 

 Нэгдүгээрт, Монгол Улсын 

нэгдсэн төсвийн 2024 оны төсвийн 

хүрээний мэдэгдэл, 2025-26 оны төсвийн 

төсөөллийн тухай хуульд оруулах тухай 

хуулийн төсөл болон хамт өргөн 

мэдүүлсэн хуулийн төслүүдийн анхны 

хэлэлцүүлгийг үргэлжлүүлэн явуулна.  

 

 2.Монгол Улсын 2024 оны төсвийн 

тухай хуульд өөрчлөлт оруулах тухай, 

Үндэсний баялгийн сангийн 2024 оны 

төсвийн тухай хуулийн төслүүдийн хоёр 

дахь хэлэлцүүлгийг үргэлжлүүлэн 

явуулна.  

 

 3.Монгол Улсын 2024 оны төсвийн 

тухай хуульд өөрчлөлт оруулах тухай 

хуулийн төсөлтэй хамт өргөн мэдүүлсэн 

хууль, тогтоолын төслүүдийг анхны 

хэлэлцүүлгийг үргэлжлүүлэн явуулна.  

 

 Дөрөвдүгээрт, Монгол Улсын 

нэгдсэн төсвийн 2023 оны гүйцэтгэл, 

Засгийн газрын санхүүгийн нэгдсэн 

тайлан болон “Монгол Улсын 2023 оны 

төсвийн гүйцэтгэл батлах тухай” Улсын 

Их Хурлын тогтоолын төслийн нэг дэх 

хэлэлцүүлгийг хийнэ.  

 

 Тавдугаарт, “Монгол Улсын 

Засгийн газрын 2024-28 оны үйл 

ажиллагааны хөтөлбөр батлах тухай” 

Улсын Их Хурлын тогтоолын төслийн 

эцсийн хэлэлцүүлгийг хийнэ. 

 

 Зургаадугаарт, Монгол Улсын 

нэгдсэн төсвийн 2024 оны төсвийн 

хүрээний мэдэгдэл, 2025-26 оны төсвийн 

төсөөллийн тухай хуульд өөрчлөлт 

оруулах тухай хуулийн төсөл болон хамт 

өргөн мэдүүлсэн хуулийн төслүүдийн 

эцсийн хэлэлцүүлгийг явуулна.  

 

 Долоодугаарт, Монгол Улсын 

2024 оны төсвийн тухай хуульд өөрчлөлт 

оруулах тухай, Үндэсний баялгийн 

сангийн 2024 оны төсвийн тухай хуулийн 

төслүүдийн гурав дахь хэлэлцүүлгийг 

хийнэ.  

 

 Наймдугаарт, Монгол Улсын 2024 

оны төсвийн тухай хуульд өөрчлөлт 

оруулах тухай хуулийн төсөлтэй хамт 

өргөн мэдүүлсэн хууль, тогтоолын 

төслүүдийн эцсийн хэлэлцүүлгийг 

явуулна.  

 

 Есдүгээрт, “Тогтоолын 

хавсралтад өөрчлөлт оруулах тухай” 

Улсын Их Хурлын тогтоолын төслийг 

хэлэлцэнэ.  

 

 Аравдугаарт “Тогтоолын 

хавсралтад өөрчлөлт оруулах тухай”  

Улсын Их Хурлын тогтоолын төслийг 

хэлэлцэнэ. Ингээд хэлэлцэх асуудалдаа 

оръё.  

 Монгол Улсын нэгдсэн төсвийн 

2024 оны төсвийн хүрээний мэдэгдэл, 

2025-26 оны төсвийн төсөөллийн 

тухай хуульд өөрчлөлт оруулах тухай 

хуулийн төсөл болон хамт өргөн 

мэдүүлсэн хуулийн төслүүдийн анхны 

хэлэлцүүлгийг үргэлжлүүлэн явуулна. 

 

 Хэлэлцэж байгаа асуудалтай 

холбогдуулан 2024 оны 8 дугаар сарын 

23-ны өдөр Улсын Их Хурал дахь Монгол 

Ардын намын бүлгийн дарга Лхагвын 

Мөнхбаатар 2024 оны 8 дугаар сарын 26-

ны Даваа гаргийн 10 цаг хүртэл 

завсарлага авсан. 

 

 Завсарлагын хугацааг Улсын Их 

Хурал дахь Монгол Ардын намын бүлгийн 

даргын хүсэлтээр 2024 оны 8 дугаар 

сарын 27-ны өдрийн Мягмар гаргийн 10 

цаг хүртэл сунгасан бөгөөд завсарлагын 

хугацаа дууссан байна. 

 

 Завсарлагын хугацаа дууссантай 

холбогдуулан үг хэлэх үү? Завсарлага 

авсан.  

 

 Үг хэлэх хүн байхгүй байна. Тэгвэл 

Улсын Их Хурлын гишүүн Сандагийн 

Бямбацогтын гаргасан, Монгол Улсын 

нэгдсэн төсвийн 2024 оны төсвийн 

хүрээний мэдэгдэл, 2025-26 оны төсвийн 

төсөөллийн тухай хуульд өөрчлөлт 

оруулах тухай хуулийн төслийн хамт 

өргөн Төсвийн тогтвортой байдлын 

тухай хуульд нэмэлт, өөрчлөлт оруулах 

тухай хуулийн төслийн талаарх Төсвийн 

байнгын хорооноос дэмжээгүй зарчмын 

зөрүүтэй саналын томьёоллоор санал 

хураасан. Санал хураалтыг хүчингүй 

болгож, дахин санал хураалгах горимын 

саналаар санал хураалтыг явуулахаар 

байгаа. 

 

 Санал хураалтад Засгийн газрын 

гишүүний хувьд оролцсон боловч, 

төхөөрөмж гацсан, тэгээд эсрэг санал 

гарсан. Төхөөрөмж ажиллаагүй учраас 

дахин санал хураалт явуулж өгөөч гэдэг 

горимын саналыг гаргасан байгаа.  

 

 Тэгэхээр энэ горимын саналаар 

санал хураалт явуулна. Үүнээс өмнө 

өнөөдрийн чуулган эхэлж байгаа учраас 

ирцийн санал хураалтыг явуулъя.  

 

 Чуулганы бүртгэлтэй гишүүд 

зөвшөөрсөн томьёоллоор санал өгч ирцээ 

бүртгүүлье. Ирц бүртгэх санал хураалт 

явуулъя. 

 

 Хонх дуугарахгүй байна. Саналыг 

хүчингүй болгоод дахин санал хураалт 

явуулъя.  

 

 Батлут гишүүн төхөөрөмж 

саатсан байна. Даваасүрэн гишүүн 

төхөөрөмж саатсан, Бум-Очир гишүүн 

төхөөрөмж саатсан, Дамдинням гишүүн 

төхөөрөмж саатсан, Цэнгүүн гишүүн 

төхөөрөмж саатсан, Бейсен гишүүн 

төхөөрөмж саатсан, Эрдэнэбүрэн 

гишүүн, Наранбаяр гишүүн төхөөрөмж 

саатсан, гарсан байна.  

 

 Дахиад нэг тестийн санал 

хураалт явуулъя. Зөвшөөрсөн 

томьёоллоор санал өгье.  

 

 Баясгалан гишүүн саналаа яаж 

өгсөн? Төхөөрөмж ажиллахгүй байна уу? 

Өөр төхөөрөмж нь ажиллаагүй гишүүн 

байна уу? 

 

 Батболд гишүүн, Батбаяр 

гишүүн, Очирбат гишүүн ажилласангүй. 

Санал хураалтаа эхлэх үү, ахиж тест 

хийх үү? 

 

 Тэгвэл Сандагийн Бямбацогт 

гишүүний гаргасан горимын саналыг 

дэмжье гэсэн томьёоллоор санал 

хураалтыг явуулна. 

 

 2 гишүүний төхөөрөмж 

ажилласангүй гэж байна. 75 гишүүний, 

75 хувийн саналаар дэмжигдлээ. 2 

гишүүн протоколд саналаа 

тэмдэглүүлье. Даваасүрэн гишүүн, 

Тэмүүлэн гишүүн нар. Сэддорж гишүүн, 

Очирбат гишүүн санал төхөөрөмж 

ажиллаагүй. Тэгвэл протоколд 

тэмдэглүүлье тийм ээ. Сэддорж, 

Очирбат, Даваасүрэн, Тэмүүлэн гэсэн 4 

гишүүний санал протоколд тэмдэглэе.  

 

 Татгалзсанаар Тэмүүлэн 

гишүүнийх, Даваасүрэн гишүүнийх 

дэмжсэнээр. Уул нь яах вэ, дэгээрээ бол 

та бүхэн микрофон авч хэлэх ёстой, 

дэгтэй.  

 

 Бямбацогт гишүүний санал 

дэмжигдлээ.  

 

 Тэгэхээр Төсвийн байнгын 

хорооны дэмжээгүй саналыг дэмжихгүй 

гэсэн санал одоо хүчингүй болсонд 

тооцогдоно. За Даваасүрэн гишүүн 

Төсвийн байнгын хорооны дарга, ажлын 

хэсгийн даргын хувьд тайлбар өгье.  

 

 Ц.Даваасүрэн: Тэгэхээр гишүүдэд 

би нэг зүйлийг бас тайлбарлах ёстой юм 

байна гэж бодоод байгаа юм. Тэгэхээр 

энэ төсвийн тэнцвэржүүлсэн тэнцэл 

байгаа. Энийг байхгүй юм шиг ойлгоод 

байна. 19.9 дээрээ төсвийн 

тэнцвэржүүлсэн тэнцэл 25 оноос хойш (-

2)-оос хэтрэхгүй гээд байж байгаа.  

 

 Тийм учраас бид нар өргөн 

барьсан Төсвийн хүрээний мэдэгдлийг 

энэний өмнөх санал хураалтаар 2025 онд 

(-3.1) гэснийг (-2), 26 онд (-2.8) гэснийг (-

2) гээд Төсвийн хүрээний мэдэгдэлдээ 

тэнцүүлсэн байгаа. Тийм учраас зардал 

нэмээд, өр-өө бүртгэхгүй гэдэг ч юм уу 

ийм аюул одоогоор байхгүй.  

 

 Яагаад гэвэл төсвийн 

тэнцвэржүүлсэн тэнцэл одоо 

Тогтвортой байдлын хуулийн 19.9 дээрээ 

байж байгаа, Төсвийн хүрээний 

мэдэгдэлдээ байж байгаа. Тийм учраас 

зардал ингээд нэмээд, өр-өө, зээлээ 

бүртгэхгүй байна гэдэг юм бол байхгүй. 

Энийг би хариуцлагатайгаар хэлье. 

Зүгээр ямар өөрчлөлт орсон гээд 

тэгэхээр тэнцвэржүүлсэн тэнцэл тусгай 

шаардлага байсан юм. Тэр тусгай 

шаардлага байсныг нь болиулчихсан 

байхгүй юу. Ийм л асуудал. Тусгай 

шаардлагад юу орж ирсэн гээд тэгэхээр 

суурь тэнцэл гэж юм орж ирсэн. Одоо 

энэ дээр та нар ингээд энэ номыг харах 

юм бол 2 тэнцэлтэй явж байгаа. Суурь 

тэнцэл, тэнцвэржүүлсэн тэнцэл гээд.  

 

 Тэгэхээр тэнцвэржүүлсэн тэнцэл 

байгаа тохиолдолд зардал нэмээд л, өр-

өө бүртгэхгүй гэдэг юм байхгүй. Тийм 

учраас энэ дээр ямар нэг одоогоор нэмээд 

ингэх гээд байгаа аюул бол байхгүй. 

Зүгээр энэ суурь тэнцэл гэдэг юмыг авах 

юм уу, авахгүй юм уу л гэдэг би маргаан 

байх л гэж бодоод байна. Суурь тэнцэл 

орлоо гээд ингээд төсөв баллаад 

хаячхаж байгаа. Өр, зээл нэмэгдээд 

ингээд явах гэж байгаа юм бол байхгүй.  

 

 Тийм учраас би бол 19.9 дээрээ 

тэнцвэржүүлсэн тэнцэл энэ дээрээ 

баригдаад явна. Аливаа төсвийг 

боловсруулахдаа Төсвийн хүрээний 

мэдэгдлийг Төсвийн тогтвортой 

байдлын хуульд нийцүүлнэ. 

 

 Тогтвортой байдлын хуульд 

нийцүүлээд, тэнцвэржүүлсэн тэнцлээ 

Төсвийн хүрээний мэдэгдэлдээ жил бүр 

оруулж ирж Их Хурлаар батлуулна. 

Тэгэхдээ Төсвийн хүрээний мэдэгдлийг 

Төсвийн тогтвортой байдлын хуулийн 

19.9-д заасантай нийцүүлнэ. 

 

 Ингээд Төсвийн хүрээний мэдэгдэл 

батлагдсаны дараа дараа жилийн төсөв 

яах вэ Төсвийн хүрээнийхээ мэдэгдлийн 

дагуу л оруулж ирнэ шүү дээ. Тэр (-2) 

хувьд бариулаад л оруулж ирнэ шүү дээ.  

Тэр ийм 2 тэнцэлтэй л асуудал л 

гарчхаад байгаа болохоос биш одоо 

ингээд нөгөө өмнөхөөсөө өөр болоод л 

бүртгэхгүй болоод л, нэмэгдээд л, 

замбараагүй зардал гаргаад гэдэг юм бол 

одоогоор бол байхгүй. Зүгээр 2 тэнцлийн 

асуудал байгаа юм.  

 

 Тэгэхээр энийг цаашдаа яаж явах 

вэ, гэдгээ тэгээд шийдээд л явна биз. 

Тэрнээс биш зардал хамаагүй өсөөд 

хяналтгүй болно гэдэг юм бол байхгүй. 

Төсвийн тэнцвэржүүлсэн тэнцэлтэй 

баригдаад явна аа. 

 

 Д.Амарбаясгалан: Яах вэ, энэ 

асуудлаар бас тал талд ярилаа. Өчигдөр 

намын бүлгүүд, Тэмүүлэн гишүүн одоо 

дэгээ барьж ажиллана шүү. Намын 

бүлгүүд хуралдаад асуудлаа ярилцсан. 

Бүлэг дотроо асуудлаа шийдвэрлээд 

өнөөдөр намын бүлгийн завсарлага 

дууссан, хурал үргэлжилж явж байгаа.  

 

 Тэгэхээр одоо бид санал 

хураалтаар асуудлаа шийдээд явах нь 

зүйтэй гэж бодож байна. Байнгын 

хороон даргын байр суурь, саналыг бас 

сонслоо. Өчигдөр бас уулзаж бас байр 

суурь, саналыг сонссон. Гишүүд бас тал 

талаасаа энэ ойлголт, мэдээллээ 

нэгтгэж бүгдээрээ нэгдсэн ойлголттой 

болсны үндсэн дээр олон нийтэд зөв 

мэдээллийг хүргэж байх шаардлагууд бас 

аль аль тал дээрээ байна гэдэг нь тал 

талаасаа тогтоогдсон. Мэдээж энэ 

шинээр бүрдсэн парламент анхны том 

төсвийн хэлэлцүүлэг зохион 

байгуулагдаж байна. Энд бас гишүүдийн 

хувьд мэдээллээр бүрэн хангагдсан, 

хангагдаагүй гээд олон янзын асуудал энд 

давхар хөндөгдөж явж байгаа.  

 

 Цаашдаа бид энэ Засгийн газрын 

хэвийн үйл ажиллагаа явуулах нөхцөл, улс 

орны төсөв, эдийн засгийн байдлыг 

тогтвортой байлгах нөхцөл байдлыг 

хангах үүднээс Улсын Их Хурал анхаарал 

тавьж, хяналт тавьж ажиллах нь зүйн 

хэрэг.  

 

 Тэгэхдээ бид энэ бүгдийг ярилцаад 

Байнгын хороо, ажлын хэсэг, намын 

бүлгүүд дээр хурааж, олонхын шийдсэн 

шийдвэр дээрээ үндэслээд асуудлаа 

шийдээд явах учиртай байгаа. 

 

 Тийм учраас Төсвийн байнгын 

хорооны дэмжээгүй 3 зарчмын зөрүүтэй 

саналаар санал хураалтыг үргэлжлүүлж 

явуулахаар байгаа. Чуулган үргэлжилж 

байна. 

 

 Нэг.Төсвийн байнгын хорооны 

дэмжээгүй саналыг дэмжье гэсэн 

саналын томьёоллоор санал хураана. 

 

 Тэгэхээр Хуулийн төслийг хууль 

санаачлагчид буцаах. Санал гаргасан 

Улсын Их Хурлын гишүүн Б.Жаргалан, 

Г.Тэмүүлэн дэмжье, буцаая гэсэн, 

дэмжье гэсэн саналын томьёоллоор 

санал хураалтыг явуулна. Санал хураалт. 

 

 61.9 хувиар санал дэмжигдлээ.  

  

 Төсвийн байнгын хорооны 

дэмжээгүй саналыг Улсын Их Хурал 

дэмжлээ.  

 

 Хоёр дахь санал. Төслийн 6.1.2-т 

заасан төсвийн тэнцлийн тусгай 

шаардлагыг өөрчлөхгүй хэвээр үлдээх. 

Санал гаргасан Ардчилсан намын  бүлэг.  

 

 Энэ санал ч угаасаа энэ агуулга 

дээрээ ороод дэмжигдээгүй гэсэн 

ойлголт байж болно тийм ээ. Тэгэхдээ 

санал хураалт явуулсан нь зөв үү? 

 

 Төсвийн байнгын хорооны 

дэмжээгүй саналыг дэмжье гэсэн 

саналын томьёоллоор. 

 

 72.4 хувиар санал дэмжигдлээ.  

 

 3.Төслийн 6.1.3-т төсвийн 

зарлагын тусгай шаардлагыг өөрчлөхгүй 

хэвээр үлдээх. Санал гаргасан Ардчилсан 

намын бүлэг. Төсвийн байнгын хорооны 

дэмжээгүй саналыг дэмжье гэсэн 

томьёоллоор санал хураалт явуулна. 

 

 72.4 хувиар санал дэмжигдлээ. 

 

 Ингээд Байнгын хорооны зарчмын 

зөрүүтэй саналыг тайлбарлаж дэмжсэн 

болон дэмжээгүй эсрэг байр суурьтай 

намын бүлгийг төлөөлж бас гишүүд нь 

байр сууриа илэрхийлсэн тайлбарыг 

өгүүлсэн. Ингээд санал хураалтыг зохион 

байгуулж дууслаа. Зарчмын зөрүүтэй 

нийт 8 саналаар ингээд санал хураагаад 

дууслаа.  

 Монгол Улсын нэгдсэн төсвийн 

2024 оны төсвийн хүрээний мэдэгдэл, 25-

26 оны төсвийн төсөөллийн тухай хуульд 

өөрчлөлт оруулах тухай хуулийн төсөл 

болон хамт өргөн мэдүүлсэн хуулийн 

төслүүдийг эцсийн хэлэлцүүлэгт 

бэлтгүүлэхээр Төсвийн байнгын хороонд 

шилжүүллээ.  

10.33 цаг 

 

 Хэлэлцэх асуудал хоёр. 2024 оны 

Монгол Улсын 2024 оны Төсвийн тухай 

хуульд өөрчлөлт оруулах тухай, 

Үндэсний баялгийн сангийн 2024 оны 

төсвийн тухай хуулийн төслүүдийн 

хоёр дахь хэлэлцүүлгийг үргэлжлүүлэн 

явуулна. 

 

 Хэлэлцэж байгаа асуудалтай 

холбогдуулан 2024 оны 8 дугаар сарын 

23-ны өдөр Улсын Их Хурал дахь Монгол 

Ардын намын бүлгийн дарга Лхагвын 

Мөнхбаатар 2024 оны 8 дугаар сарын 26-

ны Даваа гаргийн 10 цаг хүртэл 

завсарлага авсан.  

 

 Завсарлагын хугацааг Улсын Их 

Хурал дахь Монгол Ардын намын бүлгийн 

даргын хүсэлтээр 8 дугаар сарын 27-ны 

өдрийн Мягмар гаргийн 10 цаг хүртэл 

сунгасан бөгөөд завсарлагын хугацаа 

дууссан байна. 

 

 Завсарлагын хугацаа дууссантай 

холбоотойгоор үг хэлэх үү? 

 

 Алга байна.  

 

 Төслүүдийг хоёр дахь 

хэлэлцүүлэгт бэлтгэсэн талаарх Төсвийн 

байнгын хорооны санал, дүгнэлтийг 

Улсын Их Хурлын гишүүн Батжаргалын 

Заяабал танилцуулна. Индэрт урьж 

байна.   

 

 Б.Заяабал: Улсын Их Хурлын 

дарга, эрхэм гишүүд ээ,  

 

 Монгол Улсын Засгийн газраас 

2024 оны 8 дугаар сарын 12-ны өдөр 

Улсын Их Хуралд өргөн мэдүүлсэн 

Монгол Улсын 2024 оны төсвийн тухай 

хуульд өөрчлөлт оруулах тухай, Үндэсний 

баялгийн сангийн 2024 оны төсвийн 

тухай хуулийн төслийн нэг дэх 

хэлэлцүүлгийг Улсын Их Хурлын чуулганы 

2024 оны 8 дугаар сарын 16-ны өдрийн 

нэгдсэн хуралдаанаар хэлэлцэж, хоёр 

дахь хэлэлцүүлэгт бэлтгүүлэхээр 

Байнгын хороод, Төсвийн зарлагын 

хяналтын дэд хороонд шилжүүлсэн 

билээ.  

 

 Төсвийн байнгын хороо 2024 оны 8 

дугаар сарын 22-ны өдрийн 

хуралдаанаараа дээрх хуулийн 

төслүүдийг хоёр дахь хэлэлцүүлэгт 

бэлтгэх асуудлыг хэлэлцлээ.  

 

 Монгол Улсын Их Хурлын 

чуулганы хуралдааны дэгийн тухай 

хуулийн 71 дүгээр зүйлд заасны дагуу 

Улсын Их Хурлын Байнгын хороод эрхлэх 

асуудлынхаа хүрээнд, мөн Төсвийн 

зарлагын хяналтын дэд хороо дээрх 

хуулийн төслүүдийг хэлэлцэж, зарчмын 

зөрүүтэй саналын томьёоллын олонхын 

дэмжлэг авсан, аваагүйгээр нь бүлэглэн 

томьёолж, санал, дүгнэлтийн хамт 

Төсвийн байнгын хороонд ирүүлснийг тус 

Байнгын хороо хуралдаанаараа нэгтгэн 

хэлэлцсэн болно.  

 

 Байнгын хорооны хуралдаанаар 

Монгол Улсын 2024 оны төсвийн тухай 

хуульд өөрчлөлт оруулах тухай, Үндэсний 

баялгийн сангийн 2024 оны төсвийн 

тухай хуулийн төслийг хэлэлцэхэд 

хуралдаанд оролцсон зарим гишүүд, 

ажлын хэсгээс төсвийн ерөнхийлөн 

захирагч хооронд зардал шилжүүлэх 

зарлагын хэмжээг нэмэгдүүлэхгүйгээр 

төсвийн ерөнхийлөн захирагч нарын 

төсвийн багцад тусгагдсан хөрөнгө 

оруулалтын төсөл, арга хэмжээнд 

өөрчлөлт оруулах төслийн болон хамт 

өргөн мэдүүлсэн хуулийн төслүүдийн 

талаар гаргасан зарчмын зөрүүтэй 

санал дэмжигдсэнтэй уялдуулан төсөл 

зарцуулах, зардалд өөрчлөлт оруулах 

болон найруулгын шинжтэй санал 

гаргасныг хуралдаанд оролцсон 

гишүүдийн олонх дэмжсэн болно.  

 

 Улсын Их Хурлын эрхэм гишүүд 

ээ, 

 

 2024 оны төсвийн тухай хуульд 

өөрчлөлт оруулах тухай, Үндэсний 

баялгийн сангийн 2024 оны төсвийн 

тухай хуулийн төслийг хоёр дахь 

хэлэлцүүлэгт бэлтгэсэн талаарх Төсвийн 

байнгын хорооны санал, дүгнэлт, 

зарчмын зөрүүтэй саналын томьёоллын 

хэлэлцэн шийдвэрлэж өгөхийг та бүхнээс 

хүсье.  

 

 Анхаарал тавьсанд баярлалаа.  

 

 Д.Амарбаясгалан: Төсвийн 

төслийн хоёр дахь хэлэлцүүлгээр олонхын 

дэмжлэг авсан төсвийн санал нь энэ 

хуулийн 71.7.2, 71.7.3-д заасан 

шаардлагыг хангасан эсэх талаарх 

Улсын Их Хурлын Тамгын газрын Төсвийн 

хяналт шинжилгээний асуудал хариуцсан 

нэгжийн дүгнэлтийг хэлтсийн дарга 

Даваасүрэнгийн Эрдэнэсамбуу 

танилцуулна. Ажлын хэсгийн 1 дүгээр 

индэрт урьж байна.   

 

 Д.Эрдэнэсамбуу: Улсын Их 

Хурлын дарга, эрхэм гишүүд ээ,  

 

 Монгол Улсын Засгийн газраас 

2024 оны 8 дугаар сарын 12-ны өдөр 

өргөн мэдүүлсэн Монгол Улсын 2024 оны 

төсвийн тухай хуульд өөрчлөлт оруулах 

тухай, Үндэсний баялгийн сангийн 2024 

оны төсвийн тухай хуулийн төсөл болон 

хамт өргөн мэдүүлсэн хууль, тогтоолын 

төслүүдийн хоёр дахь хэлэлцүүлгийг 2024 

оны 8 дугаар сарын 22-ны өдөр Төсвийн 

байнгын хороо хэлэлцэж, олонхын 

дэмжлэг авсан саналд Монгол  Улсын Их 

Хурлын чуулганы хуралдааны дэгийн 

тухай хуулийн 71 дүгээр зүйлийн 71.7.2, 

71.7.3, 71.13-д заасан шаардлагыг 

хангасан эсэх талаар дүн шинжилгээ 

хийж дараах дүгнэлтийг танилцуулж 

байна.  

 

 Төсвийн тодотголын төслийн 

хоёр дахь хэлэлцүүлгийн явцад шинээр 

болон санхүүжих дүнг нэмэгдүүлэх 21 

төсөл, арга хэмжээнд 2024 онд 

санхүүжих дүнг 30 тэрбум 741.1 сая 

төгрөгөөр, Хот байгуулалт, барилга, 

орон сууцжуулалтын сайдын төсвийн 

багцын эргэн төлөгдөх нөхцөлтэйгөөр 

орон сууцын санхүүжилтийн 

зориулалтаар олгох санхүүжилтийг 34 

тэрбум 500 сая төгрөгөөр тус тус 

нэмэгдүүлэх саналууд дэмжигдсэн.  

 

 Тодорхой төсөл, хөтөлбөр, арга 

хэмжээний зардлыг нэмэгдүүлэхээр бол 

бусад төсөл, хөтөлбөр, арга хэмжээний 

зардлыг мөн хэмжээгээр бууруулах 

зарчмыг баримтлан төсвийн төслийн 

хоёр дугаар хавсралтаас нийт 31 тэрбум 

314.7 сая төгрөгийн төсөвт өртөгтэй 

2024 онд санхүүжих дүн нь 13 тэрбум 

907.4 сая төгрөгийн дүнтэй 2 төсөл, 

арга хэмжээг хасах. Мөн хөрөнгө 

оруулалтын 5 төсөл, арга хэмжээний 

2024 онд санхүүжих дүнг 16 тэрбум 

833.7 сая төгрөгөөр, Сангийн сайдын 

төсвийн багцын эргэн төлөгдөх 

нөхцөлтэйгөөр олгох санхүүжилтийг 34 

тэрбум 500 сая төгрөгөөр тус тус 

бууруулах зохицуулалтын саналууд гарч 

дэмжигдсэн нь Төсвийн тухай хуулийн 6 

дугаар зүйлийн 6.2.6-гийн А-д заасан 

зарчимд нийцэж, төсвийн нийт зарлага 

ба цэвэр зээлийн дүнг нэмэгдүүлэхгүй 

байх нөхцөлийг хангасан байна.  

 

 Хөрөнгө оруулалтын төсөл, арга 

хэмжээний нийт саналыг гаргахдаа 

Төсвийн тухай хуулийн 29 дүгээр зүйлийн 

29.3.1-ээс 29.3.5-д заасан зарчимд 

нийцүүлсэн байна. Төсвийн байнгын 

хорооны төсвийн тодотголын төслийн 

хоёр дахь хэлэлцүүлгийн үеэр олонхын 

дэмжлэг авсан саналууд нь Засгийн 

газраас өргөн мэдүүлсэн төсвийн 

төслийн зарлагын болон алдагдлыг 

нэмэгдүүлэхгүй байх, Улсын Их Хурлын 

чуулганы хуралдааны дэгийн тухай 

хуулийн 71 дүгээр зүйлийн 71.7.2, 71.7.3-д 

заасан шаардлагыг хангасан гэж үзэж 

байна.  

 Анхаарал хандуулсанд баярлалаа. 

 

 Д.Амарбаясгалан: Ажлын хэсгийн 

гишүүдийг танилцуулъя. Лувсаннямын 

Гантөмөр Монгол Улсын Тэргүүн Шадар 

сайд бөгөөд Эдийн засаг, хөгжлийн сайд, 

Тогмидын Доржханд Монгол Улсын 

Шадар сайд, Равжихын Эрдэнэбүрэн 

Монгол Улсын сайд, 20 минутын хот 

Үндэсний хорооны дарга, Болдын 

Жавхлан Сангийн сайд, Дэлэгийн 

Загджав Монгол Улсын Ерөнхий 

аудитор, Хишгээгийн Нямбаатар 

Нийслэлийн Засаг дараг бөгөөд 

Улаанбаатар хотын захирагч, Ядамын 

Самбууням Монгол Улсын Ерөнхий 

аудиторын орлогч, Сандагийн 

Магнайсүрэн, Аж үйлдвэр, эрдэс 

баялгийн яамны Төрийн нарийн бичгийн 

дарга, Цэвэгсүрэнгийн Наранчимэг 

Үндэсний Аудитын газрын Санхүү-

Нийцлийн аудитын газрын захирал, 

тэргүүлэх аудитор, Дэлэгийн Энхболд 

Үндэсний аудитын газрын Гүйцэтгэлийн 

аудитын газрын захирал, тэргүүлэх 

аудитор, Цэдэнбалын Батзул Төрийн 

худалдан авах ажиллагааны газрын 

дарга, Доржсүрэнхорлоогийн Саруул 

Засгийн газрын Хэрэг эрхлэх газрын 

Хууль, эрх зүйн газрын дарга, Лувсангийн 

Идэрцогт Хүнс, хөдөө аж ахуй, хөнгөн 

үйлдвэрийн яамны Санхүү, хөрөнгө 

оруулалтын газрын дарга, Лхагвабаярын 

Энх-Амгалан Эдийн засаг, хөгжлийн 

яамны Макро эдийн Засгийн газрын 

дарга, Мижиддоржийн Санжаадорж 

Сангийн яамны Төсвийн бодлого, 

төлөвлөлтийн газрын дарга, Ганболдын 

Золбоо Сангийн яамны Санхүү, төсвийн 

газрын дарга, Лувсандоржийн Сонор 

Сангийн яам Санхүү, бодлогын газрын 

дарга, Бямбарагчаагийн Тэмүүлэн 

Сангийн яамны Татварын бодлогын 

газрын дарга, Зоригтбаатарын Энхболд 

Сангийн яамны Хууль, эрх зүйн газрын 

дарга, Жамъяншаравын Дэлгэржаргал 

Сангийн яамны Хөгжлийн санхүүжилт, 

хөрөнгө оруулалтын газрын дарга, 

Юрагийн Энхтуяа Үндэсний аудитын 

газрын Гүйцэтгэл- Нийцлийн газрын 

аудитын менежер, Лувсандагвын 

Мөнхцацрал Үндэсний аудитын газрын 

Санхүү-Нийцлийн аудитын газрын 

аудитын менежер, Болдын Отгонцэцэг 

Аж үйлдвэр, эрдэс баялгийн яамны 

Санхүү, төрийн сангийн хэлтсийн дарга, 

Очиржанцаны Мөнхтөр Эдийн засаг, 

хөгжлийн яамны Хөрөнгө оруулалтын 

бодлогын газрын Төр, хувийн хэвшлийн 

түншлэлийн хэлтсийн даргын үүргийг 

түр орлон гүйцэтгэгч, Болдбаатарын 

Энхжин Нийслэлийн Засаг даргын 

Тамгын газрын Санхүү, хөрөнгө 

оруулалтын газрын дарга, Дугаржавын 

Амгалан Нийслэлийн Засаг даргын 

Тамгын газрын Хууль, эрх зүйн хэлтсийн 

дарга. 

 

 Ингээд Төсвийн байнгын 

хорооноос нэгтгэн гаргасан зарчмын 

зөрүүтэй саналын томьёоллоор санал 

хураана. Нийт 10 санал байгаа.  

 

 Гаргасан саналаа тайлбарлан үг 

хэлж болно. Санал хураалт тус бүрийн 

дүнг танилцуулаад явахаар байгаа. Санал 

хураалтыг эхлүүлье.  

 

 Байнгын хорооны өмнөх хурал 

дээр тараагдсан юм байна л даа. 

Тараагдсан материалаа үлдээгээд гарч 

дээ. Уянгахишиг гишүүнд материал өгье. 

Түрүүчийн чуулган дээр тарааж өгсөн 

юм байна. Материалгүй гишүүд гараа 

өргөчих. Байнгын хорооноос яаралтай 

тараагаад өгөөдөх. Санал хураалт 

эхлүүлье.  

 

 Байнгын хорооны дэмжсэн санал.  

 

 Нэг.Төсвийн ерөнхийлөн захирагч 

хооронд зардал шилжүүлэх санал. 

 

 1 дүгээр санал хураалт. Сангийн 

сайдын төсвийн багцын эргэн төлөгдөх 

нөхцөлтэйгөөр олгогдох санхүүжилтийг 

34.5 тэрбум төгрөгөөр бууруулж, орон 

сууцны санхүүжилтийн зориулалтаар 

Хот байгуулалт, барилга, орон 

сууцжуулалтын сайдын төсвийн багцын 

мөнгөн дүнгээр нэмэгдүүлэх. Санал 

гаргасан Улсын Их Хурлын гишүүн 

Даваасүрэн, Ч.Анар, А.Ариунзаяа, 

Д.Батбаяр, Р.Батболд, Э.Болормаа, 

П.Ганзориг, Х.Ганхуяг, П.Мөнхтулга, 

Д.Пүрэвдаваа, Б.Пунсалмаа, Б.Түвшин, 

Б.Уянга, Даваагийн Цогтбаатар, 

Ж.Чинбүрэн. Цаашид ажлын хэсэг. 1 дэх 

санал хураалт.  

 

 Байнгын хорооны дэмжсэн 

саналаар дэмжье гэж санал хураалт 

явуулъя. 

 

 68.9 хувийн саналаар санал 

дэмжигдлээ. 

 

 Хоёр.Зарлагын хэмжээг 

нэмэгдүүлэхгүйгээр төсвийн ерөнхийлөн 

захирагч нарын төсвийн багцад 

тусгагдсан хөрөнгө оруулалтын төсөл, 

арга хэмжээнд өөрчлөлт оруулах тухай. 

 

 1.Төслийн 2 дугаар хавсралтаас 

саналын томьёоллын 1 дүгээр 

хавсралтад тусгагдсаны дагуу нийт 31 

тэрбум 314.7 сая төгрөгийн төсөвт 

өртөгтэй, 2024 онд 13 тэрбум 907.4 сая 

төгрөгийн санхүүжих дүнтэй 2 төсөл, 

арга хэмжээг хасах, 2024 онд 44 тэрбум 

307.9 сая төгрөгийн санхүүжих дүнтэй 5 

төсөл, арга хэмжээний 2024 онд 

санхүүжих дүнг 16 тэрбум 833.7 сая 

төгрөгөөр бууруулах. Санал гаргасан 

ажлын хэсэг. Дэмжье гэсэн томьёоллоор 

санал хураалт явуулна.  

 

 58.5 хувийн саналаар санал 

дэмжигдлээ.  

 

 Зарчмын зөрүүтэй, саналыг 

дэмжсэн, дэмжээгүй байр сууриар 

гишүүд үг хэлэх чөлөөтэй шүү. Санал 

хураалт. 

 

  2.2.Төслийн 2 дугаар хавсралтаас 

саналын томьёоллын 2 дугаар 

хавсралтад тусгагдсаны дагуу 21 

тэрбум 886.6 сая төгрөгийн төсөвт 

өртөгтэй, 2024 онд 17 тэрбум 317.4 сая 

төгрөгийн санхүүжих дүнтэй 13 төсөл, 

арга хэмжээг нэмж, 124 тэрбум 488.8 

сая төгрөгийн төсөвт өртөгтэй, 2024 

онд 18 тэрбум 55.3 сая төгрөгийн 

санхүүжих дүнтэй 8 төсөл, арга 

хэмжээний санхүүжих дүнг 13 тэрбум 

423.7 сая төгрөгөөр нэмэгдүүлэх, 2 

төсөл, арга хэмжээний төсөвт өртгийг 

хавсралтад тусгагдсаны дагуу 3 тэрбум 

566.5 сая төгрөгөөр нэмэгдүүлэх. Санал 

гаргасан ажлын хэсэг. Дэмжье гэсэн 

томьёоллоор санал хураалт явуулъя.  

 

 60.4 хувийн саналаар санал 

дэмжигдлээ.  

 

 3.Төслийн 2 дугаар хавсралтаас 

саналын томьёоллын 3 дугаар 

хавсралтад тусгагдсаны дагуу дүнд 

өөрчлөлт оруулахгүйгээр 5 төсөл, арга 

хэмжээний нэр, хүчин чадал, байршлыг 

өөрчилж, 1 төсөл, арга хэмжээний 

ерөнхийлөн захирагчийг хавсралтад 

тусгагдсаны дагуу өөрчлөх. Санал 

гаргасан ажлын хэсэг. Дэмжье гэсэн 

саналын томьёоллоор санал хураалт 

явуулъя. 

 

 53.8 хувиар санал дэмжигдлээ.  

 

 4.ХV.1.4.7-д тусгагдсан 

“Улаанбаатар хотын "Шинэ их тойруу" 

хурдны зам төслийн техник, эдийн 

засгийн үндэслэл, зураг төсөв гэсэн 

төсөл, арга хэмжээний нэрийг 

"Улаанбаатар хотын "Шинэ их тойруу" 

хурдны зам, хөнгөн төмөр замын тээвэр 

төслийн техник, эдийн засгийн үндэслэл, 

зураг төсөв ” гэж өөрчлөх. Санал 

гаргасан Улсын Их Хурлын гишүүн 

Тилеуханы Аубакир. Дэмжье гэсэн 

саналын томьёоллоор санал хураалт.  

 

 59.4 хувиар санал дэмжигдлээ.  

 

 Гурав.Төслийн 1 дүгээр 

хавсралтад өөрчлөлт оруулах санал.  

 

 3.1 Хавсралтын 10.1.1.1 дэх дэд 

заалтын “санхүүгийн” гэсний дараа 

“тайлангийн” гэж, 28.2.4.3 дахь дэд 

заалтын “суралцагч” гэсний өмнө 

“сургуулийн” гэж, 28.4.2.2 дахь дэд 

заалтын “боловсролын” гэсний дараа 

“сургалтын” гэж тус тус нэмж, 

хавсралтын нэрийн “захирагч нарын” 

гэснийг “захирагч бүрийн” гэж, 4.1.1 дэх 

заалтын “хэргийн эзлэх хувь” гэснийг 

“хэрэг” гэж, 9.1 дэх хэсгийн “сахин 

хамгаалах” гэснийг “хангах” гэж, 

10.1.1.2 дахь дэд заалтын “Санхүү 

нийцлийн” гэснийг “Санхүүгийн 

тайлангийн” гэж, 10.1.1.3, 10.1.1.4 дэх 

дэд заалтын “Гүйцэтгэл нийцлийн” 

гэснийг “Гүйцэтгэлийн” гэж, 11.1.3.1 дэх 

дэд заалтын “Гомдол” гэснийг “Өргөдөл, 

гомдол” гэж, 12.1.1 дэх заалтын 

“Зохицуулалтын хүрээний салбарын” 

гэснийг “Зохицуулалттай” гэж, 14.1.4.1 

дэх дэд заалтын “Шинэ” гэснийг 

“Шинээр боловсруулах” гэж, 17.1.1 дэх 

заалтын “Төрийн өмчит аж ахуйн 

нэгжүүдийн” гэснийг “Төрийн өмчит 

компанийн” гэж, 21.1 дэх заалтын 

“чанарын менежментийн стандартыг 

хангуулна” гэснийг “стандартыг 

хангуулж, чанарын менежментийн 

тогтолцоог нэвтрүүлнэ” гэж, 20.2.1.2 

дахь дэд заалтын “хийх сургалт, гаргах 

лавлагаа” гэснийг “сургалт, лавлагаа” 

гэж, 22.3.3 дахь заалтын “Усны нөөцийг 

бохирдож, хомстохоос хамгаалж” 

гэснийг “Ус бохирдох, усны нөөц 

хомстохоос хамгаалах” гэж, 23.2.1.1 дэх 

дэд заалтын “6” гэснийг “5.1” гэж, 

28.2.2.2 дахь дэд заалтын “хүүхэд” 

гэснийг “суралцагч” гэж, 33.1 дэх 

хэсгийн “Эрчим хүч, уул уурхайн 

бодлого” гэснийг “Эрчим хүчний 

бодлого” гэж, 35.3.1.1 дэх дэд заалтын 

“Аялал жуулчлалын зам дагуу” гэснийг 

“олон улсын, улсын болон орон нутгийн 

чанартай авто зам дагуу” гэж, 39.1.1 

дэх дэд заалтын “журмын” гэснийг 

“журмаар тогтоосон” гэж тус тус 

өөрчлөх.Санал гаргасан ажлын хэсэг. 

Дэмжье гэсэн саналын томьёоллоор 

санал хураалт явуулна. 

 

 75.7 хувийн саналаар санал 

дэмжигдлээ. 

 

 Улсын Их Хурлын гишүүн 

Ж.Энхбаярын төхөөрөмж гацсан. 

Дэмжсэн саналаар протокол тэмдэглэе. 

Мөн  Улсын Их Хурлын гишүүн 

Даваасүрэн, мөн  Улсын Их Хурлын 

гишүүн, Гадаад харилцааны сайд 

Батмөнхийн Батцэцэг, Мягмарсүрэнгийн 

Бадамсүрэн нарын санал дэмжсэнээр 

протокол тэмдэглэе. 

 

 Дөрөв.Зарчмын зөрүүтэй саналын 

томьёололд нийцүүлэн хуулийн төсөлд 

өөрчлөлт оруулах тухай, оруулах санал. 

 

 1.Төслийн болон хамт өргөн 

мэдүүлсэн хуулийн төслүүдийн талаар 

гаргасан зарчмын зөрүүтэй санал 

дэмжигдсэнтэй уялдуулан хөрөнгө 

оруулалтын төсөл, арга хэмжээнд 

төслийн код өгөх, дугаар, ангилал, 

төсвийн ерөнхийлөн захирагчдын 

зарцуулах зардалд өөрчлөлт оруулах, мөн 

төслүүдийн зүйл, хэсэг, заалтын 

дугаарлалт болон тэдгээрийн эшлэлийг 

нийцүүлж өөрчлөх, үг хэллэг, нэр 

томьёог жигдлэх загварыг хийх. Санал 

гаргасан ажлын хэсэг. 

 

 Харин засварыг хийх, жигдлэх 

засварыг хийх. Санал гаргасан ажлын 

хэсэг. Дэмжье гэсэн саналын 

томьёоллоор санал хураалт явуулъя. 

 

 72 хувиар санал дэмжигдлээ. 

 

 Тав.Найруулгын санал.  

 

 5.1.Төслийн 1 дүгээр зүйлийн 1 дэх 

заалтын “1 дүгээр зүйл” гэснийг “1 

дүгээр зүйлийн 1.1 дэх хэсэг” гэж 

өөрчилж, мөн зүйлийн 4 дэх заалт буюу 

6.2 дахь хэсгийн 4 дэх заалтын “Хот 

байгуулалт,” гэсний дараа “барилга,” 

гэж, 2 дугаар зүйлийн “1 дүгээр” гэсний 

өмнө, 3 дугаар зүйлийн “2 дугаар” гэсний 

өмнө болон 4 дүгээр зүйлийн “3 дугаар” 

гэсний өмнө “энэ хуулийн” гэж тус тус 

нэмэх. Санал гаргасан ажлын хэсэг. 

Дэмжье гэсэн саналын томьёоллоор 

санал хураалт явуулъя. 

 

 72.9 хувиар санал дэмжигдлээ. 

 Одоо Байнгын хороо дэмжээгүй 

зарчмын зөрүүтэй саналаар санал 

хураалт явуулна. 2 Санал хураалт 

байгаа. 

 

 Байнгын хорооны дэмжээгүй 

саналыг дэмжье гэдэг саналын 

томьёолол байгаа. 

 

 1.Төслийн 2 дугаар хавсралтын 

XI.2.3.1.”Зэвсэгт хүчний тоног 

төхөөрөмж”, хэрэгжих хугацаа 2024-

2024, төсөвт өртөг 40,576.3 сая төгрөг, 

санхүүжих дүн 40,576.3 сая төгрөг гэсэн 

төсөл, арга хэмжээний санхүүжих дүнг 

4,811.0 сая төгрөгөөр бууруулж, мөн 

дүнгээр Шүүхийн ерөнхий зөвлөлийн 

урсгал зардлыг нэмэгдүүлэх. Санал 

гаргасан  Улсын Их Хурлын гишүүн 

Дамдины Цогтбаатар. Төсвийн байнгын 

хорооны дэмжээгүй саналыг дэмжье 

гэсэн саналын томьёоллоор санал 

хураалт явуулъя. Санал хураалт. 

 

 5.6 хувиар уг санал 

дэмжигдсэнгүй. 

 

 2.Гэр бүл, хөдөлмөр, нийгмийн 

хамгааллын сайдын төсвийн багц дахь 

Хөдөлмөр эрхлэлтийг дэмжих сангийн 

зардлыг 10 тэрбум төгрөгөөр бууруулж 

Хүнс, хөдөө аж ахуй, хөнгөн үйлдвэрийн 

сайдын багц дахь Хоршооны зээл, цагаан 

алт хөтөлбөрийн зээлийн хүүгийн 

дэмжлэгийг 10 тэрбум төгрөгөөр 

нэмэгдүүлэх. Санал гаргасан  Улсын Их 

Хурлын гишүүн Ганхүлэг. Санал гаргасан 

Улсын Их Хурлын гишүүн Мөнгөнцогийн 

Ганхүлэг үг хэлнэ. 

 

 М.Ганхүлэг: Гишүүддээ энэ 

өдрийн мэндийг хүргэе. Шинэ хоршоо 

хөдөлгөөнтэй холбогдолтой 

санхүүжилтийг нэмэгдүүлэх, банкнууд 

дээрх бас энэ зээлийн хүсэлт авахгүй 

байгаатай холбогдолтой ийм саналыг 

гаргасан юм. Тэгээд Монголбанктай 

ярилцаад Сангийн яам, Хөдөө аж ахуйн 

яамтай ярилцаад дотооддоо бас шийдэх 

хувилбар гаргаж ирсэн учраас энэ 

саналыг бас татаж байна.  

 

 Д.Амарбаясгалан: Зарчмын 

зөрүүтэй санал гаргасан Улсын Их 

Хурлын гишүүн саналаа татаж авлаа. 

Ингээд зарчмын зөрүүтэй саналын 

томьёоллоор санал хурааж дууслаа.  

 

 Монгол Улсын 2024 оны төсвийн 

тухай хуульд өөрчлөлт оруулах тухай, 

Үндэсний баялгийн сангийн 2024 оны 

төсвийн тухай хуулийн төслүүдийг гурав 

дахь хэлэлцүүлэгт бэлтгүүлэхээр Төсвийн 

байнгын хороонд шилжүүллээ.  

 

 Дараачийн асуудалд орно. Энэ 

Энх-Амгалан сайд аа, хөөе Энх-Амгалан 

сайд чуулганы танхимд байна, хурал 

явагдаж байна, инээж хашхирахгүй, 

дэгээ барьж ажиллана, зарим Засгийн 

газрын гишүүнийг чуулганы хуралдаанд 

идэвхтэй оролц гээд хуралд шахаад 

оролцуулахаар орж ирчхээд үймүүлээд 

байх юм. Тэгэхээр эндээс эхний удаа 

сануулга өгч байна.  

 

10.58 цаг 

 

 Монгол Улсын 2024 оны төсвийн 

тухай хуульд өөрчлөлт оруулах тухай 

хуулийн төсөлтэй хамт өргөн 

мэдүүлсэн хууль, тогтоолын 

төслүүдийн анхны хэлэлцүүлгийг 

үргэлжлүүлэн явуулна. 

 

 Хэлэлцэж байгаа асуудалтай 

холбогдуулан 2024 оны 8 дугаар сарын 

23-ны өдөр Улсын Их Хурал дахь Монгол 

Ардын намын бүлгийн дарга Лхагвын 

Мөнхбаатар 8 дугаар сарын 26-ны Даваа 

гаргийн 10 цаг хүртэл завсарлага авсан.  

 

 Завсарлагын хугацаа хугацааг 

Улсын Их Хурал дахь Монгол Ардын 

намын бүлгийн даргын хүсэлтээр 8 

дугаар сарын 27-ны Мягмар гаргийн 10 

цаг хүртэл сунгасан бөгөөд завсарлагын 

хугацаа дууссан байна. 

 

 Хугацаа дууссантай холбогдуулж 

үг хэлэх үү? 

 Алга байна.  

 

 Төслүүдийн анхны хэлэлцүүлгийг 

явуулсан талаарх Төсвийн байнгын 

хорооны санал, дүгнэлтийг Улсын Их 

Хурлын гишүүн Батжаргалын Заяабал 

танилцуулна. Индэрт урьж байна.   

 

 Б.Заяабал: Улсын Их Хурлын 

дарга, эрхэм гишүүд ээ,  

 

 Монгол Улсын Засгийн газраас 

2024 оны 8 дугаар сарын 12-ны өдөр 

Улсын Их Хуралд өргөн мэдүүлсэн 

Монгол Улсын 2024 оны төсвийн тухай 

хуульд өөрчлөлт оруулах тухай хуулийн 

төсөлтэй хамт өргөн мэдүүлсэн хууль, 

тогтоолын төслүүдийн хэлэлцэх эсэх 

асуудлыг Улсын Их Хурлын чуулганы 

2024 оны 8 дугаар сарын 19-ний өдрийн 

хуралдаанаар хэлэлцэж анхны 

хэлэлцүүлэгт бэлтгүүлэхээр Төсвийн 

байнгын хороонд шилжүүлсэн.  

 

 Төсвийн байнгын хороо 2024 оны 8 

дугаар сарын 22-ны өдрийн 

хуралдаанаараа Монгол Улсын 2024 оны 

төсвийн тухай хуульд өөрчлөлт оруулах 

тухай хуулийн төсөлтэй хамт өргөн 

мэдүүлсэн Төсвийн тухай хуульд 

өөрчлөлт оруулах тухай, Төр, хувийн 

хэвшлийн түншлэлийн тухай хуульд 

нэмэлт, өөрчлөлт оруулах тухай хуулийн 

зарим зүйл хүчингүй болсонд тооцох 

тухай, Төрийн болон орон нутгийн 

өмчийн хөрөнгөөр бараа, ажил, үйлчилгээ 

худалдан авах тухай хуульд нэмэлт, 

өөрчлөлт оруулах тухай, Төрийн болон 

орон нутгийн өмчийн хөрөнгөөр бараа, 

ажил, үйлчилгээ худалдан авах тухай 

хуульд нэмэлт, өөрчлөлт оруулах тухай 

хуулийг дагаж мөрдөх журмын тухай, 

Төрийн болон орон нутгийн өмчийн 

хөрөнгөөр бараа, ажил, үйлчилгээ 

худалдан авах тухай хуульд өөрчлөлт 

оруулах тухай хуулийн зарим зүйл 

хүчингүй болсонд тооцох тухай, Аж 

ахуйн нэгжийн орлогын албан татварын 

тухай хуульд нэмэлт, өөрчлөлт оруулах 

тухай, Цөмийн энергийн тухай хуульд 

өөрчлөлт оруулах тухай, Байгаль орчныг 

хамгаалах тухай хуульд нэмэлт, 

өөрчлөлт оруулах тухай хуулийн зарим 

зүйл хүчингүй болсонд тооцох тухай, 

Монгол Улсын Засгийн газрын тухай 

хуульд нэмэлт, өөрчлөлт оруулах тухай, 

Төр, хувийн хэвшлийн түншлэлийн тухай 

хуульд нэмэлт, өөрчлөлт оруулах тухай, 

Төр, хувийн хэвшлийн түншлэлийн тухай 

хуулийг дагаж мөрдөх журмын тухай 

хуульд нэмэлт оруулах тухай, Засгийн 

газар дахь хяналтын тухай хуульд 

нэмэлт, өөрчлөлт оруулах тухай, Төрийн 

хяналт шалгалтын тухай хуульд 

өөрчлөлт оруулах тухай хуулийн төсөл 

болон Төрийн өмчийг Нийслэлийн өмчид 

шилжүүлэх тухай, Төрийн захиргааны 

байгууллагын тогтолцоо, бүтцийн 

ерөнхий бүдүүвчийг шинэчлэн батлах 

тухай, Тогтоолын хавсралтад өөрчлөлт 

оруулах тухай, Улсын Их Хурлын 

тогтоолын төслүүдийн анхны 

хэлэлцүүлгийг Монгол Улсын Их Хурлын 

чуулганы хуралдааны дэгийн тухай 

хуулийн 39 дүгээр зүйлд заасан журмын 

дагуу явуулж, хуулийн төслийг зүйл 

бүрээр хэлэлцсэн болно. 

 

 Байнгын хорооны хуралдаанаар 

Монгол Улсын 2024 оны Төсвийн тухай 

хуульд өөрчлөлт оруулах тухай хуулийн 

төсөлтэй хамт өргөн мэдүүлсэн хууль, 

тогтоолын төслүүдийг хэлэлцэх үед 

Улсын Их Хурлын гишүүн Г.Тэмүүлэн, 

Б.Энхбаяр нар Төсвийн тухай хуульд 

өөрчлөлт оруулах тухай хуулийн төслийг 

хууль санаачлагчид буцаах, Ардчилсан 

намын  бүлгээс Төрийн болон орон 

нутгийн өмчийн хөрөнгөөр бараа, ажил, 

үйлчилгээ худалдан авах тухай хуульд 

нэмэлт, өөрчлөлт оруулах тухай хуулийн 

төслийг чадавхад суурилсан хэлэлцээний 

арга нь шударга, ил тод байдлыг 

алдагдуулах, авлигыг нэмэгдүүлэх 

эрсдэлтэй тул хуулийн төслөөс 

холбогдох зүйл, заалтыг хасах, Аж ахуйн 

нэгжийн орлогын албан татварын тухай 

хуульд нэмэлт, өөрчлөлт оруулах тухай 

хуулийн төсөлд тусгагдсан нийгмийн 

хариуцлагын хүрээнд үзүүлэх үзүүлж 

байгаа хөнгөлөлт нь өмчийн хэлбэрээр 

ялгаварлан гадуурхаж байх тул 

холбогдох заалтыг боловсронгуй болгох, 

Улсын Их Хурлын гишүүн Б.Энхбаяр 

хүчингүй болсон Концессын хуулийн 

заалтыг хэрэглэх хуулийн төсөл оруулж 

ирсэн нь хуульд нийцэхгүй байгааг Улсын 

Их Хурлын Тамгын газраас гаргасан 

хууль зүйн дүгнэлт нотолж байгаа 

талаар. Уг хуулийн төслийг төсвийн 

тодотгол дагуулахгүйгээр тусдаа бие 

даасан үзэл баримтлалын хүрээнд 

боловсруулан өргөн мэдүүлэх, Төрийн 

болон орон нутгийн өмчийн хөрөнгөөр 

бараа, ажил, үйлчилгээ худалдан авах 

тухай хуульд нэмэлт, өөрчлөлт оруулах 

тухай хуулийн төслийг хууль 

санаачлагчид буцаах. Тус хуулийн 1 

дүгээр зүйлийн 364 дэх хэсэг төслийн 2 

дугаар зүйлийн 3.3.7 дахь заалтыг тус 

тус хасах, Улсын Их Хурлын гишүүн 

Ч.Лодойсамбуу, Г.Тэмүүлэн, 

Д.Цогтбаатар, Даваагийн Цогтбаатар, 

Б.Энхбаяр нар Төрийн болон орон 

нутгийн өмчийн хөрөнгөөр бараа, ажил, 

үйлчилгээ худалдан авах тухай хуульд 

нэмэлт, өөрчлөлт оруулах тухай хуулийн 

төсөлд Засгийн газар хуулийг 

хэрэглэхтэй холбоотой сонголт бий 

болгосон нь Үндсэн хуульд нийцэхгүй 

Улсын Их Хурлын бүрэн эрхэд халдаж 

байх тул хууль санаачлагчид буцаах нь 

зүйтэй гэсэн саналыг гаргасан болно.  

 

 Хууль, тогтоолын төслийг 

Байнгын хороо, нэгдсэн хуралдааны 

хэлэлцүүлэгт бэлтгэх санал, дүгнэлтийг 

төсөл боловсруулах үүрэг бүхий ажлын 

хэсгээс Төр, хувийн хэвшлийн түншлэлийн 

тухай хуулийг дагаж мөрдөх журмын 

тухай хуульд нэмэлт оруулах тухай 

хуулийн төслийг хууль санаачлагчид 

буцаах санал гаргасныг олонхын 

саналаар дэмжсэн болно.  

 

 Хууль, тогтоолын төслүүдийг 

Монгол Улсын Их Хурлын чуулганы 

хуралдааны дэгийн тухай хуульд заасан 

хуулийн дагуу зүйл бүрээр хэлэлцэн 

хуулийн төслийн анхны хэлэлцүүлэг 

явуулсан талаарх Төсвийн байнгын 

хорооны санал, дүгнэлт, зарчмын 

зөрүүтэй саналыг та бүхэнд хүргүүлсэн.  

 

 Монгол Улсын Засгийн газраас 

2024 оны 8 дугаар сарын 12-ны өдөр 

Улсын Их Хуралд өргөн мэдүүлсэн 

Монгол Улсын нэгдсэн төсвийн 2024 оны 

төсвийн хүрээний мэдэгдэл 2025-аас 26 

оны төсвийн төсөөллийн тухай хуульд 

өөрчлөлт оруулах тухай хуулийн төсөл 

болон Монгол Улсын 2024 оны төсвийн 

тухай хуульд өөрчлөлт оруулах тухай 

хуулийн төсөлтэй хамт өргөн мэдүүлсэн 

хууль, тогтоолын төслүүдийн талаар 

хууль зүйн дүгнэлт гаргуулахаар Төсвийн 

байнгын хорооноос  Улсын Их Хурлын 

Тамгын газарт 2024 оны 8 дугаар сарын 

19-ний өдөр хүсэлт гаргасны дагуу 

Улсын Их Хурлын Тамгын газраас Монгол 

Улсын 2024 оны төсвийн тухай хуульд 

өөрчлөлт оруулах тухай хуулийн 

төсөлтэй хамт өргөн мэдүүлсэн 13 

хууль, 2 тогтоолын төслүүд нь Монгол 

Улсын Үндсэн хууль, бусад хуульд нийцэх 

эсэх талаар хууль зүйн дүгнэлт гаргасан 

байна.  

 

 Уг хууль зүйн дүгнэлттэй 

Байнгын хорооны хуралдаан дээр 

танилцсан болно. 

 

 Улсын Их Хурлын эрхэм гишүүд 

ээ, 

 

 Монгол Улсын 2024 оны төсвийн 

тухай хуульд өөрчлөлт оруулах тухай 

хуулийн төсөлтэй хамт өргөн мэдүүлсэн 

хууль, тогтоолын төслүүдийн анхны 

хэлэлцүүлгийг явуулсан талаарх Төсвийн 

байнгын хорооны санал, дүгнэлтийг 

хэлэлцэн шийдвэрлэж өгөхийг та бүхнээс 

хүсье.  

 

 Анхаарал тавьсанд баярлалаа. 

 

 Д.Амарбаясгалан: Ажлын хэсгийг 

танилцуулъя. Лувсаннямын Гантөмөр 

Монгол Улсын Тэргүүн Шадар сайд 

бөгөөд Эдийн засгийн хөгжлийн сайд, 

Тогмидын Доржханд Монгол Улсын 

Шадар сайд, Равжихын Эрдэнэбүрэн 

Монгол Улсын сайд, 20 минутын хот 

Үндэсний хороон дарга, Болдын Жавхлан 

Сангийн сайд, Хишгээгийн Нямбаатар 

Нийслэлийн Засаг дарга бөгөөд 

Улаанбаатар хотын захирагч, 

Цэдэнбалын Батзул Төрийн худалдан 

авах ажиллагааны газрын дарга, 

Доржсүрэнхорлоогийн Саруул Засгийн 

газрын Хэрэг эрхлэх газрын Хууль, эрх 

зүйн газрын дарга, Лхагвабаярын Энх-

Амгалан Эдийн засаг, хөгжлийн яамны 

Макро эдийн засгийн бодлогын газрын 

дарга, Мижиддоржийн Санжаадорж 

Сангийн яамны төслийн Төсвийн бодлого, 

төлөвлөлтийн газрын дарга, 

Лувсандоржийн Сонор Сангийн яамны 

Санхүүгийн бодлогын газрын дарга, 

Бямбарагчаагийн Тэлмүүн Сангийн 

яамны Татварын бодлогын газрын дарга, 

Ганболдын Золбоо Сангийн яам, Санхүү, 

төсвийн судалгааны газрын дарга, 

Жамъяншаравын Дэлгэржаргал Сангийн 

яамны Хөгжлийн санхүүжилт, хөрөнгө 

оруулалтын газрын дарга, 

Зоригтбаатарын Энхболд Сангийн яам, 

Хууль, эрх зүйн газрын дарга, 

Очиржанцаны Мөнхтөр Эдийн засаг, 

хөгжлийн яамны Хөрөнгө оруулалтын 

бодлогын газар, Төр, хувийн хэвшлийн 

түншлэлийн хэлтсийн даргын үүргийг 

түр орлон гүйцэтгэгч, Болдбаатарын 

Энхжин Нийслэлийн Засаг даргын 

Тамгын газрын Санхүү, хөрөнгө 

оруулалтын газрын дарга, Дугаржавын 

Амгалан Нийслэлийн Засаг даргын 

Тамгын газрын Хууль, эрх зүйн хэлтсийн 

дарга. 

 

 Ингээд Байнгын хорооны санал, 

дүгнэлттэй холбогдуулан намын бүлэг 

болон бүлэгт харьяалагдаагүй гишүүдээс 

урьдчилан ирсэн нэрсийн дагуу асуулт 

асууна. Асуулт асуух гишүүдийн нэрсийг 

дэлгэцэд өгье. 

 

 Батын Батбаатар гишүүн 

асуултаа асууж байя.  

 

 Б.Батбаатар: Энэ Байнгын хороо 

болон Их Хурлын чуулган энэ үйл 

ажиллагаатай холбоотой бас асуултууд 

байгаад байгаа юм. Яг үнэндээ 23 оны 

жишээ нь Засгийн газрын энэ 

гүйцэтгэлийн төсвийн гүйцэтгэл гэхэд 

өнөө өглөө орж ирж байх жишээний. 

Одоо хэлэлцэх асуудалд ороод явж байна. 

Байнгын хорооны санал, дүгнэлт одоо 

энэ чуулган дээр сая зарим гишүүд 

аваагүй байна л гэж байна. Зарчмын 

зөрүүтэй саналууд, саналын томьёоллууд 

нь дөнгөж орж ирж байдаг. Тэгэхээр энэ 

ажлуудаа яаж цэгцлэх юм бэ? Байнгын 

хороо ингээд дүгнэлт гаргаад, оруулаад 

байдаг, зөрүүтэй саналын томьёолол 

гээд асуудлууд яваад байдаг. Уг нь 

дэмжигдээд гарчихсан санал техникийн 

шалтгаан бол уг нь ний нуугүй хэлэхэд 

байхгүй шүү дээ. Зүгээр горимын санал 

гаргаад л горимдоод л унасан саналаа 

хүчээр босгож ирээд байдаг.  

 

 Тэгэхээр энэ Байнгын хороо, 

Улсын Их Хурлын нэгдсэн чуулганы 

ажлуудыг нь гишүүдийг мэдээллээр 

хангах тухай яахгүй бол энэ тэр 

электрон жаал л уншдаг юм байгаа юм 

биз. Ийм зузаан зүйлийг өнөөдөр өглөө 

өгсөн зүйлийг хэлэлцэх эсэх 

асуудлыг…/минут дуусав./ 

 

 Д.Амарбаясгалан: Нэгдүгээрт, 

Улсын Их Хурлын чуулганы хуралдааны 

дэгийн тухай хуулиар хэлэлцэж байгаа 

асуудалтай холбоотой асуудлаар гишүүд 

асуулт асууж, үг хэлэх эрхтэй байдгийг 

бас санагалзах нь зүйтэй байх гэж 

бодож байна.  

 

 Хоёрдугаарт, төхөөрөмжтэйгөө 

гишүүдийн маань харьцаж байгаа дадал 

нь хангалттай сууж өгөхгүй байгаа 

учраас төхөөрөмжид хурууны хээгээ 

бүртгүүлэх процесс дээр алдаа гараад, 

өгч байгаа санал хураалтад оролцож 

чадахгүй тохиолдлууд гарч байгаа учраас 

дахин санал хураалтыг горимын 

саналаар хийж байгаа. Тэгэхээр гишүүд ч 

гэсэн бас дор бүрнээ анхаараад 

төхөөрөмжтэйгөө зөв харьцаад 

сурчихвал дахин дахин горимын санал 

явуулаад байх шаардлага гарахгүй гэж 

бодож байна. 

 Гуравдугаарт нь Улсын Их 

Хурлын даргын дэргэдэх зөвлөл хуралдаад 

парламентад суудалтай бүлэггүй 

Иргэний зориг ногоон нам, ХҮН нам, 

Үндэсний эвсэл гурвын удирдлагыг Улсын 

Их Хурлын даргын дэргэдэх зөвлөлд 

таслах эрхгүйгээр байнга идэвхтэй 

оролцох боломжтой гэж журамдаа 

өөрчлөлт оруулах асуудлыг шийдвэрлэсэн 

байгаа. Тэгэхээр энэ таны хувьд саяын 

хэлж байгаа мэдээлэлтэй байх, аль 

асуудлыг хэзээ яаж хэлэлцэх вэ гэдэгт 

намынхаа байр суурийг илэрхийлж 

оролцох боломжийг нээлттэй болгосон 

гэж ойлгож болно. Энэ долоо хоногоос 

эхлээд даргын дэргэдэх зөвлөлийн хуралд 

тогтмол сууж байх болсон гэдгийг бас 

танд хэлье.  

 

 Одонгийн Цогтгэрэл гишүүн 

асуултаа асууя. 

 

 Алга байна. Сайнхүүгийн 

Ганбаатар гишүүн. Уучлаарай Ганзориг 

гишүүн юм уу? Энэ чинь нэр нь яаж гарч 

байгаа юм. Пүрэвжавын Ганзориг 

гишүүн асуултаа асууя. 

 

 П.Ганзориг: Энэ Төрийн болон 

төрийн өмчөөр энэ бараа, бүтээгдэхүүн 

худалдан авах тухай хуульд энэ тендер 

шалгаруулалтыг тухайн аргаар 2 удаа 

зарлаад хэрвээ ямар ч санал ирээгүй бол 

шууд төрийн болон орон нутгийн өмчит 

компаниар гүйцэтгүүлэх ийм 

зохицуулалттай заалт орж ирсэн. Энэ 

хуулиа бол Монгол Ардын намын бүлгээс 

санал гаргаад татаж байгаа юм байна 

гэж ойлгож байна. 

 

 Тэгэхдээ ер нь дараагийн удаа энэ 

хуулийг бас авч орж ирэхдээ тухайлбал 

яг иймэрхүү хувийн хэвшилтэй төрийг 

өрсөлдөх агуулгатай цаашдаа энэ заалт 

нь бас эргээд бас завхрал үүсгэхээр 

иймэрхүү зүйлүүдийг бас авч орж ирж 

болохгүй болов уу гэсэн ийм саналтай 

байгаад байгаа юм. Тэгээд энэ энэ дээр 

асуултууд байсан. Энийгээ бол энэ 

хуулийн төсөл татаж байгаатай 

холбоотой бол асуухгүйгээр дараагийн 

асуултаа асууя. 

 

 Энэ төсвийн тодотгол орж ирж 

байгаатай холбоотой энэ томоохон 

төслүүд дээр ялангуяа энэ Сэлбэ дэд төв 

дээр газар чөлөөлөлтийн зардал гээд 550 

орчим тэрбум төгрөг тавигдчихсан явж 

байгаа. Тэгэхээр энэ газар чөлөөлөлтийг 

яах вэ, мэдээж нийгмийн зайлшгүй 

хэрэгцээнд үндэслээд газар чөлөөлөх 

ингээд хуулийн заалтууд байж байгаа. 

Тэгэхээр энэ бол төсөв дээр асар их бас 

ачаалал өгөхөөр байж байгаа. Тэгэхээр 

энийг тухайн хуульд заасан олон аргууд 

байж байдаг. Газрыг чөлөөлөхдөө бас 

газраар нь дүйцүүлж олгож олгодог, үл 

хөдлөх хөрөнгөөр олгож болж байгаа. 

Тэгэхээр энэ боломжуудыг ер нь бол хэр 

ашиглахаар төлөвлөсөн бэ? Одоо энэ 

төлөвлөчихсөн байгаад байгаа 558 

тэрбум төгрөг 100 хувь мөнгөөр 

чөлөөлөхөөр тооцсон байгаа юу? 

 

 Хоёрт, яг мөнгөөр чөлөөлөөд 

ирэхээр эргээд нөгөө яндан цөөлөх гэж 

байгаа, жорлон цөөлөх гэж байгаа гэсэн 

тайлбар хэлээд байна лээ. Энэ маань яг 

орон сууцаар ч юм уу дүйцүүлж өгөхгүй 

болохоор эргээд яг яндан жорлон 

болохгүй гэсэн ямар баталгаа тооцоо 

байгаа вэ? 

 

 Гуравт, ер нь энэ газар 

чөлөөлөлтийн асуудлуудыг нэлээн ил тод 

явуулахгүй бол нийслэлийн төсөв дээр ч 

гэсэн сүүлийн хэдэн жил 100 гаруй 

тэрбум төгрөг жил болгон л энэ газар 

чөлөөлөлт дээр тавьж ирсэн. Тэгээд энэ 

бол ил тод биш бас авлигалын гэдэг юм 

уу, хардлагын гэдэг юм уу том асуудал 

болдог учраас энэ хууль дээрээ бас заалт 

байж байдаг газар чөлөөлөлтийн үйл 

ажиллагааг ил тод байлгана гээд, 

явуулна гээд. Энийгээ хэр хангаж 

ажиллах вэ? 

 

 Гуравт, ер нь цаашдаа ингээд 

нийгмийн зайлшгүй хэрэгцээнд үндэслээд 

газар чөлөөлнө гээд төсвүүд орж ирээд 

байх юм шиг байна. Энэ Засгийн газрын 

үйл ажиллагааны хөтөлбөрт туссан 

том төслүүдийг явуулахад ойрын 4 жилд 

хэр хэмжээний газар чөлөөлөлтийн 

зардал гарна гэсэн тооцоо байгаа вэ гээд 

ийм 3 асуултыг асууя. 

 

 Д.Амарбаясгалан: Хариулъя. 

Ажлын хэсгийн дарга Даваасүрэн гишүүн 

хариулъя. 

 

 Ц.Даваасүрэн: Тэгэхээр энэ яах вэ 

тэр худалдан авахтай холбоотой хуулиуд 

татагдчихсан учраас асуултаа татаж 

байгаа юм байна гэж ойлголоо. Тэр газар 

чөлөөлөлттэй холбогдолтой асуулт дээр 

хариулчхаад манай ажлын хэсгүүдээс 

нийслэлийнхэн л ер нь хариулах нь зүйтэй 

юм байна даа.  

 

 Ер нь энэ Сэлбэ дэд төвийн 

асуудлыг бол үе үеийн нийслэлийн 

удирдлагууд эхлүүлсэн юм байна лээ. Тэр 

Бат-Үүлийн үед ч тэр. Дараагийнх нь ч 

тэр ингээд тэгээд шийдэж чадахгүй 

байгаа юм нь ерөөсөө газар 

чөлөөлөлтийн асуудал. Тэнд нөгөө 

инженерийн дэд бүтцээ хийчихсэн, 2 

газар хийчихсэн байгаад байгаа юм. Энэ 

Сэлбэ дээр хийчихсэн байгаад байгаа юм. 

Инженерийн дэд бүтэц гэж байгаа нөгөө 

дулаан, бохир, цэвэр бүгд оччихсон 

хоёрхон газар бий. Баянхошуу, Сэлбэ дэд 

төв.  

 

 Гэтэл нөгөө газар чөлөөлөлтийн 

асуудал шийдэгдэхгүй байгаа учраас орон 

сууцжуулалт нь явахгүй байгаа юм 

билээ.  

 

  Тийм учраас энэ хөрөнгийг 

тавиад яаралтай энэ Сэлбийн нийтдээ 

энэ чинь бараг 10 гаруй мянган айлын 

орон сууцын барих ийм газрын асуудал 

чөлөөлөгдчихөж байгаа юм. Тэгээд 

ингээд хийгээд явах нь зөв байх.  

 

 Цаашдаа энэ Хятадын 

тусламжаар баригдаж байгаа мянган 

айлын орон сууц энэ тэр ашиглалтад 

ороод ирэхээр харин яг гишүүний хэлж 

байгаа шиг бид нар жишээлбэл, энэ 

Дэнжийн мянгыг Батсуурь гишүүн сайд 

юу гэж бодож байгаа юм мэдэхгүй. 

Дэнжийн мянга ч юм уу, энэ хотын төвд 

нэлээн утаа үйлдвэрлээд байгаа хэсэг 

дээр бол яг таны хэлж байгаа шиг нөгөө 

орон сууцаар нь газраа солих энэ 

хэлбэрээр явъя гэж бид нар уг нь ярьсан 

юм. Ер нь бол нийслэлийн энэ 20, 40 гээд 

байгаа энэ ерөнхий төлөвлөгөөг л ер нь 

батлах хэрэгтэй юм байгаа юм даа. 

Тэрийгээ баталж байгаад ингээд яаж 

явах юм энэ чиглэл гаргахгүй бол. Одоо 

чинь төлөвлөлтгүй яваад байна шүү дээ. 

2 жил төлөвлөлтгүй явчихлаа.  

 

 Тийм учраас иймэрхүү асуудлууд 

бол гараад байгаа. Тэгээд тэр 

нарийвчилсан тооцоотой холбогдолтой 

юм нь бол нийслэлээс хариулсан нь дээр 

байх аа. 

 

 Д.Амарбаясгалан: Хариулт 

болсон уу Ганзориг гишүүн? Нэмж 

хариулах хүн байна уу? Нийслэлийн хүн 

байна уу? Нийслэлийн Засаг дарга хаана 

байна? Сэлбэ дэд төвтэй холбоотой. 

Нийслэлээс хэн байна? Энэ ажлын 

хэсгийн гишүүд байгаа юм уу? Хэн бэ? 

Хуруу заагаад байх юм. Энэ хүн нь гараа 

өргөхгүй байна. Нийслэлээс хариулах хүн 

байна уу? Энэ 2 дугаар индэр дээрээс 

ирээд хариул. Ажлын хэсгийн 

бүрэлдэхүүнд орж ирж сууж байгаа бол 

түргэн шуурхай хариулж явна шүү. Энэ 

гишүүдийн уур хүргэчихвэл энэ асуудлууд 

чинь бүгд унана шүү. 

 

 Б.Энхжин: Ганзориг гишүүний 

асуултад бас хариулъя.Нийслэлийн Засаг 

даргын Тамгын газрын Санхүү, хөрөнгө 

оруулалтын газрын дарга Энхжин байна. 

Энэ жил Сэлбэ дээр нийт 2206 нэгж 

талбайд газар чөлөөлөлтөд нөхөн 

олговор олгохоор байгаа. Өнөөдрийн 

байдлаар 1200 орчим газрыг нийслэлийн 

төсвөөс чөлөөлөөд байна. Үлдсэн 1000 

гаруй орчим газрыг бол төсвийн 

тодотголоор эх үүсвэр нэмэгдүүлж 

чөлөөлөхөөр төлөвлөж байна. 

 Д.Амарбаясгалан: Ганзориг 

гишүүн тодруулга. 

 

 П.Ганзориг: Би яг энэ газар 

чөлөөлөлтийн төсөвтэй холбоотой 3 

тодорхой асуулт асуугаад байгаа юм.  

 

 Нэгд, ер нь энэ нийтийн 

хэрэгцээнд энэ газар чөлөөлөх хуулийн 

заалтууд байж байгаа. Тэгээд энэ 

хуулийн боломжуудыг хэдэн хувьтай 

ашиглаж байгаа юм бэ? 100 хувь бүгдийг 

нь мөнгөөр чөлөөлнө гээд байгаа юм уу? 

Яг энэ дээр тодорхой хариулт авмаар 

байна л даа. Яг энэ жил төсвийн 

тодотголоор орж ирж байгаа энэ мөнгө 

чинь нийт чөлөөлнө гэж тооцсон газрын 

чинь яг 100 хувийн мөнгөөрөө байгаа юм 

уу гэдэг асуудал.  

 

 Хоёрт, Засгийн газрын үйл 

ажиллагааны хөтөлбөрт томоохон 

төсөл, хөтөлбөрүүд тавигдсан байж 

байгаа. Ялангуяа энэ дэд бүтцийн 

төслүүд. Энэ дээр энэ 4 жилийн 

хугацаанд ер нь ямар хэмжээний та нар 

газар чөлөөлнө гэж төсөөлж байгаа вэ? 

Энэ эргээд төсөв дээр хэр зардал болж 

суух вэ?  

 

 Гуравт, ер нь ингээд мөнгөөр 

чөлөөлөөд байна шүү дээ бэлэн мөнгийг 

нь өгөөд. Тэгэхдээ та нар тайлбарлахдаа 

болохоор 2000 жорлон, яндан байхгүй 

болгож байна гээд байгаа. Мөнгөөр 

чөлөөлчихөөр орон сууц өгөхгүй болохоор 

чинь буцаад яндан жорлон болохгүй гэсэн 

баталгаа нь хэр байгаа юм бэ? Ямар 

тооцоо, төлөвлөгөөтэй байгаа юм бэ 

гэдэг 3 асуулт. 

 

 Д.Амарбаясгалан: Хариулт өгье. 

Энэ хотын Засаг дарга хаана байна? Гол 

нь хотын Засаг дарга хариулбал энэ бас 

тодорхой бодитой мэдээлэл өгөх 

боломжтой байх даа. Ажлын хэсгийн 

бүрэлдэхүүнд нэр нь уншигдаж байсан. 

Тамгын газраас ярья. Хариулт өг. 

 

 Б.Энхжин: Ганзориг гишүүний 

асуултад хариулъя. Сэлбэ дээр 12000 

айлын орон сууцаа энэ жилдээ бид хэд 

2006 орчим нэгж талбайг чөлөөлөөд 

цаашдаа 12000 айлын чөлөөлсөн газар 

дээрээ иргэд орон сууцад оруулах тийм 

төлөвлөгөөтэй ажиллаж байна. Тэгэхээр 

2025 оноос хойш ер нь газар 

чөлөөлөлтийн нөхөн олговрын мөнгө бол 

багасна гэсэн тооцоололтой байж 

байна.  

 

 Д.Амарбаясгалан: Энэ Орон 

сууцжуулалтын яамнаас хариулах юм уу, 

Батсуурь сайд нэмж хариулах юм уу? 

Энэ хариулт их хангалтгүй яваад байдаг. 

Хотын дарга ирж байна уу? Энэ 

чуулганы хуралдаанд ирээгүй хүмүүсийг 

ажлын хэсэг гэж энэ нэр уншуулдгаа 

болих хэрэгтэй шүү. Энэ Тамгын газар 

анхаараарай. Баахан хүн ажлын хэсэг 

гэж уншуулаад байдаг. Тэгээд ажлын 

хэсгийг төлөөлж хариулт хийж байгаа 

хүн байхгүй. Дараачийн гишүүн асуултаа 

асууж байя. Тэгээд хотын дарга, 

удирдлагууд орж ирэхээр Ганзориг 

гишүүний асуултад нэмэлт хариулт 

өгүүлье. 

 

 Пүрэвжавын Сайнзориг гишүүн 

асуултаа асууя. 

 

 П.Сайнзориг: Баярлалаа. Би бас 

нөгөө асуух асуулт маань бас энэ 

Тендерийн хуультай холбоотой байсан 

учраас энэ нэгэнт шийдэл нь болж 

байгаа учраас бас асуултаа түр бас энэ 

хэсэг дээр асуух асуултаа больё.  

 

 Тэгэхдээ бас сая Ганзориг 

гишүүний асуултад би зүгээр байгаа 

мэдээллээ бас өгчихмөөр байна. Тэгэхээр 

энэ төсвийн тодотголыг зарчмын хувьд 

дэмжиж байгаа юм. Өөрөөр хэлэх юм 

бол энэ, ер нь Монгол Улсын нийтлэг эрх 

ашгийг хөндсөн маш олон асуудлуудын 

бас шийдлийг эхнээс нь ч гэсэн шийдээд 

явъя гэдэг ийм зүйлийг оруулж ирж 

байгаа энэ төсвийн тодотголыг 

дэмжиж байна. Энэ гадаадын зээл, 

тусламжийн асуудлаа зөв ашиглах, 

байлгаад гэдэг юм уу энэ тодорхой 

хэмжээнд бас төслийн үр ашгийг 

хурдтай хэрэгжүүлэх энэ чиглэлдээ бас 

төсвийн тодотгол орж ирж байгааг 

зарчмын хувьд дэмжиж байгаа юм. 

Нефтийн үйлдвэрээ дуусгачихмаар 

байна, тэр Төв цэвэрлэх байгууламжаа 

дуусгачихмаар байна гэх зэрэг энэ олон 

асуудлуудыг бас эхлүүлчихсэн зүйлүүдээ 

хурдтай дуусгах, зарим шаардлагатай 

зүйлээ эхлүүлэх энэ ажлыг энэ төсвийн 

тодотголоор шийдэж байгаа дэмжиж 

байгаа. 

 

 Улаанбаатар хотын өнөөдөр энэ 

төлөвлөлт гэдэг юм уу, тээвэр 

ложистикийн энэ Хаб болсонтой 

холбоотойгоор хот дундуураа жишээ нь 

аюултай ачаа, бараа гаргадаг нийслэл 

манайхаас өөр бараг л байхгүй болчхоод 

байна л даа. Тэгэхээр энэ Туулын хурдны 

замыг эхлүүлснээр энэ асуудлыг бас ч 

гэсэн урьдчилан сэргийлж чадах юм 

болов уу гэж зүгээр бодож байгаа. Гэх 

зэрэг энэ төсвийн тодотголын ач 

холбогдлыг бол бас яривал бас зарим 

зүйлүүд их чухал асуудлууд байна. Тийм 

учраас энийг дэмжиж байгаа гээд хэлье. 

 

 Хоёрдугаарт, Ганзориг гишүүний 

асуусантай холбоотойгоор би нэмэлт 

мэдээллийг байгаа юмыг хэлмээр байна. 

Бас энэ чиглэлд байсны хувьд. Ер нь яах 

вэ энэ газар чөлөөлөлтийн асуудал энэ 

дээр бас орж ирсэн. Энэ 3, 4 

хэлбэрүүдийг иргэд өөрөө сонгодог. 

Түүнээс биш төр талаасаа чи зөвхөн 

байр ав гэж тулгах ямар ч бололцоогүй 

байдаг. Иргэд нь мөнгө авъя гэвэл мөнгөө 

авна. Энэ бол хэлэлцээрийн аргаар явж 

байгаа ийм хуулийн зохицуулалт байдаг 

юм.  

 

 Тэгээд зөвхөн энэ орчны бохирдол 

буюу 2000 яндан, нүхэн жорлонг арилгах 

гэхээсээ илүүтэйгээр энэ дээр 2000 оны 

эхээр өмчлүүлж байгаа энэ газрууд эдийн 

засгийн эргэлтэд орж байгаа хүний өмч 

үнэ цэнтэй болж байгаа гэдэг агуулгаар 

нь бид хэд бас ойлгох ёстой юм. 

 

 Хоёрдугаарт,  энэ асуудлууд чинь 

цэвэр эргээд ерөөсөө дэд бүтцийн энэ 

хүртээмжгүй байдлыг буюу энэ дэд 

бүтцээ дагаж л шавж байгаа энэ нөхцөл 

байдлаас л хамааралтай байдлаар л энэ 

газар чөлөөлөлтийн асуудал явж байгаа 

шүү дээ. Хүссэн, хүсээгүй энэ дэд бүтэц 

нь Улаанбаатар хотын энэ хонхор 

дотроо байж байна. Энэ дээрээ цааш 

цаашдынхаа асуудлыг шийдэхийн тулд л 

газар чөлөөлөлт явж байгаа.  

 

 Хоёрдугаарт, яах вэ, энэ газар 

чөлөөлөлтийн асуудал дээр цаашдаа 

нэгдсэн байдлаар хуулийг бас Засгийн 

газар оруулж ирэх ёстой гэдэг дээр бол 

хандаж байгаа. Энэ удаагийн газар 

чөлөөлөлтийн асуудал чинь зөвхөн 

нийслэлийн хэмжээний асуудал 

шийдэгдээд яваад байгаа юм. Тэгэхээр 

нийслэлээс сонгогдсон гишүүд бас энийг 

анхаарч явах нь зүйтэй. Тэгээд мэдээж 

хүний хувийн өмчтэй холбоотой энэ 

асуудлыг нарийвчилж зохицуулах, бараг 

Алтангэрэл сайд энийг ахалж орж ирнэ 

гэж би ойлгосон. Засгийн газрын үйл 

ажиллагааны хөтөлбөрт газрын суурь 

реформуудыг бас Хууль зүйн яам бас илүү 

анхаарал тавьж, салбарын уялдааг 

хангаж орж ирэх юм байна гэж бодож 

байгаа. Тэгэхээр ийм зүйлүүд байна.  

 

 Яах вэ энэ яг хуулийн төсөлтэйгөө 

холбоотойгоор 2, 3 зүйлийг зүгээр би 

санал хэлчихье гэж бодож байна. Бас 

ажлын хэсэг засаад ороод ирж байгаа 

юм байна лээ. Даваасүрэн сайдад бас 

баярлаж байна. Ер нь 7 сард төсвийг 

боож оруулж ирнэ гэдэг бол манай 

практик нөхцөл дээр хэцүү шүү. 

Цаглаврын хувьд. Төрийн байгууллагууд 

нь амарчихдаг, хөдөө, орон нутгийн 

иргэд нь зуслан, хөдөө гараад явчихдаг, 

салбарын бүтээн байгуулалтууд нь ид 

явж байхад төсөв хэлэлцүүлнэ гээд ийм 

юу гэдэг юм хуулиуд байгаад байгаа. 

Тэгэхээр яг бодитой хэлэлцүүлгүүд 

явахгүй гэсэн үг. Уг нь одоогийн байгаа 

энэ цаглавар бол харин иргэдийн мэдэх 

эрхийг бас дордуулчхаж магадгүй шүү 

гэдэг зүйлийг бас хэлмээр байгаа юм. 

Тийм учраас 9 сарын 15-нд төсөв өргөн 

барих энэ зүйлийг дэмжиж байгаа.  

 Харин үүнтэйгээ уялдуулаад 

Улсын Их Хурал өөрөө үйл ажиллагаагаа 

10 сарын эхээр биш, бараг 9 сарын 15-нд 

эхэлдэг энэ горим руугаа ормоор байна. 

Бид хэд ингэж салбарыг ч юм уу, төрийн 

нийт аппаратыг хөлдөө чирчхээд 

тэгчхээд ингээд чуулган хуралдалгүй 1 

сарыг бүтэн ингээд хараад хараад сууж 

байна гэдэг бас хэцүү байхгүй юу. 

 

 Д.Амарбаясгалан: Үг хэлчихлээ. 

Батбаярын Жаргалан гишүүн асуултаа 

асууя. 

 

 Б.Жаргалан: Та бүхэнд энэ өдрийн 

мэндийг хүргэе. Анхдугаар чуулган 

хуралдахад энэ Их Хурал дээр маш тийм 

гэгээлэг, гэгээлэг, том том зүйлүүд 

яригдсан. Шинэ 30 жил, сонгодог 

парламент, одоо ерөөсөө энэ хууль 

тогтоох үйл ажиллагаа, парламентын 

хяналт шалгалтын үйл ажиллагааг 

төгөлдөржүүлээд өгнө гэсэн.  

 

 Гэтэл харамсалтай нь бид нар бол 

ерөөсөө ээлжит чуулган эхлээгүй байхад 

л энэ ээлжит бус дээрээ ерөөсөө ийм 

зарчимгүй асуудлууд хийгээд эхэллээ. 

Баасан гарагт санал хураагдсан байсан 

тэр саяын явдаг төсвийн хүрээний 

мэдэгдэл бөгөөд Төсвийн тогтвортой 

байдлын тухай хуульд нэмэлт, өөрчлөлт 

оруулах хуулийн төслийг хууль санаачлагч 

буюу Засгийн газарт буцаах тухай санал 

хураалт явагдсан. 57:51-ийн 

харьцаатайгаар Их Хурал шийдвэрээ 

гаргачихсан байсан. Тэгэхэд араас нь аль 

нэг бүлэг нь завсарлага аваад тэгээд, 

горимын санал гэж ийм зүйлээр Их 

Хурлын энэ санал хураалтыг хүчингүй 

болгоно гэдэг энэ жишгийг цаашид 

ингэж тогтоож болохгүй.  

 

 Тэгэхээр Их Хурлын даргаас хүсэх 

байна. Одоо энэ ээлжит бус чуулган 

завсарлана. Намрын чуулган эхлэхээс 

өмнө энэ техникийн асуудлуудаа бүгдийг 

нь эцэслээд, дахиж ийм техникийн 

асуудал гарлаа, төхөөрөмж 

ажилласангүй, барьсангүй ийм 

асуудалтай ерөөсөө дахиж бид нар санал 

хураалт хиймээргүй байна. Сая бол бид 

нар их л тийм болчимгүй л зүйл хийж 

байна л даа. Тэгээд ер нь өнгөрсөн 

хугацаанд ийм парламент дээр 

асуудалтай хуудуутай зүйлүүд нэлээн 

гарсан.   

 

 Тухайлах юм бол, бас хууль 

зөрчөөд 2024 оны 6 дугаар сард төсвийн 

гүйцэтгэл хэлэлцэх ёстой байтал тухайн 

үеийн парламент сонгуульдаа тэр 

төсвийн гүйцэтгэлээ хэлэлцэж 

амжаагүй. Тэгээд өнөөдөр бас Дэгийн 

тухай хуульд өөрчлөлт оруулж ирж 

байгаад энэ төсвийн гүйцэтгэлийг 

хэлэлцэх гэж байна. Тэгээд тэр төсвийн 

гүйцэтгэлийг өнөөдөр хэлэлцэх юм шиг 

байгаа юм. 

 

Гэхдээ материал нь бол өнөө 

өглөө л ирж байна. Тэгээд яаж ингэж 

бүхэл бүтэн 1 жилийн төсвийн 

гүйцэтгэлийг яаж ганцхан удаа өдрийн 

дотор тэр материалтай нь танилцаад 

хэлэлцэх юм бэ? Ингэж парламентын 

хяналт шалгалтын үүргийг ингэж 

гурилдаж, ингэж нэр төдий болгож 

байгаа явдал бол бас болохгүй юм.  

 

 Тэгэхээр энэ төсвийн 

гүйцэтгэлийн асуудлыг бол мэдэхгүй 

жоохон цаг нартай, Байнгын хороон дээр 

ч тэр, чуулган дээр ч тэр гишүүдийн 

материалтайгаа танилцаад тэгээд энд 

гүйцэтгэлийг хэлэлцэхгүй бол ингэж явж 

болохгүй гэсэн ийм байр суурьтай байна. 

Тэгээд Их Хурлын дарга энэ дээр бас 

анхаарахгүй бол бид анхнаасаа энэ 

парламентыг ингэж ажлыг нь эхлүүлэх 

юм бол цааш цаашдаа энэ нэр хүндгүй 

болно. Тэгэхээр энэ дээр ийм байр 

суурьтай байна.  

 

  Монгол Ардын намын бүлэг хэл 

ам дагуулаад байсан олон нийтийн 

дэмжлэг бөгөөд бусад хэвлэл, мэдээллийн 

хэрэгслээр ч гэсэндээ хэл ам дагуулаад 

байсан Тендерийн тухай хууль болон Төр, 

хувийн хэвшлийн түншлэлийн тухай 

хуулийн төслүүдээ татаж авсан. Энэ 

дээр бас өнөөдөр бид нар дагалдах дээр 

Аж ахуйн нэгжийн орлогын албан 

татварын тухай хуульд бас ийм хувийн 

хэвшилд ийм хөнгөлөлтүүд олгох тухай 

хуулийн төслийг хэлэлцэж байгаа. Тэрийг 

бол бараг огт хэлэлцүүлэггүйгээр ингээд 

батлаад явчих юм шиг байна.  

 

 Тэгэхээр жишээлбэл, Татварын 

тухай хуулийг бас ингэж бид нар хөнгөн 

хуумгай хэлэлцэж болохгүй. Үйл 

ажиллагааны хөтөлбөр,төсвийн 

тодотгол, энэ дагалдах хуулиуд энэ тэр 

гээд ер нь бол сая ерөөсөө олигтой 

асуудлуудыг бид нар тогтож харж 

чадсангүй. Тэгээд энэ Аж ахуйн нэгжийн 

орлогын албан татварын хуулийн 

хөнгөлөлттэй холбоотойгоор бас хэд 

хэдэн асуудлууд байна. Нэмэлт 1 

минутаа авчихъя тэгэх үү?  

 

 Д.Амарбаясгалан: Нэмэлт 1 

минут. 

 

 Б.Жаргалан: Энэ татварын 

хөнгөлөлт үзүүлэх тухайд холбоотой 

асуудал дээр болохлоор ямар асуудал 

байна вэ гэхлээр ерөөсөө аж ахуйн 

нэгжүүдийн  борлуулалтын орлогын 1 

хувь хүртэлх татварын хөнгөлөлтийг 

тодорхой нийгмийн хариуцлагын хүрээнд 

хийж байгаа ажлууд дээр өгнө гэчихсэн 

байж байгаа юм. Ингээд томоохон бас 

компаниуд татвараас зайлсхийх 

зорилгоор бас хамаарал бүхий 

этгээдүүдээрээ дамжуулаад ч юм уу 

ингээд ийм төсөл, хөтөлбөрүүд 

хэрэгжүүлээд татварын хөнгөлөлт эдлэх 

боломж бас нээчхэж байгаа юм. 

Тэгэхээр энэ бас татварын хөнгөлөлт 

эдлэх асуудлууд дээр болохлоор 

жишээлбэл, төрийнх төрийн өөрийнх нь 

заавал хийх ёстой. 

 

 Жишээлбэл, орон нутагт сургууль, 

цэцэрлэг барих ч гэдэг юм уу тэр 

асуудлууд нь бас орчихсон байгаад байгаа 

юм. Тэгээд Монголын төр энэ үзүүлэх 

ёстой үйлчилгээгээ үзүүлэхгүй юм уу? 

Яахлаараа ингээд хувийн хэвшилд бас 

иймэрхүү асуудал дээр хөнгөлөлт үзүүлэх 

гээд байгаа юм бэ гэдэг ийм асуудал 

байна. Тэгэхээр энэ Аж ахуйн нэгжийн 

орлогын албан татвартай холбоотой 

энэ хуулийн төслөө бас татаад 

авчхаасай гэж гэж Засгийн газраас хүсэх 

байна. Яагаад вэ гэхлээр ийм богино 

хугацаанд…/минут дуусав./ 

 

 Д.Амарбаясгалан: Жаргалан 

гишүүний асуултад Сангийн яамнаас хэн 

хариулахаар байгаа вэ? Татварын 

бодлогын газрын дарга Тэлмүүн 

хариулна.  

 

 Тэрнээс өмнө би бас Жаргалан 

гишүүн Улсын Их Хурлын үйл 

ажиллагаатай холбоотой хэд хэдэн 

асуудал хөндсөн учраас хариулъя гэж 

бодож байна. 

 

 Нэгдүгээрт, Засгийн газраас 

өргөн барьсан хуулийн төслүүдийг нэн 

яаралтай горимоор хэлэлцэх эсэх асуудал 

чуулганы хуралдаан дээр орж ирж, 

гишүүд санал өгч, нэн яаралтайгаар 

хэлэлцье гэж шийдвэрлэсэн учраас 

хэлэлцэж явж байгаа. Тэгэхээр гишүүд 

өөрсдөө нэгдүгээрт нэн яаралтай 

хэлэлцье гэж шийдчихээд одоо бидэнд 

унших, танилцах цаг хугацаа хангалттай 

өгсөнгүй гэж зүйлийг ярьж байгаа нь 

нэгдүгээрт зохимжгүй асуудал болно. 

 

 Хоёрдугаарт, техникийн асуудал 

гэж техникт буруугаа өгөөд бид бас 

яриад байгаа. Санал хураалтын үйл 

ажиллагаанд гишүүд оролцохдоо 

техниктэйгээ харьцах тэр харьцаа 

алдагдаад байна. Зарим нь хоцорч кнопоо 

дарж байна, зарим нь түрүүлж дарж 

байна. Программ уншаагүй байхад нь 

үйлдэл хийж байгаагаас болоод техник 

гацаж байгаа юм. Тэгэхээр гишүүд энэ 

харьцдаг горим нь тогтворжоод ирэхээр 

техникийн саатал ахиж гарахгүй нөхцөл 

бүрдэнэ гэж харж байна. Тэгэхээр 

гишүүд бас энэ дээрээ өөрсдөдөө 

анхаарлаа хандуулаад ажиллах нь зүйтэй 

байх гэж бодож байна. 

 Гуравдугаарт, төрийн худалдан 

авах үйл ажиллагаатай холбоотой 

хуулийн төслүүдийг Засгийн газраас 

өргөн барьсан. Уг өргөн барьсан 

төсөлтэй холбоотойгоор Улсын Их 

Хурлын гишүүд байр сууриа илэрхийлсэн. 

Монгол Ардын намын бүлэг завсарлага 

авч хуралдаад Засгийн газарт уг төсөл 

дийг буцаах нь зүйтэй гэсэн шийдвэрийг 

гаргаснаа өчигдөр бас чуулганы 

хуралдааны эхэнд танилцуулж байсан. 

Тэгэхээр эдгээр асуудлуудыг бүгдээрээ 

бас зөв талаас нь ойлгож харъя. 

 

 Ингээд Тэлмүүн дарга татварын 

бодлогын асуудлаар хариулт өгье.  

 

 Б.Тэлмүүн: Сангийн яамны 

Татварын бодлогын газрын дарга 

Тэлмүүн. Жаргалан гишүүний асуултад 

хариулъя. 

 

 Төсвийн тодотголтой уялдуулаад 

Засгийн газрын үйл ажиллагааны 

хөтөлбөр өргөн барьж байгаатай 

уялдуулаад мөн “Шинэ сэргэлтийн 

бодлого”  гээд хөгжлийн бодлогын 

баримт бичгүүдтэй уялдаад татварын 

хөнгөлөлтийн заалт оруулж ирсэн. Үүний 

зорилго нь хувийн хэвшил нийгмийн 

чиглэлийн хөрөнгө оруулалт төрийн 

ачааллыг хуваалцаж хөрөнгө оруулж 

байгаа тохиолдолд тодорхой хэмжээний 

дэмжлэг үзүүлнэ гэсэн ийм агуулгатай. 

Ингэхдээ Жаргалан гишүүний санаа зовж 

байгаа энэ харилцан хамааралтай 

этгээдээр дамжуулж татвараас 

зайлсхийх асуудлыг бид нар хаах 

зохицуулалтыг оруулсан. 22.9 дээр бол 

энэ хөнгөлөлтийг эдлэхэд хэд хэдэн 

нөхцөл байгаа.  

 

 Нэгдүгээрт, тухайн хөрөнгө 

оруулалт нь өөрөө элэгдэлд тооцох 

үндсэн хөрөнгө байх ёстой. Энэ бол 

зүгээр ийм зөвлөх үйлчилгээ юм уу, бичиг 

баримтын зардал байж болохгүй. 

 

 Хоёрдугаарт нь харилцан 

хамааралгүй бусад этгээдтэй олгосон 

гэж байгаа юм. Тэгэхээр энд харилцан 

хамааралгүй бусад этгээд олгож байгаа 

гэдэг бол татварын зорилгоор, татвар 

бууруулах зорилгоор энэ хандивын энэ 

хөнгөлөлтийг эдлэхээс хаасан заалтууд 

байгаа. 

 

 Дараагийн асуудал нь төр өөрөө 

хийх ёстой ажлыг хувийн хэвшил хийхэд 

хөнгөлөлт үзүүлж байгаа нь буруу байна 

гээд. Амьдрал дээр ийм тод жишээ олон 

байдаг. Жишээлэх юм бол Хавдрын 

эмнэлэг ч байдаг юм уу, Эх нялхсын 

эмнэлэгт хувийн хэвшлийн хөрөнгө 

оруулалтаар нийгмийн хариуцлагын 

хүрээнд тодорхой анги, танхимыг засаж 

хандивлах хөрөнгө оруулалт хийх гэх мэт 

амьдрал дээр ийм олон ажил байдаг. Төр 

мэдээж энэ бүх асуудлыг төсвийнхөө 

хөрөнгөөр хийх төсвийн хязгаарлалттай 

байдаг.  

 

 Тэгэхээр энэ нийгмийн чиглэлийн 

хөрөнгө оруулалтуудыг хувийн хэвшил 

хийхэд татварын тодорхой хэмжээний 

дэмжлэг байж байж энэ улс орны өмнө л 

байж байгаа энэ нийгмийн шинжтэй үйл 

ажиллагаа хүртээмжийг бол 

нэмэгдүүлнэ. Энэ дээр татварын 

татварын дэмжлэгийг тодорхой 

хугацаанд хэрэгжүүлэх нь зүйтэй гэсэн 

ийм бодлогоор энэ хуулийн төсөл орж 

ирсэн байгаа. Баярлалаа.  

 

 Д.Амарбаясгалан: Жаргалан 

гишүүн тодруулах уу? Төсвийн байнгын 

хороон дарга, ажлын хэсгийн дарга 

Даваасүрэн гишүүн нэмж хариулъя.  

  

 Ц.Даваасүрэн: Жаргалан 

гишүүний хэлээд байгаа бас үндэслэлтэй. 

Яагаад гэвэл энэ чинь 10 жилээр болгож 

өөрчилж байгаа шүү дээ. 10 жилээр 

болгож өөрчилж байгаа. Тэгээд юу 

цоорхой гарчих вий гэдэг ийм 

болгоомжлол бас байсан. Ажлын хэсэг 

дээр бид нэлээн ярьсан. Ер нь бол би бас 

дахиад гүйцээн боловсруулах чиглэл аваад 

зарим нэг заалт дээр ч эргэж харъя гэж 

бодож байгаа. Тухайлах юм бол 

халамжийн чиглэлийн хөрөнгө оруулалт 

хийх юм бол энд болохоор энэ нөгөө 

ашгаас нь орлогын 1 хувиар татварыг нь 

бууруулахаар байгаа.  

 

 Гэтэл өмнө бас 6 сард гарсан 

хуулиар татварт ноогдох орлогоос нь 

бас бууруулахаар байгаа шүү дээ. 

Тэгэхээр ингээд давхардсан юмыг хийх 

үү, үгүй юу гэдэг дээр бас эргэлзээд 

байна. Хоёрт, татварын хөнгөлөлт 

авчих гээд байгаа байхгүй юу. Мөн 

Виртуал улсад үйл ажиллагаа явуулж 

байгаа мэдээллийн технологийн компани 

өмнө бас татварт ноогдох орлогоос бас 

хасагдахаар байгаа. Одоо ингээд 

ашгаасаа бас хасагдахаар ингээд 2 

татварын гэсэн гээд…/минут дуусав./ 

 

 Д.Амарбаясгалан: Жаргалан 

гишүүн тодруулга. 1 минут өгчихье.  

 

 Б.Жаргалан: Ажлын хэсгийн 

дарга Даваасүрэн гишүүнд баярлалаа. 

Тэгэхээр харин 6 дугаар сард батлагдсан 

бас тэр хөнгөлөлтүүдийн нөхцөл дээр 

нөгөө хасагдах зардал дээр бас тодорхой 

хөнгөлөлтүүд байгаад байгаа шүү дээ.  

 

 Тэгэнгүүт энэ удаад болохлоор 

нөгөө орлого талд нь бас хөнгөлөлт 

өгчхөж байгаа байхгүй юу. Тэгэхээр яах 

вэ олон улсын жишиг энэ тэр дээр 

ерөнхийдөө нөгөө хасагдах зардалд нь 

тооцох жишиг бас нэлээн байдаг. 

Тэгэхээр хэрэв энэ хуулийн төслийг 

буцаан боловсруулахаар бас Байнгын 

хороо руу шилжүүлэх юм бол тэр ажлын 

хэсэг дээр нь бас ингээд орж саналуудаа 

хэлэх ийм хүсэлтэй байгааг Даваасүрэн 

гишүүнд уламжилъя. Баярлалаа. 

  

 Д.Амарбаясгалан: Ер нь энэ 

татварын хөнгөлөлтийн асуудал дээр 

Тэлмүүн дарга их нарийвчлаарай. 

Харилцаа, хамаарал л гэж яриад байдаг. 

Харилцаа, хамаарлыг маш олон янзаар 

ойлгодог болчхоод байгаа шүү дээ. 

Төрийн өндөр албан тушаалтны 

хамаарал бүхий этгээд гэж ярьдаг 

байсныг ахиад хуульчлаад өөр 

болгочихсон. Зөвхөн хамт амьдарч 

байгаа хүнийг харилцаа, хамааралтай 

гэж ойлгоно гээд хуульчлаад хаячихсан. 

Ахиад “хамаарал” гээд цаашаагаа бусад 

түвшиндээ ямар ойлголт байх вэ? Энийг 

цааш нь яаж гуйвуулж тийм ээ бусдад 

давуу байдал олгох вэ гэдэг асуудал чинь 

нээлттэй байх боломжтой шүү. Энэ 

Жаргалан гишүүний хэлж байгаатай би 

бас санал нэг байгаа. Тэгэхээр эцсийн 

хэлэлцүүлэг дээр энэ асуудлаа улам бүүр 

нарийвчилж орж ирэх ёстой шүү. 

 

 Бадамдоржийн Пунсалмаа 

гишүүн асуултаа асууя. 

 

 Б.Пунсалмаа: Төсвийн 

тодотголын хүрээнд 1 асуулт 

асуугаадахъя. Нийслэлийн газар 

чөлөөлөлт нь 584 тэрбум төгрөг 

тавигдсан байна. Тэгээд төсвийн 

тодотгол гэдэг бол өмнө нь тавигдсан 

боловч хийж дуусгаагүй цаг хугацаатай 

уралдаж байгаа энэ ажлуудыг төсвийн 

тодотголд оруулж ирж хийж 

гүйцэтгэж дуусах гэж байгаа гэж 

ойлгож байгаа. Тэгээд 584 тэрбум 

төгрөгийн энэ газар чөлөөлөлт бол яг цаг 

хугацаатай уралдах, энэ өвөлтэй уралдах 

ийм яаралтай ажил мөн үү? Энэ хавар 

бас энэ ажлыг үргэлжлүүлээд дараа 

жилийн төсөв дээр энийг суулгах 

боломж, бололцоо байгаа. Энийг заавал 

энэ их ачаалалтай энэ их олон зардлууд 

давхардсан энэ үед нь энийг ийш нь 

оруулж ирэх шаардлагатай юу гэж 

ингэж хэлж байна. 

 

 Хоёрдугаарт нь бол Төрийн болон 

орон нутгийн хөрөнгөөр ажил, үйлчилгээ 

худалдан авах энэ тендерийн тухай 

хуулийн тухай ер нь бол эдийн засгийн 

тогтвортой байдлыг бид нар сүүлийн 

хэд хоног бол ярилцлаа. Тогтвортой 

байдал гэдэг нь бол манай Монгол Улсын 

төсөв бол ихэвчлэн 90 хувь орчим уул 

уурхайгаас хамааралтайгаас болоод уул 

уурхайн бүтээгдэхүүний үнэ өсөөд 

ирэхтэй зэрэг төсөв маань өсөлттэй, 

үнэ нь буугаад ирэхтэй зэрэг энэ бол 

эдийн засгийн өсөлт нь бууралттай 

байгаад байдаг.  

 Тэгэхлээр уул уурхайгаас 90 гаруй 

хувийн хамааралтай эдийн засаг бол ийм 

байдаг юм байна. Тэгэхлээр уул уурхайн 

бус үйлдвэрлэлээ бид нар дэмжих 

хэрэгтэй. Энийг бид нар тендерээрээ 

дамжуулаад энэ уул уурхайн бус 

үйлдвэрлэлийг дэмжих боломжтой.  

 

 Жишээлбэл, урт хугацааны 

худалдан авалтыг томоохон үйлдвэрлэгч 

компаниудад тогтвортой урт 

хугацаагаар байршуулж байж энийг 

дагаад үндэсний үйлдвэрлэгч нар 

тогтвортой баялаг бүтээх ийм урт 

хугацааны ийм боломжийг бид нар энэ 

улсын худалдан авалтаараа бий болговол 

ямар вэ. Тэгэхгүй бол одоо бид нар энэ 

Төсвийн тухай хуулиараа аль болох л бага 

үнэтэй зүйлийг худалдан авна гэхлээр 

зэрэг өндөр үнэ, чанартай органик 

бүтээгдэхүүн, мөн урт хугацааны 

үйлдвэрлэл гэдэг юмнууд бүгдээрээ 

хойшоо тавигдаад байгаа.  

 

 Тийм учраас улсын худалдан 

авалт дээр энэ урт хугацааны 

үйлдвэрлэлийг дэмжих ийм улсын 

худалдан авалт гэсэн ийм ойлголтыг 

нэмж оруулж ирвэл ямар вэ гэсэн ийм 

саналыг хүргүүлье. 

 

 Д.Амарбаясгалан: Үг хэллээ. 

Чулуунбилигийн Лодойсамбуу гишүүн 

асуултаа асууя. 

 

 Ч.Лодойсамбуу: Баярлалаа. Бид 

нар товчлоод энэ тендерийн гэж нэрлээд 

байгаа Тендерийн хууль хуулийг буцаан 

татах санал гаргасан энэ саналыг 

дэмжиж байгаа зарчим нэгтэй Монгол 

Ардын намын гишүүддээ бас талархаж 

байна. Яагаад гэхээр би бас энэ төсвийн 

тодотголыг зарчмын хувьд дэмжихгүй 

байгаа. Яагаад гэхээр бид нар Монгол 

Улсыг хөгжүүлэх энэ Монгол Улсыг 

хөгжүүлэхийн эсрэг хөгжүүлэхгүй байя 

гэдэг нэг ч хүн энэ дотор байхгүй.  

 

 Гэхдээ Монгол Улсын Их Хурлын 

гишүүд гэдэг бол Монгол Улсыг 

хөгжүүлэхийн дээр бас байгаагаас нь 

дордуулахгүй байх үүрэгтэй. Тэгэхээр 

бид нар хурдан, яаралтай хөгжье гэдэг 

нэрийн дор энэ гол зарчмуудаа нурааж, 

өндөр эрсдэл рүү улам энэ улс орныг 

дагуулах ийм алхмуудыг хийж болохгүй 

гэдэг байр суурины үүднээс энэ хуулийг 

буцаан татах санал гаргасан байгаа.  

 

 Тэгээд бид нар сая Их Хурлын 

дарга бол бас хариуцлагагүй мэдэгдэл 

хэллээ. Энэ Их Хурлын гишүүд асуудлаа 

ойлгохгүй байна, сайн мэдэхгүй байна 

гэж. Мэдэж байгаа болохоор 

асуудлуудыг тавиад хуулийг буцаая гэдэг 

санал өгөөд өнгөрсөн 5 дахид санал 

хураалтдаа оролцож байгаа. Үнэхээр 

харин мэдэхгүй байгаа биш мэдүүлэхгүй 

байх сонирхол танай намын бүлэг дотор 

байгаа юм байна гэдгийг бид нар бүүр ил 

тод харж авч. Одоо энэ Их Хурлын 

Тамгын газар, Их Хурлын Тамгын газрын 

үйл ажиллагаа бол үнэхээр хангалтгүй 

байна шүү дээ. Гишүүдийг мэдээллээр 

хангахгүй байна, энэ хурлын зохион 

байгуулалт, энэ тоног төхөөрөмж, энэ 

Монгол төрийн Их Хурлын хууль тогтоох 

дээд байгууллага, төрийн эрх барих дээд 

байгууллага зохион байгуулалт нь ийм 

байхаар яах юм бэ. Тэгэхээр энийг бас Их 

Хурлын дарга бас өөрөө сайн анхаарч 

ажилламаар байна.  

 

 Тэгээд ингээд горимын санал 

нэртэй баахан хуулиудыг, дэмжигдээгүй 

саналуудаа босгож ирдэг, дэмжигдсэн 

саналуудыг унагаадаг ийм зарчимгүй 

үйлдлүүдээ болих хэрэгтэй. Бид нар анх 

удаа сонгогдож байгаа ч гэсэн анх удаа 

Их Хурлыг харж байгаа юм биш шүү дээ. 

2007, 2008 оноос хойш энэ дээр суугаад л 

парламентын сурвалжлагч гээд л Их 

Хурлын үйл ажиллагааг хараад суудаг 

байсан. Арай ч бас ийм байгаагүй. Энэ 

олон сонгогдсон гишүүд бас үнэхээр 

зарчимтай, зангаргатай байж энэ 

шинээр сонгогдсон гишүүддээ энийг 

үзүүлэх хэрэгтэй. Тэгэхгүй анхнаасаа 

ингээд юмыг аргалах гэсэн, зальдах гэсэн 

ийм юмыг бусдадаа ингэж шинээр 

сонгогдсон гишүүдэд үлгэр дуурайл 

үзүүлж болохгүй шүү дээ. Тэгээд энэ Их 

Хурал их зарчмаа зарласан, зорилгоо 

тодорхойлсон, парламентын ардчиллыг 

бэхжүүлье, парламентыг чадавхжуулъя, 

хүний эрх, эрх чөлөөг хангах суурь 

зарчмуудыг сайжруулъя, бэхжүүлье гээд 

ингээд зорилго тавьсан.  

 

 Тэгээд одоо дөнгөж эхлэнгүүтээ 

ингээд ийм зарчимгүй үйлдлүүдийг 

явуулаад байж болох юм уу Их Хурлын 

даргаа? Тэгэхээр та бас жоохон 

зарчимтай, чигч, цэх ийм баймаар байна 

гэж ингэж хүсэлт хэлье. 

 

 Д.Амарбаясгалан: Үг хэлчихлээ. 

Их Хурлын үйл ажиллагаагаа хэдүүлээ 

бас бүгдээрээ нийлж л эмх цэгцтэй зөв 

авч явах ёстой. Бүгдээрээ бүх талаасаа 

хичээх ёстой. Оролцоогоо нэгдүгээрт яг 

өөрсдөөс хамаарах асуудал дээрээ 100 

хувь хариуцлагатай болчих хэрэгтэй. 

Төхөөрөмж гацаж байгаа бол бүгд л 

адилхан гацах учиртай байдаг. Хувь 

хүний үйл ажиллагаанаас болоод 

төхөөрөмж дээр хурууны хээгээ 

уншуулах секунд нь хоцорч байгаа учраас 

төхөөрөмжид саналаа өгч чадахгүй 

үлдсэн гишүүд саналаа өгч чадсангүй, 

горимын санал гаргаж байна, 

төхөөрөмждөө уншуулж чадсангүй гэдэг 

хүсэлт гараад байгаа учраас  Улсын Их 

Хурлын гишүүний тухайн асуудалд 

саналаа өгөх эрхийг нь хүндэтгэх үүднээс 

горимын саналыг нь хүлээж авч санал 

хураалт явуулж байгаа.  

 

 Түүнээс аливаа асуудлыг нуун 

далдлах, авч гаргах гэсэн зорилгоор энэ 

асуудлыг тэгж горимын санал гаргаад 

байгаа зүйл биш. Гишүүн болгон эрхээ 

эдлэх боломж, нөхцөлийг нь хангаж өгөх 

ёстой. Хэрвээ горимын санал гаргасан 

гишүүний горимын саналыг хураалгахгүй 

бол энэ өөрөө бас хуулийн зөрчил үүсдэг 

учраас энэ дээр Их Хурлын даргын хувьд, 

хурал даргалагчийн хувьд бол зайлшгүй 

санал хураалт явуулах нөхцөл үүсдэг 

гэдгийг бас анхаараарай.  

 

 Мэдээж Тамгын газраас 

хамаарсан юм уу, бусад асуудал байгаа 

бол Тамгын газар анхаарлаа хандуулаад 

гишүүдийн ажиллах нөхцөлийг бүрдүүлэх 

чиглэл дээр анхаарч ажилланагэж хэлье. 

 

 Доржзовдын Энхтуяа гишүүн 

асуултаа асууя. 

 

 Алга байна.  

 

 Нямтайширын Номтойбаяр 

гишүүн асуултаа асууна. 

 

 Алга байна.  

 

 Гишүүд асуулт асууж, хариулт 

авч дууслаа. 

 

 Энэ Засгийн газрын гишүүд бусад 

Улсын Их Хурлын гишүүд танхимдаа 

цуглаарай. Санал хураалтаа эхэлье.  

 

 Байнгын хорооноос гаргасан 

зарчмын зөрүүтэй 28 саналын 

томьёоллоор санал хураалт явуулна. 

Саналын зөрүүтэй 28 санал байгаа. 

Зарчмын зөрүүтэй саналыг тайлбарлаж 

дэмжсэн болон дэмжээгүй, дэмжсэн, 

эсрэг байр суурьтай намын бүлгийг 

төлөөлж, мөн аль нэг нам, эвслийн 

бүлэгт харьяалагдаагүй тус бүр 2 

хүртэл гишүүн үг хэлж болно. Намын 

бүлгүүдээс ирүүлсэн болон бүлэгт 

харьяалагдаагүй гишүүдээс нэр өгсөн 

дарааллын дагуу үг хэлэх зөвшөөрлийг 

олгоно.  

 

 Зарчмын зөрүүтэй саналын 

томьёоллоор санал хураалтаа эхлүүлье. 

 

 Нэг.Төсвийн байнгын хорооны 

дэмжсэн санал.  

  

 1.1.Төслийн 1 дүгээр зүйлийн, 

Даваасүрэн Төсвийн байнгын хорооны 

дарга, ажлын хэсгийн дарга Даваасүрэн 

гишүүнд микрофон өгье.  

 

 Ц.Даваасүрэн: Энэ Төсвийн тухай 

хуульд өөрчлөлт оруулах тухай хууль 

дээр Монгол Ардын намын бүлэг 

хуралдаад энэ хуулийн төслийг дагаж 

орж ирж байгаа энэ саналуудыг хэлэлцэх 

шаардлагагүй буцаад татъя гэсэн ийм 

саналтай байгаа юм байна.  

 

 Тийм учраас энэ Төсвийн тухай 

хуульд өөрчлөлт оруулах тухай хуулийг 

дагуулаад бид нар 3 санал байна шүү дээ. 

Тэгэхээр энэ 3 саналыг нийтэд нь гүйцээн 

боловсруулах чиглэл өгье, авъя гэж 

байгаа юм. 

 

 Д.Амарбаясгалан: Дэмжсэн, 

дэмжээгүй бүх саналыг тийм ээ?  

 

 Тэгэхээр Төсвийн байнгын хороо, 

асуудал оруулж ирсэн Байнгын хороон 

дарга Төсвийн тухай хуульд өөрчлөлт 

оруулах тухай хуулийн төслийн талаарх 

зарчмын зөрүүтэй саналын томьёоллыг 

гүйцээн боловсруулах чиг аваад тэгээд 

эцсийн хэлэлцүүлэг дээрээ буцаах саналаа 

дэмжээд чуулганаараа дахиж оруулж 

ирэх юм байна.  

 

 Тэгэхээр гүйцээн боловсруулах 

чиглэлийг Байнгын хороонд шилжүүллээ. 

Даваасүрэн гишүүн гүйцээн боловсруулж 

Байнгын хороон дээр буцаан татах 

асуудлаа шийдвэрлэж чуулганы 

хуралдаанд оруулж ирүүлэхээр гүйцээн 

боловсруулах чиглэлийг өгч шийдвэрлэлээ. 

 

 Тэгвэл 1, 2 дугаар санал Байнгын 

хорооны ажлын хэсгээс оруулж ирсэн 

саналыг, тэгээд санал гаргачих. Энхбаяр 

гишүүн, Баттөмөрийн Энхбаяр гишүүн,  

 

 Б.Энхбаяр: Төсвийн байнгын 

хорооны дарга сая Байнгын хорооны бас 

гаргасан ажлын хэсгийн 1, 2 дахь 

саналыг гүйцээн боловсрох чиглэл авч 

татаж байна. Тэгээд энэтэй 

холбоотойгоор Төсвийн байнгын хорооны 

дэмжээгүй санал гаргасан Тэмүүлэн, 

Энхбаяр гэсэн 2 гишүүн гаргасан. Энийг 

бас хамт гүйцээн боловсруулах санал 

гаргаж байна. 

 

 Д.Амарбаясгалан: Тэгэхээр 

Төсвийн тухай хуульд өөрчлөлт оруулах 

тухай хуулийн төслийн талаарх зарчмын 

зөрүүтэй Төсвийн байнгын хорооны 

дэмжсэн 2, дэмжээгүй 1 санал байсан. 

Тэгэхээр зарчмын зөрүүтэй саналыг 

оруулсан ажлын хэсэг, гишүүд гүйцээн 

боловсруулах чиглэл авч, эцсийн 

хэлэлцүүлэгт бэлтгэхээр хүсэлт гаргасан 

учраас гүйцээн боловсруулах чиглэлийг 

эцсийн хэлэлцүүлэгт өгч шилжүүллээ. 

Байнгын хороонд шилжүүллээ. 

 

 2.Төрийн болон орон нутгийн 

өмчийн хөрөнгөөр бараа, ажил, үйлчилгээ 

худалдан авах тухай хуульд нэмэлт, 

өөрчлөлт оруулах тухай хуулийн төслийн 

талаарх зарчмын зөрүүтэй саналын 

томьёолол. 

 

 Төсвийн байнгын хорооны 

дэмжсэн 5 санал, Төсвийн байнгын 

хорооны дэмжээгүй 6 санал байгаа. 

Үүнтэй холбоотойгоор Төсвийн байнгын 

хороон дарга үг хэлнэ.  

 

 Ц.Даваасүрэн: Энэ дээр мөн, уг нь 

санал бүрээр гүйцээн боловсруулах чиглэл 

авдаг байхгүй юу. Микрофон, Төрийн 

болон орон нутгийн өмчийн хөрөнгөөр 

бараа, ажил, үйлчилгээ худалдан авах 

тухай хуульд нэмэлт, өөрчлөлт оруулах 

энэ хуулийн төсөл дээр мөн Монгол 

Ардын намын бүлэг буцаан татах ийм 

санал ирүүлсэн байгаа учраас Төсвийн 

байнгын хорооноос гаргасан эдгээр 

саналуудыг гүйцээн боловсруулах чиглэл 

аваад, Байнгын хороо руу буцаая. 

 

 Д.Амарбаясгалан: Тэгэхээр энэ 

Төрийн болон орон нутгийн өмчийн 

хөрөнгөөр бараа, ажил, үйлчилгээ 

худалдан авах тухай хуульд нэмэлт, 

өөрчлөлт оруулах тухай хуулийн төслийн 

талаарх зарчмын зөрүүтэй саналын 

томьёолол гээд Байнгын хорооны 

дэмжсэн 5 санал байгаа. Энэ 5 санал 5-

уулаа ажлын хэсгээс гарсан санал. 

 

 Ингээд Монгол Ардын намын 

бүлэг уг хуулийн төслийг төсөл 

санаачлагч Засгийн газарт буцаах нь 

зүйтэй гэсэн улс төрийн шийдвэр 

гаргасан учраас Төсвийн байнгын 

хороонд эцсийн хэлэлцүүлэгт ч гүйцээн 

боловсруулах чиглэл өгье. Байнгын 

хорооны саналаар. 

 

 Төсвийн байнгын хорооны 

дэмжээгүй 6 санал байгаа. Уг 6 саналтай 

холбоотойгоор 1 дүгээр санал нь төслийн 

1 дүгээр зүйлийн 36 дугаар зүйлийг хасах 

гэж Ардчилсан намын бүлэг санал 

гаргасан байна.  

 

 2.Төслийн 1 дүгээр зүйлийн 15.7, 

54.11, 54.12 дахь хэсгийг тус тус хасах 

гэж Ардчилсан намын  бүлэг санал 

гаргасан байна.  

 

 Гуравдугаарт, Төслийн 1 дүгээр 

зүйлийн 36.4 дэх хэсгийг хасах. Улсын Их 

Хурлын гишүүн Баттөмөрийн Энхбаяр.  

 

 4.Төслийн 2 дугаар зүйлийн 3.3.7 

дахь заалтыг хасах. Улсын Их Хурлын 

гишүүн Баттөмөрийн Энхбаяр.  

 

 5.Хуулийн төслийг хууль 

санаачлагчид буцаах. Улсын Их Хурлын 

гишүүн Лодойсамбуу, Г.Тэмүүлэн, 

Даваагийн Цогтбаатар, Баттөмөрийн 

Энхбаяр гэсэн байна.  

 

 6.Төслийн 2 дугаар зүйлийн 

“Засгийн газрын хөгжлийн бодлого, 

шинэтгэлийн хөтөлбөр боловсруулж 

хэрэгжүүлэх асуудлаар нэр хүнд бүхий 

тусгай мэдлэг, ур чадвартай зөвлөх, хувь 

хүн, хуулийн этгээдийг сонгох 

шаардлагатай гэж шийдвэрлэсэн болон” 

гэснийг “Хөгжлийн бодлого 

төлөвлөлтийн баримт бичигт тусгасан 

асуудлаар олон улсад хүлээн 

зөвшөөрөгдсөн байгууллагаас нэр хүндийг 

нь тодорхойлсон тусгай мэдлэг, ур 

чадвартай хувь, хүн хуулийн этгээдээс 

зөвлөх үйлчилгээ авах шаардлагатай гэж 

Засгийн газраас шийдвэрлэсэн болон” 

гэж өөрчлөх. Санал гаргасан ажлын 

хэсэг гэсэн ийм 6 санал байна.  

 

 Тэгэхээр энэ 6 санал дээр зарчмын 

зөрүүтэй нь санал гаргасан Улсын Их 

Хурлын гишүүн, ажлын хэсгийнхэн энэ 

төслийг татах болсонтой холбогдуулж 

санал гаргах боломжтой. Ардчилсан 

намын  бүлэг, бүлгийн дэд дарга, Улсын 

Их Хурлын гишүүн Хишигдэмбэрэлийн 

Тэмүүжин гишүүнд микрофон өгье. 

 

 Х.Тэмүүжин: Өргөн барьсан, 

Засгийн газраас өргөн барьсан хуулийн 

төслийг буцааж татах асуудал яригдаж 

байгаа учраас манайх нөхцөлтэйгөөр 

гүйцээн боловсруулах чиглэл авахыг 

хүсэж байна.  

 

 Хуулийг буцаан татаж байгаа бол 

энийг хэлэлцэх шаардлагагүй болно. 

Хэрэв хууль буцаан татагдахгүй бол энэ 

саналууд хэвээрээ байгаа шүү гэдэг байр 

суурийг бас илэрхийлнэ.  

 

 Тийм учраас нөхцөлтэйгөөр 

гүйцээн боловсруулах гээд тавьчихъя.  

 

 Д.Амарбаясгалан: Ардчилсан 

намын  бүлэг хоёр санал хоёулаа юу? 

Тэмүүжин гишүүн тодруулаад хэлчих та. 

Тэмүүжин гишүүний микрофоныг өгье. 

Санал тус бүрээр.  

 

  Х.Тэмүүжин: Хоёр санал хоёулаа. 

Ардчилсан намын  бүлгээс гарсан санал. 

 

 Д.Амарбаясгалан: Баттөмөрийн 

Энхбаяр гишүүнд микрофон өгье. 

 

 Б.Энхбаяр: Төсвийн байнгын 

хорооны дэмжээгүй санал, 3 дахь санал. 

Төслийн 1 дүгээр зүйлийн 361.4 дэх 

хэсгийг хасах гэсэн саналыг гүйцээн 

боловсруулах чиглэл авъя.  

 

 4 дэх санал.Төслийн 2 дугаар 

зүйлийн 2.3.7 дахь заалтыг хасах гэсэн 

энэ саналыг мөн гүйцээн боловсруулах 

чиглэл авъя.  

 

 5 дахь санал.Хуулийн төслийг 

хууль санаачлагчид буцаах гэдэг саналыг 

Лодойсамбуу, Тэмүүлэн, Даваагийн 

Цогтбаатар, Энхбаяр гэсэн энэ саналыг 

санал хураалгая.  

 Яагаад гэхээр Засгийн газар 

татаж аваагүй байгаа. Төсөл 

санаачлагчид нь буцаая гэдэг  Улсын Их 

Хурлын шийдвэр гаргая гэдэг улс төрийн 

шийдвэр гарсан учраас санал 

хураалтаараа шийдэж хууль 

санаачлагчид нь буцаая гэсэн ийм 

саналтай байна. 

 

 Д.Амарбаясгалан: Ингээд ажлын 

хэсэг Даваасүрэн гишүүн Төсвийн 

байнгын хорооны дэмжээгүй зургаа дахь 

саналын асуудлаар үгээ хэлье. 

 

 Ц.Даваасүрэн: 6 дахь саналыг 

гүйцээн боловсруулж чиглэл авъя. Мөн 

энэ Төрийн болон орон нутгийн өмчийн 

хөрөнгөөр бараа, ажил, үйлчилгээ 

худалдан авах тухай хуульд нэмэлт, 

өөрчлөлт оруулах тухай хууль буцааж 

байгаа учраас мөн Төрийн болон орон 

нутгийн өмчийн хөрөнгөөр бараа, ажил, 

үйлчилгээ худалдан авах тухай хуульд 

нэмэлт, өөрчлөлт оруулах тухай хуулийг 

дагаж мөрдөх журмын тухай хууль дээр 

мөн бас энэ хууль дээр бас чиглэл авч 

байна даргаа. Энэ хуулийг буцаан чиглэл 

авч байгаа учраас бид нар журмын тухай 

хууль дээр нь бас чиглэл авч байна. 

 

 Д.Амарбаясгалан: Тэгэхээр 

чуулганы хуралдааны дэгийн тухай 

хуулийн дагуу санал тус бүрээр нь 

гүйцээн боловсруулах чиглэлийг өгөх 

ёстой юм байна. 

 

 Төсвийн байнгын хорооны 

дэмжсэн санал. 

 

 1.Төслийн1 дүгээр зүйлийн 3 дахь 

заалтын “Барилгын” гэснийг “Барилга 

байгууламжийн” гэж өөрчлөх асуудлыг 

гүйцээн боловсруулах, эцсийн 

хэлэлцүүлэгт гүйцээн боловсруулах чиглэл 

болгоё, Байнгын хороонд буцаая.  

 

 2.Төслийн 1 дүгээр зүйлийн 7 дахь 

заалтын 36.1 дэх хэсгийг доор 

дурдсанаар өөрчлөх: 

 

 36.1.Улсын Их Хурлаас баталсан 

хөгжлийн бодлого, төлөвлөлтийн 

баримт бичигт тусгасан төсөл, арга 

хэмжээг хэрэгжүүлэх чадавхтай аж 

ахуй эрхлэгчийн тоо хязгаарлагдмал 

тохиолдолд гүйцэтгэгчийг энэ зүйлд 

заасан аргаар сонгож болно.” гэсэн 

зарчмын зөрүүтэй саналыг эцсийн 

хэлэлцүүлэгт гүйцээн боловсруулахаар 

Байнгын хороонд буцаая. 

 

3.Төслийн Төслийн 1 дүгээр зүйлийн 

7 дахь заалтын 36.1.9 дэх заалтыг доор 

дурдсанаар өөрчлөн найруулах: 

 

 “36.9.Энэ зүйлийн 36.1-д заасан 

төсөл, арга хэмжээний жагсаалтыг 

Засгийн газар өргөн мэдүүлж, Улсын Их 

Хурал батална.” Эцсийн хэлэлцүүлэгт 

гүйцээн боловсруулахаар Байнгын 

хороонд чиглэл өгье.  

 

4.Төслийн 1 дүгээр зүйлийн 10 дахь 

заалтыг хасах. Эцсийн хэлэлцүүлэгт 

гүйцээн боловсруулахаар Байнгын 

хороонд чиглэл өгье.  

 

5.Төслийн 1 дүгээр зүйлийн 11 дэх 

заалтыг хасах. Эцсийн хэлэлцүүлэгт 

гүйцээн боловсруулах чиглэлийг Байнгын 

хороонд өгье.  

 

Төсвийн байнгын хорооны 

дэмжээгүй санал. 

 

1.Төслийн 1 дүгээр зүйлийн 36 

дугаар зүйлийг хасах. Эцсийн 

хэлэлцүүлэгт гүйцээн боловсруулах 

чиглэлийг Байнгын хороонд өгье.  

 

 2.Төслийн 1 дүгээр зүйлийн 15.7, 

54.11, 54.12 дахь хэсгийг тус тус хасах. 

Эцсийн хэлэлцүүлэгт гүйцээн 

боловсруулах чиглэлийг Байнгын хороонд 

өгье.  

 

Төслийн 1 дүгээр зүйлийн 36.4 дэх 

хэсгийг хасах. Эцсийн хэлэлцүүлэг дээр 

гүйцээн боловсруулах чиглэлийг Байнгын 

хороонд өгье.  

4.Төслийн 2 дугаар зүйлийн 3.3.7 

дахь заалтыг хасах. Эцсийн хэлэлцүүлэг 

дээр гүйцээн боловсруулах чиглэлийг өгье. 

 

6.Тийм 6-г Байнгын хорооны ажлын 

хэсгийн саналаар эцсийн хэлэлцүүлэгт 

гүйцээн боловсруулах чиглэлийг өгье.  

 

5 дээр энэ чинь татах улс төрийн 

шийдвэр гарчихсан юм чинь заавал энд 

санал хурааж шийдэх албатай юм уу? 

Тэгээд санал хураагаад уначихвал яах вэ? 

Тийм тийм шүү дээ. Тийм тийм тийм 

тийм. 

 

Тэгэхээр хуулийн төслийг хууль 

санаачлагчид буцаах зарчмын зөрүүтэй 

саналыг гаргасан Улсын Их Хурлын 

гишүүд хэдийгээр Монгол Ардын намын 

бүлэг төслийг хууль санаачлагчид буцаая 

гэсэн шийдвэр гаргасан ч гэсэн энэ 

саналыг хураалгаад хууль санаачлагчид 

буцаах саналын томьёоллоор санал 

хураалгая гэж байна. 

 

Тэгэхээр Байнгын хорооны 

дэмжээгүй саналыг дэмжье гэсэн 

саналын томьёоллоор санал хураалтыг, 

санал гаргасан гишүүн үг хэлье гэж 

байна. Энхбаяр гишүүн үг хэлэх юм уу? 

Энхбаяр гишүүн. 

 

Б.Энхбаяр: Энэ Төсвийн хуулийг 

дагалдуулж орж ирсэн Тендерийн 

хуулийн өөрчлөлт буюу хуулийн төслийг 

хууль санаачлагч Засгийн газарт буцаах 

саналыг Улсын Их Хурлын гишүүн 

Лодойсамбуу, Тэмүүлэн, Даваагийн 

Цогтбаатар, Б.Энхбаяр нарын гишүүд 

гаргаад Төсвийн байнгын хороон дээр 

дэмжигдээгүй. Үүний дараа бол Улсын 

Их Хурал дахь бас Монгол Ардын намын 

бүлэг хуралдаж ер нь энэ Тендерийн 

хуулийн өөрчлөлтийг цогцоор нь авч үзье, 

Төсвийн байнгын хорооны хуралдааны 

асуулт, хариултын явцад Гантөмөр 

болон Доржханд сайд нар мөн Тендерийн 

хуулийн асуудлыг цогцоор нь ийм өм, цөм 

байдлаар авч үзэхгүй, цогцоор нь авч үзье 

гэдэг ийм асуудлыг бас хариулж байсан. 

 

Тэгээд Монгол Ардын намын бүлэг 

мөн энэ асуудлыг бас иж бүрнээр нь авч 

үзэх ёстой. Монгол Улсын Үндсэн хуульд 

бас нийцүүлэх ёстой. Хууль хоорондын 

хийдлийг арилгах ёстой. Араасаа ямар 

нэгэн авлига, түр хороо, гацалт 

үүсгэхгүйгээр ийм ил тод, нээлттэй, 

олон түмэнд нээлттэй төсөв дагуулж 

хам хум олон нийтэд мэдээлэл өгөхгүй, 

хаалттай байдлаар биш, тусад нь өргөн 

мэдүүлж, Улсын Их Хурал энэ асуудлыг 

бас олон талаас нь нээлттэй, олон 

түмэнтэйгээ хамт ярилцаж шийдвэрлэх 

учиртай гэдэг ийм байр суурийг гаргасан.  

 

Тийм учраас гишүүд маань энэ 

саналыг кнопдоо гар хүрэхгүй байхад энэ 

төсөл буцна. Улсын Их Хурал дахь 

Ардчилсан намын бүлэг бас нэг ийм байр 

суурьтай Төсвийн байнгын хороон дээр 

санал гаргаж байсан юм байна. Тийм 

учраас эрхэм гишүүдийг кнопдоо гар 

хүрэхгүйгээр уг хуулийн өөрчлөлтийг 

буцааж өгөхийг хүсье. Баярлалаа. 

 

 Д.Амарбаясгалан: Байнгын 

хороон дарга, Улсын Их Хурлын гишүүнд 

Цэрэнпилийн Даваасүрэн гишүүний 

микрофоныг өгье. 

 

 Ц.Даваасүрэн: Нэгэнт ажлын 

хэсэгт Байнгын хороонд Монгол Ардын 

намын бүлгээс энэ хуулийг буцаад татъя 

гээд ингээд санал ирүүлчихсэн байгаа юм 

чинь одоо энэ саналыг буцаад татъя гээд 

манай дэмжээгүй саналыг унагачих юм 

бол угаасаа ингээд буцаагаад 

татагдчихна. Яг тэр бүлгийн хэлсний 

дагуу л буцаагаад тэр нь дээр байх. 

 

 Д.Амарбаясгалан: Улсын Их 

Хурлын гишүүн Пүрэвжавын Сайнзориг. 

 

П.Сайнзориг: Баярлалаа дарга. Би 

горимын жоохон л юм хэлэх гээд байгаа 

юм. Зүгээр жоохон ойлгомжгүй байна. 

Нэгэнт Засгийн газраас татна гэчихсэн 

юм бол бид хэд уг нь санал 

хураалгахгүйгээр та хэлээд л татсанд 

тооцдог. Тийм шийдвэр гараагүй байгаа 

бол Энхбаяр дарга гишүүнийхээр 

хураалгаад нэг талдаа гараад явах нь зөв 

байх. Ер нь энэ хууль хэлэлцэх энэ горим 

дээр ийм том зарчмын асуудлаар эхлээд 

хураачихмаар байна. Баахан саналыг 

хураах уу, яах уу эсвэл яг таных шиг 

гишүүдээр нь хэлүүлж байгаад тэгээд 

гүйцээн боловсруулах гээд ингэх биш. Уг 

нь хуучин тэгдэг дэгтэй байсан юм. 

Зарчмын том асуудлаараа хураагаад тэр 

асуудал нь явж байвал бусдуудыг нь 

санал хураагаад явдаг. Ингээд бид хэд яг 

дэлгэцээр иргэдийн өмнө ч гэсэн их эвгүй 

байдалд ороод байгаа байхгүй юу. Баахан 

асуудлуудыг хэлэлцэж явснаа хуулийг 

буцаая гэдэг санал хураахаар ерөөсөө 

ийм логикгүй байна. Тэгэхээр энийг 

цаашдаа хэдүүлээ бас янзалчихмаар 

байна. 

 

Хоёрдугаарт, үр дүн ямар 

гардгаас ч хамаатайгаар ер нь энэ 

Тендерийн хуулийг шинэчилж энэ 

түгээмэл хэрэглэгддэг 5-6 аргыг улс 

орнууд хэрэглээд байна. Бид хэд зөвхөн 

нээлттэй тендер сингл сорс /siingle 

source/ гээд одоо ийм байгаа. 

 

 Д.Амарбаясгалан: За болноо. 

Ингээд Улсын Их Хурлын гишүүн 

Ч.Лодойсамбуу, Г.Тэмүүлэн, Даваагийн 

Цогтбаатар, Б.Энхбаяр нарын саналаар 

Байнгын хорооны дэмжээгүй саналыг 

дэмжье гэдэг саналын томьёоллоор 

санал хураалт явуулна. 

 

 Ингээд 1.8 хувиар санал 

дэмжигдсэнгүй. Дараачийнхаа асуудал 

руу оръё. Санал хураалт. Тийм, харин 

тийм. Тэгэхээр одоо харин тогтоол ирэх 

ёстой. Даваасүрэн гишүүн.  

 

 Тамгын газраас тогтоолын төсөл 

аваад ир. 

 

 Ц.Даваасүрэн: Одоо нэгэнт 

Төрийн болон орон нутгийн өмчийн 

хөрөнгөөр бараа, ажил, үйлчилгээ 

худалдан авах тухай хууль буцаад 

татагдаж байгаа учраас Төрийн болон 

орон нутгийн өмчийн хөрөнгөөр бараа, 

ажил, үйлчилгээ худалдан авах тухай 

хуульд нэмэлт, өөрчлөлт оруулах тухай 

хуулийн төслийг дагаж мөрдөх журмын 

тухай хууль бас хууль санаачлагчдаа 

буцах ёстой. Тийм хөөш энэ буцаан 

татагдах ёстой. Тийм учраас энэ дээр 

бас манай хуулийнхан даргад чиглэл, 

зөвлөгөө өгөөрэй. 

 

 Д.Амарбаясгалан: Ингээд Монгол 

Улсын Их Хурлын чуулганы хуралдааны 

дэгийн тухай хуулийн 41 дүгээр зүйлийн 

41.12-т Байнгын хороо энэ хуулийн 39.25-

д заасан үндэслэлээр хуулийн төслийг 

буцаах нь зүйтэй гэсэн санал, дүгнэлт 

гаргасан. Нэгдсэн хуралдаанд оролцсон 

гишүүдийн олонх нь дэмжсэн бол хуулийн 

төслийг хууль санаачлагчид буцаах тухай 

тогтоол баталсанд тооцно гэж заасан 

тул “Хуулийн төсөл буцаах тухай” 

Улсын Их Хурлын тогтоолын төслийг 

баталсанд тооцлоо. Тогтоолын төсөл 

баталсанд тооцлоо буцаахаар. Тийм.  

 

 Санал хураалт.  

 

 3.Аж ахуйн нэгжийн орлогын 

албан татварын тухай хуульд нэмэлт, 

өөрчлөлт оруулах тухай хуулийн төслийн 

талаарх зарчмын зөрүүтэй саналын 

томьёоллоор санал хураалт явагдана.  

 

 Төсвийн байнгын хорооны 

дэмжсэн санал 

 

 1.Төслийн 1 дүгээр зүйлийн 22.9 

дэх хэсгийн “тухайн татварын жилийн 

татвар ногдох орлогын 1 хувь хүртэл 

хэмжээгээр хасаж хөнгөлнө.” гэснийг 

“хасаж хөнгөлнө. Хөнгөлөх дүн нь 

тухайн татварын жилийн татвар 

ногдох орлогын 1 хувь хүртэл 

хэмжээнээс хэтрэхгүй байна.” гэж 

өөрчлөх. Санал гаргасан ажлын хэсэг. 

Дэмжье гэсэн саналын томьёоллоор 

санал хураалт явуулна. 

 

 Энэ чинь 50 хувь  болчихлоо шүү 

дээ. Тэнцчихсэн. Тэгээд дэмжээгүй тээ? 

Эрдэнэбүрэн сайд. Байж бай Түвшин 

гишүүн горимын санал гаргаж байна. 

 Б.Түвшин: Саяын санал хураалт 

дээр дэмжсэн санал өгсөн чинь  санал 

хураалтын юу нь ажилласангүй учраас 

дэмжсэнээр ороё.  

 

 Д.Амарбаясгалан: Эрдэнэбүрэн 

гишүүн, дараад нь Мөнхсоёл гишүүн, 

Энхнасан гишүүн, Эрдэнэболд гишүүн 

микрофоныг нь өгье.  

 

 Р.Эрдэнэбүрэн:  Их Хурлын даргаа 

энэ программ энэ төхөөрөмж юу байна, 

энэ төхөөрөмж даргаа хуруутай бас 

хамаагүй байна. Одоо та ингээд 

гишүүдэд өөрснөө чадахгүй байна гээд 

хэлээд байна. Энэ үнэхээр тийм байна. 

Хуруу хүрэхээс өмнө ингээд энэ 

программдаа байдаг юм уу, яадаг юм, 

хүрэхээс өмнө ийм улаан юу гарч ирчхээд 

тэгээд жишээлбэл, энэ бол юу болж 

байна вэ гэхлээр сүүлдээ Засгийн газрын 

гишүүд хоорондоо үл ойлголцох 

хэмжээнд хүрч байна. Түрүүнд тэр юу 

дээр 4 сайд, би жишээлбэл, өөрөө 

буруутай байж гэж бодлоо. Дөрвийн 

дөрвүүлээ хийж чадахгүй байна гэж 

байхгүй шүү дээ. Тэгээд доороос ийм 

улаан юм гарч ирчхээд ингээд, үгүй 

тэгээд хүрээгүй байхад. Хүрээгүй байхад 

ийм юм болчхоод байна. Бид нар хэчнээн, 

үгүй ээ.  

 

 Д.Амарбаясгалан: Саяын санал 

дээр дэмжсэн санал өгсөн юм уу?  

 

 Р.Эрэдэнэбүрэн:  Тэгсэн чинь. 

 

 Д.Амарбаясгалан: Ийм үг хэлэх 

боломжтой дэгээрээ. 

 

 Р.Эрдэнэбүрэн: Угаасаа дэмжсэн 

санал өгөх битгий хэл энэ чинь зүгээр 

ингээд энэ апп төхөөрөмж ерөөсөө 

хүрсэн, хүрээгүй ийм бичиг гарч ирчхээд 

ажиллахгүй байна.  

 

 Д.Амарбаясгалан: Техникийн 

хүмүүс очуулъя. Мөнхсоёл гишүүн.  

 

 Б.Мөнхсоёл: Сайн байцгаана уу? 

Горимын санал гаргаад дахин санал 

хураалт явуулъя гэж хэлмээр байна. 

Яагаад гэвэл бас саналаа, дэмжсэн санал 

өгсөн тэгэхээр энийг хүчингүй болгоод 

дахиж санал авъя. Тэгээд Эрдэнэбүрэн 

гишүүнтэй санал нэг байна шүү. Энэ яг 

аз эзийн асуудал бас гарч ирээд хааяа энэ 

бас гацчихаад байна шүү. Баярлалаа. 

 

 Д.Амарбаясгалан: Яах вэ тэгээд л 

санал хураалт дээрээ бүгдээрээ 

анхааралтай байж байгаад л санал 

хураалтдаа оролцъё. Үнэхээр 

төхөөрөмж системийн гацаа гараад 

байгаа бол бас энэ дээр Их Хурал 

анхаарах нь зөв байх. Тийм.  

 

 Мөнхсоёл гишүүний гаргасан 

горимын саналаар саяын хураагдсан 

санал хураалтыг хүчингүй болгох санал 

хураалтыг явуулъя. 

 

 68.2 хувийн саналаар горимын 

санал дэмжигдлээ.  

 

 Дахин санал хураалт явуулъя. 

Санал хураахаас өмнө санал гаргасан 

ажлын хэсгийн дарга, Даваасүрэн 

гишүүн үг хэлнэ.  

 

 Ц.Даваасүрэн: Энэ төслийн 1 

дүгээр зүйлийн 22.9 дэх хэсгийн 9 дэх 

хэсэг дээр гүйцээн боловсруулах чиглэлээр 

түрүүн бас Жаргалан гишүүн ч хэлээд 

байна лээ. Ер нь энэ дээр юу тэр 

халамжийн чиглэлээр хөрөнгө оруулалт 

хийсэн бол, мөн мэдээллийн технологийн 

үйлдвэрлэлийг дэмжих виртуал бүсэд 

бүртгэлтэй хуулийн этгээд хуульд заасан 

үйл ажиллагаанд хөрөнгө оруулалт 

хийсэн бол гээд энэ 2 хөнгөлөлт авах гээд 

байгаа учраас энийг ер нь дахиж ярилцах 

тийм чиглэл авъя. Гүйцээн боловсрох 

чиглэл авъя.  

 

Яагаад гэвэл одоо энэ дээр 

татвараас хөнгөлөлт авч байгаа. Мөн 

өмнө бол татвар ногдох орлогоос бас 

хөнгөлөлт авчихсан байхгүй юу. Тэгэхээр 

ингээд давхар давхар 2 хөнгөлөлт аваад 

тэгээд 10 жилээр мөрдөх нь бас асуудал 

байна гэж байгаа учраас энийг дахиж 

чиглэл аваад дахин боловсруулъя.  

  

 Д.Амарбаясгалан: Ажлын хэсгийн 

даргын саналаар 1 дэх асуудлыг гүйцээн 

боловсруулах чиглэлийг эцсийн 

хэлэлцүүлэгт шилжүүлж, Байнгын 

хороонд шилжүүллээ.  

 

 2.Төслийн 1 дүгээр зүйлийн 22.9.2 

дахь заалтын “тэдгээрийн эрхийг хангах, 

хамгаалах” гэсний дараа “, хөгжлийн 

бэрхшээлтэй иргэдэд зориулсан 

тохируулгат орчин бүрдүүлэх, хүүхдийн 

тоглоомын талбай, зуслан, парк барьж 

байгуулах, ашиглах” гэж нэмэх.Санал 

гаргасан ажлын хэсэг. Дэмжье гэсэн 

саналын томьёоллоор санал хураалт 

явуулъя. 

 

 65.5 хувиар санал дэмжигдлээ.  

 

 3.Төслийн 1 дүгээр зүйлийн 22.9.3 

дахь заалтын “дуу, дүрс, дүрслэх урлаг, 

уран сайхны гэрэл зураг,” гэснийг 

хасах.Санал гаргасан ажлын хэсэг. 

Дэмжье гэсэн саналын томьёоллоор 

санал хураалт. 

 

 60 хувиар дэмжигдлээ.  

 

 4.Төслийн 1 дүгээр зүйлийн 22.9.6 

дахь заалтыг доор дурдсанаар өөрчлөн 

найруулах: 

 

 “22.9.6.спортын барилга 

байгууламж барьж байгуулах, ашиглах, 

олимпын төрлийн тэмцээн зохион 

байгуулах, Монголын Үндэсний олимпын 

хорооны бүртгэлтэй олимпын төрлийн 

спортын холбоо, түүнд бүртгэлтэй баг, 

мэргэжлийн тамирчин, дасгалжуулагчид 

олгосон санхүүгийн дэмжлэг”. Санал 

гаргасан ажлын хэсэг. Санал хураалт.  

 

 60.9 хувиар санал дэмжигдлээ.  

 

 5.Төслийн 1 дүгээр зүйлийн 22.9.7 

дахь заалтыг доор дурдсанаар өөрчлөн 

найруулах: 

 

 “22.9.7.Монгол Улсын Засгийн 

газраас зарласан тэргүүлэх чиглэлээр 

гадаадын их, дээд сургууль, дотоодын 

магадлан итгэмжлэгдсэн их, дээд 

сургуульд суралцаж байгаа оюутан, 

мэргэжлийн болон техникийн 

боловсролын сургалтын байгууллагын 

суралцагчид олгосон сургалтын 

төлбөрийн тэтгэлэг. Санал гаргасан 

ажлын хэсэг. Санал хураалт. 

  

 60.9 хувиар санал дэмжигдлээ. 

 

 6.Төслийн 4 дүгээр зүйлийн “2031” 

гэснийг “2035” гэж өөрчлөх. Санал 

гаргасан ажлын хэсэг. Дэмжье гэсэн 

саналын томьёоллоор санал хураалт.  

 

 64.5 хувиар санал дэмжигдлээ.  

 

 Одоо Төсвийн байнгын хорооны 

дэмжээгүй саналаар дэмжье гэсэн 

томьёоллоор санал хураалт эхэлнэ. 

 

 Төслийн 1 дүгээр зүйлийн 22.9.10 

дахь заалтыг “боловсрол, эрүүл мэндийн 

байгууллагын үйл ажиллагаа” гэж 

өөрчлөн найруулах. Санал гаргасан 

Ардчилсан намын  бүлэг. Санал хураалт.  

 

 40.9 хувиар санал дэмжигдсэнгүй.  

 

 Төслийн 1 дүгээр зүйлийн 22.9.11 

дэх заалт. Даваасүрэн гишүүн ажлын 

хэсгийн дарга. 

 

 Ц.Даваасүрэн: Гишүүд ээ энэ 

хуулийн чинь малгай дээр нь ингэж 

байгаа шүү дээ ашиг сонирхлын 

зөрчилгүй байх ёстой гэж байгаа 

байхгүй юу. Тэгэхээр энд хэрвээ сургууль, 

боловсрол, эрүүл мэндийн гээд тэгчихээр 

хувийн эмнэлэгтээ хийсэн, хувийн 

сургуульдаа хийсэн юм чинь ороод явчих 

гээд байгаа байхгүй юу. Тэгэхээр наадах 

чинь нөгөө хуулийнхаа ерөнхий 

зарчимтай зөрчилдөөд унаж байгаа юм. 

Хувийн эмнэлэг, сургууль орчхоод байгаа. 

Үгүй үгүй төрийн гэж байгаа юм. Төрийн 

боловсролын байгууллага, эрүүл мэндийн 

байгууллага гэж байгаа юм.  

 Тэгэхээр хувийн эмнэлэгтэй 

улсуудын, хувийн боловсролын 

байгууллагатай улсуудынх бол шууд 

ингээд ашиг сонирхлын зөрчил үүсээд 

өөрийнхөө хувийн сургууль, цэцэрлэгт 

оруулсан хөрөнгө оруулалт нь энэ 

татварын хөнгөлөлтийг аваад явдаг 

болно гэж. 

 

 Д.Амарбаясгалан: 2.Төслийн 1 

дүгээр зүйлийн 22.9.11 дэх заалтыг хасах. 

Санал гаргасан Ардчилсан намын  бүлэг. 

Дэмжье гэсэн саналын томьёоллоор 

санал хураалт.  

 

 Төхөөрөмж гацсан байна. Санал 

хураалтыг хүчингүй болгоё. 

 

 2 дахь санал хураалтыг хүчингүй 

болгосон байгаа.  

 

 Төслийн 1 дүгээр зүйлийн 22.9.11 

дэх заалтыг хасах гэснийг Төсвийн 

байнгын хорооны дэмжээгүй саналыг 

дэмжихээр санал хураалт.  

 

 54.1 хувиар санал дэмжигдлээ.  

 

 3.Төслийн 1 дүгээр зүйлийн 22.11 

дэх хэсгийг хасах. Санал гаргасан 

Ардчилсан намын бүлэг. Дэмжье гэсэн 

саналын томьёоллоор санал хураалт.  

 

 51.4 хувиар санал дэмжигдлээ.  

 

 4.Төр хувийн хэвшлийн 

түншлэлийн тухай хуульд нэмэлт, 

өөрчлөлт оруулах тухай хуулийн төслийн 

талаарх зарчмын зөрүүтэй саналын 

томьёолол.  

 

 Төсвийн байнгын хорооны 

дэмжсэн санал. 

 

 1.Төслийн 1 дүгээр зүйлийн 1 дэх 

заалтын 37.1.3 дахь заалтын “хугацааг 

мөрдөх боломжгүй” гэсний дараа 

“тохиолдолд энэ хуулийн 37.1-д заасны 

дагуу хэлэлцээ хийж, гэрээ байгуулж 

болох бөгөөд төслийн жагсаалтыг 

Улсын Их Хурал батална.” гэж нэмж, 

37.1.3 дахь заалтын дугаарыг 37.7 дахь 

хэсэг болгож өөрчлөх. Санал гаргасан 

ажлын хэсэг. Ажлын хэсгийн дарга үг 

хэлнэ, тайлбар хийнэ. 

 

 Ц.Даваасүрэн: Тэр түрүүний энэ 

босчихсон 29.9.10 дахь саналыг гүйцээн 

боловсрох чиглэл өгөөч. Энэ чинь одоо 

бүүр заваан юм болох гээд байна шүү дээ. 

Хувийн хэний ч эмнэлэг рүү ингээд л 

хийсэн хийсэн гээд л ингээд л яваад өгнө 

шүү дээ. Сургууль руу энэ болохгүй шүү 

дээ. Тэр хувийн эмнэлэг рүү, тэр хувийн 

сургууль руу гээд л ингээд яваад өгнө шүү 

дээ. Зөвхөн өөрийнхөө биш, өрөөлийн, 

найз нөхдийн ийм юм болчих гээд байгаа 

байхгүй юу. Тийм учраас энэ дээр гүйцээн 

боловсруулах чиглэл авъя. Гүйцээн 

боловсруулъя. Айн? Үгүй, гүйцээн 

боловсруулах чиглэл авч болно шүү дээ. 

Санал хураасан ч гэсэн. Болно, болно, 

болно дарга. Үгүй энэ чинь татвараас 

зугтах гол юм түрүүний Жаргалангийн 

хэлээд байдаг үнэн шүү дээ. Ингээд том 

цоорхой гаргаад хаячхаж байна шүү дээ. 

Боловсрол, эрүүл мэнд. Ингээд 

татвараас зугтах том цоорхой үүснэ.  

 

 Д.Амарбаясгалан: Санал 

хураагдсан асуудлаар гүйцээн 

боловсруулах чиглэл өгөх боломжгүй. 

Байнгын хороо эцсийн хэлэлцүүлэг дээр 

гуравны хоёрын саналаараа асуудлаа 

босгож ирэх боломжтой. Тэгээд энийгээ 

та бүхэн ажлын хэсэг Байнгын хороон 

дээрээ сайтар ярилцаад, хэн нэгэнд ямар 

нэгэн байдлаар давуу байдал олгох 

боломжийг хуулиар нээх бол Улсын Их 

Хурлын хувьд байж болохгүй зүйл гэдгийг 

гишүүд анхааралтай хандах ёстой. Бид 

хувийн хэвшлээ дэмжих ёстой.  

 

 Гэхдээ хувийн хэвшлийг дэмжих 

нэрийн доор бусдад давуу эрх олгох 

нөхцөлийг нээвэл энэ боломжгүй зүйл 

шүү гэдгийг бас энэчээ сануулан хэлье.  

 

 Төсвийн Байнгын хорооны 

дэмжсэн саналаар санал хураалт 

явуулна. Энэ чинь яалаа? Санал хураалт 

явуулах гэж бэлдсэн Төсвийн байнгын 

хорооны дэмжсэн саналыг дэмжье гэсэн 

саналын томьёоллоор. Би уншчихсан. 

Уншаад танилцуулчихсан. Тэгэхээр 

уншаад дуусгачихсан юм би.  

 

 Тэгэхээр 1 дэх зарчмын зөрүүтэй 

саналаар санал хураалт дэмжье гэсэн 

саналын томьёоллоор. 

 

 59.5 хувийн саналаар санал 

дэмжигдлээ.  

 

 2.Төслийн 1 дүгээр зүйлийн 2 дахь 

заалтын 37.7 дахь хэсгийн “аймаг, 

Нийслэлийн болон 2-оос дээш аймгийн 

нутаг дэвсгэр дамжин хэрэгжих” 

гэснийг хасах.Санал гаргасан ажлын 

хэсэг. Дэмжье гэсэн саналын 

томьёоллоор санал хураалт.  

 

 59.5 хувийн саналаар дэмжигдлээ.  

 

 5.Төр, хувийн хэвшлийн 

түншлэлийн тухай хуулийг дагаж мөрдөх 

журмын тухай хуульд нэмэлт оруулах 

тухай хуулийн төслийн талаарх зарчмын 

зөрүүтэй саналын томьёолол.  

 

 Төсвийн байнгын хорооны 

дэмжсэн санал. 

 

 1.Хуулийн төслийг хууль 

санаачлагчид буцаах. Санал гаргасан 

ажлын хэсэг. 

 

 Үг байгаа юу? Дэмжье гэсэн 

саналын томьёоллоор санал хураалт. 

 

 64.9 хувийн саналаар дэмжигдлээ.  

 

 Монгол Улсын Их Хурлын 

чуулганы хуралдааны дэгийн тухай 

хуулийн 41 дүгээр зүйлийн 41.12-т 

Байнгын хороо энэ хуулийн 39.25-д заасан 

үндэслэлээр хуулийн төслийг буцаах нь 

зүйтэй гэсэн санал, дүгнэлт гаргасныг 

нэгдсэн хуралдаанд оролцсон гишүүдийн 

олонх дэмжсэн бол “Хуулийн төслийг 

хууль санаачлагчид буцаах тухай” 

тогтоол баталсанд тооцно гэж заасан 

тул “Хуулийн төсөл буцаах тухай” 

Улсын Их Хурлын тогтоолын төслийг 

баталсанд тооцлоо. 

 

 6.Засгийн газар дахь хяналтын 

тухай хуульд нэмэлт, өөрчлөлт оруулах 

тухай хуулийн төслийн талаарх зарчмын 

зөрүүтэй саналын томьёолол.  

 

 Төсвийн байнгын хорооны 

дэмжсэн санал. 

 

 1.Төслийн 1 дүгээр зүйлийн 16 

дугаар зүйлийн 16.7 дахь хэсгийн 

“зэрэглэлд хамаарна” гэснийг 

“зэрэглэлтэй адилтгана” гэж өөрчлөх. 

Санал гаргасан ажлын хэсэг санал 

хураалт. 

 

 60.4 хувиар санал дэмжигдлээ.  

 

 7.“Төрийн өмчийг Нийслэлийн 

өмчлөлд шилжүүлэх тухай” Улсын Их 

Хурлын тогтоолын төслийн талаарх 

зарчмын зөрүүтэй саналын томьёолол.  

 

 Төсвийн байнгын хорооны 

дэмжээгүй санал. 

 

 1.Төсөлд доор дурдсан агуулгатай 

2 дахь заалт нэмэх: 

  

 “Тавантолгой түлш” ХХК-ийг 

Нийслэлийн өмчид шилжүүлэхдээ 

хуримтлагдсан өр төлбөрийг шийдвэрлэх 

арга хэмжээг хууль тогтоомжийн 

хүрээнд хэрэгжүүлж, сайжруулсан 

түлшний үнийг тогтвортой байлгахад 

шаардагдах нэмэлт санхүүжилтийг 2027 

оны 01 дүгээр сарын 01-ний өдөр хүртэл 

шийдвэрлэх арга хэмжээ авахыг Монгол 

Улсын Засгийн газарт даалгасугай гэсэн 

саналыг Төсвийн байнгын хороо 

дэмжээгүй байна. Тэгэхээр дэмжээгүй 

саналыг дэмжье гэсэн саналын 

томьёоллоор санал хураалт. 

 

 33.3 хувиар санал дэмжигдсэнгүй.  

 

 Ингээд энэ Ерөнхий сайд бол энэ 

тогтоолын заалттай бас санал 

нийлэхгүй байна лээ шүү. Улсын өмчөөс 

орон нутгийн өмчлөлд шилжүүлчхээд 

тэгээд 27 оны 1 сарын 1 хүртэл бас өр 

төлбөрийн асуудлыг нь шийд гэдэг бол 

энэ бас зарчимгүй болно. Зүгээр нийслэл 

өөрийнхөө төсөвт, Сангийн яамтайгаа 

ойлголцоод, тусгаад явах ёстой юмыг 

Засгийн газар, Ерөнхий сайдад үүрэг 

болгож байгаа буруу гэдэг байр суурьтай 

байна лээ.  

 

 Тэгэхээр энийг энэ Байнгын хороон 

дээрээ, эцсийн хэлэлцүүлэг дээрээ 

асуудлаа ярьж зөв болгож орж ирэх нь 

чухал шүү. 

 

 Зарчмын зөрүүтэй саналын 

томьёоллоор санал хурааж дууслаа.  

 

 Монгол Улсын 2024 оны төсвийн 

тухай хуульд өөрчлөлт оруулах тухай 

хуулийн төсөлтэй хамт өргөн мэдүүлсэн 

хууль, тогтоолын төслүүдийг эцсийн 

хэлэлцүүлэгт бүртгүүлэхээр Төсвийн 

байнгын хороонд шилжүүлнэ. Дараачийн 

асуудал.  

 

12.27 цаг 

 

 Монгол Улсын нэгдсэн төсвийн 

2023 оны гүйцэтгэл, Засгийн газрын 

санхүүгийн нэгтгэсэн тайлан болон 

“Монгол Улсын 2023 оны төсвийн 

гүйцэтгэл батлах тухай” Улсын Их 

Хурлын тогтоолын төсөл.  

 

 Тогтоолын төслийн нэг дэх 

хэлэлцүүлгийг явуулна.  

 

 Монгол Улсын нэгдсэн төсвийн 

2023 оны гүйцэтгэл, Засгийн газрын 

санхүүгийн нэгдсэн тайлангийн талаарх 

илтгэлийг Засгийн газрын гишүүн, 

Сангийн сайд Болдын Жавхлан 

танилцуулна. Индэрт урьж байна.  

 

 Б.Жавхлан: Улсын Их Хурлын 

дарга, эрхэм гишүүд ээ,  

 

 Монгол Улсын 2023 оны нэгдсэн 

төсвийн гүйцэтгэл, Засгийн газрын 2023 

оны санхүүгийн нэгтгэсэн тайланг 

хуулийн хугацаанд нэгтгэн гаргаж 

Төрийн аудитын төв байгууллагаар 

аудит хийлгэн та бүхэнд танилцуулж 

байна.  

 

 Нэгдсэн төсвийн гүйцэтгэл, 

Засгийн газрын санхүүгийн нэгтгэсэн 

тайланд Төрийн сан, Нийгмийн 

даатгалын сан, Эрүүл мэндийн 

даатгалын сан, улсын болон орон 

нутгийн 62 төсвийн ерөнхийлөн 

захирагчийн 5442 төсөвт байгууллага, 

619 төрийн болон орон нутгийн өмчит 

тэдгээрийн оролцоотой хуулийн этгээд, 

370 төрийн сан, 295 төсөл сан, нийт 

6726 байгууллагын тайланг нэгтгэсэн 

болно.  

 

 Боомтын сэргэлтээр 2022 оны 

сүүлийн хагаст бий болсон нүүрсний 

экспортын сэргэлтийг хадгалж, дэлхийн 

зах зээлд буурч байсан түүхий эдийн 

үнийн бууралтыг ил тод, нээлттэй 

өрсөлдөөнт биржийн арилжаанд 

шилжүүлсэн нь уул уурхайн салбар, 

түүнийг дагасан газар, худалдаа 

үйлчилгээний салбарыг эрчимжүүлж, 

ДНБ 2023 оны урьдчилсан гүйцэтгэлээр 

68.9 их наяд төгрөг буюу төлөвлөгөөнөөс 

14.4 хувиар давж эдийн засгийн бодит 

төсөлд 7 хувь  буюу төлөвлөгөөнөөс 1 

функтээр өслөө.  

 

 Монгол Улс 2023 онд 163 улстай 

худалдаа хийж, гадаад худалдааны нийт 

бараа эргэлт 24.4 тэрбум ам.долларт 

болж, өмнөх оноос 15 хувиар өссөн бол 

гадаад худалдааны тэнцэл 5.9 

ам.долларын ашигтай гарлаа.  

 

 Экспорт өмнөх оны мөн үеэс 21.1 

хувиар өсөж, 15.2 тэрбум ам.долларт 

хүрэхэд нүүрсний экспорт 36.8 хувиар 

буюу 2.4 тэрбум ам.доллароор өссөн нь 

голлон нөлөөллөө. Засгийн газрын 2022 

оны гадаад валютын улсын нөөцийг 

нэмэгдүүлэх чиглэлээр авах зарим арга 

хэмжээний тухай 362 дугаар тогтоолын 

хүрээнд экспортод гаргах нүүрсийг 

нээлттэй, цахим арилжаагаар хийж, 

хилийн үнээр борлуулж, боомтуудын 

нэвтрүүлэх чадварыг сайжруулснаар 

2022 онд 0.7 тэрбум ам.долларын 

алдагдалтай байсан төлбөрийн тэнцэл 

23 онд 1.5 тэрбум ам.долларын ашигтай 

гарлаа.  

 

 Төлбөрийн тэнцэл ашигтай 

гарснаар гадаад валютын улсын нөөцийн 

оны эцэст 4.9 тэрбум долларт хүрч, 

өмнөх оноос 44.7 хувиар өссөн байна. 

 

 Монгол Улсын нэгдсэн төсвийн 

тэнцвэржүүлсэн орлого тусламжийн дүн 

2023 онд 23.3 их наяд төгрөг, нийт 

зарлага ба цэвэр зээлийн дүн 22.5 их наяд 

төгрөг, нэгдсэн төсвийн нийт 

тэнцвэржүүлсэн тэнцэл 2.2 их наяд 

төгрөгийн алдагдалтай төлөвлөгдсөнөөс 

785.9 тэрбум төгрөгийн ашигтай гарсан 

ба сүүлийн 3 жил дараалан 3 жил 

дараалан төсвийн алдагдлыг үе 

шаттайгаар бууруулж ажиллалаа.  

 

 Улсын төсвийн тэнцвэржүүлсэн 

орлого ба тусламжийн дүн 16.1 их наяд 

төгрөг, зарлага 16.1 их наяд төгрөг. 

Нийт тэнцвэржүүлсэн тэнцэл 1.8 их 

наяд төгрөгийн алдагдалтай 

төлөвлөгдсөнөөс 5.4 тэрбум төгрөгийн 

ашигтай гарлаа.  

 

 Сүүлийн жилүүдэд Засгийн газар 

хилийн боомтын нэвтрэх хүчин чадлыг 

сайжруулах, экспортыг нэмэгдүүлэхэд 

онцгой анхаарч ажилласны үр дүнд 2023 

оны нүүрсний экспортын хэмжээг 

төлөвлөсөн хэмжээнээс 19.6 сая 

тонноор, өмнөх оноос 37.8 сая тонноор 

нэмэгдүүлж, 69.6 сая тоннд хүргэсэн нь 

төсвийн орлого нэмэгдүүлэхэд гол нөлөөг 

үзүүллээ.  

 

 2023 онд авч хэрэгжүүлсэн 

бодлогын арга хэмжээнүүдээс 

тоймловол Төрийн албан хаагчдын 

үндсэн цалин доод хэмжээг төрийн 

захиргааны албан хаагчид 39 хувь, 

төрийн албан хаагчид 39 хувь, төрийн 

үйлчилгээний албан хаагчид 32.7 хувь, 

төрийн мэргэжлийн үйлчилгээний албан 

хаагчид 69.2 хувь  тус тус нэмэгдүүлж, 

олон шатлал бүхий харилцан адилгүй, 

тэгш бус үнэлэмжтэй цалингийн 

тогтолцоог адил үнэлэмж бүхий нэг 

шатлалтай болгосон. 

 

 Нийгмийн даатгалын сангаас 

олгож байгаа тэтгэврийн зөрүүг арилгах 

зорилгоор даатгуулагчийн тэтгэвэр 

тогтооход баримталсан хөдөлмөрийн 

хөлс түүнтэй адилтгах орлогыг 

өнөөгийн цалин хөлсний түвшинтэй 

жишиж ойртуулах итгэлцүүрийг 2023 

оны суурь оныг 2011 он байсныг 22 он 

болгож шинэчлэн тогтоолоо. 

 

 Итгэлцүүрийг ашиглан 

тэтгэврийн зөрүүг арилгасны дараах 

сууриас тооцож тэтгэврийг 10 хувиар 

нэмэгдүүлэхэд шаардлагатай эх 

үүсвэрийг шийдвэрлэснээр тэтгэвэр 

авагч ахмадуудын орлогын баталгаа 

сайжирч, бараа, бүтээгдэхүүний үнийн 

өсөлтөөс үүдэлтэй эрсдэлийг бууруулав. 

 

 Шинэ сэргэлтийн бодлогын 

хүрээнд хот, хөдөөгийн сэргэлт, хэт 

төвлөрлийг сааруулах зорилгоор орон 

нутгийн нэмэгдлийг 20 хувиар тооцож 

олгох, орон нутгийн удирдлага нь төрийн 

албан хаагчийнхаа цалинг 80 хүртэл 

хувиар нэмэгдүүлэн олгох эрх зүйн орчныг 

бий болгосноор тайлан тоонд 35.1 

тэрбум төгрөгийн цалингийн нэмэгдэл 

олгожээ. 

 

 Төсвийг үр ашигтай, хэмнэлттэй 

байхаар төлөвлөж, зохистой удирдаж 

зарцуулсантай холбогдуулан гүйцэтгэлд 

суурилсан санхүүжилтийн зарчмаар 

санхүүждэг байгууллагаас бусад 

байгууллагын 23602 албан хаагчдад 25.7 

тэрбум төгрөгийн урамшуулал олгосон 

байна.  

 

 Улсын төсвийн хөрөнгө 

оруулалтаар 2023 онд 1143 төсөл, арга 

хэмжээ шинээр 10 төсөл, арга 

хэмжээний 0.5 их наяд төгрөг, өмнөх 

онуудад шилжин хэрэгжиж буй 1129 

төсөл, арга хэмжээнд 2.1 их наяд төгрөг 

концессын эргэн төлөлтөөр 4 төсөл, 

арга хэмжээнд 0.2 их наяд төгрөг 

олгосноор гүйцэтгэл 93.8 хувийн 

биелэлттэй байна. 

 

 Мөн эдгээр төслүүдийг 

гүйцэтгэсэн 1460 гаруй аж ахуйн 

нэгжийн үйл ажиллагаа тогтвортой 

үргэлжилж 40.9 мянган ажлын байрыг 

хадгалж, 2.8 их наяд төгрөгийн 

санхүүжилтээр эдийн засгийг дэмжсэн 

байна.  

 

 Төрийн хэмнэлтийн тухай хуулиар 

хориглосон үйл ажиллагаа, зардалд 

тавих хяналтыг сайжруулан санхүүгийн 

сахилга батыг мөрдүүлснээр 2023 оны 

төсвийн жилд 122.8 тэрбум төгрөгийн 

хэмнэлт үүсгэж өмнөх оноос 39.4 

тэрбум төгрөгөөр өссөн байна. 

 

 Улсын Их Хурлын дарга, эрхэм 

гишүүд ээ,  

 

 Та бүхэн 2023 оны төсвийн 

гүйцэтгэлийн үр дүнгийн тоон 

үзүүлэлтүүд болон бусад холбогдох 

тайлан, танилцуулгатай танилцаж, 

Төсвийн тухай хуулийн “Монгол Улсын 

2023 оны төсвийн гүйцэтгэлийг батлах 

тухай” Улсын Их Хурлын тогтоолын 

төслийг хэлэлцэж өгнө үү.  

 

 Анхаарал тавьсанд баярлалаа. 

 

 Д.Амарбаясгалан: Одоо Төрийн 

байгуулалтын байнгын хороо, Хууль зүйн 

байнгын хороо, Төсвийн байнгын хороо 

хуралдах шаардлагатай байгаа учраас 

үдээс өмнөх чуулганы хуралдааныг 

завсарлуулаад үдээс хойших чуулганы 

хуралдаан 14 цагт эхлүүлнэ.  

 

 Түр завсарлалаа. Байнгын хороод 

хуралдъя. 

 

12.44 цаг. 

 

Мягмар, 27 Наймугаар сар 2024                      

Төрийн ордон “Их хуралдай” танхим 

14 цаг 25 минут. 

 

ҮДЭЭС ХОЙШИХ НЭГДСЭН 

ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ 

 

 Х.Булгантуяа: Улсын Их Хурлын 

нэгдсэн чуулганы үдээс хойших хуралдаан 

эхэлж байна.  

 

 Хэлэлцэх асуудал 4. Монгол Улсын 

нэгдсэн төсвийн 2023 оны гүйцэтгэлийг 

хэлэлцэж эхэлсэн.  Сая завсарлахын өмнө 

Засгийн газрын санхүүгийн нэгтгэсэн 

тайлан болон “Монгол Улсын 2023 оны 

төсвийн гүйцэтгэл батлах тухай” Улсын 

Их Хурлын тогтоолын төслийг хэлэлцэж 

эхэлсэн байж байгаа. Болдын Жавхлан 

сайд танилцуулгаа хийсэн.   

 

 Одоо Монгол Улсын нэгдсэн 

төсвийн 2023 оны гүйцэтгэл, Засгийн 

газрын санхүүгийн нэгдсэн тайлангийн 

талаарх аудитын дүгнэлтийг Монгол 

Улсын Ерөнхий аудитор Дэлэгийн 

Загджав танилцуулна. Загджав даргыг 

индэрт урьж байна. 

 

 Д.Загджав: Та бүхэндээ өдрийн 

мэнд хүргэе.  

 

 Монгол Улсын Их Хурлын дэд 

дарга, эрхэм гишүүд ээ,  

 

 Монгол Улсын 2023 оны нэгдсэн 

төсвийн гүйцэтгэл нь хуульд заасан 

шалгуур үзүүлэлтүүд төсвийн зорилтыг 

хангасан эсэх, Монгол Улсын Засгийн 

газрын 2023 оны санхүүгийн нэгтгэсэн 

тайланг стандартын дагуу үнэн, зөв 

илэрхийлсэн эсэхэд Төрийн аудитын 

байгууллага аудит хийж, дүгнэлт гарган 

хуулиар тогтоосон хугацаанд аудитын 

тайланг Улсын Их Хуралд хүргүүлсэн 

болно.  

 

 Улсын Их Хурлын эрхэм гишүүд 

та бүхэнд аудитын тайлан, дүгнэлтийн 

талаар хураангуйлан танилцуулъя. 

 

 1.Монгол Улсын 2023 оны нэгдсэн 

төсвийн гүйцэтгэлд хийсэн аудитын 

дүгнэлт Монгол Улсын Засгийн газар 

2023 онд төслийн талаар төсвийн 

талаар баримтлах 8 бодлого, тэргүүлэх 

чиглэлийн хүрээнд 14 арга хэмжээг 

хэрэгжүүлэхээр төлөвлөн ажилласан 

байна.  

 

 Төсвийн тухай хуулийн 8 дугаар 

зүйлийн 8.10.2 дахь заалтыг үндэслэн 

Монгол Улсын 2023 оны төсвийн нийт 

тэнцвэржүүлсэн орлого ба тусламжийн 

дүнг 23 их наяд 294.9 тэрбум төгрөг, 

нийт зарлага ба цэвэр зээлийн дүнг 22 их 

наяд 509 тэрбум төгрөгөөр аудит хийж 

баталгаажууллаа.  

 

 Монгол Улсын нэгдсэн төсвийн 

нийт орлого ба тусламжийн дүнг 1 их 

наяд 347.5 тэрбум төгрөгөөр давж, 

урсгал зарлагыг 966.2 тэрбум төгрөг, 

хөрөнгийн зарлагыг 1 их наяд 28.6 

тэрбум төгрөгөөр тус тус дутуу 

зарцуулан эргэн төлөгдөх цэвэр зээл 

292.8 тэрбум төгрөгөөр дутуу бүрдсэн 

байна.  

 

 Нэгдсэн төсвийн тэнцвэржүүлсэн 

нийт тэнцлийг 2 их наяд 213.1 тэрбум 

төгрөгийн алдагдалтай байхаар 

төлөвлөснөөс гүйцэтгэлээр 786.9 тэрбум 

төгрөгийн ашигтай гарчээ Засгийн 

газрын нийт өр 2023 онд 30 их наяд 773.6 

тэрбум төгрөгийн үлдэгдэлтэй байгаа нь 

өнөөгийн цэвэр өнөөгийн үнэ цэнээр 

тооцвол 26 их наяд 582.9 тэрбум төгрөг 

болж ДНБ-ий 38.6 хувьтай тэнцэж, 

өрийн үлдэгдэл өмнөх оноос 1 их наяд 

108.7 тэрбум төгрөг буюу 4 хувиар 

буурсан байна.  

 

 Монгол Улсын 2023 оны төсвийн 

тухай хуульд 7 их наяд 376.3 тэрбум 

төгрөгийн төсөвт өртөгтэй 1139 төсөл, 

арга хэмжээг 2 их наяд 686 тэрбум 

төгрөгөөр санхүүжүүлэхээр баталсан ба 

тухайн жилийн санхүүжилтийн 

гүйцэтгэл 83.2 хувь, тухайн онд 

хэрэгжүүлж дуусахаар төлөвлөсөн 883 

төсөл, арга хэмжээний хэрэгжилт 62.5 

хувьтай байна.  

 

 Улсын төсвийн хөрөнгө 

оруулалтаар хэрэгжүүлэх төсөл, арга 

хэмжээг хэрэгцээ шаардлага, тэргүүлэх 

ач холбогдол, эдийн засгийн үр өгөөжөөр 

эрэмбэлээгүй, санхүүжилтийг хэрэгжих 

хугацаатай нь уялдуулж төлөвлөөгүй, 

хэрэгжилтэд тулгарсан асуудлыг 

шийдвэрлэх цаг хугацаа, шат дараалал 

тодорхойгүй, гэрээний хариуцлага 

тооцох эрх зүйн зохицуулалт хангалтгүй 

байгаа нь төсөл, арга хэмжээний 

хэрэгжилт удаашрах, зогсонги байдалд 

хүрэхэд нөлөөлж төсөвт өртөг нь 

нэмэгдэх шалтгаан болж байна. 

 

 Аудитын дүн дүгнэлтэд үндэслэн 

төсвийн ерөнхийлөн захирагчдад 11 

зөвлөмж өгч, илэрсэн зөрчилд 8 тэрбум 

249.9 сая төгрөгийн 11 төлбөрийн акт 

тогтоож, 28 тэрбум 515.4 сая 

төгрөгийн 15 албан шаардлагыг 

хүргүүлсэн байна.  

 

 Тус арга хэмжээний хэрэгжилтэд 

тавих хяналт, хариуцлагын тогтолцоог 

үнэлэх, барилга байгууламжийн зураг, 

төсөл, гүйцэтгэлд илэрч байгаа нийтлэг 

зөрчилд тулгарч буй асуудалд судалгаа 

шинжилгээ хийж, эрх зүйн орчныг 

сайжруулах замаар хөрөнгө оруулалтын 

чанар, үр өгөөжийг нэмэгдүүлэх 

шаардлагатай байгаа юм.  

 

 Монгол Улсын Засгийн газрын 

2023 оны санхүүгийн нэгдсэн тайланд 

хийсэн дүгнэлтийн талаар.  

 

 Хоёрт, Засгийн газрын 2023 оны 

санхүүгийн нэгтгэсэн тайлан Төсвийн 

эрхлэн захирагчийн 62 санхүүгийн 

нэгтгэсэн тайлан, тэдгээрийн харьяа 

байгууллагын нийт 6711 санхүүгийн 

тайланг аудитад хамар хамруулсан 

байна.  

 

 Аудитын дээд байгууллагын болон 

аудитын олон улсын стандарт, төрийн 

аудитын байгууллагаас аудит хийх 

журамд заасны дагуу аудитыг 

гүйцэтгэж Засгийн газрын санхүүгийн 

нэгдсэн тайланд дараах үндэслэлээр 

хязгаарлалттай дүгнэлт өгсөн болно. 

Үүнд: 

 

 Засгийн газрын гадаад зээлийн 

хөрөнгийн эх үүсвэрээс эргэн төлөгдөх 

нөхцөлтэйгөөр дамжуулан зээлдүүлсэн 

олон жилийн насжилттай хугацаа 

хэтэрсэн эргэн төлөлт хийгдээгүй 1 их 

наяд 111.1 тэрбум төгрөгийн авлагын 

үлдэгдэлтэй.  

 

 2.Гадаад зээлээр санхүүжүүлж 

2018-2022 онд хэрэгжиж дууссан 

Эрдэнэтийн дулааны цахилгаан станцын 

өргөтгөл төслийн нийт 176.7 тэрбум 

төгрөгийн дамжуулан зээлдүүлэх гэрээ 

байгуулаагүй, авлагаар бүртгээгүй.  

 

 2.Орон сууцын хороолол дэд бүтэц 

төслийн хүрээнд дамжуулан зээлийн 

гэрээний дагуу 2012 онд олгосон нийт 

239.2 тэрбум төгрөгийн дамжуулан 

зээлийн гэрээний эргэн төлөлт 

хийгдээгүй. Гэрээний дагуу маргааныг 

Арбитрын шүүхээр шийдвэрлүүлэх арга 

хэмжээ авч ажиллаагүй.  

 

 4.Гадаад зээл, тусламжаар 

санхүүжүүлсэн 10 төсөл, хөтөлбөрийн 

бусад эргэлтийн хөрөнгө, дуусаагүй 

барилга, байгууламж, урьдчилж гарсан 

зардал дансанд хүрэгдээд нийт 534.1 

тэрбум төгрөгийн хөрөнгийг эзэмшигч, 

ашиглагч байгууллагад шилжүүлж, 

төслийн заалтыг хаалтын санхүүгийн 

тайланг бүртгээгүй байна. 

 

 Аудитаар нийт нягтлан бодох 

бүртгэл, санхүүгийн тайлагналтай 

холбоотой 3 их наяд 845.9 тэрбум 

төгрөгийн алдаа илэрснээс 3 их наяд 

794.5 тэрбум төгрөгийн алдааг 

залруулж, хууль тогтоомж зөрчсөн 4 их 

наяд 291.4 тэрбум төгрөгийн зөрчил 

илрүүллээ. Нийт 62 төсвийн эрхлэн 

захирагчийн санхүүгийн тайланд хийсэн 

аудитаар өөрчлөлтгүй 34, 

хязгаарлалттай 28 дүгнэлт өгсөн байна.  

 

 Аудитын дүн, дүгнэлтэд үндэслэн 

Улсын Их Хурлын эрхэм гишүүд та 

бүхнийг дараах асуудалд анхаарал 

хандуулахыг хүсье.  

 

 Төсвийн хүрээний мэдэгдэл, 

Төсвийн төсөөллийн тухай хуульд 

тусгасан эдийн засгийн үзүүлэлтүүдийг 

тухайн жилийн төсвийг батлахдаа 

өөрчлөлт оруулахгүй байх. Тухайн 

жилийн төсвийн тухай хуулиар 

батлаагүй хөрөнгө оруулалтын болон 

нийгмийн шинж чанартай төсөл, арга 

хэмжээг төрийн өмчит хуулийн 

этгээдүүд нийгмийн хариуцлагын хүрээнд 

санхүүжүүлж байгаа нь байгууллагын 

ашигт ажиллагаа, төвлөрүүлэх ноогдол 

ашигт нөлөөлж байгаа асуудлыг анхаарч 

хуулийн тодорхой зохицуулалттай 

болгох.  

 

 Улсын Их Хурлын 2020 оны 2 

дугаар тогтоолын хавсралтаар 

баталсан Монгол Улсын Үндсэн хуульд 

оруулсан нэмэлт, өөрчлөлтөд хууль 

тогтоомжийг нийцүүлэх хуваарьт орсон 

Төрийн болон орон нутгийн өмчийн 

тухай хуульд нэмэлт, өөрчлөлт оруулах 

талаар дэмжлэг үзүүлэх, Монгол  Улсын 

Их Хурлын 2022 оны 16 дугаар 

тогтоолоор 25 төрийн өмчит хуулийн 

этгээдийг нэмж хувьцаа гарган биржээр 

нээлттэй ажиллах замаар олон нийтийн 

хяналтад оруулах. Санхүүгийн сахилга 

бат, засаглалыг сайжруулах, үйл 

ажиллагааны тогтвортой, ил тод 

байдлыг хангах талаар Засгийн газарт 

өгсөн үүргийн хэрэгж хэрэгжилтийг 

хангуулах. Аудитаар Улсын Их Хуралд 4 

асуудлыг толилуулж, Монгол Улсын 

Ерөнхий сайдад 9, Шадар сайд бөгөөд 

Эдийн засаг, хөгжлийн сайдад 5, Сангийн 

сайдад 15, төсвийн ерөнхийлөн 

захирагчдад 5 зөвлөмжийг тус тус 

аудитын тайланд тусгасан болно.   

 

 Улсын Их Хурлын эрхэм гишүүд 

ээ, 

 

 Та бүхэнд Монгол Улсын 2023 оны 

төсвийн гүйцэтгэл, Засгийн газрын 

санхүүгийн нэгтгэсэн тайланд хийсэн 

аудитын дүгнэлтийн талаар товч 

танилцуулж дууслаа.  

 

 Анхаарлаа хандуулсанд баярлалаа. 

 

 Х.Булгантуяа: Ажлын хэсгийн 

гишүүдийг танилцуулъя. Холбогдох 

Засгийн газрын сайд нар, мөн 

Даньхүүгийн Баянбилиг Монгол Улсын 

Үндсэн хуулийн цэцийн Тамгын газрын 

дарга, Батдэмбэрэлийн Эрдэнэтулга 

Шүүхийн ерөнхий зөвлөлийн Гүйцэтгэх 

нарийн бичгийн дарга, Цэвэгсүрэнгийн 

Наранчимэг Үндэсний аудитын газрын 

Санхүү-Нийцлийн аудитын газрын 

захирал, тэргүүлэх аудитор, Үндэсний 

аудитын газар болон Сангийн яамны 

холбогдох гол албан тушаалтнууд төв 

рүү ирээд суучхаарай. Асуултад 

хариулахад бэлдээд. Дагвадоржийн 

Ганхуяг Батлан хамгаалах яамны Төрийн 

нарийн бичгийн дарга, Сандагийн 

Магнайсүрэн Аж үйлдвэр, эрдэс баялгийн 

яамны Төрийн нарийн бичгийн дарга, 

Гаваасүрэнгийн Азжаргал Авлигатай 

тэмцэх газрын Дэд дарга, Сугарын 

Наранбилиг Шүүхийн ерөнхий зөвлөлийн 

Санхүү, хөрөнгө оруулалтын газрын 

дарга, Сангидоржийн Баярмаа Гаалийн 

ерөнхий газрын Татвар, орлогын газрын 

дарга, Лхагвабаярын Энх-Амгалан Эдийн 

засаг, хөгжлийн яамны Макро эдийн 

засгийн бодлогын газрын дарга, 

Мижиддоржийн Санжаадорж Сангийн 

яамны Төсвийн бодлого, төлөвлөлтийн 

газрын дарга, Лувсандоржийн Сонор 

Сангийн яамны Санхүүгийн бодлогын 

газрын дарга, Бямбарагчаагийн Тэлмүүн 

Сангийн яамны Татварын бодлогын 

газрын дарга, Ганболдын Золбоо Сангийн 

яамны Санхүү, төсвийн судалгааны 

газрын дарга, Жамъяншаравын 

Дэлгэржаргал Сангийн яамны Хөгжлийн 

санхүүжилт, хөрөнгө оруулалтын газрын 

даргын албан үүргийг түр орлон 

гүйцэтгэгч, Рэнцэнгийн Мягмаржав 

Татварын Ерөнхий газрын Татвар 

хураалтын удирдлага, арга зүйн газрын 

дарга. 

 

 Эндээс нэлээн олон нэр ирүүлсэн 

боловч зарим нь бас энэ бүртгэлд 

ороогүй хүмүүс бас байна. Хишигээгийн 

Нямбаатар Нийслэлийн Засаг дарга 

бөгөөд Улаанбаатар хотын захирагч 

гэсэн ийм албан тушаалтнууд ирсэн 

байна. 

 

 Чуулганы дэгийн тухай хуулийн 

9.17-д улсын төсвийн гүйцэтгэлийг 

чуулганы нэгдсэн хуралдаанаар 

хэлэлцэхэд гишүүн бүр асуулт асууж, үг 

хэлэх эрхтэй гэж заасны дагуу илтгэл 

болон аудитын дүгнэлттэй холбогдуулан 

Засгийн газрын гишүүд, төсвийн 

ерөнхийлөн захирагч нар болон Монгол 

Улсын Ерөнхий аудитораас нээлттэй 

асуулт асуух боломжтой байгаа. Засгийн 

газрын сайд нар чуулгандаа орж ирж 

сууж, холбогдох төсөвтөө асуултад 

хариулах ёстой байгаа. Сайд нарынхаа 

ирцийг хангая. 

 

 Ингээд асуулт асуух Улсын Их 

Хурлын гишүүд нэрээ өгнө үү. 

 

 Энэ яагаад нэр нь харагдахгүй 

байна? Нарантуяа-Нара гишүүнээр 

тасалъя. Гонгорын Дамдинням гишүүн 

асуулт асууна. Ирцээрээ дээш, доошоо 

хөдлөөд Ж.Ганбаатар гишүүний 

микрофоныг өгье. 

 

 Х.Булгантуяа: Ганбаатар гишүүн 

арай эрт ирсэн байна.  

 

 Ж.Ганбаатар: Арай эрт биш л 

дээ нэлээн эрт ирсэн юм байна. 

Гүйцэтгэл би “Эрдэнэс Тавантолгой”  

компанийн удирдлагаас асуулт байх юм. 

Биржийн тухай хууль хэрэгжиж эхлээд 2 

жил болж байгаа. Нүүрс биржээр зарах, 

100 хувь нүүрсээ биржээр зарах ёстой 24 

онд.  

 

 23 оны гүйцэтгэл дээр биржээр 

бид нүүрсээ ямар ч байсан 30-40 хувьтай 

нүүрсээ “Эрдэнэс Тавантолгой”  

компанийн нүүрсийг зарж зарсан. 

“Эрдэнэс Тавантолгой” компаниас хүн 

байгаа юм байгаа биз дээ? Одоо ингээд 

гүйцэтгэлийг нь ингээд Их Хурлын 

гишүүний хувьд ингээд авахлаар ерөөсөө 

биржээр нүүрсээ зарахгүй байна л даа 

энэ жил. Хагас жилээс хойш ярьж 

байгаа шүү дээ. Сангийн сайд бол мэдэж 

байгаа болов уу гэж бодож байна. Тэгээд 

дээрээс нь зэсийг яагаад биржээр 

зарахгүй байна. 2 удаа зэсээ биржээр 

зарсан байна. Одоо ингээд ахиад 

биржээр зэсээ зарахгүй зогсчихсон юм 

уу, эс үгүй бол амжилтгүй болоод байгаа 

юм уу? Биржийнхээ тухай хуулийг 

гүйцэтгэхгүй бол энэ чинь 72 сая тонн 

нүүрс экспортлохоор тодотголоор орж 

ирж байгаа юм байна шүү дээ энэ жил. 

60 байсан бол 72 дээр. Тэгээд нүүрсний 

үнэ чинь бас эрсдэлтэй байна. Тэгээд гол 

төсвийг чинь бүрдүүлж байгаа зүйл энэ 

нүүрс чинь байгаа шүү дээ. Тэгээд зэс 

байна. Тэгээд “Эрдэнэс Тавантолгой” 

компани энэ дээр ямар юутай байгаа юм 

бол? 

 

 23 оны гүйцэтгэлээр би хэлж 

байна л даа Биржийн тухай хуулиар бол 

нүүрсийг бид ямар ч байсан тэр хуульд 

заасны дагуу “Эрдэнэс Тавантолгой” 

компанийн нийт нүүрсний экспортын 40 

хувийг биржээр зарсан энэ жил 100 

болох ёстой. Биржийн тухай хуулийг 

зүгээр, аягүй бол явцын дунд энэ 

Биржийн тухай хууль буруу байна, больё 

гэж магадгүй шүү. Буцаад янз янзын юм 

руугаа орох магадлалтай. Тэгээд 2 

асуулт байна. Зэсийг яагаад биржээр 

зарахгүй байна? Нүүрс биржээр зарах 

процесс хэдэн хувьтай байна? Асуулт 

асууж дууслаа тодруулъя.  

 

 Х.Булгантуяа: “Эрдэнэс 

Тавантолгой”-гоос ажлын хэсэгт 

байхгүй байна. Аж үйлдвэр, Эрдэс 

баялгийн яам, сайд байна уу? Сайд нар 

суумаар байх юм. Засгийн газрын сайд 

нар уг нь асуултад хариулах ёстой. 

Хэрвээ шаардлагатай бол яамны 

холбогдох албан тушаалтнууд,. Эдийн 

засаг, хөгжлийн сайд, уг нь Эдийн засаг, 

хөгжлийн яам, Аж үйлдвэр, уул уурхайн 

яам л хариуцдаг л даа. Эдийн засаг 

хөгжлийн сайд бас байхгүй байгаад байх 

юм. Яах вэ Аж үйлдвэр, эрдэс баялгийн 

Төрийн нарийн бичгийн дарга хариулах 

уу? Энэ уг нь Засгийн газрын үйл 

ажиллагааны хөтөлбөрөө батлуулахад, 

төсвийн тодотголоо батлуулахад, 

төсвийн гүйцэтгэлээ Улсын Их Хурлаар 

бас хэлэлцүүлэхэд Засгийн газрын сайд 

нар өөрснөө баймаар байна. Тэгэхгүй бол 

ингээд бие биеэсээ асуугаад. Гэхдээ аль ч 

аль ч үед  Улсын Их Хурлын гишүүд 

асуулт асуух эрхтэй шүү дээ. Тийм. үгүй 

ээ, хариулъя, хариулъя. Уул уурхайн 

яамнаас, Эдийн засаг, хөгжлийн яамнаас 

хариулъя. Эдийн засаг, хөгжлийн яам 

хуучин үүнийг бас хариуцаад л явдаг 

байсан. Эдийн засаг, хөгжлийн яамны 

Энх-Амгалан дарга хариулах уу? Эдийн 

засаг, бодлогын газрын дарга. Индэр 2 

микрофоныг өгье. Асуултад хариулуулъя. 

2 номерын микрофон Энх-Амгалан дарга.  

 

 Л.Энх-Амгалан: Эдийн засаг, 

хөгжлийн яам, Энх-Амгалан. Ганбаатар 

гишүүний асуултад хариулъя. Биржийн 

тухай хууль батлагдаад, хэрэгжээд явж 

байгаа. 2024 оны хувьд биржээр нийт 

16.8 сая тонн нүүрс борлуулсан байна. 

Гишүүний хэлж байгаа зөв. Сүүлийн 

хагас жилд жаахан биржийн харилцаа, 

арилжаа удаашралтай байгаа 4 сар, 5 

сар дунджаар сард 4 сая тонн нүүрс 

арилжиж байсан бол 7 сард 1.6 сая тонн 

нүүрс арилжсан. 2 дахин, 3 дахин буурсан 

гэсэн үг. 8 сарын хувьд бол 700 орчим 

мянган тонн нүүрс арилжаад байна. 

Одоо энэ нүүрсний арилжаа буурчихсан 

байгаа шалтгаан нь яах вэ гадаад зах 

зээл дээр жаахан үнэ буурчихсан. 

Тэрэнтэй холбоотой гаднаас эрэлт 

буурсан байгаа. Эрэлт буурснаас гадна 

үнэ буцаж өснө гэсэн хүлээлттэй байгаа 

учраас үнийн өсөлтийг хараад компаниуд 

жаахан зарах саналаа багасгасан тийм 

байдалтай байж байна.  

 

 Зэсийн баяжмалын хувьд 4, 5 сард 

1, 1 удаа арилжааг хийсэн. Тэрнээс хойш 

ууланд сардаа 1 арилжаа хийгээд явах 

ерөнхий чиг хандлага ярьж байсан. 

Тэрнээс хойш арилжаа хийгээгүй байгаа. 

Энэ дээр зэсийн баяжмалын хувьд 

магадгүй Уул уурхайн яамнаас 

дэлгэрүүлж хариулсан нь зүгээр байх. 

Тэнд ажлын хэсэг гараад, арилжаа 

зохион байгуулаад явж байсан. Сүүлийн 3 

сар, 4 сар арилжаа хийгээгүй байна. 

 

 Х.Булгантуяа:  Жамбалын 

Ганбаатар гишүүн тодруулъя.  

 

 Ж.Ганбаатар: Нийт 52 сая тонн 

нүүрс зарчхаад байгаа юм байна лээ 

одоо. Тэглээд 16 сая тонн нүүрс биржээр 

зарсан гэхлээр маш хариуцлагагүй байна 

шүү. Тэгээд одоо наадах чинь биржээс 

зугтана гэвэл хулгай нүүрлэнэ шүү. 

Зэсийн баяжмалыг би сайд байхдаа 

шахсаар байгаад наад 4, 5 сард чинь 

зэсийн баяжмалыг биржээр зарсан. 

Тэгээд 6, 7 сараас хойш байхгүй байна 

гэдэг чинь тэгээд энийгээ шахахгүй бол 

болохгүй шүү. Эрдэнэт үйлдвэрийн 

зэсийг биржээр зарчихсан, зараад 

эхэлсэн. Тэгээд энийгээ, тэгээд энэ сайн 

зүйлээ цааш нь үргэлжлүүлээд яваач. 

Тэгээд 5 сар, 6 сард биржээр юу 4 сар, 5 

сард зарлаа. Би инээдтэй юм яриагүй юм 

шиг байх юм. Хүмүүс инээгээд байх шиг 

байх юм. Тэгэхлээр энийгээ цааш нь 

үргэлжлүүлээд яваач. Зэс наад нүүрс 

чинь одоо энэ нэмэгдэж байгаа төсвийн 

чинь дийлэнхийг бүрдүүлж байгаа юм 

биш үү?  

 

 Х.Булгантуяа: Тийм, Болдын 

Жавхлан сайд хариулах уу? Тэгье, 

Сангийн сайд Болдын Жавхлан. 

 

Б.Жавхлан: Ганбаатар гишүүний 

асуултад нэмж хариу мэдээлэл өгье. 

Өнгөрсөн Засгийн газрын үед Ганбаатар 

гишүүн Уул уурхайн яамыг хариуцаж, 

удирдаж ажиллаж байхдаа энэ хуулийг 

санаачилж байгаа гаргаад ер нь 

Монголын баялаг ялангуяа төрд 

бүртгэлтэй энэ баялгууд биржээр олон 

нийтийн өмнө ил тод байдлаар ингэж 

арилжаалагдах ёстой шүү 1гр бүр нь 

гэдэг. Энэ их амжилттай хэрэгжсэн 

Засгийн газрын ч бас үлдээсэн том ажил 

эхлэлийн нэг болж үлдсэн. Тэгээд 23 онд 

энэ ажлууд маань нэлээн амжилттай 

эхлээд 23 оны гүйцэтгэл одоо 

танилцуулж байгаа шүү дээ гүйцэтгэл. 

Энэ дээр сүүлийн 2 жил дараалж Монгол 

Улсын төсөв нэмэх гарахад ч бас их том 

эерэг нөлөө үзүүлсэн юм байгаа юм. Энэ 

жил ингээд жоохон нэмэгдээд эхлэхээр 

Ганбаатар сайд ийм юм болоод байх шиг 

байна. Тэгээд тээвэр дээрээ очоод 

боомилогдоод байна. Тээвэр ачаалал нь 

нэмэгдээд, жишээ нь, миний сонссоноор 

Дарханы төмөрлөгийн үйлдвэрийн 

төмрийн хүдэр биржээр 

арилжаалагдчихаад арилжаалагдсан 

хэмжээгээрээ хил дээрээ очиж чадахгүй 

байгаа юм. Хилээрээ гаргаж чадахгүй 

болонгуут бирж тэрийг нь дахиж 

арилжаалах боломжгүй болчхоод байгаа 

юм. Иймэрхүү өмнөх арилжаалагдсан 

гүйцэтгэл нь хангагдахгүй болохоор 

дараа дараагийнх нь арилжаанууд нь 

биржийн шалтгаангүйгээр бирж дээрээ 

гацчихаад байгаа ийм юм болоод байгаа 

юм байна лээ.  

 

Тэгэхээр энэ маань цаашаагаа яг 

тээвэр ложистик энэ боомтын энэ 

нэвтрэн гүйлгэх чадвар энэ бүх 

юмтайгаа уялдаж өшөө их өшөө л их 

нарийн салбар…/минут дуусав./  

 

Х.Булгантуяа: Ганбаатар 

гишүүний микрофоныг өгье.  

 

Ж.Ганбаатар: Баярлалаа. Тэгээд 

биржийн үйл ажиллагаанаас л наад 

орлого чинь гол нь шалтгаална гэдгийг 

Сангийн сайд сайн өөрөө хэллээ. 

Тэгэхлээр биржийн үйл ажиллагаагаа 

ямар ч байсан гишүүний хувьд шахаж 

ажиллана гэдгийгээ хэлье. Тэгэхлээр 

биржийн үйл ажиллагаа одоо ямар нэгэн 

байдлаар доголдох юм бол хулгай 

нүүрлэнэ. Дахиад буцаад яг энийг хүсэж 

байгаа олон хүн байгаа шүү. Олон 

бүлэглэл ч байгаа. Тэр яриад байдаг 

хүмүүс чинь.  

 

Тийм учраас энийг одоо хяналтаа 

сайжруулах хэрэгтэй. Янз янзын шалтаг, 

шалтгаанууд зөндөө ярьдаг юм наад 

тээвэр, гааль гээд түмэн шалтгаан 

ярьдаг. Энийг бол тэгээд л зохион 

байгуулалттайгаар даван туулах л 

хэрэгтэй. Тэгэхгүйгээр 52 сая тонн нүүрс 

зарчхаад 16-хан саяыг нь биржээр зардаг 

байж болохгүй л дээ. Одоо энэ чинь хууль 

хэрэгжих ёстой. 100 хувь хэрэгжих 

ёстой хууль. Тэгэхлээр энэ дээр одоо маш 

анхааралтай ажиллахгүй бол буцаад л 

бид нар олон хүн дээр асуудал үүсэх байх 

даа. 

 

Х.Булгантуяа: Ганбаатар гишүүн 

үг хэллээ тээ. Сүүлийнх нь бол. Улсын Их 

Хурлын гишүүн Сандагийн Бямбацогт. 

 

С.Бямбацогт: Больчихлоо.  

 

Х.Булгантуяа: Харин тийм, та 

сайд байсан ахиад сайд байгаа юм чинь 

Засгийн газраасаа асуух болох гээд 

байна.  

 

С.Бямбацогт: Ажлаа хийдэггүй 

сайд нар байгаа бас дараа нь асуунаа 

гэхдээ.  

 

Х.Булгантуяа: Гонгорын 

Дамдинням гишүүн.  

 

Г.Дамдинням: Их Хурлын дэд 

дарга энэ Засгийн газрын сайд нарыг 

төсвөө батлуулж авлаа гэсэн шиг 

зугтаад алга болчихдог байдлыг нь 

болиулаач. Төсвөө сууж байгаад, гуйж 

байгаад батлуулчихдаг мөртөөсөө 

гүйцэтгэлийг нь ярихтай зэрэг алга 

болчхоод тэгээд энд тэндээс элдэв 

хэрүүл хийгээд байгаагаа болих хэрэгтэй 

шүү дээ. Ажил хийж байгаа юм бол 

хариуцлагаа энэ сайд нар орж ирээд 

сууж л байна. Хааччихсан юм тэд нар 

нь? Тэгээд бид нар тэгээд байхгүй 

эзэнгүй хүмүүсээс баахан асуулт 

асуугаад л жүжигт тоглож цагаа үрээд 

сууж байх ямар хэрэгтэй юм? Утгагүй 

шүү дээ тэр чинь. Дуудах хэрэгтэй шүү 

дээ тэр хүмүүсээ. Тэгээд яах вэ байгаа 

хэдээс нь ганц нэг юм асууя.  

 

Нэгдүгээрт, энэ худалдан авах 

ажиллагаа хэдэн хувьтай явж байгаа вэ? 

Одоо он дуусахад 1 улирал үлдчихээд 

байна. Сая төсвийн тодотголоор бид 

нар 3 их наяд төгрөгийн төсөв нэмээд 

өгч байна. Төсвийн хоёрдугаар 

хэлэлцүүлэг дууссан. Одоо гуравдугаар 

хэлэлцүүлэг рүү орж байна. Өөрөөр 

хэлбэл, баталж байна гэсэн үг. Тэгэхээр 

одоо төсвийн гүйцэтгэл, худалдан авах 

ажиллагааны гүйцэтгэл ер нь хэдэн 

хувьтай байгаа вэ? Ямархуу байгаа вэ? 

Нэгдүгээр асуулт. 

 

Хоёрдугаар асуулт энэ төрийн 

томоохон худалдан авалт энэ аж ахуйн 

шинж чанартай ажлууд бид нар хийнэ 

гээд л бас сая төсөв батлаад явлаа. Яах 

вэ шинэ Засгийн газар бүрдээд ажил нь 

яваг гээд бас батлаад дэмжээд явуулж 

байна. Гэхдээ Улаанбаатар хотын утааг 

арилгах нэрээр барьж байгаа нөгөө нүүрс 

угаах үйлдвэр нь 40 гаруй тэрбум төгрөг 

залгиад мэргэжлийн байгууллагын 

дүгнэлтээр үр ашиггүй юм байна гээд 

зогсож байгаа мэдээлэл өчигдөр, 

уржигдрын хэвлэл мэдээллээр гарлаа. 

Татвар төлөгчдийн мөнгө шүү дээ. 

Төрийн мөнгө л байхгүй юу ер нь бол. 

Тэгээд энэ мэтийн хариуцлагагүй ажлууд 

дээр ер нь ямар хариуцлага тооцож 

байгаа юм? Энэ утааг арилгах энэ 

ажлын 40 гаруй тэрбум төгрөг юу руу 

орж залгигдаад тэгээд юу болчихсон юм. 

Энийг Эрчим хүчний яам хариулах юм уу, 

Улаанбаатар хотын захиргаа хариулах 

юм уу? Нэг нь хариулах хэрэгтэй байх. 

Ямар хариуцлага тооцож байгаа юм энэ 

хүмүүстээ? Энэ гүйцэтгэл дээр бид нар 

яг ийм бодит жишээнүүд л ярьж нэхэх 

ёстой шүү дээ. 

 

Гуравдугаар асуудал энэ хотын 

дарга, тэгээд энэ Барилгын сайд хоёроос 

бас юм асуучихмаар байна. Авлигын бэлгэ 

тэмдэг болсон Улаанбаатарын газрын 

наймааны супер бэлгэ тэмдэг энэ авлигал 

хорооллоо буулгацгаана гээд л бид нар 

баахан ярьсан даа. Хэн эрчим хүчийг нь 

өгөөд байдаг юм? Одоо эд нар чинь 

доромжлоод бүр фасадаа хийгээд 

дууслаа, захиалга нь дуусаж байгаа гэж 

байна лээ шүү дээ. Тэгээд хажуу талд нь 

улсаас мөнгө гаргаад суваг шуудууг нь 

янзлаад жигтэйхэн мундаг ажил хийгээд 

л яваад байгаа л даа. Энэ авлигал 

хорооллыг та нар зогсоож дийлэхгүй 

байгаа юм уу? Монгол Улсын Ерөнхий 

сайд очсон буулгана л гэсэн, хууль 

тогтоомжийг нь харахаар төмөр замын 

дэргэд, голын ай саванд зөрччихсөн л 

байгаа юм. Хүмүүсийнх нь нэр нь ил. Хэн 

техникийн нөхцөл өгчихсөн юм? Энэний 

хуулиа яагаад бүрдүүлэхгүй байгаа юм? 

Хууль тогтоомжийн биелэлтийг хангах 

үүрэг нь Засгийн газарт байгаа шүү дээ. 

Энийг хэн хийж байгаа юм? Энэ дээр энэ 

Барилга, хт байгуулалтын сайд, Хотын 

дарга хоёр хариулт өгөөдхөөч. Тийм 

тэгээд нэмж асууя дараа нь. 

 

Х.Булгантуяа: Дамдинням 

гишүүний хэлж байгаа үнэн шүү. Энэ 

сайд нар орж ирж суумаар байна. 

Асуултдаа хариулах ёстой. Шинээр энэ 

албан тушаалыг авсан байж болно, 

тэгэхдээ өмнөх гүйцэтгэл дээр ч гэсэн 

давхар гишүүдэд хариулт өгөх үүрэгтэй 

байгаа. Эхний асуултад худалдан 

авалттай холбоотой асуудалд худалдан 

авалт хариуцсан сайд маань байхгүй 

болохоор Жавхлан сайд хариулах уу? 

 

Б.Жавхлан: Дамдинням гишүүний 

асуултад хариулъя. 24 оны гүйцэтгэлийн 

явц асуусан тээ? Улсын төсвийн хөрөнгө 

оруулалтаар 2024 онд нийт 691 шинэ 

төсөл хэрэгжиж байгаа. Худалдан авах 

ажиллагаа одоогоор буюу өнгөрсөн 5 

дахь өдрийн байдлаар 85 хувийн 

гүйцэтгэлтэй явж байна. Тендер огт 

зарлаагүй 103 төсөл явж байна. 2023 

оны хувьд энэ чинь 96 хувийн 

гүйцэтгэлтэй гарсан.  

 

 Х.Булгантуяа:  Дараачийнх нь энэ 

утаагүй түлшний үйлдвэртэй холбоотой 

эхлээд Нямбаатар дарга хариулах уу? 

Наад микрофон чинь ажиллаж байна уу? 

2 номерын индэр рүү очих ёстой байх. 

Аан асчихлаа. 

 

 Х.Нямбаатар: Дамдинням 

гишүүний асуултад хариулъя. Эхний 

асуулт худалдан авах ажиллагаатай 

холбоотой. 2024 онд нийслэлийн төсвийн 

хөрөнгөөр бараа, ажил, үйлчилгээ 

худалдан авах энэ ажил яг өнөөдрийн 

байдлаар 68 хувьтай явагдаж байна. 

Одоогоор өнөөдөр Нийслэлийн Засаг 

даргын зөвлөлийн хурлаар 11 ажлын 

худалдан авах ажиллагаатай холбоотой 

хүндрэлтэй асуудлуудыг шийдье, төсөвт 

өртгийг нэмэгдүүлэх, зураг төсөв, 

техникийн нөхцөл, газрын байршлыг 

солих гэсэн ийм байдалтай байгаа. 

Эдгээр ажлууд хийгдчихвэл ингээд 

нийслэлийн төсвийн хөрөнгөөр бараа, 

ажил, үйлчилгээ худалдан авахаар энэ 

жил төлөвлөсөн ажил 100 хувь  хийгдэнэ. 

4 замын зургийн ажил зөвшилцөх 

шатдаа явж байна гэдгийг хэлье. 

 

 Х.Булгантуяа: Нэмэлт микрофон 

өгье. Мөн та нөгөө авлига хороололтой 

холбоотой Дамдинням гишүүний бас 

асуултад нэмээд, тийм утаагүй 

түлшний үйлдвэр энэ хоёрынхоо 

хариултыг нь нэмээд авчихъя. 

 

 Х.Нямбаатар: Би сайжруулсан 

түлшний үйлдвэртэй холбоотой 

мэдээлэл надад огт алга байна. Яагаад 

гэхээр сая л Улсын Их Хурлын 

тогтоолоор сайжруулсан түлшний 

үйлдвэрийн өмчлөлийн асуудлыг нийслэл 

рүү шилжүүлэх асуудал яригдаж байгаа. 

Би яг тантай адилхан хэвлэл мэдээллийн 

мэдээлэлтэй байгаа гэдгийг хэлье. Зүгээр 

энэ 2024-өөс 25 оны өвлийн улиралд 

мидлингтэй холбоотой асуудал дээр сая 

Ерөнхий сайд үүрэг өгөөд, холбогдох 

байгууллагуудтай нь гэрээлээд, 400 

мянган тонн мидлингийг сайжруулсан 

түлшний үйлдвэрт энэ гэрээлж авахаар 

болсон гэдгийг хэлье. 

 

 Тэр “Акуа” хороололтой 

холбоотой асуудлаар Нийслэлийн Засаг 

даргын захирамж гараад барилгыг 

буулгах шийдвэр гарсан. Захиргааны 

хэргийн шүүх дээр гомдол гараад хэрэг 

үүсээд сая 9 сарын аравдаар байх аа 

хэрэг шийдэх хугацаа тавигдсан байгаа. 

Өндөр барилгад хяналт тавих эрх 

Барилга, хот байгуулалтын яаманд 

байдаг. 

 

 Х.Булгантуяа: Сайжруулсан 

түлштэй холбоотойгоор Тавинбэх 

Төрийн нарийн бичгийн дарга нэмж 

хариулах уу? 2 номерын индрийн 

микрофоныг өгье.  

 

 Н.Тавинбэх: Дамдинням гишүүний 

асуултад хариулъя. Эрчим хүчний яам  

“Тавантолгой түлш”-ний 39-ийг 

эзэмшдэг. “Тавантолгой түлш”-ний 

хөрөнгө оруулалтын ажил бол “Эрдэнэс 

Тавантолгой”-гоос хөрөнгө оруулалтын 

зээл авч санхүүжиж гүйцэтгэл 

хангагддаг. Хөрөнгө оруулалттай бүх 

ажил ЭТТ-д, ТУЗ дээр шийдэгдэж 

байгаа. Энэ төслийн талаар Эрчим 

хүчний яаманд тодорхой мэдээлэл алга 

байна. 

 

 Х.Булгантуяа: Гишүүн тодруулах 

уу? Тэгье, Дамдинням гишүүн тодруулъя. 

 

  Г.Дамдинням: Хөөш ээ энэ улс 

оронд чинь эзэн байгаа юм уу? Нийт хүн 

амын чинь тал нь ажиллаж амьдардаг 

Улаанбаатар хотыг утаагүй болгох 

түлшний үйлдвэр нь улсын өмчийн 

хамгийн том үйлдвэрийн газраасаа 40 

гаруй тэрбум төгрөг залгиад, үр дүнгүй 

гээд нийтэд мэдээлчхээд тэрийг нь хот 

нь мэддэггүй, Эрчим хүчний яам нь 

мэддэггүй тэгээд хэн мэдэх юм, Засгийн 

газрын Хэрэг эрхлэх? Хэн асуух юм, 

хаанаас асуух юм? Энийг ийм байж 

болдог юм уу? Мэдэж байгаа хүн байхгүй 

байна шүү дээ. Хариул л даа. Хэн нэн нь 

хариулчих л даа энэдээ.  

 

 Хоёрдугаарт тэр авлигал 

хороололтой холбоотой асуудал дээр 

Эрчим хүчний яам, Барилга, хот 

байгуулалтын яам хариулт өг л дөө. 

Яагаад техникийн нөхцөл өгөөд байгаа 

юм, хэн өгчихсөн юм? Яагаад цуцалж 

болохгүй байгаа юм? Яагаад даналзаад 

байгаа юм энэ хүмүүс? 

 

 Х.Булгантуяа: 2 номерын 

микрофон. Гишүүн маш тодорхой асууж 

байна шүү. Маш тодорхой хариулмаар 

байна.  

 

 Н.Тавинбэх: Дамдинням гишүүний 

асуултад хариулъя. Цахилгаан, дулааны 

эрчим хүчний техникийн нөхцөлийг бид 

албан ёсны газрын зөвшөөрөлтэй хуулийн 

этгээдэд олгож байгаа. Тэгэхээр 

техникийн нөхцөл өгснөөр газар олгодог 

биш, газар олгогдсоны дараа бид 

техникийн нөхцөл өгч байгаа. Одоо 

байгаа цахилгаан хангамжийн хувьд бол 

цахилгаан хангамжийг түдгэлзүүлэх 

хуулийн үндэслэл байхгүй байгаа. Бид нар 

тэгэхдээ түдгэлзүүлсэн, чиглэлийн дагуу 

түдгэлзүүлсэн. Шүүхийн шийдвэр гарч 

сэргээсэн байгаа. Эрчим хүчний яам ямар 

нэгэн давуу байдал энэ хуулийн этгээдэд 

олгосон зүйл огт байхгүй гэдгийг албан 

ёсоор хэлье. 

 

 Х.Булгантуяа: Тэгээд авлига 

хороололтой холбоотой асуудалд хэн 

хариулах вэ? Барилга, хот байгуулалтын 

сайд байхгүй, Эрчим хүчний яам газрыг 

нь олгочихсон болохоор явж байгаа гээд. 

Дамдинням гишүүн хангалттай юу? 

Ахиад нэг тодруулъя.  

 

 Г.Дамдинням: Үгүй яах вэ, шинэ 

засаг бүрдээд энэ сайд нар ажлаа авсан 

байж болно. Энэ Барилгын сайд энэ 

асуудлуудад хариулчихмаар байна шүү 

дээ. Тэгээд энэ шахмал түлшний 

үйлдвэрийн энэ 40 гаруй тэрбум 

төгрөгийн асуудал яг юу болоод яагаад 

дампуурчихсан юм? Ямар байгууллагын 

дүгнэлт гарчихсан юм? Яагаад нураад 

уначихсан юм? Энэ хүмүүсийн л ард 

түмний л мөнгө шүү дээ. Тэгээд энэ 

хааччихсан юм, хэн хариуцлага хүлээж 

байгаа юм. Тэгээд Засгийн газрын үйл 

ажиллагааны тайлан дээрээ сайд нар нь 

ийм маягаар хандаад байвал яаж цаашаа 

явах юм? Энэ сайд нарыг нь оруул гээд 

байгаа чинь ийм учиртай шүү дээ. 

Хариулт авчихмаар байна шүү дээ. 

Хариулт би мэдэхгүй, би мэдэхгүй, би 

мэдэхгүй тэгээд мэдэх хүн хаана байгаа 

юм энэ чинь?  

 

 Х.Булгантуяа: Улсын Их Хурлын 

гишүүн Нарантуяа-Нара асуулт асууна. 

 

 Нарантуяа-Нара: Тэгэхээр 

Барилга, хот байгуулалтын яам болон 

хотын захиргаатай холбоотой хэд хэдэн 

тодруулах зүйл байна. Юуны өмнө гэр 

хорооллын дахин төлөвлөлттэй 

холбоотой гэр хорооллын газрыг байр, 

орон сууц болгоод эндээс маш олон иргэд 

байр ч үгүй, мөнгө ч үгүй залилагдаад 

маш олон жил байж байгаа асуудлыг 

хаана хариуцах вэ? Жишээлбэл БГД-ийн 

22 дугаар хороонд Мега сити, мега шүү, 

Мега сити гэсэн ийм гэр хорооллын дахин 

төлөвлөлтийн хүрээнд нэлээн олон том 

том барилгуудыг эхлүүлчихсэн. Тэн дээр 

маш олон иргэд ингээд анхалж төлсөн 

мөнгөө ч авч чаддаггүй, байраа ч авч 

чаддаггүй ингээд 4, 5 жил болж байгаа. 

Тэгээд энэ асуудлыг хэн шийддэг вэ? 

Дээрээс нь энэ туслан гүйцэтгэх 

компаниудыг ямар шалгуураар авдаг вэ? 

Тэрийг зүгээр хувийн хэвшил өөрөө би 

орноо гэж ороод барьчихдаггүй л байлгүй 

дээ. Бодвол нэг зөвшөөрөл өгдөг, тусгай 

юу гэдэг юм хэн нэгэн, ямар нэгэн 

шийддэг газар нь зөвшөөрлийг нь өгөөд, 

барих зөвшөөрлийг нь өгөөд ингээд нэлээн 

олон барилгын туслан гүйцэтгэх 

компаниуд ордог юм шиг байгаа юм. Энэ 

дээр би бүр үнэхээр иргэдийн бас 

төлөөлөл болж энд сууж байгааг их 

тодруулмаар байна. 

 

 Жишээлбэл, яг энэнтэй холбоотой 

“Баганант өргөө”, “Гео канон” гээд 

компаниуд маш олон иргэдийг ингээд 

үнэхээр орон сууц ч үгүй, байр ч үгүй 

болгочихсон ингээд асуудлууд байж 

байна. Энэ одоо ямар шалгуураар энэ 

туслан гүйцэтгэх компаниуд энэ нөгөө 

төр, хувийн хэвшил гээд байдаг 

шалгуураараа авдаг байх. Тэгэхээр ямар 

шалгуураар авдаг вэ гэдгийг холбогдох 

байгууллага нь хэлж өгөөч. 

 

 Хоёрдугаарт одоо барилгууд 

ингээд эхний захиалгаа аваад, урьдчилгаа 

төлбөрөө авангуутаа ялангуяа энэ гэр 

хорооллын дахин төлөвлөлтийн хүрээнд 

энэ явдал маш их болж байгаа. Эхлээд 

хүмүүсээс урьдчилгаа төлбөр авчхаад 

дараа нь хэсэг хугацааны дараа 

болохоороо зэрэг үнэ өссөн, инфляц өссөн 

гээд ингээд үнээ нэмээд ингээд байж 

байдаг. 

 

 Бас дээрээс нь яг гэр хороолол 

дээр ямар залилан маш идэвхтэй 

явагдаж байна гэхээр зэрэг хүмүүсийн 

айлын газрыг танайхыг ингээд ийм гоё 

нэгдсэн ийм хороолол болгоно гээд ингээд 

авчхаад энийгээ эргээд нөгөө айл нь 

иттгээд өгчихдөг айлынхаа газрыг 

ингээд аль хэдийн ингээд зээлийн 

барьцаанд тавиад явж байгаа ийм 

асуудлууд маш их байна. 

 

 Хоёрдугаарт, хотын дарга энд 

байгаа учраас асуучихмаар байна. Одоо 

жил болгон энэ бордюрын асуудал 

үнэхээр байнга яригддаг. Одоо ч гэсэн ид 

нийгэмд хамгийн их бордюрын мафи гээд 

яригдаж байна. Энэ магадгүй нийслэлийн 

төсөвтэй холбоотой асуудал байх л даа. 

Гэхдээ Их Хурлын танхим дээрээс бас 

иргэд бас сонсчхоосой гэж бодож байна. 

Өнгөрсөн хугацаанд гэхэд энэ бордюрын 

ажилд хэчнээн төгрөг төсөвлөгдөж 

гарсан бэ? Энэ жил бас яаж байгаа вэ?  

 

 Хоёрдугаарт, энэ Жуковын газар 

гээд алдартай газар байна. Өмнө нь  

Улсын Их Хурлын гишүүн байсан нэг хүн 

ингээд барилга байгуулал, үйлдвэрлэл 

үйлчилгээний газар барина гээд ингээд 

ухчхаад хэдэн жил болж байгаа. Тэгээд 

тэнд хүүхэд, хөгшид зорчиж болдоггүй 

ийм газрууд ийм ийм асуудлыг яг хаанах 

шийддэг юм? Энэ талаар асууж 

лавламаар байна. 

 

 Х.Булгантуяа: Хотын дахин 

төлөвлөлт, дахин төлөвлөлтөөс 

хохирсон иргэдийн тухай байна. Эхлээд 

Хотын дарга хариулах уу? Засаг дарга 

бөгөөд Улаанбаатар хотын захирагч 

Хишигээгийн Нямбаатар.  

 

 Х.Нямбаатар: Булгантуяа дарга 

миний нөгөө минутыг 2 минут нэмж 

өгөхгүй бол би багтахгүй байх. 

 

 Х.Булгантуяа:  За. 

 

 Х.Нямбаатар: Нэгдүгээрт, 

Нарантуяа гишүүн ашиглалтын 

шаардлага хангахгүй орон сууцтай 

холбоотой хохирсон иргэдийн асуудал, 

гэр хорооллын дахин төлөвлөлтийн явцад 

газраа чөлөөлж өгөөд хохирсон иргэдийн 

асуудал, дээр нь нэмээд ердийн орон 

сууцын захиалга өгөөд дараа нь 

захиалгын гэрээ зөрчигдсөн ийм 3 зүйлийг 

нэгтгэж асууж байна гэж ойлгож 

байна.  

 

 Улаанбаатар хотыг хөгжүүлэх 

2040 он хүртэл хөгжүүлэх ерөнхий 

төлөвлөгөө батлагдах хүртэл шинээр гэр 

хорооллын дахин төлөвлөлтийн сонгон 

шалгаруулалтыг зогсоосон байгаа 

гэдгийг хэлье. Өнөөдөр хамгийн сүүлд 

Яармаг орчмын 2 гэр хорооллын дахин 

төлөвлөлт хэрэгжүүлэх компанийн 

зөвшөөрлийг цуцалсан. Энэ гэр хорооллын 

дахин төлөвлөлтийн хүрээнд одоогийн 

байдлаар СХД, БГД, БЗД дээр хохирсон 

хэд хэдэн иргэдийн асуудлуудыг хотын 

энэ барилгын асуудлыг хариуцсан 

байгууллагууд бүгдийг нь судалсан 

байгаа. Бид өнөөдөр Нийслэлийн Засаг 

даргын Зөвлөлийн хурлаар дээр хохирсон 

иргэдэд Нийслэлийн орон сууцын 

корпорацаас орон сууц олгож уг 

газруудыг нь нийслэлийн өмчлөлд 

бүртгэж авах замаар өр, авлагыг 

барагдуулъя гэдэг ийм шийдвэрийг 

гаргаад ирсэн гэдгээ хэлье. 

 

 Бордюртой холбоотой асуудал 

дээр би нэг тайлбар хийхгүй бол ерөөсөө 

болохгүй нь. Хэвлэл мэдээллийн 

байгууллагаар энэ жил 35 тэрбум 

төгрөгийн бордюр солихоор ийм 

төлөвлөсөн гээд ийм төсөвт өртөгтэй 

нийслэлийн төсөв дээр тавьсан зүйл огт 

байхгүй. Энэ жил нийслэл хотод 

хэрэгжүүлж байгаа 60 гаруй замын 

төсөл, хөтөлбөрүүд дээр замын 

бордюрын төсөвт өртөгт өөрчлөлт 

оруулж, чулуун бордюр болгосон. Учир нь 

юу вэ гэвэл дотоодын аж ахуйн нэгж 

байгууллагууд замын бордюрыг 

үйлдвэрлэж нийлүүлж чадахгүй гэдгээ 

Улаанбаатар хотын захиргаанд 

илэрхийлсэн. Одоо зам  дээр  Эм Эн 

Эс/MNS/ гэдэг стандартаар Барилга, 

хот байгуулалтын сайд, Зам тээврийн 

сайдын хамтарсан, баталсан 

стандартаар замын зорчих хэсгээс дээш 

15см ийм баррьер үүсгэж байх ёстой. 

Одоо байгаа бордюр дээр асфальтыг 

нэмээд хучихаар энэ 15 см-даа хүрэхгүй 

10 магадгүй 7, 8см болчхож байгаа юм.  

 

 Тийм учраас энэ стандартад 

нийцүүлж шинээр бордюр суулгаж 

байгаа асуудал хийж байгаа юм. Хуучин 

бордюруудыг хувийн сектор хөдөө орон 

нутагт худалдах ийм журам гаргаад 

ингээд ажиллаад явж байгаа. Зам 

бордюрын тэр олон нийтэд байгаа 

эргэлзээг тайлахын тулд маш 

товчхондоо хэлэхэд замын гадарга 

дээрээс яг дээшээгээ ийм 15см л өндөр 

байх ёстой. Энэ дээр дахиад 6, 5 сантийн 

асфальт цутгачихаар нөгөө Эм Эн 

Эс/MNS/ стандартдаа хүрэхээ 

больчихож байгаа юм. Ийм л нөхцөл 

байдал байдаг. Тэгээд Эм Эн Эс/MNS/  

стандартыг солиод өгвөл бид нар энэ 

бордюрыг заавал давсанд идэгдээгүй 

бордюр энэ тэрийг солиод байх 

шаардлагагүй. Харин ч цаг хугацааны 

хувьд хурдтай зам хучих ажлууд явагдах 

л ийм л нөхцөл байдал байгаа гэдгийг 

хэлье. 

 

 Х.Булгантуяа: Нарантуяа-Нара 

гишүүн нэмж тодруулах уу? Нарантуяа-

Нара гишүүний микрофоныг өгье нэмж 

тодруулах. 

 

 Нарантуяа-Нара: Энэ нөгөө гэр 

хорооллын дахин төлөвлөлттэй 

холбоотой гүйцэтгэгч компаниудыг 

шалгаруулж авч байгаа шүү дээ. Тэр 

компаниудыг ямар шалгуураар хаанах 

баталж, тэр зөвшөөрлийг олгож, энэ 

төр, хувийн хэвшлийн хамтын 

ажиллагааг хангадаг юм болоо. Тэндээс 

тэр асуудлаар тодруулгаа авмаар байна. 

 

 Х.Булгантуяа:  Нямбаатар дарга. 

 

 Х.Нямбаатар: Нийслэлийн Орон 

сууцын бодлогын газраас энэ гэр 

хорооллын дахин төлөвлөлтийн тендер 

шалгаруулалтыг хийдэг. Харамсалтай нь 

энэ өнгөрсөн цаг хугацаанд олигтой үр 

дүнд хүрээгүй нэг л шалтгаан байгаа. 

Тухайн хувийн сектор өөрөө газраа 

чөлөөлөөд, өөрөө инженерийн шугам 

сүлжээгээ татаад, өөрөө хөрөнгө 

оруулалтаа босгоод явахаар энэ өнгөрсөн 

10 гаран жилийн хугацаанд амьдралд 

ерөөсөө энэ гэр хорооллын дахин 

төлөвлөлт нийцээгүй учраас бид нар 

өнгөрсөн оны 12 дугаар сард 

Улаанбаатар хотын гэр хорооллыг орон 

сууцжуулах, авто замын түгжрэлийг 

бууруулах нэртэй анхдагч хуулийн 

төслийг батлуулаад эхнийхээ төсөл 

болгож Сэлбэ дэд төвийн газар 

чөлөөлөлтийн ажлыг хийгээд явж байна. 

Одоогийн байдлаар Сэлбэ дэд төв дээр 

160 га газар чөлөөлөхөөс 76.4 хувьтай 

газар чөлөөлөлтөө хийгээд, үүн дээрээ 

хөрөнгө оруулалтаа босгоод бид эхний 

ээлжийн12 мянган айлын орон сууцын 

барих ийм ажил эхлэх гэж байна, тендер 

зарлаж байна. 

 

 12 мянган айл дээрээ бусад гэр 

хорооллын зэргэлдээх айлуудыг нүүлгэж 

оруулаад чөлөөлөгдсөн газрыг нь хувийн 

сектор…/минут дуусав./ 

 

 Х.Булгантуяа: Дахин тодруулга 

авахаар байна тээ Нарантуяа гишүүн. 

Нарантуяа-Нара гишүүний микрофон. 

 

 Нарантуяа-Нара: Ойлголоо 

баярлалаа. Тэгэхдээ түрүүн нөгөө 

асуусан энэ Жуковын газар яг ямар 

нөхцөл байдалтай байгаад ингээд 

шийдэгдэхгүй хэчнээн жил болчхоо юм? 

Миний санахын 4 жил болчихлоо шүү. 

Тэгэхээр энэ Жуковын орчмын иргэдийн, 

ялангуяа хүүхэд, эмэгтэйчүүд, ахмад 

настнуудын энэ сайхан амраад зорчих 

хэсгийг нь аятайхан газрыг яагаад ингээд 

ухчхаад одоог хүртэл ингээд аль ч 

тийшээ шийдэхгүй байгаад байгаа юм 

бэ? Энэ ямар хүчин нөлөө орчхоод ингээд 

байгаад байна? Энэ талаартодруулга 

авъя. Түрүүн уул нь асуусан. 

 

 Х.Булгантуяа:  Нямбаатар дарга 

хариулах уу? 

 

 Х.Нямбаатар: Тийм, манай Их 

Хурлын гишүүд зүйлийг бас ойлгох 

хэрэгтэй байна. Энэ юу вэ гэвэл бид эрх 

зүйт төрийг төлөвшүүлнэ гээд явж 

байгаа. Эрх зүйт төрд шүүхийн шийдвэр 

дээд хүчин чадалтай. Өөрөөр хэлбэл, 

захиргааны байгууллага албан 

тушаалтны гаргасан шийдвэрийг 

шүүхийн шийдвэрээр түдгэлзүүлнэ, 

шүүхийн шийдвэрийг хүчингүй болгоно. 

Яг энэ Жуковтой холбоотой Жуковын 

ард талын газрыг НЗД-ын захирамжаар 

хүчингүй болгосон. Хүчингүй болгосон 

шийдвэр дээр нь шүүхэд тухайн аж 

ахуйн нэгж гомдол гаргаад, захиргааны 

хэрэг үүсээд, шийдэгдээд нөгөө 

захиргааны байгууллагын шийдвэр 

алдаатай байна гэдэг шийдвэрийг 

гаргасан. Яг ийм олон тохиолдлууд 

хоттой холбоотой газрын олон 

асуудлууд шүүхийн шийдвэрээр унасан 

гэдгийг бас хэлье.  

 

 Х.Булгантуяа: Улсын Их Хурлын 

гишүүн Дамбын Батлут.  

 

 Д.Батлут: Та бүхэнд энэ өдрийн 

мэндийг хүргэе. Энэ санхүүгийн аудит, 

үйл ажиллагааны хөтөлбөрийн 

аудиттай холбоотой асуудалтай 

танилцлаа. Хэд хэдэн асуулт байна. 2023 

оны Засгийн газрын үйл ажиллагааны 

аудит хийсэн тайлангийн дүгнэлт хэсэг 

дээр “Эрдэнэс Тавантолгой”  компаниас 

бусад төрийн өмчийн компаниуд хөрөнгө 

нь 9 хувь  нэмэгдсэн өр шир нь 9.6 хувь  

нэмэгдсэн, ашигтай үйл ажиллагаа нь 

5.4 хувиар буурсан гэсэн ийм дүгнэлт 

гарсан байна. Энэ ямар учир 

шалтгаанаар өр шир нэмэгдсэн, ашигтай 

үйл ажиллагаа нь буурсан юм бэ? Энэ 

тал дээр тодорхой мэдээлэл өгөөч.  

 

 Хоёрдугаарт нь ер нь ингээд 

төрийн өмчийн компанийг олон нийтийн 

оролцоотой болгох ёстой гэдэг асуудлыг 

өнгөрсөн парламентын хэмжээнд нэлээн 

ярьсан. Тэгэхээр Хэрэг эрхлэх газар энэ 

дээр ямар байр суурьтай байгаа юм? 

Цаашлаад энэ төрийн өмчийн 

компаниудыг олон нийтийн оролцоотой 

болгох, цаашлаад энэ хөрөнгө мөнгөний 

асуудлуудыг нь, ашигт үйл ажиллагааг 

нь дээшлүүлэх дээр ямар арга хэмжээ 

авахаар төлөвлөж байгаа юм бэ гэдэг 

тал дээр хариулт өгөөч. 

 

 Хоёрдугаарт нь 2022 онд 

хэрэгжиж байсан 400 орчим төсөл, арга 

хэмжээний 200 гаранд нь нийцлийн 

аудит хийгээд тэндээс 70-80 тэрбум 

төгрөг нэмж тооцож экспертиз хийсэн 

байна гэсэн дүгнэлт гарч байсан 

санагдаж байна. Энэ асуудалд манай 

аудитын байгууллага бусад холбогдох 

байгууллагууд ямар арга хэмжээ ав 

дуусгасан бэ? Холбогдох яамд нь ч гэсэн 

хариулахыг бодоогоорой. 

 

 2023 онд хэрэгжсэн төсөл, арга 

хэмжээнд нийслэлийн аудит хийсэн үү? 

Хийсэняг түүн шиг зөрчил дутагдал 

илэрсэн зүйлүүд байна уу? Ер нь бид 

бүхэн энэ барилгын материалын өртөг 

зардлаа тооцохдоо хэдэн оны 

стандартыг, үнэлгээг тооцож яваад 

байгаа юм бэ? Энэ тал дээр хариулт 

өгөөч. 

 

 Гуравдугаарт нь би энэ цахим 

дээрээс мэдээлэл авсан. Эрүүл мэндийн 

даатгалын сан гүйцэтгэлийн 

санхүүжилтээ өгч чадахаа болилоо гэдэг 

мэдээлэл. Үнэн үү нөхөд өө? Үнэн бол 

яагаад? Үүн дээр манай аудитын 

байгууллага орж шалгаж үзсэн үү? Тэр 

хуучин бий болоод өр шир энэ тэртэй 

гээд баахан асуудал үүсэж байсан 

тухайлах юм бол Капитал банк, Чингис 

Хаан банкны энэ өр нь ямар хэлбэрээр, 

ямар дүнгээр төлөгдсөн юм бэ? 

Үндсэндээ бид нар Эрүүл мэндийн 

даатгалын сан дээрээ авах ёстой бүх өр 

авлагаа авч чадсан уу бүрэн гүйцэд? 

Яагаад ийм рисктэй нөхцөл байдалд 

байна? Үүнийг засаж залруулахын тулд 

хэрхэх вэ гэдэг дээр тодорхой 

хариултуудаа авъя. Баярлалаа. 

 

 Х.Булгантуяа: Эхлээд аудитаас 

хариулах уу? Аудитаас гаргасан аудитын 

дүгнэлттэй холбоотой хэн хариулах вэ? 

Ажлын хэсгийн 6 номерын микрофон уу, 

4 номерын микрофон юм уу? Аль нь ч 

байж болох юм байна. 4 номерын 

микрофоныг өгье. 

 

 Я.Самбууням: Монгол Улсын 

Ерөнхий аудитын орлогч Самбууням 

байна. Батлут гишүүний асуултад 

хариулъя. 2023 оны санхүүгийн 

тайлангийн аудитаар төрийн өмчийн 

болон төрийн өмчийн оролцоотой 140 

хуулийн этгээдийн аудитад 

хамрагдахаас 137 байгууллагад аудит 

хийсэн. 3 байгууллагын санхүүгийн 

тайланд аудит хийгдээгүй байгаа. 

 

 Аудитаар бол нийтдээ 109 

байгууллагын санхүүгийн тайланд 

дүгнэлт гаргаад 68 байгууллагад нь 

өөрчлөлтгүй, 38 байгууллагад 

хязгаарлалттай, 3 байгууллагад нь бол 

сөрөг дүгнэлтийг өгсөн байгаа. 

 

 Аудитын энэ явцад бол гарсан 

алдаа зөрчил нь бол нийтдээ 788 тэрбум 

төгрөгийн 803 зөрчил илрүүлж үүнээс 89 

зөрчилд нь бол 0.9 тэрбум төгрөгийн 

төлбөрийн акт тогтоосон байгаа. Мөн 

661.7 тэрбум төгрөгийн 286 зөрчилд нь 

албан шаардлага мөн, 8.7 тэрбум 

төгрөгийн 18 зөрчлийг арилгах 13 

саналыг хууль хяналтын байгууллагад 

шилжүүлсэн ийм алдаа, зөрчил илэрсэн 

байгаа. 

 

 Хязгаарлалттай дүгнэлтийг бол 

нийтдээ 38 ТӨК, сөрөг дүгнэлтийг 3 ТӨК 

авсан байгаа. 

 Ашигт ажиллагааны хувьд бол 

нийт санхүүгийн тайлангийн үр дүнгээр 

бол энэ аудитад хамрагдсан 140 хуулийн 

этгээдээс бол 12 их наяд 965.6 тэрбум 

төгрөгийн орлого олж, 8 их наяд 247.7 

тэрбум төгрөг төгрөгийн зардал 

гаргасан. Нийтдээ ашиг нь бол 4 их наяд 

717.8 тэрбум төгрөгийн ашигтай 

ажилласан байна. Энэ нь бол өмнөх 

оноос 2 их наяд 155.3 тэрбум төгрөгөөр 

орлого нь өссөн байна. 

 

 75 төрийн өмчит аж ахуйн нэгж 

бол нийтдээ 508.5 тэрбум төгрөгийн 

алдагдалтай ажилласан. Ийм үр дүнтэй 

ажилласан байна. Баярлалаа. 

 

 Х.Булгантуяа:  Учрал сайд нэмж 

хариулъя. 

 

 Н.Учрал: Батлут гишүүний 

асуултад хариулъя. Төрийн өмчит болон 

орон нутгийн өмчит компанийн хуулийг 

Улсын Их Хуралд энэ намрын чуулганаар 

өргөн мэдүүлэхээр ажиллаж байгаа. 

Мэдээж ТӨК-уд дотроо бол уул уурхайн 

ТӨК-уд буюу одоо бол нөгөө Баялгийн 

сангийн хуулийн дагуу Эрдэнэс Монгол 

нэгдлийн дор 31 хуулийн этгээд үйл 

ажиллагаагаа явуулж байна. Бусад одоо 

уул уурхайн бус ТӨК-уд Төрийн өмчит 

бодлого зохицуулалтын газар ингээд үйл 

ажиллагаа явуулж байгаа. Тэгэхээр 

Төрийн өмчийн бодлого зохицуулалтын 

газар нэгдээд ирж байгаа нийт 

тайлангаар бол сая яг тайланг нь 

харахаар бараг хөрөнгө нь 64 их наяд 

болчихсон. Тэгэхээр энэ маш өндөр тоо 

байхгүй юу. Тэгээд өгөөжийг нь 

тооцохоор “Эрдэнэс Тавантолгой” энэ 

Монрос Эрдэнэтийг тооцохгүй байх юм 

бол бараг 0.4 хувийн өгөөжтэй гэдэг бол 

маш…/минут дуусав./ 

 

 Х.Булгантуяа: Учрал сайдад 

нэмж минут өгье. 

 

 Н.Учрал: Тэгэхээр зайлшгүй 

эргэж харах бол шаардлага бол бий 

болсон. Тийм учраас ТӨК-уд дээр бид нар 

нэг л бодлого барина. Нэгтгэх үү, эсвэл 

татан буулгах уу? Ашиггүй 

байгаануудыг. Мэдээж ашигтай 

ажиллаж байгаа компаниудыг бол 

нээлттэй болгох бодлого барина. Их 

Хурлын тогтоолоор 9 компанийг 

нээлттэй болго гэчихсэн. Гэтэл үндсэн 

үнэлгээ нь өсөөгүй компанийг мянга IPO 

гарлаа гээд хэн тэр хувьцааг нь 

худалдаж авах вэ гээд асуудал дахин 

үүсэж байгаа юм.  

 

 Тийм учраас энийг бол эхнээс нь 

бид бол эрэмбэлээд ашигтай ажиллаж 

байгаа компаниудын зарим ТӨК-удыг бол 

34 хувийг нь гаргаад олон нийтийн 

хяналтад авчрахыг бол зорино. Ашиггүй 

байгаануудыг нэгтгэнэ, татан буулгана. 

Уул уурхайн компаниудын төрийн болон 

орон нутгийн өмчийн компанийн хуулийг 

оруулж ирээд ТӨҮГ гэдэг статустай 

компаниудын үйл ажиллагаа явуулж 

байгаа газруудыг компанийн статустай 

болгоод Үндэсний баялгийн сан дээр 34 

хувийн хуримтлал үүсгэх энэ үүргийг 

хуулиар…/минут дуусав./ 

 

 Х.Булгантуяа: Аудит, эрүүл 

мэндтэй холбоотой бас Батлут гишүүн 

асуусан Эрүүл мэндийн яамнаас хариулах 

уу? Эхлээд 6 номерын микрофон. 

 

 Д.Энхболд: Үндэсний аудитын 

газар Гүйцэтгэл-Нийцлийн аудитын 

газрын захирал Энхболд. Батлут 

гишүүний асуултад хариулъя.  

 

 22 оны улсын төсвийн хөрөнгө 

оруулалтаар хэрэгжсэн арга 

хэмжээнүүд дээр  Улсын Их Хурлын 

Төсвийн байнгын хорооны 23 оны 

тогтоолоор төсөвт өртгийн нэмэгдлээ 

аудит хийсэн байгаа. Эндээс 120 орчим 

тэрбум төгрөгийн хэмнэлтийг гаргасан. 

Үүнийг бол нийт төсөвт өртгөөс нь 

хасаж тооцох ийм шийдвэрийг бол 

Үндэсний аудитын газраас гаргасан 

байгаа. 

 

 Таны дараагийн асуусан асуулт нь 

болохоор норм нормативтай холбоотой 

асуудлууд яаж байна вэ гэхээр улсын 

төсвийн хөрөнгө оруулалтын аудитаар 

төсвийн хөрөнгө оруулалтаар 

хэрэгжүүлэх ТЭЗҮ боловсруулах ажлын 

хэрэгцээ шаардлагыг тодорхойлох, 

зарцуулах зардал, төсвийг тооцож 

төлөвлөхөд баримтлах жишиг үнэ, 

ажлын даалгавар боловсруулах, тавигдах 

шаардлага хүлээн авахтай холбоотой эрх 

зүйн зохицуулалт хангалтгүй байна. 

Энийг холбогдох…/минут дуусав./ 

 

 Х.Булгантуяа:  Минут нэмж 

өгье.  

 

 Д.Энхболд: Холбогдох 

байгууллагууд шинэчлэх шаардлагатай 

байна. Энийг хариуцаж ажилладаг 

хөгжлийн төвүүд авто замын Авто 

тээврийн хөгжлийн төв, Барилгын 

хөгжлийн төв, Эрчим хүчний хөгжлийн 

төвүүд энэ асуудлыг норм нормативын 

жишиг үнээ бол шинэчлэх шаардлагатай 

байна гэдгийг аудитын дүгнэлтээр өгсөн 

байгаа.  

 

 Эрүүл мэндийн даатгалын сангийн 

авлага 109 тэрбум, Чингис хаан банкных 

161.9 тэрбумын авлагатай байгаа юм 

байна. 161.9. 

 

 Х.Булгантуяа:  Батлут гишүүн 

нэмж тодруулъя. 

 

 Д.Батлут: Энэ нийцлийн 

аудиттай холбоотой асуудал. Би сая 

буруу сонсчхов уу, яачхав? 120 тэрбумын 

хэмнэлт гарсан гэнэ үү? 22 оных дээр 70-

аас, 400 гаруй төсөл, арга хэмжээний 

200 гаран дээр нийслэлийн аудит хийгээд 

70-аас 80 тэрбум төгрөгийн илүү 

тооцсон байна. Бүр төсөвт өртөг дээр 

нь гэсэн мэдээлэл гараад тэрийг ямар 

арга хэмжээ авсан юм бэ? Үүний ү үр 

дүнгээр гэдгийг би асуусан байхгүй юу.  

 

 Хоёрдугаарт нь 23 он дээр яг 

иймэрхүү нийцлийн аудит хийсэн үү, 

зөрчил дутагдал байна уу? Нэг ёсондоо 

төсөвт гэдгийг нь хиймлээр, зохиомлоор 

нэмэгдүүлчихсэн зүйл байна уу л гэж 

асуугаад байгаа юм. Энэ дээр л тодорхой 

хариулт өгөөч. Ямар арга хэмжээ авсан 

бэ 22 оных дээр, 23 оных дээр?  

 

 ЭМД-ын сантай холбоотой 

асуудал дээр сайд хариулах уу, хариулах 

уу? Гүйцэтгэлийн санхүүжилт яг яагаад 

байгаа юм бэ гэдэг дээр. 

 

 Х.Булгантуяа: Эхлээд аудитаас 

харуулаад 6 номерт, тэгээд дараа нь 

Мөнхсайхан сайд хариулъя.  

 

 Д.Энхболд: 23 оных дээр Улсын 

Их Хурлын Төсвийн байнгын хорооны 

тогтоолоор төсөвт өртгийн нэмэгдэл 

аудитыг тусгайлан хийсэн. Тэгэхээр энэ 

төсөвт өртгийн нэмэгдлийн асуудал 

үзэгдээгүй гэсэн үг. 22 оны төсөвт 

өртгийн нэмэгдлийн асуудлыг тухайн 

төсөл, арга хэмжээ тус бүрээр нь 

дүгнэлтийг нь гаргаад илүү тооцсон 

төсөл, арга хэмжээнүүдийн төсвийг нь 

хасах тийм шийдвэр хүргүүлсэн байгаа 

юм. Тийм. Тэгсэн. 

 

 Х.Булгантуяа: Мөнхсайхан сайд 

ЭМД-тай холбоотой асуултад хариулъя.  

 

 Т.Мөнхсайхан: Эрүүл мэндийн 

салбарын санхүүжилт гүйцэтгэлийн 

санхүүжилт рүү шилжээд 21 оноос хойш 

өнөөдрийг хүрээд бүтээмжид 

тулгуурласан санхүүжилтийг олгож 

байгаа. Ингэснээрээ санхүүжилт 

нэмэгдсэний хэрээр эмнэлгийн тусламж 

үйлчилгээ сайжрах энэ үндсэн бодлого 

маань сайн хэрэгжиж байгаа.  

 

 Гэхдээ 21 оноос хойш өнөөдрийг 

хүртэл энэ 3 жилийн хугацаанд нийт 

зарцуулалт нь 218 тэрбумаар хэтэрч 

явчхаад ингээд 3 жилийн төвлөрсөн энэ 

санхүүжилт маань даатгалын санд орж 

ирэхгүйгээс болоод өнөөдрийн байдлаар 

ерөнхийдөө доголдол үүсэж байгаа юм.  

 

Гэхдээ өнөөдрийн байдлаар энэ 

санхүүжилт нь өгөгдөхгүй гээд байгаа 58 

эмнэлэг дээр тийм асуудал үүсээгүй. 

Эрүүл мэндийн даатгалын ерөнхий 

газартай хийсэн гэрээнийх нь тоо 

хэмжээ болоод хэтрээд зарим нь 2 дахин 

хэтрээд явчихсан зүйл байгаа юм. 

Тэгэхээр энэ дээр дараагийн цаашдынх нь 

гэрээгээ хийгээд үргэлжлүүлэх үү, үгүй 

юү, ЭМД-ын санхүүжилтийг үр 

өгөөжтэй, нэн шаардлагатай тусламж 

үйлчилгээ рүүгээ чиглүүлэх үү үгүй юү 

гэдэг ийм шийдэл рүү орох зайлшгүй 

шаардлагатай болсон байгаа учраас 

гэрээгээ шинэчилж дууссан зүйлийг 

байгуулах…/минут дуусав./ 

 

 Х.Булгантуяа: Улсын Их Хурлын 

гишүүн Гомбын Ганбаатар асуулт асууя. 

 

 Г.Ганбаатар: Өдрийн мэнд. Яах 

вэ тэгээд энэ 23 оны төсвийн 

гүйцэтгэлийг 24 оны 9 сар болж байхад 

хэлэлцэж байгаа нь бас нэг бодлын цаг 

хугацааны хувьд дэндүү оройтсон юм 

даа. Уг нь энэ чинь хаврын чуулганаараа 

хэлэлцэх ёстой шүү дээ. Их Хурал нь 

ажлаа хийгээгүй юм уу, хаанаа ямар 

алдаа гарсан юм мэдэхгүй. 

 

 Төсвийн сахилга баттай 

холбоотой нэг асуулт байна. Уг нь энэ 

Хөгжлийн бодлого төлөвлөлт түүний 

удирдлагын тухай хууль гээд түүний 

6.10-д санхүүжилтийн эх үүсвэрийг нь 

тодорхойлсон, шаардлагатай хөрөнгө 

оруулалтын хэмжээг нь урьдчилан 

тооцсон, хариуцах эзэнтэй, ТЭЗҮ нь 

гарсан эдгээр төслүүдийг тухайн жилдээ 

хэрэгжүүлэх хээр эрэмбэлсэн байх ёстой. 

Өнгөрсөн тэр 23 онд тэр 106 төсөл, 

хөтөлбөрөөс чинь маш олон төсөл, 

хөтөлбөрүүд ТЭЗҮ, зураг, төсөвгүй 

ялангуяа 12 төсөл бол тэр тайлан дээр 

нэр зааж орж ирсэн байсан. Энэ нийт 

дүн нь хэд байсан бэ? Яагаад Хөгжлийн 

бодлого, төлөвлөлт түүний удирдлагын 

тухай хуулиа зөрчсөн бэ гэдэг асуулт 

байна. Үүнтэй уялдуулаад яг энэ 

хэлэлцэж байгаатай асуудалтай 

холбоотой биш ч гэсэн энэ 24 оны 

төсвийн тухай хуульд өөрчлөлт оруулах 

тухай хуулийн төсөлд яг үүн шиг маш 

олон төсөл, хөтөлбөрүүд анхны төсөвт 

өртгөөсөө 2-оос 3 дахин өндөр 

өртөгтэй.  

 

 Өөрөөр хэлбэл, анх 3 тэрбум гэж 

анхны төсөвт өртөг нь байсан бол 9 

тэрбум болчихсон байх жишээтэй. Би 

бүүр нэр дурдаж хэлж чадна аймаг 

аймгаар нь. Энэ яагаад ийм төсвийн 

сахилга батгүй яагаад анхныхаа төсөвт 

өртгөөс 2-оос 3 дахин өндөр өртгөөр 

орж ирж байна вэ? Би ба Сангийн яамны 

холбогдох нөхдүүдээс асуусан. Барилга 

хөгжлийн төв, Аудит хоёрын дүгнэлт 

гарчихвал бараг болдог бололтой юм 

яриад байгаа юм.  

 

 Гэтэл зарим газар нь болохлоор 20 

оных нь анхны төсөвт өртөг нь 3.3 

тэрбум байхад 24 оных нь 3.9. Өөрөөр 

хэлбэл, энд үнийн өсөлт юм хум байж 

болно. Гэхдээ ийм хариуцлагагүй явах юм 

бол энэ төсвийн алдагдал гэдэг чинь яах 

вэ гэдэг асуудал байна.  

 

 Түрүүн нэг асуултыг нь 

асуучихсан. Тэр хөгжлийн төлөвлөгөөнд 

тусгагдсан ч гэсэн хэрэгжүүлээгүй 

төсөл, арга хэмжээ гээд Гашуунсухайт-

Ганц модны боомтын төмөр замаа 

холбох асуудал огт хийгдээгүй юм байна. 

Ер нь энэ экспортод чиглэсэн нүүрсний 

эдийн засагтай улс ялангуяа энэ 

экспортын нүүрсээ боомтынхоо 

нэвтрүүлэх чадварыг сайжруулахтай 

холбоотой энэ Гашуунсухайт-Ганц 

модны төмөр замын боомт ер нь бусад 

энэ нүүрс тээврийнхээ боомтуудыг 

төмөр замаар холбох асуудлууд 

яаралтай хийх цаг нь болсон юм биш үү. 

Тэгээд энэ тал дээр яагаад 

Гашуунсухайт-Ганц модны боомтын 

төмөр зам холбогдоогүй вэ гэдэг асуулт 

байна. Тэгээд тодруулга дээр бас зарим 

зүйлийг хэлье. 

 

 Х.Булгантуяа:  Эхлээд Аудитаас 

хариулах уу? Ажлын хэсгээс, хаанаас 

хариулах вэ? Сангийн сайд Жавхлан. 

 

Б.Жавхлан: Ганбаатар гишүүний 

асуултад хариулъя. 2020 оноос хойш 

өнгөрсөн 4 жил төсөвт өртөг дэлхий 

даяараа маш их нэмэгдсэн, маш их 

нэмэгдсэн, маш ачаалалтай ийм хүнд 

жилүүд байлаа. Бид бүр 2022 онд 1 удаа 

бүр тоормос татаад, бүтэн тоормос 

татсан шүү дээ. Шинэ төсөл, хөтөлбөр 

нэгийг ч оруулаагүй ийм бас жилүүд 

хүртэл байлаа. Тэр хооронд яасан бэ 

гэхээр нэгэнт эхлүүлчихсэн энэ КОВИД-

ын дэлхий нийтийн өмнө тулгарсан 

томоохон сорилт, инфляцтай холбоотой 

үнэ өртөг нь нэмэгдэж байгаа төсөл, 

хөтөлбөрүүдээ бүгдийг нь яаж ийгээд 

шингээгээд дуусгах ийм зорилт авьсан. 

Тэгэхгүй бол магадгүй 24 оны эцэст 

баахан балгастай ч энэ өнөөдөр ингээд 

хүртэл явж байхыг үгүйсгэхгүй. Өмнөх 4 

жил байсан гишүүд энэ зовлонг маш сайн 

санаж байгаа байх. 

 

Гэхдээ тэр үед бид нэлээн нарийн 

өндөр босго тавьсан. Хэдийгээр манайд 

чинь ерөөсөө үнэ өсгөж үнийн өсөлтийг 

мэргэжлийн баталгаажуулдаг ерөөсөө 

гуравхан институт байдаг юм шүү дээ. 

Барилга, хот байгуулалтын яамны 

хажууд Барилга хөгжлийн төв, Эрчим 

хүчний хажууд Эрчим хүчний хөгжлийн 

төв, Зам тээврийн яамны хажууд Зам 

тээврийн хөгжлийн төв гээд яг үнэлгээ 

тогтоодог, эцсийн тамга дардаг ийм 3 

бие даасан хараат бус ийм институт 

байдаг юм. Хэдийгээр бүх төслүүд маань 

тэрүүгээр дамжиж орж ирдэг боловч 

эндээс Улсын Их Хурлын тогтоол гарч, 

энийг дахин аудитаар баталгаажуулсны 

эцэст Засгийн газар төсөвтөө тусгаж 

оруулж ирээрэй гэдэг ийм бид нар 

даалгавар бас Их Хурлаар оруулаад, 

батлуулаад ингээд даалгавар авч байсан. 

 

Энэний дагуу ингээд сүүлийн 22, 

23, 24 онууд үе шаттайгаар ингээд 

дамжуулаад дамжуулаад эхнээс нь 

аудит зөвшөөрснийг нь Их Хурал дээр 

хэлэлцээд оруулаад явж байгаа. Одоо ч 

оруулж чадаагүй үлдэгдлүүд байгаа. 

Одоо 25 оны төсөв дээр бас энэ орж 

ирнэ. Өмнө нь яах вэ мафиантай 

аудитаар ороод тэнд гарч ирээгүй, 

буцаасан, Сангийн яаман дээрээс 

буцаасан, яамнууд нь буцаасан гээд маш 

олон төслүүд бас үлдэгдэл ингээд л яваад 

л байгаа. Нэг ийм том ажил байсан. 

 

Хоёрдугаарт, 2024 оны төсөв 

дээрээс эхлээд төслүүдийг тавихдаа 

хамгийн анх хэдэн онд ч эхэлсэн байсан 

хамаагүй тухайн үед эхэлж байсан 

төсөвт өртгийг нь нэмж харуулдаг 

болчихсон байгаа. Нэмж харуулдаг. Тэр 

ерөөсөө 30 хэдэн жил төсөв батлагдаад 

ерөөсөө хардаггүй байсан, харагддаггүй 

байсан дүн. Энийг одоо харуулаад, ил тод 

хяналтыг нь тавиад энэ нь хэд дахин 

өсөв, хэдэн удаа нэмэгдэв гээд ингэж 

гаргадаг болсон байгаа. 

 

24 оных дээр тавьсан тэр төсөв 

нь бол зөвхөн 24 онд нэмэгдчихсэн биш 

тэр дотор хэд хэдэн удаа магадлангаар 

орсон төслүүд ч ингээд явж байгаа. Тэр 

тоонуудыг нь манайхнаас хэлээдхээч 

Худалдаа үйлчилгээний газраас ч юм уу. 

Би яг болсон түүх зарчмыг нь ярьчихлаа. 

 

 Х.Булгантуяа:  1 номерын 

микрофоноос. 

 

Б.Жавхлан: Гашуунсухайтыг. 

Тээврийн яамнаас. 

 

Х.Булгантуяа: Сангийн яамны 

Хөгжлийн санхүүжилт, хөрөнгө 

оруулалтын газрын дарга Дэлгэржаргал 

1 номерын микрофоныг өгье.  

 

Ж.Дэлгэржаргал: Гишүүний 

асуултад хариулъя. Сангийн яамны 

Хөгжлийн санхүүжилт, хөрөнгө 

оруулалтын газрын дарга Дэлгэржаргал. 

Тэгэхээр Жавхлан сайдын хэлсэнчлэн 24 

оноос бид нар тухайн төсөл анх төсөв 

дээр ер нь хэдэн төгрөгөөр эхэлдэг 

байсан тэр өртгийг тавьдаг болсон. Энэ 

24 оны жагсаалтад байгаа төслүүд энэ 

онд бид нар тодотголоор нэмсэн гэсэн үг 

биш. 23, 24 онд тухайн онд батлагдахдаа 

магадгүй материалын үнийн өсөлт, 

төсөвт өртгийн нэмэгдэл. Үүн дээр нь 

бид нар 23 онд материалын үнийн өсөлт 

дээр нийтдээ 303 тэрбумыг олгосон.  



                нэгдсэн хуралдааны тэмдэглэл  

 2024 ОНЫ 08 ДУГААР САРЫН 27-НЫ ӨДӨР, МЯГМАР ГАРАГ 

 

 

82 

 

24 онд болохоор төсөвт өртгийн 

нэмэгдэл дээр аудитын дүгнэлтэд 

магадлал тал дээр нь дахиж аудитын 

дүгнэлт хийлгээд нийтдээ 638 тэрбумыг 

төсөвт тусгасан байгаа. Тэгэхээр энэ 

төслүүдийн төсөвт өртгийн нэмэгдэл нь 

анх батлагдсан өртгөөсөө нэлээн 

зөрүүтэй байдлаар тэгж харагдаж 

байгаа гэсэн үг. 

 

 Х.Булгантуяа:  Гомбын 

Ганбаатар гишүүн тодруулъя. 

 

Г.Ганбаатар: Яах вэ ойлгож 

байна л даа, юмны үнийн өсөлт,. Гэхдээ 

нэг юманд талархаж байгаа одоо энэ 

гишүүдэд өгөх мэдээлэл өгөхдөө анхны 

төсөвт өртгийг нь одоо ингээд 

нэмэгдэж байгаа төсөвт өртөгтэй нь, 

жишээ нь энэ жил гэхлээр 24 оны 

төсөвт өртөг хоёрын өөрчлөлтийг 

харуулж байгаад үнэхээр их, үнэхээрийн 

талархаж байгаа. Урьд нь ямар байсныг 

мэдэхгүй.  

 

Гэхдээ төсвийн чинь төсөөлөл нь 

буруу байна уу? Яагаад 3 дахин, зарим 

газар бүр 3.5 дахин өсчихсөн байгаа 

байхгүй юу. Анх 5 тэрбум, би зүгээр 

жишээ авч байна шүү. Яг энэ дотор чинь 

бүр ингээд юугаар гарчихсан байна лээ. 

Анх 5 тэрбум гэж байсан юм 15 тэрбум 

болтлоо 20 оноос хойш 4 жилийн 

хугацаанд юмны үнэ тэгж өсөөгүй шүү 

дээ, валютын ханштай уялдсан ч гэсэн. 

20, 30 хувь  өсөхийг ойлгож байна. 2, 3 

дахин өсөхийг ойлгохгүй байгаа байхгүй 

юу. Тэгээд энэ дүнгээрээ нийт надад тоо 

хэлээд өгөөч. Яг энэ сая Дэлгэржаргал 

гэсэн байх аа Сангийн яамны? Яг энэ 

төсвийн анхны төсөвт өртөг 24 оны 

төсөвт өртгийн зөрөөнд улс хэдэн 

тэрбум…/минут дуусав./ 

 

 Х.Булгантуяа:  1 номерын 

микрофон аудитаас хариулах уу? Тэгвэл 

аудитаас хариулъя. 6 номерын 

микрофон. 

 

 Д.Энхболд: Энэ төсөвт өртгийн 

нэмэгдсэнтэй холбоотой хэд хэдэн 

шалтгаанууд байгаа. Саяын гишүүний 

асуулттай холбоотой. Тухайлбал, энэ 

дээр 23 энэ аудитын дүгнэлтэд хөрөнгө 

улсын төсвийн хөрөнгө оруулалтын 

аудитын дүгнэлтээр төсөвт өртөг 

нэмэгдсэн шалтгаан дээр нэгдүгээрт 

тухайн ажлын тоо хэмжээг бүрэн 

тусгаагүй, төсөвтөө тааруулж ажлын 

тоо хэмжээг тусгадаг байдал нь 

нөлөөлж байна. 

 

 Мөн түлхүүр гардуулах нөхцөлөөр 

тендер зарлах, батлагдсан төсөвт 

тааруулан ажлын тоо хэмжээг 

багасгаж тухайн жилд хэрэгжүүлээд 

дараа жилд нь өөрөөр хийдэг. Мөн 

магадлалын дүгнэлт гаргаагүйгээр 

ажлыг эхлүүлээд дараа нь магадлалын 

дүгнэлт гарахаар энэ нь анх баримжаа 

тоо дүнгээр тавьчхаад магадлалаар 

баталгаажуулаад гараад ирэхээрээ энэ 

нь 2-3 дахин нэмэгдсэн юм шиг ингэж 

харагддаг ийм шалтгаанууд бол энэ 

төсөвт өртгийн нэмэгдэл дээр байгаа. 

 

 Х.Булгантуяа: Ганбаатар гишүүн 

болсон уу тээ? Төмөр замын асуудлыг 

нэмж хариулсан. Тулга сайд хариулах уу? 

Дэлгэрсайхан сайд хариулъя. 

 

 Б.Дэлгэрсайхан: Ганбаатар 

гишүүний асуултад хариулъя. Энэ Ганц 

мод-Гашуунсухайтын төмөр зам яагаад 

холбогддоггүй юм бэ гэж. Энэ бол ер нь 

их олон жилийн түүхтэй юм билээ. Ер нь 

анх 2007, 2008 оны үед нөгөө Элбэгдорж 

Ерөнхийлөгчийн үеэс Тавантолгойг 100 

жилээр гаднынханд өгнө гээд. Тэгээд 

тэрэнд нь урд хөрш маань итгээд тэгээд 

“Шинхуа” гэдэг компани урдаасаа зам 

бариад, төмөр зам бариад зардал 

гаргаад ингээд хил дээр хүрээд ирсэн 

байдаг юм. Тэгээд дараа нь энэ юу нь 

цуцлагдаад манайх ингээд нарийн зам 

оруулахгүй, энэ гэрээ нь бүгд цуцлагдаад 

тэгээд манайх өөрөө өргөн царигийн зам 

барина гээд ингээд энэ замын түүх 

ингээд яривал их юм бий. Энийг 10 дугаар 

сарын намрын чуулганаар энэ оруулж 

ирж энэ түүхийг ярих хэрэгтэй 

гэж…/минут дуусав./ 

 

 Х.Булгантуяа: Дэлгэрсайхан 

сайдад нэмж 1 минут өгье.  

 

 Б.Дэлгэрсайхан: Тийм учраас 

энийг 10 дугаар сарын намрын чуулган 

дээр энэ бид ялангуяа ажлын хэсгээр 

томилогдсон Засгийн газрын Хэрэг 

эрхлэх газрын дарга Учрал гишүүн, миний 

бие мөн сангийн Төрийн нарийн бичгийн 

дарга Ганбат бид 3 Чайна Энержитэй 

очиж уулзаад, тэгээд энэ асуудлыг 

түүхийг яриад энэ асуудлаар бас Улсын 

Их Хуралд танилцуулга хийнэ гэж бодож 

байгаа.  

 

 Гашуунсухайт-Ганц модны зам 

эхэлж холбогдохгүй бол бусад зам 

холбогдохгүй гэдгийг урд айл маш 

тодорхой хэлсэн. Тийм учраас 

Гашуунсухайт- Ганц модыг холбоход урд 

хөрш маань 4 болзол тавьдаг юм. Энийг 

би байнга ярьж байгаа. Тийм учраас 

нэгдүгээрт Чайна Энержи компани буюу 

тухайн үеийнх нь нэр бол “Шинхуа” 

компани энэ замыг тавьсан. Тэгээд 

сүүлдээ Хятадын тал “Чайна Энержи” 

рүүгээ шилжүүлээд одоо эзэн нь “Чайна 

Энержи” компани байдаг юм тэгээд 

манайхаас барьж…/минут дуусав./ 

 

 Х.Булгантуяа: Дэлгэрсайхан 

сайдад нэмж минут өгье. 

 

 Б.Дэлгэрсайхан: Тэгээд наанаас 

нь манайх өргөн царигаар очоод ингээд 

координатын хувьд ч тэр, өнөө газрын 

байршлын хувьд ч гэсэн ингээд зөрүүтэй 

болчихсон учраас одоо ингээд бид 2 

талаасаа, Монгол талаасаа Тавантолгой 

төмөр зам, Хятадын талаасаа “Чайна 

Энержи” компани хоорондоо гэрээ 

хийгээд ингээд тохирох гээд тэгээд энэ 

зөрүүг “Чэйн Энержи” компани барьж 

байгуулъя, холбоё. Гэхдээ 3, 4 болзол 

тавьдаг юм.  

 

 Нэгд бол Тавантолгойгоос ам авна 

гэж ярьдаг.  

 

 Хоёрт, өөрөө оператор хийнэ гэж 

ярьдаг.  

 

 Гуравдугаарт, өөрөө тээврээ 

хийнэ гэсэн ийм болзол тавьдаг учраас 

энэ болзлыг нь биелүүлэх эсэх талаар 

дараа нь бас энэ Улсын Их Хурал дээр 

танилцуулж зөвшөөрөл авч байж энэ 

гэрээг хийх нь зүйтэй гэж Засгийн газар 

шийдсэн учраас энэ хэрвээ гэрээ хийгдээд 

явбал Хятадын тал ажлаа эхлэхэд бэлэн 

гээд тэгээд энэ зам холбогдож байж 

бусад замууд…/минут дуусав./  

 

 Х.Булгантуяа: Учрал сайд. 

 

 Н.Учрал: Энэ Гашуун сухайт-

Ганц мод хил холболтын энэ төмөр 

замын ажлыг эхлүүлэх ажлын хэсэг 

байгуулагдаад тэгээд Дэлгэрсайхан сайд 

бид хамт ажиллаж байгаа. Тэгэхээр Их 

Хурлаас бол бас шаардлагатай дэмжлэг 

хүснэ. Тэгээд “Чайна Энержи” компани 

бол өөрөө төмөр замын компани биш, 

энэ эрчим хүчний компани. Тэгэхээр 

нүүрс худалдах, олборлох, төмөр замын 

асуудлыг бол цогцоор нь шийдэх л ийм л 

шаардлага тавьж байгаа. Тэгэхээр 

мэдээж маш олон жил энэ компани бол 

маш их алдагдсан боломж ярьж байгаа.  

 

 Тэгээд төмөр зам дээр хоёр 

талын хил дээр ерөөсөө нэг талдаа 10 

километр, нөгөө талдаа 600 метр л 

үлдчихсэн. Хэрвээ энийг аваад хил 

холболтоо эрчимжүүлээд ингээд 

холбочихвол бид нар 30 сая тонн 

нүүрсний экспорт нэмэгдэнэ. Тэгээд 

цаашлаад бол тэр Шивээ хүрэн, Сэхэ-

гийн холболтууд ч хийгдэнэ. Тэгэхээр ялт 

ч үгүй эдийн засгийн өсөлтийг 

нэмэгдүүлье гэвэл энэ ажлыг 

урагшлуулах ёстой. Тэгээд Их Хурлын 

гишүүдийг бас шаардлагатай дэмжлэг 

үзүүлэхийг хүсэж байна.  

 

 Х.Булгантуяа:  Улсын Их Хурлын 

гишүүн Баатаржавын Мөнхсоёл гишүүн.  

 Б.Мөнхсоёл: Төсвийн байнгын 

хороо бас хуралдах гээд байна. Бид нар 

дуудагдаад байгаа учраас товчхон 

асуулт, саналаа хэлчихье гэж бодож 

байна. 

 

 Ер нь бол бид нар бүгдээрээ 

мэдэж байгаа энэ аудитын тайлан, 

үнэлэлт, дүгнэлт, зөвлөмж бол маш их 

чухал. Ялангуяа бид нарын өнгөрсөн 

хоногуудад хэлэлцээд яриад байгаа 

төсвийн сахилга баттай маш их 

холбоотой ийм чухал тайлан байдаг. 

Тэгээд энийг ийм яаралтай горимоор бас 

ингээд гээд хурдан хугацаанд энэ зузаан 

зузаан тайллаа товчхон хугацаанд өгч 

танилцуулаад хэлэлцэж байгаа нь бас 

учир дутагдал байна гэж хэлмээр байна. 

 

 Тэгээд энэ дээр хэд хэдэн зүйл 

байна. Өнгөрсөн 2023 оны тайлан дээр 

бид нар яриад байгаа энэ нийт урсгал 

зардал ДНБ-ний 30 хувиас хэтрэхгүй байх 

ёстой гээд. Энэ 2023 оны тайлангаар 

нийт зарлага ба цэвэр зээл ДНБ-ий 32.7 

хувьтай тэнцсэн байна. Ер нь орлого 

нэмэгдэхийн хэрээр зардал нэмэгдээд 

байгаа. Энэ дээр бас яагаад яг хаана нь 

болчхов гэдгийг ихэнх газар бол нэлээн 

хэмнэлттэй, ашигтай гарсан байна шүү 

дээ. Мөн нийт зарлага ба цэвэр зээлийг 

анх төлөвлөснөөрөө давуулаад, 

тодотгоод 12.8 хувиар нэмсэн байна. Энэ 

дээр бас саяынхтай холбогдуулаад 

тайлбар авчихад зүгээр байх.  

 

 Хоёрдугаар асуудал болохоор 

давсан орлогыг нэмэлт төсвөөр 

дамжуулан тухайн жилд зарцуулах эрх 

олгож зарцуулж байгаа нь өөрөө тухайн 

төсөвт байгууллагын өөрийн орлогыг 

бодитой илэрхийлэхгүй, үндэслэлтэй 

төлөвлөхгүй байх нөхцөлийг бүрдүүлж 

байна гээд. Энэ дээр бид нар сүүлийн үед 

нөгөө зарлага хоорондын хөдөлгөөн хийх, 

шилжүүлэг хийх боломжийг олгож 

байгаа. Тэгэхдээ энэ дээр бүүр хэмнэлт 

талдаа нарийн авч үзэх ёстой.  

 

 Жишээлбэл, бид нар нөгөө эрчим 

хүчний үр ашиг гээд “Жи Ай Зэт” гээд 

Германы олон улсын хамтын 

ажиллагааны нийгэмлэгийн 

санхүүжилтээр хэрэгжүүлсэн төсөл 

байдаг. Тухайн орон нутаг дахь төсөвт 

байгууллагууд эрчим хүчээ хэмнээд 

зардлаа тодорхой хэмжээгээр 

бууруулсан байхад илүү тэр төсөвлөсөн 

байсан мөнгийг өөр зүйлд зарцуулах 

боломжгүй. Сангийн яамнаас заавал 

зөвшөөрөл авах шаардлагатай ийм 

нөхцөл байдал үүсдэг байсан. Тэрнээс 

болоод орон нутагт төсөвт 

байгууллагууд бас төсвөө хэмнэх ийм 

сонирхол, мотивацгүй болчихдог байсан. 

Энэ тал дээр бас хариулт авъя.  

 

Тэгээд бас нэг гол зүйл түрүүн 

эхлэхдээ хэлсэн энэ Үндэсний аудитын 

газрын гаргаж байгаа зөвлөмж бол 

тухайн улсын төсвийг, орон нутгийн 

төсвийг, орон нутгийн хөгжлийн сангийн 

мөнгийг үр ашигтай өгөөжтэй, 

оновчтой зарцуулахад маш чухал ийм 

үнэлэлт, шинжилгээ, зөвлөмж байдаг 

шүү дээ. Тэгээд одоо энэ дүгнэлт дээр 

байна л даа бүлэг 8 дээр. Өмнөх оны 

аудитаар өгсөн зөвлөмжийн биелэлт 

60.9-хөн хувьтай байна гэж дүгнэсэн 

байна шүү дээ.  

 

Тэгэхээр энэ дээр хэлсэн байна. 

Өмнөх онд өгсөн нийт 17 зөвлөмжөөс 

бүрэн биелсэн нь 3-хан байна.17-гоос. 

Тэгээд хэрэгжих шатдаа 11, 

хэрэгжүүлээгүй 3, нийт зөвлөмжийн 

биелэлт 60.9 хувьтай. Төсвийн сахилга 

бат хангалтгүй байна гээд дүг 

дүгнэчихсэн байна. Тэгэхээр одоо бид нар 

ингээд яаралтай горимоор төсөв 

тодотгож байгаа. Эргээд намар10 

сарын 1-нээс бид нар төсөв 2025 оны 

төсвийн тухай хуулийг хэлэлцэж эхэлнэ. 

Тэрэнтэй холбогдуулаад бас Үндэсний 

Аудитын газраас энэ дээр тайлбар 

бөгөөд цаашдаа анхаарах асуудал дээр 

зөвлөмж, сануулга өгөөсэй гэж хүсэж 

байна.  

 

 Дараа нь зүгээр нэмж хэлэх гол 

нийтлэг зүйл юу вэ гэхээр ер нь энэ 

Үндэсний аудитын газраас гаргасан энэ 

тайланг олон нийт харах боломжийг 

бүрдүүлэх ёстой энэ. Би бас түрүүний 

хурал дээр хэлж байсан опен баджет 

индекс/open badget index/ гээд олон улсын 

харьцуулсан ийм зэрэглэл байдаг. Тэр 

дээр 7 гол шалгуур үзүүлэлтийн нэг нь 

энэ төсвийн тайлангийн ил тод байдлын 

нэг нь энэ аудитын газрын тайлангийн ил 

тод байдал шүү дээ. Тэгэхээр энэ дээр 

олон нийт аваад саналаа өгөх боломжийг 

хангах уу? Тэгээд аудитын газрын ер нь 

өөрийнх нь хүний нөөц хэр зэрэг байгаа вэ 

гэсэн ийм асуултыг асууя. Баярлалаа. 

 

 Х.Булгантуяа:  Эхлээд Сангийн 

сайд Болдын Жавхлан. 

 

Б.Жавхлан: Мөнхсоёл гишүүний 

би зарим асуултад хариулъя. Тэр нийт 

зардал, урсгал зардал хоёр бас жоохон 

өөр байгаа шүү. Урсгал зардал гэдэг дээр 

бид нар нөгөө зээлийн ашиглалтыг нь 

хасаж хэлээд байгаа юм. Тэгэхээр тэр 

чинь бага гараад 23 оных дээр бараг 26 

хувь байгаа. Нийт зардал нь, нийт 

төсвийн зардал маань 32 орчим хувь 

байгаа шүү. Одоо яриад байгаа энэ 

өөрчлөлтүүд маань ч гэсэн ер нь бас 

иймэрхүү маягаар байхгүй юу. Та энийг 

хэлэхээр ингээд хүлээж авчих байх. 

 

Орлого ингэж байгаа юм. Орлогоо 

нэлээн өндөр тооцоолоод ороод ирэхээр 

хэт өөдрөг байна гэдэг, дутуу болохлоор 

бас дутуу байна гэдэг. Ер нь тэгээд 2013 

оноос хойш бид ер нь бүх тэнцлээ 

тэнцвэржүүлсэн байдлаар буюу аль 

болох уул уурхайн савлагааг 

оруулахгүйгээр уул уурхайн бус ДНБ-ий 

гэдэг ийм эдийн засгийн ангиллаар ялгаж 

тооцоолдог болсон байгаа. 

 

Тийм ч учраас орлого бол бид нар 

тооцоолохдоо сүүлийн л лав 5 жилд бид 

нар огт алдаагүй. Дандаа давж биелсэн. 

Сүүлийн 2 жил давж биелэхдээ гол 

экспортын бүтээгдэхүүний биет хэмжээ 

нь экспортолсон нэвтрэн өнгөрүүлэх 

чадвар, олборлолтын хэмжээ, урд 

талдаа гадаад харилцаа энэ бүх юмнаас 

шалтгаалж таатай байлгаж чадсан, 

маш олон зүйлүүд шалтгаалсан байгаа. 

Ингээд нөгөө биет хэмжээгээр маш сайн 

нэмэгдсэн учраас ингэж орлого давж 

биелсэн байгаа. Тэгээд түрүүн таны тэр 

хэмнэлттэй холбоотой ярьсан зүйл маш 

зөв. Бид нөгөө хэмнэлт хийх мотивацыг 

нь төрүүлэхийн тулд хэмнэвэл тийм 

зүйлдээ зарцуулж болно. Тэндээсээ 

хэмнэвэл байгууллага, хамт олны бусад 

өөр нийгмийн асуудалд ч зарцуулна ч 

болно ч гэдэг юм уу ийм зохицуулалтыг 

хуульд хийж өгсөн байгаа. 

 

Тийм учраас ийм үзүүлэлтүүд 

сүүлийн жилүүдэд нэлээн сайн гарч ирж 

байгаа. Аудитын хэсгийг аудитынхан 

хариулах байх тээ?  

 

 Ганбаатар гишүүний асуултад би 

зүгээр нэмээд мэдээлэл өгөхөд тэр үнийн 

өсөлттэй холбоотой асуудал дээр Их 

Хурлын гишүүд маань Их Хурлын бүтэц 

маань маш сайн энэ ирэх 4 жил сайн 

анхаарах хэрэгтэй юм байна лээ. Төсөв 

өргөн баригдсанаас хойш Их Хурал дээр 

төсөв бас нэлээн өөрчлөлтүүд ордог. 

Ингээд сүүлийн 2, 3 жилийг харахад би 

зүгээр статистик ярьж байна шүү. Энд 

орсон өөрчлөлтүүдээс үнийн өсөлттэй 

буюу бэлтгэл ажил дутуу хангагдсан нэг 

маягийн зургаар гээд шууд оруулчихсан 

газар нь бэлэн биш, дэд бүтэц нь бэлэн 

биш, холболт нь бэлэн биш, байгаль 

орчны үнэлгээ нь хийгдээгүй ийм 

шалтгаануудаас болоод төсөл 

хугацаандаа хэрэгждэггүй. Хугацаандаа 

хэрэгждэггүйгээс болоод энэ төсөвт 

өртөг нэмэгдээд ингээд явчихдаг. 

Ерөөсөө л 2 том асуудал байгаа юм. 

Бэлтгэл ажил хангагдаагүй, зураг, 

төсөвгүй ийм төслүүд орсон. Тэгээд 

хугацаа нь сунжирсан, санхүүжилт нь 

дутуугаас болж ийм 2 том шалтгаанаар 

үнийн өсөлтүүд их явагддаг. Энэ 

КОВИД-ын үеийн дэлхий нийтийн 

шалтгааныг эс тооцвол шүү дээ.о Одоо 

тэр нөгөө гадна талдаа бид нар зээл 

авчхаад зээлээ ашиглаж чадахгүй, 

хугацаа алдсанаасаа болоод төсөвт 

өртгүүд нь асар ихээр нэмэгдэж байгаа 

энэ шалтгаанууд ч бас энэ…/минут 

дуусав./ 

 

 Х.Булгантуяа:  Аудитаас нэмж 

хариулах уу? Загджав, Ерөнхий аудитор 

Загджав дарга. Урдах микрофоныг нь 

өгье. 

 

 Д.Загджав: Гишүүний асуултад 

хариулъя. Ер нь Төрийн аудитын 

байгууллага Төрийн аудитын хууль 

болоод Их Хурлын хяналт шалгалтын 

хуулийг хэрэгжүүлж ажилладаг. 

Тухайлсан асуудлаараа бид зөвлөмж 

гаргаж тэрийгээ хүргүүлдэг. Төсвийн 

тухай хуульд өөрчлөлт орсноороо манай 

зөвлөмжийг хүлээж авсан байгууллага 

мөн 30 хоногийн дотор зөвлөмж 

хэрэгжүүлэх үйл ажиллагааны 

төлөвлөгөө гаргаад бидэнд эргүүлж 

хариу мэдэгддэг. Ирүүлээгүй нөхцөлд бид 

нар Төрийн аудитын тухай хуулийн 42 

дугаар зүйлд заасан арга хэмжээг авч 

ажилладаг юм. Сая тэр цахим хэлбэрээр 

нийтэд мэдээлэх тухайдаа тухай 

асуудлыг ярьж байна лээ. Манай сайтууд 

дээр аудит цэг эм эн /audit.mn/, опен 

аудит/ open audit/ гээд нийтэд зориулсан 

ийм мэдээллийн сайтууд дээр бүх 

тайлангаа бид нар тухай бүр нь тавьж 

нээлттэйгээр…/минут дуусав./ 

 

 Х.Булгантуяа: Нэмж хариулъя.  

 

 Д.Загджав: Ганбаатар гишүүн 

дээр асууж байна лээ тэр бид Их Хурлын 

хяналт шалгалтын хуулийг 

хэрэгжүүлэхдээ мэдээж гүйцэтгэлийн 

аудитыг хийх, Төсвийн байнгын хорооны 

баталсан тэр чиглэлийн дагуу тухайн 

сэдэв дээр аудит хийж ажилладаг 

байгаа. Сая гишүүдийн ярьж байгаа 

шаардлагатай зарим зүйлүүд дээр бид 

нар бас аудит хийх мэргэжлийн баг хамт 

олон байгаа. Тэгээд анхаарал тавьсанд 

баярлалаа. 

 

 Х.Булгантуяа: Мөнхсоёл гишүүн 

болчхов уу тээ асуулт нь? Аудитынхан 

товч бөгөөд тодорхой хариулаад өгөөч. 

Тэнд бас Төсвийн байнгын хороо 

хуралдаад байгаа. Төсвийн байнгын 

хорооны гишүүд байвал Төсвийн байнгын 

хорооны хурал руу ороорой. Аудитын 

газрынхан болчихсон юм шиг байна шүү 

дээ асуулт нь.  

 

 Би 2 асуулт асууя. Нэгдүгээрт, 

Хууль зүй сайд Алтангэрэл сайдаас 

авлигын хэргээс 2023 онд хэчнээн 

төгрөгийн хөрөнгө төрд учруулсан 

хохиролтой холбоотойгоор хөрөнгө 

хурааж авсан бэ? Эдгээр хөрөнгийг яаж 

захиран зарцуулсан бэ? 

 

 Хоёрдугаарт, Үндэсний Аудитын 

газраас аудитын зөрчилтэй холбоотой 

хэчнээн төгрөгийн акт тавьсан бэ 2023 

онд? Энэ акттай холбоотойгоор хэчнээн 

төгрөгийн төлбөрийг төлүүлж өөрөөр 

хэлбэл төрийн хохирлыг барагдуулах арга 

хэмжээг 2023 онд та бүхэн маань зохион 

байгуулсан бэ гэдэг ийм 2 асуултыг 

асууя. 

 

 Улсын Их Хурал бол төсвийн 

төсөв болон төсвийн гүйцэтгэлийг маш 

их ач холбогдол өгч боловсруулдаг, 

баталдаг Сангийн яамнаас, Засгийн 

газраас боловсруулж Улсын Их Хурлаар 

оруулж батлуулдаг. Дараа нь ингээд акт, 

зөрчлүүд маш их гардаг. Үүний араас хэн 

хэрхэн яаж хөөцөлдөж арга хэмжээ авч 

байна вэ гэдэг бол бас Улсын Их Хуралд 

маш чухал байж байгаа. Тэгэхээр эхлээд 

Алтангэрэл сайд хариулах уу? 2023 оны 

хувьд Монгол Улсын Засгийн газраас 

авлигатай тэмцэх жил болж тух 

зарлаж байсан, маш олон сонсголуудыг 

Улсын Их Хурал дээр явуулж байсан, 

шүүх дээр очоод бас нэлээдгүй гацсан 

хэргүүд бас байгаа гэж бас та бүхэнд 

тайлбар өгдөг. Тэгэхдээ хэчнээн 

төгрөгийн авлигын энэ тэмцэх хүрээнд 

хөрөнгө хурааж авсан бэ, хэрхэн захиран 

зарцуулсан бэ гэдэг. 

 

 О.Алтангэрэл: 2023 оны 

байдлаар. Таны асуултад сая дурдагдсан 

нэг чухал зүйл бол энэ төрийн аудитын 

дээд байгууллага, Авилагтай тэмцэх 

байгууллагын хоорондын харилцаа 

хамаарлын тухай байгаа. Аудитын 

байгууллагаас миний ойлгосноор 1 их 

наяд гаруй төгрөгийн зөрчлийг энэ гэмт 

хэргийн шинжтэй үйлдэл байна гэж 

Авлигатай тэмцэх газар руу шилжүүлсэн 

гэж. Хэрвээ би дүнг нь буруу санаагүй 

бол 1.7 их наяд төгрөгийн асуудал байна 

гэж энэ Аудитын байгууллагаас 

Авлигатай тэмцэх газар руу шилжүүлсэн 

гэж ойлгосон. Тэгээд яг одоогийн 

байдлаар шүүхээр шийдвэрлэгдээд хэд нь 

улсын төсөвт орж ирж байна гэдэг 

мэдээлэл над дээр байхгүй байна. Би 

тодруулж танд хэлье. Уучлаарай. 

 

 Х.Булгантуяа: Үг хэлэх дээр 

очоорой Сайнзориг гишүүн. Аудитаас 

нэмж Наранчимэг дарга хариулах уу? 

Ажлын хэсгийн микрофоныг өгье.  

 

 Ц.Наранчимэг: Үндэсний 

аудитын газар Наранчимэг. Булгантуяа 

даргын асуултад хариулъя.  

 

 2023 оны Монгол Улсын Засгийн 

газрын санхүүгийн нэгтгэсэн тайлангийн 

аудитаар 2115 төлбөрийн акт буюу 20.1 

тэрбум төгрөгийн төлбөрийн акт 

тогтоосон. 5144 ширхэг буюу 2.8 тэрбум 

төгрөгийн албан шаардлагыг төсөв 

захирагч нарт хүргүүлсэн байгаа. Бид 

нар 9 дүгээр сараас хуулиараа завсрын 

аудитыг хийж гүйцэтгэдэг. Энэ 

санхүүгийн тайлангийн завсрын аудитыг 

хийхдээ өмнөх онд өгсөн зөвлөмж, албан 

шаардлага, төлбөрийн актаа 

хэрэгжилтээ үнэлж тайлагнадаг байгаа. 

Тэрүүгээр мэдээллийг танд хүргүүлье 

гэж бодож байна. 

 

 Хуульд өөрчлөлт орсноор төрийн 

аудитын байгууллагаас өгсөн зөвлөмж, 

тогтоосон төлбөрийн акт, хүргүүлсэн 

албан шаардлагыг хэрэгжүүлээгүй 

тохиолдолд Төрийн аудит аудитын 

тухай хуулийн 42.2-т зааснаар 

хариуцлага тооцдог байгаа. Мөн сөрөг 

буюу энэ төлбөрийн актыг биелүүлээгүй 

бол ажлаас…/минут дуусав./  

 

 Х.Булгантуяа: Хууль дээрээ 

чөлөөлөгдөхөөр байгаа хэчнээн хүнд яг 

тэгээд ямар хариуцлага тооцсон бэ? 

Хэчнээн төгрөгийг иргэнд төвлөрүүлсэн 

бэ? Танай тайлан дээр Төрийн албаны 

зөвлөлөөс байна лээ. Төрийн албан 

хаагчид хариуцлага тооцохтой 

холбоотой, ажлаас хууль бус 

чөлөөлсөнтэй холбоотой гэдэг байна лээ. 

Яг хөрөнгө шамшигдуулсан, түүнтэй 

холбоотой акт тавьсантай 

холбоотойгоор хөрөнгө төвлөрүүлсэн 

тухай мэдээлэл. 

 

 Ц.Наранчимэг: Өмнөх санхүүгийн 

тайлангийн аудитаар өгсөн төлбөрийн 

актын хэрэгжилт 82.3 хувийн 

хэрэгжилттэй байгаа. Зарим төлбөрийн 

акт бас зарим төсөв захирагч нар 

шүүхэд хандсан шүүхээр хэлэлцэгдэж 

байгаа ийм төлбөрийн актууд бол 

байдаг. Бид нар өмнөх аудитаар энэ 

жилийн энэ хэлэлцэж байгаа тайланд 

бид нар завсрын аудит хийж дүгнээгүй 

учраас энэ дээр тоог хэлж чадахгүй 

байна. 

 

 Өмнө нь бид нар 212 албан 

тушаалтанд хариуцлага тооцох албан 

шаардлагыг хүргүүлсэн байгаа. Албан 

шаардлагын хэрэгжилт бол бүрэн 

хэрэгжсэн байгаа. 26 албан тушаалтныг 

ажлаас чөлөөлсөн байна. 

 

 Х.Булгантуяа: 2023 оны төсвийн 

гүйцэтгэлтэй холбоотой гишүүд асуулт 

асууж дууслаа. Хариулт авч дууссан. 

 

 Үг хэлэх Улсын Их Хурлын гишүүд 

нэрээ өгнө үү. Түрүүн хэд хэдэн хүмүүс 

асуулт асууж чадсангүй гэж байсан.  

 

 Г.Уянгахишиг, Б.Энхбаяр 

гишүүнээр тасалъя. Гонгорын 

Дамдиннямаар тасалъя. 

Хишигдэмбэрэлийн Тэмүүжин гишүүний 

микрофоныг өгье. Тэмүүжин гишүүн 

микрофон нь асчихсан байна шүү. Дахиад 

ирцтэй холбоотойгоор хөдөлчих шиг 

боллоо. Баярбаатар гишүүний 

микрофоныг өгье. 

 Б.Баярбаатар: Өдрийн мэнд 

хүргэе. Гүйцэтгэл асуулт яваад дуусаж 

байна. Тэгээд энэ шинэ Засгийн газраас 

тэгээд шинэ парламент тэгээд юу ч 

асууж ямар ч хариулт авах юм? Тэгээд 

зүгээр бид нар өнөөдөр энэ өнгөрсөн 

парламентын хийгээгүй лайг л үүрч л 

байгаа юм л даа. Нөгөө хууль 

хэрэгжүүлэх зорилгоор. Тэгээд баахан 

төрийн захиргааны албан хаагчдыг 

авчирч суулгаад л, 1 өдрийн ажлыг нь 

алдагдуулаад л иймэрхүү л ийм юм явж 

байгаа. Тэгээд асууж байгаа асуулт, 

хариулж байгаа хариулт нь ч тэр. Тэгээд 

тийм тодорхой ч юм гардаггүй.  

 

 Ер нь зүгээр энэ дээр санал хэлж 

байгаа байдал нь бол тэгээд дараа 

дараадаа энэ хуулийг хэрэгжүүлж 

ажиллах зайлшгүй шаардлага Засгийн 

газарт байгаа. Тэгээд сая дэгт хүртэл 

өөрчлөлт оруулж байж өнөөдрийн 

асуудал чинь орж ирж байгаа шүү дээ. 

Хаврын чуулганаар хэлэлцэх ёстой 

асуудал. Өнөөдөр ингээд энэ асуудал 

хэлэлцэхээс 2 цагийн өмнө энэ 

гүйцэтгэлийн материал гээд эдий хэртэй 

зузаан материал орж ирж байна.  

 

Тэгээд бид нар чинь тийм эс үгүй 

бол электрон жаалууд юм уу? Юу асуух 

юм тэндээс чинь? Тэгээд төрийн 

захиргааны албан хаагчид нь асуултдаа 

арай дөнгүүр хариулж байх шиг байгаа 

юм. Улс төрийн албан хаагчдын хариулт 

бол тэгээд л тийм бөөрөнхийлөөд л, 

тэгсхийгээд л, ингэсхийгээд л аргалаад л 

өнгөрч байдаг. Тэгээд дараа дараадаа энэ 

зарчмыг ер нь бид нар энэ өнгөрсөн 

парламент дээр хэрэгжиж байсан энэ 

зүйлүүдийг арай жоохон өөр хэлбэр рүү 

оруулж явах нь зөв болов уу гэж харж 

байгаа юм.  

 

 Тэгээд Монгол Улсын хууль 

тогтоох дээд цорын ганц байгууллага 

өнөөдөр зүгээр хуулийн хэрэгжилтийг 

хангаж энэ төсвийн гүйцэтгэлийг 

хэлэлцэж л байгаа болохоос биш, тэрнээс 

шинэ Засгийн газар, шинэ сайд нараас 

одоо юу асууж, ямар хариулт авах их 

тийм сонин зүйл биш л дээ зүгээр. 

Гишүүдийн асуулт нь зарим нь их 

тодорхой байх юм. Тэгээд хариулж 

байгаа хариулт нь ерөөсөө олигтой тийм 

шаардлага нийцэхгүй. Нэгэнт л ажил 

хариуцаж байгаа бол энэ дээрээ бас нэг, 

хаана хаанаа бас хариуцлагатай хандаад 

явж байх нь зүйтэй болов уу гэсэн ийм 

саналтай байна. Өөр санал байхгүй.  

 

 Х.Булгантуяа: Улсын Их Хурлын 

гишүүн Гонгорын Дамдинням гишүүн. 

 

 Г.Дамдинням: Төсвийн гүйцэтгэл 

бол маш чухал баримт бичиг. Төсвийн 

гүйцэтгэлийг бид нар маш чанга ярьж 

байж, энэ яамнуудыг шахаж байж, 

дутуу байгааг нь гаргаж ирж байж улс 

орны ажил амьдрал сайжирна. Эрхэм 

Улсын Их Хурлын гишүүд та бүгдийг 

ажил амьдралыг минь засаад өгөөрэй 

гэж явуулсан ард түмний ганц хүлээдэг 

мэдээлэл энд явдаг байхгүй юу. Засгийн 

газрын оруулж ирж байгаа төсвүүд 

хэрхэн хэрэгжсэн бэ гэдэг дээр Их 

Хурлын гишүүд төсөв батлахад ярьж 

хэлж байсан ажлууд, өнгөрсөн жилийн, 

бүтэн жилийн хугацаанд өнгөрсөн 

жилүүдэд хэрэгжих гээд чадахгүй байгаа 

ажлуудыг шүүж, шавхаж, үүрэг 

даалгавар өгч явдаг ийм л процесс юм 

байгаа юм. Энэ харамсалтай нь тэгээд 

төсөв батлагдангуут хаяад явчихдаг 

хэдэн сайд нар л томилогдчихсон юм шиг 

байна. Асуусан асуултад хариулах эзэн ч 

байхгүй болчхож.  

 

Хуучин бол бас ядаж энэ нүүрсний 

утаанаас салгах гэж байгаа ажлыг 

хариулаад байдаг хүнтэй байсан юм. 

Одоо бол хотын дарга нь ч мэдэхгүй 

байна, Эрчим хүчний яам нь ч мэдэхгүй 

байна. Хэвлэлийн мэдээтэй байгаа гээд 

маньтайгаа ижилхэн байр суурьтай л 

байгаад байна л даа. 1.6 сая хүн 

монголын талаас илүү хүн амьдардаг энэ 

хотынхоо утааны асуудлыг мэддэг 

хүнгүй Засгийн газрын үйл ажиллагааны 

төлөвийн тайлан хэлэлцээд сууж байж 

болохгүй шүү дээ. Тэгээд Их Хурлын 

Тамгын газар, Засгийн газрын Хэрэг эрлэх 

газрын энэ дээрээ анхаараад бас энэ 

Монгол Улсын засаг захиргааны хамгийн 

том төрийн эрх барих байгууллагадаа, 

ард түмнийг төлөөлж байгаа 

байгууллагадаа тайлангаа тавьж байгаа 

бол бүтэн мэдээлэлтэй орж ирмээр 

байна. Бүтэн мэдээлэлтэй орж ирмээр 

байна. Тун хангалтгүй байна. 

 

 Хоёрдугаарт, ард түмний нүдэн 

дээр газрын наймааны бэлгэ тэмдэг 

болоод сүндэрлээд байгаа энэ 

замбараагүй байдал хаа нэг газар очиж 

зогсох ёстой л байхгүй юу. Усан парк 

барина гэж төрөөс газар аваад, 

доромжилж байгаа юм шиг сүндэрлэсэн 

өндөр барилгууд барьж гайхуулж байгаа 

хүмүүст төр байхгүй юм байна гэдэг 

ойлголтыг өгч даврааж байгаагаа 

болиулчих хэрэгтэй шүү дээ. Гаргасан 

шийдвэрүүд нь хэрэгжихгүй, тэгээд бид 

нар энд тайлан хэлэлцээд суугаад байдаг. 

Энэ миний ярьсан энэ 2 асуудал дээр 

Засгийн газар бодитой тайлан, тайлбар, 

бичгээр өгмөөр байна. Тун хангалтгүй 

байна, сайд нар хариуцлагагүй байна, 

шөнөжин сууж байгаад 

томилогдоцгоосон, мундаг сайхан үүрэг 

даалгаврууд авцгаасан, шинэ мундаг юм 

хийнэ гээд төсвөө батлуулцгаасан. Би 

байгаагүй шүү дээ гэж хэлэх эрх байхгүй 

шүү дээ сайд нар аа. Төрийн ажил 

залгамж халаатай, тасралтгүй 

үргэлжилдэг ийм л зарчимтай. Тэгэхээр 

ажилтайгаа бушуухан танилцаад 

асуусан асуултад бас тодорхой хариулт 

өгөөд, эзэнтэй баймаар байна шүү. 

Тэгээд ингэж л хэлье. Өөр юу хэлэх вэ. 

 

 Х.Булгантуяа: Баттөмөрийн 

Энхбаяр гишүүн.  

 

 Б.Энхбаяр: Төсвийн гүйцэтгэлийг 

Улсын Их Хурал сонсож байна. Энэнтэй 

холбоотой өнөөдөр бас Улсын Их Хурлын 

эрхэм гишүүдэд хандаж мөн чуулганы 

хуралдааны протоколд тэмдэглүүлэх нэг 

асуудал байгаа юм.  

 

 Тэр нь бол бид нар өнөөдөр 

Төсвийн тогтвортой байдлын тухай 

хуулиар гадаад улсаас авч байгаа зээл, 

тусламжийн зардлыг улсын төсөвт 

зардалд тооцохгүй байх тухай асуудлыг 

шийдвэр гаргаж байна. Энэтэй 

холбоотойгоор ирэх жилүүдэд бид нар 

төсвийн гүйцэтгэл гэдэг энэ өнөөдөр 

танилцаж байгаа тайлан дотор гадаад 

улсаас авч байгаа зээлийн зарцуулалт, 

дүнтэй холбоотой тайлан цаашид 

Монгол Улсын ард түмний төлөөллийн 

дээд байгууллагад орж ирэхгүй болж 

байгаа. Бид нар энэ бараг сүүлийн 

тайланг нь сонсож байх шиг байна.  

 

 Гадаад улсаас 2024 онд зээлийн 

төлбөрт 400 тэрбум төгрөг буюу 100 

сая долларыг төлж байгаа. Сангийн 

сайдын мэдэгдэж байгаагаар ирэх 

жилүүдэд жил тутам 400 орчим сая 

долларыг гадаад улсаас авч байгаа 

зээлийн төлбөрт төлнө гэж байгаа. 

Өөрөөр хэлбэл, энэ тоо 4 дахин 

нэмэгдэнэ ирэх жилүүдэд. 400 сая доллар 

гэдэг бол 1.3 их наяд орчим төгрөгийг 

ийн зарцуулалт яав ийв гэдэг тайлан 

Улсын Их Хуралд танилцагдахгүй явна 

гэсэн үг. Тийм учраас Монголын ард 

түмний төлөөллийн байгууллага 

хэдийгээр Төсвийн тогтвортой байдлын 

хуулийг олонхоороо хүч түрж явуулж 

байгаа болбол энэ гадаад зээлийн 

зарцуулалттай холбоотой тайланг 

дэлгэрэнгүй сонсдог байх шаардлагатай.  

 

 Өнгөрсөн жилүүдэд би бас нэг 

хүнийг онцлоод мэргэшсэн хулгайч гэж 

хэлж байсан. Тэр нь тойрогтоо энэ 

гадаадын зээл, тусламжууд дандаа 

Сангийн сайдын тойргууд дээр очиж 

хэрэгждэг байсан. Тэрийг нь Монголын 

ард түмэн төлдөг. Энэ байдал одоогийн 

Сангийн сайд дээр ч үргэлжилж байгаа. 

30 сая доллароор Дархан аймагт эмнэлэг 

барьсан, барьж эхлүүлж байгаа. Энийг 

жишээлбэл, Улсын Их Хурлаар ордоггүй. 

Улсын төсвийн хөрөнгө оруулалтад 

ордоггүй. Тэгэхдээ тэнд нэг сайд 100 

тэрбумаар нь өөрийнхөө тойргийг усалж 

байдаг. Ямар давуу эрхтэй юм? Энэ 

зарцуулалтуудыг тодорхой сайд нар 

гадаадын зээл, тусламжийн асуудлыг 

зарцуулалтыг нь тохирдог. 50 сая 

доллароор малчдад хашаа барья гэдэг, 

зээл авъя гэдэг асуудал Улсын Их Хурал 

дээр орж ирж байсан. 7 сумд. Дандаа 

сайд, дарга нарын тойрог байсан. 

Асуудал нь ил болоод шүүмжлэл 

гарангуут. Тэгвэл 14 сум болгочихъё гэж 

байсан. Яасан амархан өөрчлөгддөг юм? 

Хэн дураараа энийг өөрчилдөг юм? 

Энэний зарцуулалт ерөөсөө орж 

ирдэггүй. Одоо та бүхэн 24 оны төсвийн 

төслийг хараарай. Энд ганцхан задаргаа 

байгаа. Гадаадын зээл, тусламжийн энэ 

хүүгийн төлбөрт 400 тэрбум гээд л 

ганцхан тоо биччихсэн байгаа. Энэ ямар 

төслийн хүү юм? Гүйцэтгэл, зарцуулалт 

нь ямар байгаа юм гэдэг тайлагнал 

Улсын Их Хуралд ерөөсөө орж 

байгаагүй.  

 

 Тийм учраас Монгол Улсын Их 

Хурал цаашид хоёр дахь төсөв болоод 

байгаа энэ асуудлыг парламентаараа 

оруулж сонсдог, хэлэлцдэг байх 

шаардлагатай шүү. Энэ дээр Улсын Их 

Хурлын гишүүд нам харгалзан нэгдээрэй 

гэж би уриалж байна.  

 

 Х.Булгантуяа: Улсын Их Хурлын 

гишүүн Доржсүрэнгийн Үүрийнтуяа. 

 

 Д.Үүрийнтуяа: Баярлалаа. 

Монгол Улсын 2023 оны нэгдсэн төсвийн 

гүйцэтгэл, Засгийн газрын 23 оны 

санхүүгийн нэгтгэсэн тайлангийн 

гүйцэтгэлд бид энэ удаа биш өнгөрсөн 

парламент маань хаврын чуулганаараа 

хэлэлцэх ёстой байсан. Тийм ч учраас 

надад асуулт байсангүй. Ирэх жилийн 

төсөв, мөн энэ удаагийн тодотгол 

яригдаж байгаа энэ цаг үед анхаарах 

шаардлагатай хэд хэдэн асуудлууд 

байгаа учир бас би бас төсвийн 

ерөнхийлөн захирагч нар уг нь энд бас 

байж, сонсох нь зүйтэй болов уу гэж 

бодсон. Гэхдээ байгаа сайд нарт 

хандаж, байгаа сайд нарынхаа үйл 

ажиллагаатай холбоотой асуудлууд дээр 

хэд хэдэн санал хэлье гэж бодсон юм.  

 

 Гүйцэтгэлийн тайлангаас харахад 

одоо энэ оруулж ирж байгаа тодотгол, 

ирэх оны 2025 оны төсөв удахгүй орж 

ирэхэд бид нар энэ хөрөнгө оруулалт, 

төсөл, арга хэмжээнийхээ төлөвлөлт 

дээр онцгой анхаарах ийм шаардлага 

байна. 

  

 Нэгдүгээрт, энэ улсын төсвийн 

хөрөнгө оруулалтаар хийж байгаа энэ 

хөрөнгө оруулалтынхаа ажлуудыг 

нийгэм, эдийн засгийн ач холбогдлоор нь 

Эдийн засгийн хөгжлийн яаман дээр их 

эмх цэгцтэй, дараалалтай, эрэмбэлдэг 

болмоор байна. Улсын Их Хуралд өргөн 

мэдүүлэхдээ энэ нь эрэмбэлэгдсэн, үр 

ашгийн тооцоотой ямар учраас энийг 

нэгдүгээрт, хоёрдугаарт тавьж байгаа 

юм бэ гэдэг нь тодорхой, ямар хугацаанд 

ямар санхүүжилтийг олгох юм бэ гэдэг 

нь тодорхой ингэж орж ирдэг баймаар 

байна.  

 

Нөгөө талдаа зураг төсөвтэй 

байж энэ хөрөнгө оруулалтуудыг 

тусгадаг болох хэрэгтэй. Мөн төслийг 

аль болох богино цаг хугацаанд 

гүйцэтгэхгүй болохоор бүх л тойрогтоо 

нөгөө дусал хүртээж байгаа юм шиг ийм 

хуваарилах зарчмаар хийгээд эхний удаа 

эхлүүлээд орхичихоор дараа нь учир нь 

олдоно гэдэг байдлаар ингээд нэлээдгүй 

олон хөрөнгө оруулалтуудыг зэрэг зэрэг 

эхлүүлээд баахан санхүүжилтийн эхний 

шатыг тавиад орхичихдог. Тэр нь маш 

олон жил үргэлжилж байгаа учраас 

эргээд энэ гүйцэтгэл дээр төсөвт өртөг 

нэмэгдэх бас шалтгаан болж орж ирж 

байна.  

 

 Барилга хөгжлийн төв гэж 

манайд Барилга, хот байгуулалтын 

яамны дэргэд энэ үнэлгээ тогтоож 

байгаа, эцсийн үнийг гаргаж байгаа нэгд 

хараат бус байгууллага байна. Мөн 

Эрчим хүчний яамны дэргэд бий, Зам, 

тээврийн яамны дэргэд бий. Ийм 3 

хөгжлийн төв байгаа. Энэ газруудын 

маань тогтоож байгаа үнэлгээ ер нь хэр 

бодитой байна вэ гэдэгт бас анхаарах 

цаг болчихсон байна. Би ганцхан жишээ л 

хэлье. КОВИД-ын нөхцөл байдалтай 

холбоотойгоор өнгөрсөн цаг хугацаанд их 

олон аж ахуйн нэгж байгууллагууд улсын 

төсвийн болон төрийн энэ хөрөнгө 

оруулалтаар хийгдэж байгаа арга 

хэмжээнүүд дээр нэмэлт 

санхүүжилтийг хүссэн. Тухайлах юм бол, 

Эрдэнэт үйлдвэртэй холбоотой 2021, 22 

онуудад нийтдээ 19 аж ахуйн нэгжээс 

184 тэрбум төгрөгийг нэмэлт 

санхүүжилт нэхэж байсан. Барилга 

хөгжлийн төв үүнийг магадлалаар 

баталгаажуулаад бүгдийг нь 

баталгаажуулаад өгчихсөн байсан.  

 

 Гэтэл энэ дээр хараат бус 

аудитын дүгнэлт гаргуулаад, аудит 

оруулаад эргээд нөгөө аж ахуйн нэгжтэй 

хэлцэл хийгээд ирэхээр энэ нь 184 тэрбум 

төгрөг нь 78 тэрбум болж буурсан. 105 

тэрбум төгрөгийн хэмнэлт гарч байгаа. 

Тэгэхээр энэ бид нар энэ хөгжлийн 

төвүүд гээд тусгай эрхтэй, хараат 

бусаар дүгнэлт гаргаж байна гээд 

байгаа энэ байгууллагууд маань өөрсдөө 

хэр бодитой ажиллаж энэ төсвийн 

ачааллыг нэмж байгаа юм бэ гэдэг дээрл 

давхар хяналт хийх цаг нь болчихсон 

байна.  

 

 Үндэсний аудитын газар маань 

давхар бас гүйцэтгэлийн аудитын явцад 

энэ үнийн өсөлттэй холбоотой 

асуудлуудыг тусгайлан бас газрынхаа 

хүрээнд аудит хийдэг юм байна гэж 

ойлголоо. Тэгэхээр энэ чиглэл дээрээ яг 

энэ тусгай чиг үүрэгтэй, эрх мэдэлтэй, 

үнийг тогтоогоод байгаа энэ хөгжлийн 

төвүүд өөрсдөө хэр хараат бусаар 

ажиллаж чадаж байна вэ гэдэг дээр бас 

аудит дүгнэлт хийж гаргах шаардлага 

байна шүү гэдгийг хэлэх гэсэн юм. 

Баярлалаа. 

 

 Х.Булгантуяа: Гончигдоржийн 

Уянгахишиг гишүүн. 

 

 Г.Уянгахишиг: Сая гишүүдийн 

хэлж байгаачлан энэ гүйцэтгэлийн 

тайланг бид маш богино хугацаанд авч 

харж байна. Өнөөдөр л танилцуулж 

байна. Тэгэхээр эндээс яг нарийн 

тоонуудыг харж дүгнэлт хийлгэх, асуулт 

асуух боломж байхгүй байна л даа. Энэ 

дээр ямар ч байсан зүгээр хэлмээр байгаа 

санаа юу вэ гэхээр аудитын дүгнэлт дээр 

гадаадын зээл, тусламжаар хэр 

хэрэгжиж байгаа 149 төсөл, 

хөтөлбөрийн санхүүжилтийн гүйцэтгэл 

85.7 хувь байгаа боловч ажлын гүйцэтгэл 

нь 48.8 хувь байна гэж байгаа юм. 

Өөрөөр хэлэх юм бол бид нар өнөөдөр 

Төсвийн тогтвортой байдлын тухай 

хуулийнхаа нэмэлт, өөрчлөлтөөр нөгөө 

гадаадын зээл, тусламжаар гүйцэтгэх 

ёстой ажлын маань хэрэгжилт нь, 

гүйцэтгэл нь ханаад байна, тэр нь 

даваад байна, бид нар санхүүжилтээ 

нэмэхгүй бол болохгүй байна гэдэг 

тайлбар яваад байсан.  

 

 Гэтэл одоо яг энэ 

гүйцэтгэлийнхээ тайлан дээр харахаар 

санхүүжилтийн гүйцэтгэл 85.7 хувьтай 

байгаад байхад үнэндээ ажлын 

гүйцэтгэл нь гүйцэхгүй байгаад байгаа 

буюу 48.8 хувьтай гэдэг юм харагдаж 

байна. Тэгэхээр энийг бас цаашид 

гүнзгийрүүлж ямар ч байсан харна. 

Энийг ямар ч байсан дурдаад хэлчихмээр 

санагдлаа.  

 

 Нөгөө талдаа буцаагаад аудитын 

дүгнэлтийн дүгнэлт хэсгийн 6 дээр юу 

гэсэн байна вэ гэхээр олон улсын банк, 

санхүүгийн байгууллагатай хийсэн гэрээ 

хэлэлцээрийн хүрээнд авч ашиглаагүй 5.5 

тэрбум төгрөгийн, аан 5 их наяд 588 

тэрбум төгрөгийн зээлийн үлдэгдэлд 

нийт 11 тэрбум төгрөгийн амлалтын 

хүүгийн төлбөр төлсөн нь гэрээнд заасан 

хугацаанд санхүүжилтийг авч төсөл, 

хөтөлбөрийг хэрэгжүүлэхгүй байгаагаас 

шалтгаалсан байна гээд энэ дээр бас ер 

нь бас анхаарч ажиллах ёстой юм болов 

уу. Цаашаагаа олон улсын байгууллагаас 

авч байгаа зээлийн санхүүжилттэй 

төсөл, хөтөлбөрүүдийг хэрэгжүүлэх дээр 

нэлээн анхаарах ёстой болов уу гэдэг 

ойлголтыг өгч байна. 

 Хоёрдугаарт нь болохоор 

тайлант онд нийт төрийн өмчит 

хуулийн этгээдийн 62 буюу 45.2 хувь  нь 

508.5 тэрбум төгрөгийн алдагдалтай, 

орон нутгийн өмчит хуулийн этгээдийн 

239 нь буюу 55.8 хувь нь 81.8 тэрбум 

төгрөгийн алдагдалтай ажилласан 

байна гэж байгаа юм. Тэгэхээр энэ 

бидний яриад байдаг төрийн өмчит 

болон төрийн болон орон нутгийн өмчит 

компаниудын ашигт ажиллагаатай 

холбоотой маш том үзүүлэлт гарч ирж 

байгаа. Энэ дээр цаашид авах арга 

хэмжээн дээр бид нар ашиггүй 

алдагдалтай ажиллаж байгаа ТӨК-удыг 

хувьчлах эсвэл юу гэдэг юм олон нийтийн 

компани болгохоос гадна үнэхээр 

алдагдалтай яваад байгаа тохиолдолд 

татан буулгах асуудал, буцаагаад ТӨК-

удын тоог цөөлөх, үүнийхээ чиг үүргийг 

нь хувийн хэвшил рүү шилжүүлэх гэдэг 

энэ асуудлуудыг бас авч харах ёстой 

гэдгийг бас хэлмээр байна. 

 

 Х.Булгантуяа: Пүрэвжавын 

Сайнзориг гишүүн. 

 

 П.Сайнзориг: Баярлалаа. Энэ 

өнгөрсөн оны төсвийн гүйцэтгэлийг бид 

хэд харж байна. Яах вэ Монгол Улсын 

Засгийн газраас бас нэлээдгүй ажлууд 

хийжээ гэдэг нь зүгээр бас харагдаж 

байгаа юм. Хөгжлийн банкны өр дарсан 

буюу 30 тэрбум иений Самуурай бонд, 

эргээд энэ евро үнэт цаасны бас 1.5 их 

наяд төгрөгийн бонд зэрэг нийт бас 2.2 

их наяд төгрөгийн бас өр төлбөрийг бас 

бүрэн барагдуулсан зарим дээр нь бол 

тодорхой хэмжээний дахин санхүүжилт 

хийх байдлаар бас шийдвэрлэсэн ийм арга 

замууд байна. Анхаарал татаж байгаа 

бас хэд хэдэн асуудал байгаа юм.  

 

 Түрүүн Уянгахишиг гишүүний 

хэлж байгаа шиг бас асуудлууд байна. 

Энэ дээр нэг харамсалтай зүйл юу вэ 

гэхээр Тавантолгой гэдэг юм уу, Эрдэнэт 

томоохон ТӨК-удаас бусдууд нь 

үндсэндээ үр өгөөжгүй талдаа байна. 

Энэ ерөөсөө тоон үзүүлэлт маань 

цаашдаа энэ төрийн болон орон нутгийн 

өмчийн реформыг цаг алдалгүй хийхгүй 

бас болохоо байчихсаныг ерөнхийдөө 

харуулж байна.  

 

 Тэгэхээр ямар их хөрөнгийг 

төрийн болон орон нутгийн өмч 

компаниудад одоо бид эзэмшүүлж 

байгаа вэ? Энэнээсээ юу гэдэг юм 

харьцуулахад ашигтай ажиллаж байгаа 

компаниуд ч гэсэн үр өгөөжийн хувьд бас 

асуудалтай байна л гэдэг зүйл нь 

харагдаж байгаа юм. Тэгэхээр 

ерөнхийдөө энийг бас цаг алдалгүй 

намрын чуулганаар бас Засгийн газраас 

бас төрийн болон орон нутгийн өмчийн 

реформтой холбоотой холбогдох багц 

хуулиудаа бас өргөн бариач гэдэг зүйлийг 

хүсэж байгаа юм. 

 

 Би зүгээр түрүүн Алтангэрэл 

сайдаас асууя гэж байсан асуулт байгаа. 

Та бас ажил аваад удаагүй учраас бас 

мэдээлэл байна уу, үгүй юу? Түрүү жил 

түрүүн жил бас бас архидан 

согтуурахтай тэмцэх асуудлаар сан 

байгуулсан юм. Энэний гүйцэтгэл 

ямархуу байсан юм бол? Тэгэхдээ яах вэ 

харьцангуй гүйцэтгэл бараг гараагүй 

байх талтай байх. Энэ чинь оны сүүлээс 

хойш хэрэгжсэн. Тэгэхээр нөгөө архидан 

согтуурах гэдэг асуудал бас хувь хүний 

асуудал мэт боловч бас нийгмийн нэлээн 

үзэгдэл болчихжээ. Энэ бас эмгэг болсон 

байгаа. Тэгэхээр энийг донтолтыг эмчлэх 

энэ эмнэлэг, эмч байхгүйгээс 

шалтгаалаад энэ бас хавтгайрсан ийм 

үзэгдэл болчхоод байгаа юм. Дэлгэцийн 

дон, мансууруулах бодисын дон. Тэгэхээр 

энэ архидан согтууруулах санг бас та 

бас зөв төлөвлөөд бас жоохон 

ашиглалтыг нь сайжруулаад энэ 

шаардлагатай зүйлүүдийг бас анхаараач. 

Бас иргэд энэ төр бол архидан 

согтууруулахтай тэмцэх бодлого алга. 

Бас энийгээ анхаараач гэдэг зүйл хэлээд 

байгаа юм.  

 

 Яг эцсийн дүндээ энэ эмгэг буюу 

эмчлэх тэр байр сав, эмч, эмнэлэг нь 

байхгүй учраас бас яг бүтэн бүтэн бас 

бодлогын асуудлууд бас дутуу яваад 

байгаа. Энийг та бас анхаарч бас 

жоохон үйл ажиллагааг нь эрчимжүүлж 

өгөөч гэдэг зүйлийг би бас хүсэж байгаа 

юм.  

 

 Яах вэ зүгээр бас нэг зүйлүүдийг 

бас хэлмээр байна. Энэ ТӨК-удаасаа 

гадна бас яг энэний цаана бас яг эрчим 

хүчний салбарын бас ашиг алдагдлыг 

ерөнхийдөө харж болохоор харагдаж 

байна лээ. Тэгэхээр зайлшгүй энэ эрчим 

хүчний реформ явахаас өөр аргагүй байн. 

 

 Нэг бас сайшаалтай энэ асуудлыг 

бас хэлэхэд ерөнхийдөө бас энэ эдийн 

засагт эрүүл өрсөлдөөн буюу шударга 

өрсөлдөөнийг дэмжээд өгөх юм бол уул 

уурхайн бус эдийн засаг бас босож ирэх 

боломж нь энэ агаарын тээврийн 

либерал ч дээр бас харагдаж байна шүү 

дээ. Тэгэхээр бид хэд бас зарим энэ 

зүйлүүдийг бас зоригтой бас хийгээд явах 

нь бас зөв байна. Энэ дээрээ бас 

зайлшгүй анхаарах ийм зүйлүүд байна.  

 

Ер нь цаашдаа энэ төрийн болон 

орон нутгийн өмчит компанийг бас 

сайжруулъя. Энэ уул уурхайн 

бүтээгдэхүүнийг биржээр зарахтай 

холбоотой нэг ийм энэ биржид 

оролцогчдын дунд яваад байна. Энэ 

Хөрөнгийн бирж гэдэг компани дэнчин 

тавьсан мөнгийг нь төлбөрт нь 

төлөхгүйгээр барьж үлдээд та нар тэр 

нүүрсээ бүрэн авч төлбөрөө төлсний 

дараа дэнчинг чинь өгнө гэхээр нөгөө 

худалдаж авч байгаа этгээдүүд нь 

ингэж өөрийнхөө мөнгийг үхмэл 

байдалтай дансанд үлдээмээргүй байна 

гэдэг зүйлийг ярьж байгаа юм байна лээ 

шүү.  

 

Тэгээд тэр Хөрөнгийн бирж гээд 

компани бүр даварчихсан энэ биржийн 

үйл ажиллагаа нөгөө үндсэндээ ач 

холбогдлыг үндсэндээ байхгүй болгох, энэ 

Засгийн газрын бодлогыг бас тушиж 

уяж байгаа ийм асуудал зүгээр 

сонсогдоод байх юм. Энэ дээр бас 

цаашдаа анхаарч, зайлшгүй энэ уул 

уурхайн бүтээгдэхүүнийг бас биржээр ил 

тодоор арилжаалахад бас анхаармаар 

байна. Энэ зохион байгуулалтын 

асуудлаасаа болоод бас янз бүрийн юм 

болоод байгаа юм биш биз дээ гэдэг энэ 

зүгээр болгоомжлол байх юм. Энийг бас 

Засгийн газар бас анхааралдаа аваач 

гэдэг зүйлийг хэлье. Баярлалаа. 

 

 Х.Булгантуяа: Сайнзориг гишүүн 

үг хэлж дууслаа. Сүхбаатарын 

Эрдэнэбат гишүүн. 

  

 С.Эрдэнэбат: Энэ төсвийн үр 

ашгийн үзүүлэлтүүд гэдэг зүйл дээр бас 

санал хэлмээр байгаа юм. Дараагийн 

төсөв боловсруулж байгаа юунд ч гэсэн 

хэрэг болох байлгүй. Энэ нийт оруулсан 

хөрөнгө оруулалтуудын төсвөөс гарсан 

зардал, эдгээрийн хэдэн хэдэн компани 

авсан бэ? Тэд нар хэчнээн тогтвортой 

ажлын байр бий болгосон бэ, эргээд тэд 

нар нь хэчнээн нь нийгмийн даатгал 

татвар болж буцаж төсөвт орж ирсэн 

бэ гэдэг ийм үр дүнгийн үзүүлэлтүүдийг 

гаргаж ирмээр байгаа юм. Харамсалтай 

нь энийг ийм тоолж харсангүй. Цаашдаа 

ийм зүйлийг бид нар харж байна. Нийгэм, 

эдийн засгийн шууд болон дам нөлөөллийн 

гээд би дахин дахин яриад байгаа нь 

ерөөсөө энийг л хэлээд байгаа юм.  

 

 Ирэх жилийн төсөв ч гэсэн 

удахгүй орж ирнэ. Баахан хөрөнгө 

оруулалтууд орж ирнэ. Миний 

сонссоноор, зарим авсан мэдээллээр 

зарим томоохон төслүүд ажиллах 

хүчнийх нь зардал нь ч гэсэн тэр, оруулж 

ирж байгаа хөрөнгө оруулалт, техник, 

тэр зөвлөх үйлчилгээ бүгд гадагшаа 

гараад явдаг. Эргээд төсөвтөө нэмэр 

болдоггүй, нийгэмдээ нэмэр болдоггүй 

бас ийм юмнууд байгаад байдаг. Дундаас 

нь хаяад явчихсан, эзэн нь олдохоо 

байчихсан хоёр улсын хоорондын асуудал 

болгоод хаячихсан хүртэл олон асуудлууд 

байна. Энэ тал дээрээ та бүгд маань 

цаашид анхаараач. Ялангуяа шинэ 

Засгийн газрын гишүүд маань энэ 

өнгөрсөн Засгийн газрынхаа тайланд 

хэлэлцэж байгаа санаа бодлыг нь 

сонсоод байж байвал сайн байна. 

 Дараагийн нэг зардал бас олон хүн 

тавьдаг юм. Манай улс төсөв дээрээ 

хамгийн түрүүнд биелүүлэх Засгийн 

газар маань энэ хүн амын эрүүл орчин, 

аюулгүй байдал, хөдөлмөрийн аюулгүй 

байдалд энэ нийт зардлынхаа 0.5 хувийг 

гаргах ёстой. Хувийн хэвшилд 1.5-аас 

гаргадаг юм. Төсвийн байгууллага гээд 

0.5-д тавьчихдаг. Тэр нь ч байхгүй явсаар 

ирсэн. Улс орныг хамарсан томоохон 

гамшиг, осол, аваар гарахад бид нарт яг 

ийм чиглэлийн төсөв байхгүй явсаар 

ирсэн. Тийм учраас ирэх жилийн төсөвт 

энэ зүйлийг бүрэн оруулж ирээч гэдгээ, 

анхаараач гэж.  

 

 Дутуу үлдсэн нэлээн олон ажлууд 

байгаад байна. Эхлүүлээд хаячихсан. 7, 8 

жил даваад явдаг. Энэ жил жоохон 

жоохон үлдчихсэн юмнуудыг нь ядаж 

бүтээн байгуулалтыг нь нэгмөсөн 

дуусгаад шийдэх тал дээрээ уг нь сая энэ 

төсвийн тодотгол дээр оруулж ирсэн 

бол уг нь их зөв байсан юм. Тэгээд 

харамсалтай нь амжихгүй ирэх жил рүү 

боллоо.  

 

 Тухайлбал, зуу, ганц, хоёр зуун сая 

төгрөгийг оруулаад бүтэн эмнэлгийн 

барилга, сургуулийн барилга ч гэдэг юм уу 

ийм зүйлүүд байхгүйгээс болоод 

сунжирсан олон жил дамнасан өмнөх 

хийсэн ажил нь 1 жил өнжихөөр тэр нь 

эргээд төсвийн үр ашиггүй, эдийн 

засгийн томоохон алдагдлуудыг нэмээд 

төсөв нь нэмэгдээд ингээд ороод ирдэг. 

Тэгээд гинжин урвалаар баахан аж ахуйн 

нэгж байгууллагуудын банкны зээлийн 

хүү нь яваад байдаг. Эргээд өгдөггүй, 

ажиллах хүч нь олддоггүй тэгээд 

иймэрхүү байдалтай болчихсон энэ 

төсөл, арга хэмжээнүүдээ дараагийн 

төсөв дээр анхаарахгүй бол энэ аягүй 

олон дутуу хаячихсан амсуулаад 

амсуулаад орхичихсон юмнууд маш их 

байна. 

 

 Аудитын байгууллагад хэлэхэд би 

дахиад л бас хэлье. Хэмнэлтийн хуулиар 

олон акт тавьдаг. Тэгээд энэ дотор бас 

хуулийн буруу зөрүү тайлбараар ядарсан 

төсвийн хэдэн албан хаагч нар жоохон 

төсөв мөнгө хэмнэгдэхээр нь жоохон 

урамшуулал дэмжлэг олгочхоод тэн дээр 

нь акт тавьчхаад байгаа юм. Тэгээд маш 

олон санал над дээр ирдэг юм л даа. Энэ 

тал дээр та бүгд маань хараад бас сая 

Жавхлан сайд хэллээ зарим нь тэгж 

болно гэдэг бас зохицуулалтыг нь хийж 

өгсөн л гээд байна. Тэгэхээр энэ тал дээр 

та бүгд маань тэр ганцхан хуулийн 

заалт барина гэхээсээ хажуугаар бусад 

хуулиудын зайлшгүй биелүүлэх ёстой 

үүргүүдийг бас хараарай, харьцуулж энэ 

акт тавьдаг асуудал дээрээ бас хараарай 

гэдгийг бас хэлмээр байна. 

 

 Дараагийн төсөв дээр энэ төсөв 

орж ирэхдээ энэ ард, иргэдээрээ энэ 

ядаж тухайн байгууллагын ажилчид, 

хамт олон, тухайн орон нутгийн 

иргэдтэй нь хэлэлцээд энэ төсөв оруулж 

ирдэг баймаар байгаа юм. Тэгээд би 

дараагийн төсөв дээр ингээсэй гэдгийг 

хүсэж байна.  

 

 Х.Булгантуяа: Улсын Их Хурлын 

гишүүн Оюунсайханы Алтангэрэл. 

 

 О.Алтангэрэл: Би ерөнхий 

утгаараа Энхбаяр гишүүний хэлсэн 

саналыг дэмжиж, энэ улсын төсөв 

гүйцэтгэл бүгд хяналттай байх ёстой. 

Хууль зөрчсөн энэ үйлдлүүд 

хариуцлагатай байх ёстой гэсэн 

санаагаар үг хэлж байгаа юм. Түрүүн 

Булгантуяа дарга маш чухал асуулт 

асуусан. Тэгээд би нэг аравны хэдэн их 

наяд гэж хэлж байсан. Энэ тоогоо би 

бас сая харлаа. Өнгөрсөн жил аудитын 

байгууллагаас Монгол Улсын аудитын 

дээд байгууллагаас 1.6 их наяд төгрөгийн 

зөрчилд хууль хяналтын байгууллагад 

шилжүүлсэн гэж байгаа юм. Энэ 

тавьсан акт биш. Нийт зөрчлийн 

хэмжээ нь бүүр 24 их наяд. Ганцхан 

жилийн ийм хэмжээгээр шүү. Тэгээд 1.6 

их наяд төгрөгийн зөрчлийг хууль 

хяналтын байгууллагад буюу Улсын 

Ерөнхий прокурорт шилжүүлсэн байх. 

Энэ бол бүр аймшигтай тоо. Тэгээд бид 

энэ төрийн аудитын дээд 

байгууллагынхаа энэ тавьж байгаа 

актууд, тэгээд шилжүүлж байгаа 

асуудлууд энэ бүх зүйлийг анхаарч байж 

шийдвэрлэж, хэрэгжүүлж, хариуцлага 

тооцож байж энэ улс авлигатай тэмцэх 

чиглэлээр ахиц гаргах юм байна лээ.  

 

 Тэгэхээр би Булгантуяа даргыг 

нэгэнт энэ асуудлаа хөндсөний хувьд бас 

энэ асуудалд Их Хурлын дэд даргын хувьд 

бас анхаарал хандуулж өгөөрэй. 

Бүгдээрээ бас энэ аудитын байгууллагын 

үйл ажиллагааг үр дүнтэй болгох, их 

наядаар яригдаж байгаа энэ зөрчил 

төлбөрийн асуудлыг гаргахгүй байх, 

хууль завхруулсан, хулгай хийсэн хүмүүст 

хариуцлага тооцох чиглэлээр ажиллах 

цаг болчихсон. Энэ дохио өгч байгаа том 

сигнал байна шүү гэж хэлье. 

  

 Би ер нь Сайнзориг гишүүний 

нөгөө асуулт дээр дарчихсан болохоор яг 

асуулт асуух байх гэж бодоод дагаад 

кнопоо дарчихсан яг зөвдлөө. Тэгээд энэ 

Архидан согтуурахтай тэмцэх сан дээр 

одоогоор 7 тэрбум орчим төгрөг 

хуримтлагдаад байна. Энэ их цагаа олсон 

зөв, зүйтэй сайн ажил болсон байна лээ. 

Тэгээд өнөөдөр Монгол Улсад 

үйлдвэрлэгдэж байгаа архи болгоноос 80 

төгрөг энэ сан руу орж байна. Архи 

үйлдвэрлэгчид маань ажлаа бас их сайн 

хийж. Ингээд санд нэлээн их хэмжээний 

мөнгө хуримтлагдсан байгаа. Тэгээд 

ажил аваад сангийнхаа хурлыг хийсэн. 

Сангийнхаа удирдах бүрэлдэхүүн дандаа 

энэ хувийн хэвшил, үйлдвэрлэгчид, сэтгэц, 

наркологийн чиглэлээр үйл ажиллагаа 

явуулж байгаа энэ байгууллагуудын 

төлөөллийг оролцуулсан. Тэгээд нэг 

төлөвлөгөө орж ирснийг дахиж ярья. Яг 

таны ярьж байгаа энэ архидан 

согтууралтай тэмцэх, энэ донтолт, 

төрөл бүрийн донтолт, мансууруулах 

бодисын болоод бусад бүх төрлийн 

донтох энэ зүйлтэй тэмцэх яг бодитой 

ажил хийж хэрэгжүүлье гэдэг санал 

гаргаад дахиад эргэж хүмүүсээ яг 

бүрэлдэхүүнээ дахиж шинэчлээд, 

тодорхой саналууд үр дүнгээ өгөөд дараа 

нь үр дүнг нь тооцох бололцоотой ийм 

саналуудыг оруулж ирье гээд энэ 

сангийнхаа хурлыг түр хойшлуулчихсан 

байгаа. Түрүү жил бас энэ сангийн 

шугамаар хийгдсэн ажлуудын төлбөр, 

гүйцэтгэл гараагүй байгаа гэдгийг танд 

хэлье. Баярлалаа. 

 

 Х.Булгантуяа: Банзрагчийн 

Түвшин гишүүн. 

 

 Б.Түвшин: Та бүхэндээ энэ үдээс 

хойшхын мэндийг хүргэе.  Ер нь сая 

төсөв яг батлахдаа бүгдээрээ байж 

байгаад гүйцэтгэл хэлэлцэхэд яг энэ 

зааланд ямар байгаа нь л одоо бид нарын 

хариуцлагын яг ил тод илрэл болж байна. 

Авахдаа уургын морь шиг, хариуцлага 

хүлээхдээ бол иймэрхүү л дүр зурагтай 

байна гэдгийг хэлэх байх. Үнэхээр 

үндэсний аудитын тайланд бол бас 

ноцтой ноцтой юмнууд их тусгасан 

байна л даа.  

 

 Тухайлбал, тэр дүгнэлтийн 

үндэслэл дээр Засгийн газрын гадаад 

зээлийн хөрөнгийн эх үүсвэр эргэн 

төлөгдөх нөхцөлтэйгөөр дамжуулан 

зээлдүүлсэн зээлээс олон жилийн 

насжилттай хугацаа хэтэрсэн зээлийн 

эргэн төлөгдөөгүй 1.1 их наяд төгрөгийн 

авлагын үлдэгдэлтэй гэж, 176.7 тэрбум 

төгрөгийн дамжуулан зээлдүүлэх гэрээ 

байгуулаагүй авлагаараа байж байдаг, 

гадна, дотнын зээл тусламжаар авсан 

534.1 тэрбум төгрөгийн хөрөнгийг 

эзэмшигч ашиглагчид гэрээ байгуулаагүй 

эзэнгүй байж байдаг. Тэгээд 1.3 их 

наядын хөрөнгө хүүгийн алдагдлын 

тооцоогүй гэдэг ч юм уу ийм аудитын 

маш олон зөрчлүүд байгаад байна. 

Эндээс юу хэлэх гээд байна вэ гэхлээрээ 

ерөөсөө л энэ хариуцлагын тогтолцоог 

Их Хурал өөрөө сайжруулахгүй бол 

цаашдаа авахдаа сайхан орон донгодож 

авчхаад, хариуцлагын асуудал ер нь 

тооцогддоггүй байх гээд байна. Энэ 

дотроос тодорхойлоод хэлэх юм бол 

ялангуяа олон удаа дурдагдаад байгаа 

ТӨК-уд маш их хэмжээний алдагдал, үр 

ашиггүй байдал үүсгэчхээд дараа нь 

одоогийн байдлаар бол нэгтгэж 

нийлүүлэгдэх, бие биедээ уусгаж шингэх 

байдлаар ингэж энийгээ хаацайлдаг 

асуудал.  

 

 Дээрээс нь хуулиар 

зөвшөөрөгдөөгүй, Их Хурлаар 

батлуулаагүй хөрөнгө оруулалтын болон 

нийгмийн шинж чанартай үйл 

ажиллагааг компаниуд өөрсдөөсөө 

хийсэн. Энэ олон ажлууд дээр бол Их 

Хурлаас тодорхой ажлын хэсэг гарч энэ 

аудитын дүгнэлтийн зүйл бүрийг ингэж 

гаргаж шаардаж явахгүй бол үнэндээ 

бол Их Хурал гэдэг бол хугацаа 

тулгамдаж төлөвлөгөөг нь баталж 

өгдөг, цаг хугацаанд шахуулж мөнгийг 

нь, төсвийг нь баталж өгдөг, эргээгээд 

хариуцлага тооцох болохлоор энд 

хариуцлага тооцоод ярих хүн байдаггүй. 

Тийм учраас яг энэ аудитын дүгнэлтийн 

ширхэг, зүйл болгон дээр ажлын хэсэг 

гаргаж дахиж тодруулах зайлшгүй 

шаардлагатай гэж үзэж байна. Үнэхээр 

мөнгөө авахдаа авчихдаг 80, 90 хувьтай, 

ажлын гүйцэтгэл 30, 40 хувьтай хэд 

хэдэн төсөл хэрэгжилтүүд явж байна. 

Энэ дотор эргэж ингэж хариуцлага 

тооцдоггүй байдлаар явах юм бол саяын 

тэр уран донгодож байгаад батлуулсан 

төсвүүд чинь бүгдээрээ Монгол Улсыг 

төсөв, санхүүгийн эрсдэлтэй байдалд 

оруулахаар байна гэдгийг бол дахин 

хэлье.  

 

 Дээрээс нь энэ Засгийн газрын 

гишүүдэд ер нь энэ аудитын тайлан, 

ажлын гүйцэтгэлийн тайлан дээрээ 

хариуцлагатай суудаг байхгүй бол Их 

Хурал мэргэжлийн болох тал руугаа 

чиглэх зайлшгүй шаардлагатай. 

Амарбаясгалан даргын Их Хурлын 

стратегийн төлөвлөгөөнд бол 

мэргэжлийн байя л гэж ярьж байгаа. 

Үнэхээр л мэргэжлийн, тасралтгүй, 

байнгын үйл ажиллагаатай юм бол 

аудитын тайлангаа тасралтгүй хийж, 

араас нь яг цаг тухайд нь хяналтыг 

хийж, ажлын гүйцэтгэл дээр нь 

хариуцлага тооцуулдаг байхгүй бол нэг 

аудитын байгууллага орж ирээд баахан 

тайлан тооцоо явдаг, энийг нь жилдээ 1 

удаа хэлэлцчихдэг, тэгээд дээрээс нь 

санал, шүүмжлэл хэлээд ингээд өнгөрдөг 

байж болохооргүй байгаад байгаа юм.  

 

 Тийм учраас яг энэ ажлын 

гүйцэтгэл, тайлан хэлэлцэж байгаа, 

төсвийн тайлан, аудитын тайлан 

хэлэлцэж байхад нэлээн хариуцлагатай 

байхыг энэ Засгийн газрын гишүүдэд бол 

хэлж байна. Цаашдаа бол байнгын 

хяналтыг тасралтгүй тавьж, 

хэрэгжүүлэх үйл ажиллагаан дээр нь 

хяналт тавьж ажиллах шаардлагатай 

гэдгийг дурдах нь зүйтэй байх. 

 

 Х.Булгантуяа:  Ганбатын 

Очирбат гишүүн. 

 

 Г.Очирбат: Ёстой л нээрээ 

өглөөнөөс хойш электрон жаал шиг л 

үзлээ ингээд аймаар их цаас ингээд 

оруулж ирээд тавьчихсан, уншиж 

амждаггүй. Тэгээд ингээд эхнээсээ 

уншаад явж байсан чинь тэгсэн чинь энэ 

Монгол Улсын Ерөнхий аудиторын 

тушаал гээд 2024 оны 6 сарын 7-ны өдөр 

ингээд Ерөнхий сайд руу тухайн үеийн 

энэ дарга нар руу, сайд нар руу 

явуулчихсан байдаг. Үгүй ингээд байж 

байтал чинь өнөөдөр 8 сарын 27-ны өдөр 

бид нарыг ингэж шахаж асуудал оруулж 

ирээд байдаг. Энэ үнэхээр бас 

хачирхалтай л байна нэгдүгээрт. 

 

 Хоёрдугаарт гэх юм бол энэ манай 

энэ аудитын дүгнэлт, зөвлөмжүүдийг 

бас уншиж байна. Тэгээд энэ 

аудитынхан маань ер нь цаашдаа энэ 

алдагдсан боломжоо яг тоон 

илэрхийллээр бас оруулж ирвэл их зүгээр 

байгаад байна.   

 

 Яагаад гэхээр бид нар төсвийн 

тодотголтой холбоотойгоор 2024 онд 

хэрэгжүүлэх төсөл, арга хэмжээнүүдийн 

бүх жагсаалтыг нь аваад үзэж байгаа 

юм. Ингээд үзэж байтал чинь 2018 оны, 

2017 оны, 2013 оны гээд асар олон 

ажлууд байгаад байгаа. Анхных нь 

төсөвт өртөг нь 2 тэрбум 1 зуу, 10 

тэрбум болгочихсон, 15 тэрбум 

болгочихсон. Бүр ийм тоонууд явж байх 

юм. Тэгэхээр энийг яг алдагдсан 

боломжоо тоон утга руу илэрхийлээд 

тайлангаа тавьж байдаг баймаар байна 

гэдгийг нэгд хэлэх гэсэн юм. 

 

 Хоёрдугаарт гэх юм бол энэ 

ерөөсөө энэ 2024 оны 6 сараас авхуулаад 

Их Хурлын гишүүд ингээд гараа гараад 

алга болсон юм байна. Алга болоод тэр 

асар их хэмжээний мөнгөний сонгууль 

хийгдсэн тэрний төлөө эрт алга болсон 

гэдэг яриа гараад иргэд энэ дээр бас яг 

энэ мөнгө нь хаанаас гарч ирээд байдаг 

юм бэ гэж үзэхээр ерөөсөө л энд юм 

байна шүү дээ төсвийн хулгай чинь. 2013 

онд 2 тэрбум байсан юмыг 2024 он руу 

10 тэрбум болгосон чинь зөндөө заалт 

байна шүү дээ.  

 

 Жишээ нь, энэ СХД дээр усан 

спорт цогцолбор барина гээд 2014 онд 5 

тэрбум төгрөг тавьсан, ингээд 2025 он 

руу 17 тэрбум болгоод ингээд явчихсан. 

Үгүй тэгээд ийм замбараагүй энэ татвар 

төлөгч нарын мөнгийг аж ахуйн нэгж, 

иргэдийн мөнгийг замбараагүй ингэж 

сүүлийн хэчнээн жил бараг ингээд 

үрчихсэн юм бэ? Тэгээд энэ дээрээ манай 

Үндэсний аудитын газрынхан яг тоо 

утгаар илэрхийлж энэ алдагдсан 

боломжуудаа оруулж ирмээр байна нэг.  

 

 Хоёр гэх юм бол энэ хойшдоо энэ 

Их Хурлын гишүүд одоо бид ч гэсэн энэ 

ажлыг нэлээн шахаж харж цаашаа 

явахгүй бол төсвийн хулгай гэдэг чинь 

ерөөсөө энэ дээр гарч ирээд байна. Тэгээд 

сонгууль дөхөөд ирэхлээр очоод нөгөө 

Германы тендерийн компаниуд нь 

байдаг, цаасан дээрх компаниуд нь 

байдаг. Тэд нар тендерийг нь очоод 

авчихдаг, тэгээд дарга нь юу гэж 

захиална тэрүүгээр ажлыг явуулдаг, энэ 

жилдээ гацаадаг, нэг бол дараа жил рүү 

шилжүүлдэг ийм юм ч ерөөсөө энэ дээр 

ил, нээлттэй, тод харагдаж байна шүү 

дээ.  

 

 Тэгэхээр Үндэсний аудитын газар 

та бүхэн маань дараагийн энэ алдагдсан 

боломжийг тоон утга руу нь илэрхийлж 

оруулж ирвэл бид нарт их дөхөм болох 

юм байна нэг. 

 

 Хоёр гэх юм бол бас цаашдаа бас 

энэ 126 их хурлын гишүүнтэй болсон. Энэ 

хяналт шалгалтаа бид ч гэсэн бас нэлээн 

хариуцлагатай тавиад явахгүй бол 

Монгол Улсын төсвийн хулгай гэдэг яг 

энэ энэ дээр болоод ингээд бүтэн байна 

шүү. 10 хэдэн, арван нэг, хоёр жил 

хийгдээгүй ажил анхны төсөвт өртөг нь 

2, 3 тэрбум ингээд 10, 15 тэрбум болгоод 

ороод ирдэг. Жил болгон тэр 

компаниараа дамжуулж мөнгө иддэг ийм 

юм явж байна л гэж харж байна шүү 

дээ. Тэгээд иргэд ч гэсэн ингээд энэ дээр 

хэлдэг шүү дээ бид нарт, энэ төсөв чинь 

мөнгөтэй байгаад байдаг мөнгө нь 

хаагуур алга болчхоод байдаг юм, ажил 

хийгдэнэ гэж орж ирээд байдаг хийж 

байгаа ажлууд нь байхгүй.  

 

 2018 онд л гэхэд энэ СХД дээр 28 

дугаар хороон дээр, 10 дугаар хороон 

дээр ингээд сургуулиуд тавьсан. 6 жил 

барьдаг сургууль гэж ямар юм байдаг юм 

бэ? 5 жил барьдаг цэцэрлэг гэж ямар юм 

байдаг юм бэ? Үгүй тэгээд энэний 

хойноос бид нар явна. Ялангуяа би нэлээн 

бас ингэж хувьдаа ч гэсэн ажлын хэсэг 

гаргаад явдаг юм уу гэж харж байна. 

Энэ Монгол Улсын мөнгийг чинь зүгээр 

ингээд төсөв дээр мөнгө тавиад идэж 

уугаад дуусгачихсан гэдэг нь энэ цаасан 

дээр харагдаж байна шүү дээ.  

 

 Цаашдаа бас Үндэсний Аудитын 

газар хариуцлагатай ажиллаарай. Тэр 

алдагдсан боломжийг тоон утга руу 

шилжүүлж, Их Хурлын гишүүд бид нар 

хармаар байна. Тэгэхгүй бол жил болгон 

ингээд төсөв нэмээд яваад байдаг. 

 

 Х.Булгантуяа: Улсын Их Хурлын 

гишүүд 2023 оны төсвийн гүйцэтгэлтэй 

холбоотой асуулт асууж, үг хэлж 

дууслаа. 

 Сая Очирбат гишүүн бас чухал 

асуудлыг хөндөж байна. Сая энэ төсвийн 

гүйцэтгэл дээр 10 ба түүнээс дээш 

жилийн настай явж байгаа 178.8 

тэрбум төгрөгийн 16 төсөл, арга 

хэмжээ байна гэж гарсан байна лээ. Энэ 

ёстой “гендээ ч бай, гоондоо ч бай” гэдэг 

шиг зарим нь компаниуд нь аваад ажлаа 

хийдэггүй бас зүйлүүд байдаг. Миний 

мэдэж байгаагаар ЧД-ийн сургуулийн 

өргөтгөл гэхэд компани нь хэдэн багана 

босгосон. Тэрүүнийг нь Барилгын 

хөгжлийн төвөөс шаардлага хангахгүй 

гээд хоёр талаасаа хоёулаа шүүхдэлцээд 

өчнөөн жил явж байгаа. Зарим нь 

болохоороо бид Улсын Их Хурал дээр 

жил болгон жоохон жоохон төсөв 

дусааж тавиад нөгөө компани нь 

дуусгаж чаддаггүй. Энэ хоорондуур нь 

ингээд төсөвт өртөг нь нэмэгдээд 

байдаг ийм асуудлууд бас байгаа. Төсвийн 

тухай хууль дээр бид бас зарим нэг 

өөрчлөлтүүдийг хийж байж бас 

явуулсан. 

 

 Төсвийн гүйцэтгэлийн энэ 

мэдээллүүд дөнгөж Улсын Их Хурлын 

гишүүдийн гар дээр дөнгөж хүрч байгаа 

учраас та бүхэн маань уншиж, 

танилцаж бас амжаагүй байгаа байх. 

Дэгийн тухай хуулийн 74 дүгээр зүйлийн 

дагуу өнөөдөр бид нар эхний 

хэлэлцүүлгийг зохион байгууллаа 

байгууллаа. Одоо эндээс холбогдох 

байнгын хороонд хоёр дахь хэлэлцүүлгээр 

Байнгын хороод, нам эвслийн бүлэг, 

төсвийн гүйцэтгэлийг хэлэлцэхээр 

байгаа. Ингээд холбогдох сайд нар, 

Байнгын хороодууд дээр асуулт асууж, 

ингээд үүний дараагаар Улсын Их Хурлын 

нэгдсэн чуулганаар бид хоёр дахь 

хэлэлцүүлгийг зохион байгуулна. Ингээд 

Байнгын хороод хэлэлцсэн тайлангаа 

Төсвийн зарлагын хяналтын дэд хороонд 

хүргүүлж, 2 дахь хэлэлцүүлэг дээр 

Төсвийн зарлагын хяналтын дэд хорооны 

санал, дүгнэлттэй холбогдуулан гишүүд 

асуулт асууж, хариулт авахаар байгаа. 

Ингээд Төсвийн зарлагын хяналтын дэд 

хороо улсын төсвийн гүйцэтгэл 

батлуулсантай холбоотойгоор тогтоол 

гарна Улсын Их Хурлаас. Шаардлагатай 

бол үүнтэй холбогдуулан авах арга 

хэмжээний тухай тогтоолын төслийг 

бас боловсруулж Улсын Их Хурлаар 

батлуулах бас боломжтой байгаа шүү.  

 

 Тэгэхээр өнөөдөр төсвийн 

гүйцэтгэлийг ингээд хэлэлцээд дуусаагүй, 

холбогдох Байнгын хороодуудаар 

хэлэлцэнэ. Хоёр дахь хэлэлцүүлгийг 

зохион байгуулна. Төсвийн зарлагын 

хяналтын дэд хороо хоёр дахь 

хэлэлцүүлгийг нэгтгэж Байнгын 

хороодуудаас гарсан саналуудыг 

нэгтгэж, Улсын Их Хурал дээр 

хэлэлцүүлэхээр байгаа. Ингээд гишүүд үг 

хэлж дууслаа.  

 

 “Монгол Улсын нэгдсэн төсвийн 

2023 оны гүйцэтгэл, Засгийн газрын 

санхүүгийн нэгтгэсэн тайлан болон 

Монгол Улсын 2023 оны төсвийн 

гүйцэтгэлийг батлах тухай”  Улсын Их 

Хурлын тогтоолын төслийг хоёр дахь 

хэлэлцүүлэгт бэлтгүүлэхээр Төсвийн 

зарлагын хяналтын дэд хороо болон 

бусад Байнгын хороодод шилжүүлж 

байна. Дараагийн асуудалдаа оръё. 

 

16.32 цаг 

 

 Хэлэлцэх асуудал тав. “Монгол 

Улсын Засгийн газрын 2024-28 оны үйл 

ажиллагааны хөтөлбөр батлах тухай” 

Улсын Их Хурлын тогтоолын төслийг 

хэлэлцүүлье. 

 

 Тогтоолын төслийн эцсийн 

хэлэлцүүлгийг бид одоо явуулах гэж 

байна. Төслийг эцсийн хэлэлцүүлэгт 

бэлтгэсэн талаарх Төрийн байгуулалтын 

байнгын хорооны танилцуулгыг  Улсын 

Их Хурлын гишүүн, Төрийн байгуулалтын 

байнгын хорооны дарга Жадамбын Бат-

Эрдэнэ танилцуулна. Индэрт урьж 

байна.   

 

 Ж.Бат-Эрдэнэ: Улсын Их Хурлын 

дарга, эрхэм гишүүд ээ,  

 Монгол Улсын Засгийн газраас 

2024 оны 8 дугаар сарын 12-ны өдөр 

Улсын Их Хуралд өргөн мэдүүлсэн 

“Монгол Улсын Засгийн газрын 2024-

2028 оны үйл ажиллагааны хөтөлбөр 

батлах тухай”  Улсын Их Хурлын 

тогтоолын төслийн анхны хэлэлцүүлгийг 

Улсын Их Хурлын 2024 оны 8 дугаар 

сарын 23-ны өдрийн хуралдаанаар 

хэлэлцэж эцсийн хэлэлцүүлэгт 

бэлтгүүлэхээр  Төрийн байгуулалтын 

байнгын хороонд шилжүүлсэн билээ.  

 

 Төрийн байгуулалтын байнгын 

хороо 2024 оны 8 дугаар сарын 27-ны 

өдрийн хуралдаанаараа Монгол Улсын Их 

Хурлын чуулганы дэгийн тухай хуулийн 

42, 63 дугаар зүйлд заасан журмын дагуу 

Улсын Их Хурлын тогтоолын төслийн 

эцсийн хэлэлцүүлгийг явууллаа.  

 

 Монгол  Улсын Их Хурлын 

чуулганы хуралдааны дэгийн тухай 

хуулийн хуулийн 42 дугаар зүйлийн 42.2.1-

д заасны дагуу нэгдсэн хуралдаанаар 

анхны хэлэлцүүлэг явуулах үед тухайн 

зарчмын зөрүүтэй саналын томьёоллоор 

санал хураалт явуулахгүйгээр уг асуудлыг 

гүйцээн боловсруулж, төсвийн холбогдох 

зүйл, хэсэг, заалттай уялдуулахаар 

Байнгын хороонд шилжүүлсэн 2 санал, 

нэгдсэн хуралдааны анхны хэлэлцүүлгээр 

санал хурааж дэмжигдсэн боловч уг 

саналаар Байнгын хорооны хуралдаанд 

оролцсон гишүүдийн гуравны хоёроос 

доошгүй нь санал дахин санал хураалгах 

шаардлагатай гэж үзсэн тул тус 

хуулийн 42 дугаар зүйлийн 42.2.3-д 

заасныг баримтлан 8 саналаар тус тус 

санал хураалт явуулж, хуралдаанд 

оролцсон гишүүдийн дийлэнх олонх 

дэмжсэн байна.  

 

 Тогтоолын төслийн 3 дугаар 

заалтыг хасах зарчмын зөрүүтэй 

саналын томьёолол чуулганы нэгдсэн 

хуралдаанаар дэмжигдсэнтэй 

холбогдуулан Байнгын хороо төслийг 

эцсийн хэлэлцүүлэгт бэлтгэхдээ хууль 

тогтоомжийн хоорондын уялдааг хангах 

зорилгоор Монгол Улсын Их Хурлын 

чуулганы дэгийн тухай хуулийн 42 дугаар 

зүйлийн 42.5 дахь хэсгийг баримтлан 

“Монгол Улсын бүсчилсэн хөгжлийн үзэл 

баримтлал батлах тухай” Улсын Их 

Хурлын 2024 оны 64 дүгээр “Тогтоолын 

хавсралтад өөрчлөлт оруулах тухай” 

Улсын Их Хурлын тогтоолын төслийг 

боловсруулж хэлэлцүүлснийг хуралдаанд 

оролцсон гишүүдийн дийлэнх олонх 

дэмжсэн болно.  

 

 “Тогтоолын хавсралтад өөрчлөлт 

оруулах тухай” Улсын Их Хурлын 

тогтоолын төслийг Монгол Улсын Их 

Хурлын чуулганы дэгийн тухай хуулийн 

39 дүгээр зүйлийн 39.24 дэх хэсгийг 

баримтлан анхны хэлэлцүүлгээр 

батлуулах горимын саналыг Улсын Их 

Хурлын гишүүн Ж.Бат-Эрдэнэ гаргасныг 

хуралдаанд оролцсон гишүүдийн дийлэнх 

олонх дэмжсэн болно.   

 

 Улсын Их Хурлын чуулганы 

нэгдсэн хуралдааны анхны хэлэлцүүлгээр 

олонхын дэмжлэг авсан саналуудыг 

тогтоолын төсөлд нэмж тусган 

төслийн агуулга зарчмыг 

алдагдуулахгүйгээр үг хэллэг, дэс 

дараалал, бүтцийн шинжтэй 

засваруудыг хийж эцсийн хэлэлцүүлэг 

бэлтгэсэн санал, төсөл болон Байнгын 

хорооны танилцуулга, зарчмын зөрүүтэй 

саналын томьёоллыг та бүхэнд 

хүргүүллээ.   

 

 Улсын Их Хурлын эрхэм гишүүд 

ээ,  

 

 “Монгол Улсын Засгийн газрын 

2024-2028 оны үйл ажиллагааны 

хөтөлбөр батлах тухай” Улсын Их 

Хурлын тогтоолын төслийг эцсийн 

хэлэлцүүлэгт бэлтгэсэн талаарх Төрийн 

байгуулалтын байнгын хорооны 

танилцуулга болон зарчмын зөрүүтэй 

саналын томьёоллоор хэлэлцэн 

шийдвэрлэж, Улсын Их Хурлын 

тогтоолын төслийг баталж өгөхийг та 

бүхнээс хүсье.  

 

 Анхаарал тавьсанд баярлалаа. 

 Х.Булгантуяа: Ажлын хэсгийн 

гишүүдийг танилцуулъя. Учрал сайд 

Засгийн газрын гишүүдээ дуудаарай. 

Одоо санал хураалттай. Санал 

хураалттай холбоотой бас гишүүд санал 

хэлэх бас эрхтэй байгаад байгаа. 

 

 Хишгээгийн Нямбаатар 

Нийслэлийн Засаг дарга бөгөөд 

Улаанбаатар хотын захирагч, Нэргүй 

Мягмар Хууль зүй, дотоод хэргийн яамны 

Төрийн нарийн бичгийн дарга, 

Лхагвадоржийн Ганхуяг Батлан 

хамгаалах яамны Төрийн нарийн бичгийн 

дарга, Эрхэмбаярын Баттулга Байгаль 

орчин, уур амьсгалын өөрчлөлтийн 

яамны Төрийн нарийн бичгийн дарга, 

Ханджавын Батжаргал Боловсролын 

яамны Төрийн нарийн бичгийн дарга, 

Лханаажавын Мөнхтүшиг Гадаад 

харилцааны яамны Төрийн нарийн 

бичгийн дарга, Сандагдоржийн Батболд 

Зам, тээврийн яамны Төрийн нарийн 

бичгийн дарга, Адьяасүрэнгийн 

Даваажаргал Соёлын яамны Төрийн 

нарийн бичгийн даргын үүргийг түр 

орлон гүйцэтгэгч, Сандагийн 

Магнайсүрэн Аж үйлдвэр, эрдэс баялгийн 

яамны Төрийн нарийн бичгийн дарга, 

Лхагвасүрэнгийн Мөнхзул Гэр бүл, 

хөдөлмөр, нийгмийн хамгааллын яамны 

Төрийн нарийн бичгийн дарга, Нансалын 

Тавинбэх  Эрчим хүчний яамны Төрийн 

нарийн бичгийн дарга, Дагвадоржийн 

Очирбат Эрүүл мэндийн яамны Төрийн 

нарийн бичгийн дарга, Дорждэрэмийн 

Цолмон Засгийн газрын Хэрэг эрхлэх 

газрын Дэд дарга, Нямдэлэгийн Мандуул 

Нийслэлийн Засаг даргын орлогч, 

Шаравын Мөнхцэрэн Засгийн газрын 

Хэрэг эрхлэх газрын Салбарын бодлого 

зохицуулалтын газрын дарга, 

Лхагвасүрэнгийн Балчинлувсан Эдийн 

засаг, хөгжлийн яамны Нэгдсэн бодлого 

төлөвлөлтийн газрын дарга, 

Лхагвабаярын Энх-Амгалан Эдийн засаг, 

хөгжлийн яамны Макро эдийн засгийн 

бодлогын газрын дарга, Даваасамбуугийн 

Эрдэнэбаяр Эдийн засаг, хөгжлийн 

яамны Бүс улс орон нутгийн хөгжлийн 

бодлогын газрын дарга, Бат-Ирээдүйн 

Анар Эдийн засаг, хөгжлийн яамны 

Хөрөнгө оруулалтын бодлогын газрын 

дарга, Ганзоригийн Эрдэнэбулган Хууль 

зүй, дотоод хэргийн яамны Хууль зүйн 

бодлогын газрын дарга, Пүрэвдоржийн 

Оюунаа Боловсролын яамны Боловсролын 

нэгдсэн бодлого, төлөвлөлтийн газрын 

дарга, Сүхбаатарын Сүхбат Аж 

үйлдвэр, эрдэс баялгийн яамны Хүнд 

үйлдвэрийн бодлогын газрын дарга, 

Мэлтэсчогийн Мэндбаяр Аж үйлдвэр, 

эрдэс баялгийн яамны Уул уурхайн 

бодлогын газрын дарга, Болдбаатарын 

Анхбаяр Аж үйлдвэр, эрдэс баялгийн 

яамны Газрын тосны бодлогын газрын 

дарга, Хүрэлбаатарын Санчигдорж Аж 

үйлдвэр, эрдэс баялгийн яамны Геологийн 

бодлогын газрын дарга, Баасансүрэнгийн 

Алимаа Гэр бүл, хөдөлмөр, нийгмийн 

хамгааллын яамны Хөдөлмөрийн 

бодлогын газрын дарга, Содовжамцын 

Цагаанхүү Цахим хөгжил, инновац, 

харилцаа холбооны яамны Харилцаа 

холбооны бодлогын хэрэгжилтийг 

зохицуулах газрын дарга, Цэндгомбын 

Болорчулуун Хүнс, хөдөө аж ахуй, хөнгөн 

үйлдвэрийн яамны Бодлого, 

төлөвлөлтийн газрын дарга, Батмөнхийн 

Ерэн-Өлзий  Эрүүл мэндийн яамны 

Бодлого, төлөвлөлтийн газрын дарга, 

Отгонтогтохын Энхмөнх Эдийн засаг, 

хөгжлийн яамны Нэгдсэн бодлого, 

төлөвлөлтийн газрын Салбарын нэгдсэн 

бодлогын хэлтсийн дарга, 

Жамъяншаравын Дэлгэржаргал Сангийн 

яамны Хөгжлийн санхүүжилт, хөрөнгө 

оруулалтын газрын даргын албан үүргийг 

түр орлон гүйцэтгэгч бөгөөд Төсвийн 

хөрөнгө оруулалтын хэлтсийн дарга, 

Эрдэнэбатын Батболд Хот байгуулалт, 

барилга, орон сууцжуулалтын яамны 

Салбарын хөгжил, орон сууцжуулалтын 

бодлого зохицуулалтын газрын Орон сууц 

санхүүжилтийн хэлтсийн дарга, 

Дангаагийн Батбаяр Цахим үйлчлэл, 

инновац, харилцаа холбооны яамны 

Нийтийн мэдээллийн дэд бүтцийн 

хэлтсийн дарга, Бат-Эрдмийн Төрбат 

Засгийн газрын Хэрэг эрхлэх газрын 

шинжээч, Баатарын Гүнболд Хөшигийн 

хөндийн бүтээн байгуулалтын асуудал 

хариуцсан захиргааны ерөнхий менежер, 

Булгаагийн Ганбат Монгол Улсын сайд, 

Засгийн газрын Хэрэг эрхлэх газрын 

даргын зөвлөх, Цэвээндоржийн 

Эрдэнэбат Тэргүүн шадар сайд бөгөөд 

Эдийн засаг, хөгжлийн сайдын зөвлөх. 

 

 Ажлын хэсгийн гишүүдээс бараг 

тал нь ирээгүй байна шүү. Хэрвээ 

ирэхгүй юм бол нэгдүгээрт энд нэрээ 

өгөх шаардлага байсан юм уу?  

 

 Хоёрдугаарт, зарим яамнуудаас 

сайд нь ч байхгүй, Төрийн нарийн ч 

байхгүй, яамнаас нь, газраас нь газрын 

дарга ч байхгүй байна Учрал сайд аа. 

Түүн дээр бас анхаармаар байна. Сайд 

нарынхаа ирцийг хангая. Өнөөдөр 

хамгийн сайн хуралдаандаа сууж байгаа 

манай Мөнхсайхан сайд бол чуулганыхаа 

хуралдаанд маш сайн сууж, асуултад 

хариулж байна. Энх-Амгалан сайд 

дөнгөж саяхан орж ирсэн шүү. 

Алтангэрэл сайд, Наранбаяр сайд, 

Одонтуяа сайд маш сайн сууж байна. 

Батсуурь сайд дөнгөж саяхан орж ирсэн 

шүү та.  

 

 Улсын Их Хурлын гишүүд төсөв 

батлах гэж, Засгийн газрын үйл 

ажиллагааны хөтөлбөрийг батлах гэж, 

төсвийн гүйцэтгэлийг хэлэлцэж ингээд 

өдөржингөө маш хариуцлагатай сууж 

байгаа Улсын Их Хурлын гишүүд зөндөө 

байна. Сайд нар бас адилхан баймаар 

байна. Гүйцэтгэх засаглалын ажил ихийг 

бид нар бүгдээрээ мэдэж байгаа.  

 

 Гэхдээ яг энэ цаг үед энэ үйл 

ажиллагааныхаа хөтөлбөрийг 

батлуулах, төсвөө батлуулахаас илүү 

чухал ажил байхгүй байх. Тэгэхээр та 

бүхэн маань асуултдаа хариулаад, 

гишүүддээ бас хүндэтгэлтэй хандаад, 

нийт ард түмэн бас үүнийг 

хариуцлагатай сонсож байгаа зөндөө 

хүмүүс байгаа. Тэгэхээр та бүхэн маань 

бас чуулгандаа өөрснөө хариуцлагатай 

сууж хандмаар байна. Шадар сайд 

Гантөмөр сайд бас үдээс хойш 

хуралдаанд маш их хариуцлагатай бас 

суулаа.  

 

 Монгол  Улсын Их Хурлын 

чуулганы хуралдааны дэгийн тухай 

хуулийн 9.17 Засгийн газрын үйл 

ажиллагааны хөтөлбөрийг чуулганы 

нэгдсэн хуралдаанаар хэлэлцэхэд гишүүн 

бүр асуулт асууж, үг хэлэх эрхтэй гэж 

заасны дагуу Байнгын хорооны 

танилцуулгатай холбогдуулан асуулт 

асуух Улсын Их Хурлын гишүүд нэрээ 

өгнө үү.  

 

 Лувсанбямбаагийн Мөнхбаясгалан 

гишүүнээр тасалъя. Сүхбаатарын 

Эрдэнэболд гишүүн. 

 

 С.Эрдэнэболд: Нийслэлээс асууж 

болох уу?  

 

 Х.Булгантуяа:  Болно. Нийслэлээс 

ажлын хэсгийн гишүүд байх ёстой. 

 

 С.Эрдэнэболд: Энэ хөтөлбөр дээр 

байгаа нөгөө Улаанбаатар хотын 

төвлөрлийг бууруулах чиглэл байгаа. Энэ 

дээр ийм байгаа юм л даа. Ногоон хот 

1.1.4 дээр ухаалаг хот дээр, хууль бусаар 

олгосон газрыг нийтийн эзэмшлийн газар 

болгож, уг газарт ногоон байгууламж, 

цэцэрлэгт хүрээлэн барьж, хотын иргэн 

оршин суугаа газраасаа 400 метр дотор 

амьдарч тухлах нөхцөлийг бүрдүүлнэ 

гээд. Одоогийн байдлаар яг энэ хууль 

бусаар олгосон газрын яг нийт хэмжээ 

хэдэн гагаар хэмжигдэж байгаа вэ? Энэ 

дээр яг ямар нэгэн тооцоо судалгаа 

байна уу? Энэ хөтөлбөр хэрэгжээд 

эхэллээ гэхэд ямар хугацаанд энэ 

чөлөөлөлтийг хийх вэ? Энэ дээр 

тодорхой хэмжээнд бид нар асуудал 

яригдахаар хувийн өмчид халдлаа, эс үгүй 

бол ингээд өмнө нь гаргасан хууль бус 

шийдвэрээ зөрчлийг арилгаж байна гэж 

хэлдэг. Энэ дээр яг хотоос тодорхой 

статистик байвал хэлж өгөөч? 

 

 Х.Булгантуяа: Эрдэнэболд 

гишүүний асуултад хотоос хэн байна? 

Хотоос маш олон хүмүүсийн нэрийг 

өгсөн байх юм. Тэгсэн мөртөө 20 

минутын асуудал хариуцсан холбогдох 

сайд нь бас хариулах уу? Эрдэнэбүрэн 

сайд хаачив? Харин тийм дөнгөж сая 

магтаад дуусангуут гараад явчих юм. 

Төсвийн байнгын хороон дээр сая асуулт 

л танилцуулсан юм шиг байна тээ. 

Эрдэнэбүрэн сайд асуултад хариулъя. 

Хууль бусаар олгосон газрыг хурааж авч 

ногоон байгууламж барина гэсэн байна, 

ийм хэмжээний хэр их газар байна вэ? 

Тэгээд хэчнээн хэмжээний ногоон 

байгууламж барьж барихаар төлөвлөж 

байна вэ гэдэг асуултыг Эрдэнэболд 

гишүүн асуусан байгаа. 

 

 Р.Эрдэнэбүрэн: Би хэнд, хэн 

асуусан юм? Эрдэнэболд асуусан юм уу? 

Эрдэнэболд гишүүнд тусгайлан мэдээлэл 

өгчихье. Энэ талаар нь нарийн тоо 

судалгаатай мэдээлэл.  

 

 Х.Булгантуяа: Энэ ганцхан 

тусгай хамгаалалтын газар биш л дээ. 

Тэгээд Нийслэл Улаанбаатар хотын 

хэмжээнд хууль зөрчиж газар олгосон 

байх юм бол хурааж авна, тэнд ногоон 

байгууламж барина гэсэн байна гэж 

асуусан. 

 

 Сайд нар холбогдох албан 

тушаалтнуудаа бас оруулж ирээд 

асуултад хариулж бас болно шүү дээ. Та 

бүхэн төрийн албан хаагчдыг 1 сарын 

дотор бүгдээрэнг нь халж солиогүй бол 

тэнд асуултад хариулж энэ бодлогыг 

боловсруулсан албан тушаалтнууд байж 

л байгаа уг нь. Тэгвэл Эрдэнэбүрэн сайд 

дараа нь хариулах юм байна тээ? Нэмж 

тодруулахаар, үг хэлэх дээр байхгүй 

байгаад байгаа Эрдэнэболд гишүүн.  

 

 Салдангийн Одонтуяа сайд. Үг 

хэлэхээ татаж байна. Лувсанбямбаагийн 

Мөнхбаясгалан гишүүн. 

 

 Л.Мөнхбаясгалан: Энэ Хэрлэн-

Тооно, Орхон-Онги төслүүд орсон байна 

үйл ажиллагааны мөрийн хөтөлбөрт. 

Энийг яг гардан хэрэгжүүлэгч нь аль яам 

бэ хаанах вэ? Байгаль орчны яам юм уу, 

Эдийн засгийн яам юм уу аль нь юм? 

 

 Х.Булгантуяа: Байнгын хорооны 

дарга Бат-Эрдэнэ дарга хариулах уу? 

Шадар сайд Гантөмөр дарга.  

 

 Л.Гантөмөр: Тэгэхээр говь руу ус 

аваачих, говийг усжуулах ажил бол 

тэргүүлэх чиглэлд орчихсон байгаа. Энэ 

дээр бол энийг хийе гээд гар өргөж 

байгаа хэд хэдэн субъект байна. 

Ялангуяа  “Эрдэнэс Монгол” компани юу 

“Эрдэнэс Тавантолгой” компани бол энэ 

дээр лид/lead/ хийгээд явна.  

 

 Тэгэхээр бол Засгийн газрын 

харьяанд Засгийн газрын Хэрэг эрхлэх 

газрын удирдлага доор “Эрдэнэс 

Монгол” компани байгаа шүү дээ. Эхний 

лид бол, эхний санаачилга бол энэ дээрээ 

явахаар юм билээ. Тэгэхээр Засгийн газар 

дээр энэ асуудал шийдэгдэнэ гэж ойлгох 

хэрэгтэй.  

 

 Бид нар үйл ажиллагааны 

төлөвлөгөө гаргахдаа Байгаль орчны яам 

аль хэсгийг нь хариуцах юм бэ, бусад, 

хөдөө аж ахуйн яам аль хэсгийг хариуцах 

вэ? Энэ бол зөвхөн ус аваачих төсөл биш 

шүү дээ. Ус явна, зэрэгцүүлээд 

тариалангийн үйлдвэрлэл бол зэрэгцээд 

явна. Нэг үгээр хэлбэл бид нар хүнсний 

ногоо болоод бусад тариалалтыг энэ ус 

дамжуулах төслийн хүрээнд асар том 

эдийн засгийн шинэ орчин бүрдүүлэх гэж 

байгаа гэдэг утгаараа Хөгжлийн яам ч 

гэсэн энд оролцоод явна.  

 

 Х.Булгантуяа:  Туваан сайд нэмж 

хариулъя.  

 

 Ц.Туваан: Мөнхбаясгалан 

гишүүний асуултад нэмж хариулъя. Энэ 

усны асуудал яах вэ ус гээд л нэр 

томьёоны хувьд бол нэг ярчхаж байгаа. 

Тэрнээс биш энэ бол гадаргын ус, гүний 

ус энэ тэр гээд янз олон асуудал байгаа. 

Тэгээд бас тодорхойгүй байгаа 

асуудлуудын нэг бол энэ яах аргагүй мөн. 

Аж үйлдвэр, эрдэс баялгийн яамны эрхлэх 

асуудлын хүрээнд бас энэ ялангуяа гүний 

ус, гидрогеологи буюу усны хайгуулын 

асуудлуудыг оруулаад явбал саяын энэ 

Мөнхбаясгалан гишүүний асуусан энэ 

Хэрлэн-Тооно-оос урагшаа говь руу, 

Орхон-Онги гээд энэ хөтөлбөрүүдийг бас 

хэрэгжүүлэхэд илүү дөхөмтэй болох 

болов уу гэж ингэж бодож байна. 

Тэгэхээр сая Засгийн газар дээр энэ 

асуудал яригдана гэсэн учраас нэмж энэ 

асуудлыг тодорхой болгож, ялангуяа энэ 

үйл ажиллагааны хөтөлбөрт орсон 

асуудлууд дундаас энэ усны асуудал 

нэлээн онцгой байр суурь…/минут 

дуусав./ 

 

 Х.Булгантуяа:  Мөнхбаясгалан 

гишүүн тодруулъя.  

 

 Л.Мөнхбаясгалан: … ус гэж 

ерөнхийдөө нэрлэгдээд байгаа боловчиг 

энэ гүний ус, гадаргын ус, мал аж ахуй 

газар тариалан, одоо “Тэрбум мод” гээд, 

аялал жуулчлал гээд маш олон салбарт 

эдийн засгийн ашигтай, мөн чадавхжих 

хэмжээний, үндэсний хэмжээний том 

төсөл байхгүй юу.  

 

 Тэгэхээр энийг яг гардан 

хэрэгжүүлэгчээ маш нарийн ярьж 

Засгийн газар өөрөө томилохгүй бол нэг 

асуудал нь нэг газраа, одоо Туваан сайд 

дээр нэг нь, нэг нь Эдийн засгийн яам 

дээр, нэг нь Учрал сайд дээр ч юм уу 

ингээд явах юм бол замхрахын шинэчлэл 

юм болов уу гэж бодож байгаа. Энэ дээр 

Засгийн газар онцгойлон анхаараад 

энийгээ яг гардан хэрэгжүүлэх, төсөл  

хэрэгжүүлэгчээ тодорхой болгоорой гэж 

хүсье. Тэгээд амжилт хүсье. 

 

 Х.Булгантуяа:  Ухнаагийн 

Отгонбаяр гишүүн. 

 

 У.Отгонбаяр: Та бүгдэд энэ 

өдрийн мэндийг хүргэе. Мөрийн 

хөтөлбөрийн эдийн засгийн бодлогын 

хүрээнд энэ уул уурхай гэж нэлээн 

томоохон бүрэлдэхүүн хэсэг байгаа. Энд 

бас энэ хариуцлагатай уул уурхай гэдэг 

энэ чиглэлийн бас нэлээн зүгээр 

дутмагдуу байгаа юм болов уу гэсэн 

тийм бас бодол байна.  

 

 Тэгээд би яагаад энийгээ ярьж 

байна гэхээр өнгөрсөн долоо хоногт 

бодвол би бүүр юуны Аж үйлдвэр, уул 

уурхайн сайд Туваан, Хууль зүй, доторд 

хэргийн сайд Алтангэрэл хоёроос бас 

асууя. Өнгөрсөн 7 хоногт Сүхбаатар 

аймгийн Эрдэнэцагаан сум дээр бас 

нэлээн юм болсон. Тэнд хилийн зурвасаас 

гурав аравны, миний сонссон мэдээгээр 

шүү 3.5-аас 7км-т хашаа хороо татсан 

асуудал гарсан. Тэр нь тус зөвшөөрөлтэй 

юм уу, зөвшөөрөлгүй нь мэдэгдэхгүй 

компаниуд тэнд нүүрс ачиж буулгах, 

анги байгуулах зорилготой гадна, 

дотнын хүмүүс юм шиг байгаа юм. Ард 

иргэдийн хооронд бас нэлээн асуудал 

үүссэн. Энэ чиглэлээр манай Туваан сайд, 

Хууль зүйн сайд хоёрт бас мэдээлэл 

байна уу? Цаашдаа энэ, энэ миний 

ойлгож байгаагаар энэ хариуцлагатай 

уул уурхай гэдэг бол ард иргэдийн 

оролцоог хангасан, байгаль орчинд 

ээлтэй гээд гэх мэт гээд олон хүчин 

зүйлийг хамаардаг ийм зүйл гэж би 

ойлгодог.  

 

 Цаашдаа ер нь энэ Монгол 

Улсынхаа торгон хил дээр энэ уул уурхайг 

яг цааш нь хөгжүүлээд өргөжүүлээд явах 

нь бас зүйтэй юм уу? Нөгөө хилийн 

зурваст зарим газраа 15, зарим газар нь 

1, 2 км гээд хилийн зурвасыг бас Их 

Хурлаас тогтоож өгдөг. Энэ Сүхбаатар 

аймгийн Эрдэнэцагаан сумын энэ асуудал 

яг хуулийн хүрээнд бас байж чадаж 

байна уу, үгүй юу? Энэ дээр бас Хууль 

зүйн сайд, Уул уурхайн сайд бас хариулт 

өгөөч.  

 

 Яагаад гэвэл өнгөрсөн долоо 

хоногт над руу Сүхбаатар аймгаас маш 

их ард иргэд залгалаа, мессеж бичиж 

байна, залгаж байна, энэ чиглэлээр төр 

засаг бас анхаарал хандуулаач гэдэг 

зүйлийг хэлсэн. Тийм учраас би бас 

тодруулж байна. 

 Х.Булгантуяа: Эхлээд Туваан 

сайд хариулах уу?  

 

 Ц.Туваан: Отгонбаяр гишүүний 

асуултад хариулъя. Энэ сошиалаар анх 

яригдсан асуудал. Өнөөдөр бас тойргийн 

гишүүн бас асууж байна. Тэгээд энд 

хариулахын өмнө уул уурхайн салбар бол 

мэдээж эдийн засгийн маш том салбар. 

Бид нар эндээс орлогынхоо ...ийг олж 

байгаа. Тэгэхдээ энэ дээр баримтлах 

зарчим бол хариуцлагатай уурхай гэж 

таны хэлсэнчлэн яг явна. Энэ үг дотор 

юу явж байгаа гэхлээр энэ салбарт 

оролцогч бүх талууд үүрэг, 

хариуцлагатай, дээрээс нь ялангуяа энэ 

оролцогч жишээ нь зөвхөн компани нь 

ашиг аваад явдаг биш, тухай норон 

нутаг, тэнд амьдарч байгаа иргэдийн 

асуудал нэн тэргүүнд, мөн орон нутгийн 

удирдлагууд, тэгээд л нөхөн сэргээлт 

гээд бүх асуудлуудын энэ хариуцлагатай 

уул уурхай гэдэг энэ хэсэг дотор багтаж 

явж байгаа гэдгийг бас хэлье. Тэгэхээр 

цаашдаа бас ийм зарчмаар явна.  

 

 Энэ хашааны асуудал бол бид 

бүхэн бас энэ одоо шалгаж үзсэн. 

“Бичигт Шим” майнинг гэдэг компанийн 

лицензтэй талбайн зураг байна лээ. 2017 

онд анх хайгуулын лиценз олгоод, 23 онд 

ашиглалтын лиценз олгосон ийм асуудал. 

Тэгэхдээ энэ тэр хашаатай холбоогүй, 

тухайн хашаа нь нүүрс ачиж буулгах ийм 

талбайн зориулалтаар барьж байсан 

ийм хашаа байна лээ. Тэгэхээр тэн дээр 

бас хилийн цэрэг орон нутгаас 

хамтарсан ажлын хэсэг ажиллаад энэ 

барьж байгаа хашааг нь зогсоосон ийм 

байгаа юм байна лээ.  

 

 Тэгэхээр манай дээр би бас үүрэг 

чиглэл өгөөд, нэмж тодруулж хууль бус 

үйлдэл байвал бас яаралтай зогсоож, 

эргэж мэдээлэх ийм чиглэлийг өгсөн 

байгаа гэдгийг танд хэлье. 

 

 Х.Булгантуяа: Салдангийн 

Одонтуяа сайд нэмж хариулъя. 

 

 С.Одонтуяа: Отгонбаяр 

гишүүний асуултад хариулъя. Энэ таны 

хэлж байгаа компани энэ мөн байх 

Сүхбаатар аймгийн Эрдэнэцагаан сумд 

үйл ажиллагаа явуулдаг “Эрээн толгой” 

компани манайх байгаль орчны энэ хууль, 

дүрэм зөрчсөн талаар шүүхийн 

маргаантай байгаа. Ингээд өчигдөр 

манайх  анхан шатын шүүх хурал дээр 

бол ялсан байгаа манай яам. Тэгэхээр энэ 

яамнаас орон нутагтай нь ингэж байнга 

хамтарсан шалгалт хийгээд, 

мэргэжлийн болон хуулийн дэмжлэг 

үзүүлж ажиллалаа гэсэн ийм мэдээллийг 

манай яамныхан ирүүлсэн. Тэгэхээр 

анхан шатын шүүх дээр ямар ч байсан 

ялсан байгаа. 

 

 Х.Булгантуяа: Алтангэрэл сайд 

нэмж хариулъя. 

 

 О.Алтангэрэл: Отгонбаяр 

гишүүний асуултад хариулъя. Хил 

хамгаалах байгууллага таны хэлж байгаа 

асуудал дээр хяналтаа тавьж ажиллаж 

байгаа. Тэгэхдээ нэг зүйл байгаа Хил 

хамгаалах ерөнхий газар, хил хамгаалах 

байгууллага хилийн цэрэг зөвшөөрөл 

өглөө гэдэг асуудал олон нийтийн 

сүлжээгээр нэлээн явж байгаа боловч хил 

хамгаалах байгууллага ерөөсөө 

зөвшөөрөл өгдөг субъект биш. Гагцхүү 

эрх бүхий байгууллагаас нь лиценз олгоод, 

уулын ажлын төлөвлөгөө, бүх зүйлүүд нь 

батлагдаад ингээд бичиг баримтаа 

ирэхээр зайлшгүй оруулдаг ийм л 

үүрэгтэй байгууллага байгаа.  

 

 Цаашдаа бид нар ер нь энэ хилийн 

бүсэд Монгол Улс ашигт малтмалаа 

олборлуулах юм уу, үгүй юу гэдгээ Улсын 

Их Хурлын түвшинд, хууль тогтоох 

түвшиндээ ярих ёстой юм билээ. Урд 

хөрш, хойд хөрш яг хилтэй тулгаад 

ашигт малтмал олборлодог. Одоо бид 

хэрвээ энэ хилийн бүсдээ ашигт малтмал 

олборлохгүй гэвэл хууль тогтоомждоо 

өөрчлөлт оруулаад нэгмөсөн цэгцлэх ийм 

шаардлага байгаа. 

 Х.Булгантуяа:  Тодруулга 

Отгонбаяр гишүүн. 

 

 У.Отгонбаяр: Сая Алтангэрэл 

сайд хэлж байна. Ингээд ард иргэдийн 

дунд сошиалаар жишээ нь, хилийн 

цэргийн, хилийн цэргийн байгууллагыг 

зөвшөөрөл өгөөд, тэр хилийн зурвас руу 

оруулж үйл ажиллагаа явуулж байгаа 

юм шиг ийм ойлголт жишээ нь төрж 

байгаа байхгүй юу.  

 

 Тийм учраас цаашдаа энэ аливаа 

зүйлүүдийг их тийм тодорхой болгомоор 

юм байна лээ. Таны сая хэлж байгаатай 

би бас санал нэг байна. Тэгээд би Туваан 

сайдаас юм хүсмээр байна. Ер нь 

Эрдэнэцагаанд салбарын хяналтаа та 

ажиллуулж өгөөч. Шаардлагатай бол 

тойргийн Их Хурлын гишүүд хамт 

ажиллая, газар дээр нь ер нь үзье, 

Эрдэнэцагааныг ер нь Сүхбаатар 

аймгийн Эрдэнэцагаан сумыг ер нь нэлээн 

анхаарал хандуулахгүй бол удахгүй ер нь 

бас нэлээн тийм эвгүй байдал үүсэхийг 

үгүйсгэхгүй юм билээ шүү? Тэнд байгаа 

болон хөндлөнгийн очиж үзсэн орсон, 

гарсан хүн болгон ярьдаг. Та бүгд ч гэсэн, 

та бас салбарын сайдын хувьд бас очоод 

үзвэл тэнд бол тэр том оврын машинууд 

бол дуртай газраараа явж…/минут 

дуусав./ 

 

Д.Амарбаясгалан: Улсын Их 

Хурлын гишүүд асуулт асууж, хариулт 

авч дууслаа.  

 

Одоо хэлэлцэж байгаа асуудалтай 

холбогдуулан үг хэлэх гишүүд нэрээ өгье. 

 

 9 гишүүн Амгаланбаатарын 

Ганбаатар гишүүнээр тасаллаа. 

Ирцийнхээ дарааллаар. Сүхбаатарын 

Эрдэнэболд гишүүн үгээ хэлнэ.  

 

 С.Эрдэнэболд: Ардчилсан нам, 

Ардын нам, ХҮН нам гурав хамтарсан 

засаг байгуулах гээд ингээд 50 гаруй 

хоног ингээд гэрээн дээрээ ажиллаж 

байна. Мэдээж сонгуулийн өмнө бол 

аудитаар хянагдаад, Алсын хараанд 

нийцүүлэгдээд энэ хөтөлбөрүүд явж 

байгаа. Ойлгож байгаагаар бол 577 

хэсэг, зүйл, заалтаас энэ гэрээ бүрдэж 

байгаа юм байна. Ямар ч байсан 

Ардчилсан намын мөрийн хөтөлбөрт 

орсон зүйлээс 496 зүйл, заалт буюу 85.96 

хувь нь бол орсон гэсэн ийм статистик 

явж байна. Тэгээд энэ хөтөлбөр дээр бол 

14 том мега төслүүдийг оруулсан 

байгаа. 14 төслийн хувьд гэх юм бол 

ингээд эдийн засаг болон улс орны өсөлт, 

хөгжилтөд нөлөөлөхүйц энэ 14 төслийг 

ингээд тавьсан байгаа.  

 

 Тэгэхээр миний хэлэх гэж байгаа 

санаа болохлоор сая сүүлийн 5 дахь 

өдрөөс хойш чуулганы уур амьсгал, 

дээрээс нь болох юм бол бас ойлголтын 

зөрүүгээс болоод хүмүүс маш их энэ 

хамтарсан Засгийн газрын энэ хөтөлбөр 

маань ер нь ямар мөнгөн дүнтэй, яаж 

явах гээд байгаа юм бэ гэдэг дээр маш их 

анхаарал хандуулж байгаа.  

 

 Гэхдээ өнөөдрийн уур амьсгал 

ажлын 3, 4 хоногийн дараах уур амьсгал 

бол гишүүд бүлэг дотроо хоорондоо 

ойлголцоод, улс төрийн тодорхой 

ойлголцлууд хийгээд асуудлаа ингээд 

цааш нь явуулъя гэсэн байр суурьтай явж 

байгаа юм байна. Тэгээд энэ дээр нэг л 

зүйл байгаа. Юу гэхлээр бид нар энэ 

томоохон төсөл, хөтөлбөрүүдийг 

хэрэгжүүлж том мөнгөн дүнтэй том 

хөтөлбөрүүдийг тавихын зэрэгцээ том 

эрсдэл дагуулж байгаа. Энэ дээрээ энэ 

эрсдэлийн шинжилгээ, эрсдэлийн 

менежментийг эхнээс нь сайн хамтад нь 

авч явах, дээрээс нь энэ мөнгө дагасан 

хяналт, мөнгө дагасан ил тод байдал, 

мөнгө дагасан хариуцлагыг Засгийн газар 

маань эхнээсээ ингэж авч яваасай л гэж 

хэлэх гээд байгаа юм.  

 

 Тэгэхгүй болохлоор 126 

гишүүнтэй анхны парламент, 81 хүн анх 

нь анх удаа сонгогдож байгаа. Зарим 

хүмүүс нь бол мэдээлэл нь бүтэн ирсэн, 

зарим нь хурдтай горимоор ингээд 

явчихсан. Тэгээд дунд нь ядаж байхад энэ 

санал өгөх төхөөрөмж маань заримдаа 

ажиллаад, заримдаа ажиллаагүй ийм 

техникийн асуудлууд үүсчихсэн. Тэгээд 

энэ тохиолдол дээр бол энэ хөтөлбөрийг 

санал болгож байгаа хүмүүс маань энэ 

том мөнгөн дүнтэй төсөл, 

хөтөлбөрүүдийнхээ ард талд нь 

санхүүгийн ил тод байдал буюу шилэн 

гэдэг тэр зарчмаа бас байнга авч явах нь 

зөв байна.  

 

 Тэгэхгүй болохлоор аудитын энэ 

тайланг ингээд Засгийн газрын болон 

улсын төсвийн 23 оны тайланг харж 

байхад ноцтой зөрчлүүд байна гэж хэлж 

байна. Энэ байдал дараа жил дахиад 

давтагдахыг үгүйсгэхгүй байна. Тийм 

учраас нэгэнт бид нар Монгол Улсын эрх 

чөлөө, тусгаар тогтнол, хөгжил 

дэвшлийн төлөө хамтарч байгаа Засгийн 

газрын хувьд энэ асуудал дээрээ маш 

эхнээсээ хариуцлагатай хандах нь зөв 

байна гэдгийг хэлэх гэсэн юм. 

 

 Ямар ч байсан бас Ардчилсан 

намаас сонгогдсон хүний хувьд бол 85.96 

хувийн бүрэлдэхүүнтэйгээр нийтдээ 496 

мөрийн хөтөлбөрийн энэ зүйл, заалт 

орсондоо сэтгэл хангалуун байна. 

Цаашдаа бол энэ нарийвчилсан Засгийн 

газрын бодлого үйл ажиллагаа хэрэгжих 

бүх зүйл дээр нь бол хяналтаа тавиад 

явна гэдгийг хэлэх гэсэн юм. Баярлалаа. 

 

Д.Амарбаясгалан: Жанчивын 

Галбадрах гишүүн үгээ хэлье. 

 

Ж.Галбадрах: Гишүүддээ энэ 

өдрийн мэнд хүргэе. Би бас энэний өмнөх 

хурал дээр бас хэлж байсан. Бид нар мега 

төсөл хэрэгжүүлнэ гээд Засгийн газрын 

мөрийн хөтөлбөрт орж ирээд, төсвийг 

нь ингээд батлаад бид нар явж байна. 

Тэгээд энэ мега төслүүд маань хэн хийх 

вэ гэдэг асуудлыг, бид нар хүнээ эхэлж 

бодох ёстой гэдэг асуудлыг гаргаж 

тавьж байсан. Тэгээд инженерүүд, бид 

нар дотоодын үндэсний инженерүүдээ 

бэлдэх энэ боловсролынхоо тогтолцоо 

дээр л бид нар хөрөнгө оруулалтыг маш 

сайн хийх хэрэгтэй байна. Боловсролын 

салбарын өнөөдрийн хөрөнгө оруулалтыг 

ингээд харахаар ерөөсөө л цалин, хэчнээн 

тэр 4 их наяд давчхаад байгаа ч гэсэн 

ерөөсөө цалингийн зардал, урсгал зардал, 

тэгээд цэцэрлэг, сургуулиудын барилгын 

өргөтгөлийн зардалд л 700 тэрбум 

төгрөг ингээд л ер нь дуусчхаад байгаа.  

 

Тэгвэл өнөөдөр бид нар 

боловсролын салбарт бас энэ мега төсөл 

гэдэг энэ юмыг зорьж хийх ёстой гэдэг 

зүйлийг би анхны хэлэлцүүлгийн үед хэлж 

байсан. Тэгэхээр ерөөсөө инженерүүдийг 

бэлддэг эхлээд багш нар маань ингээд 

дутагдсан байгаад байна. Тэгээд багшийг 

татах асуудал дээр л энд маш том 

бодлого барьж, орж ирж хийх ёстой. Би 

25 оны шинэ төсөл дээр нэлээн тодорхой 

тоонууд дээр тооцоо хийчихсэн явж 

байгаа. Тэр төслөө бас гаргаж 

танилцуулна гэж ингэж бодож байна. 

Тэгээд ерөөсөө л бүхэлдээ бид нар яг энэ 

боловсролын салбарын бүх л д нь хараад 

энэ дээр оруулж ирэх энэ хөрөнгийг өшөө 

бүр нэмж тавьж, нөөц бололцоогоо 

гаргаж ирж тавина.  

 

Япон оронд алдартай түүх 

байдаг. “100 уут буудай” гэсэн. Энэ ямар 

түүх байдаг вэ гэвэл маш их өлсгөлөн, 

хясланд орчихсон Нагаоко гэж мужид 

хүмүүс нь өлбөрч өгөх гээд байж байхад 

тэндхийн удирдагч самуурай нь энийг бид 

нар ирээдүйн хүүхдүүдийнхээ боловсролд 

зориулна гээд. Тэгээд тэр их 

гайхамшигтай түүх байдаг.  

 

Тэгвэл өнөөдөр бид нар энэ бүх 

юмнаас гарахын тулд ерөөсөө л хүнээ 

хөгжүүлэх боловсрол дээрээ анхаарах 

хэрэгтэй. Тэгээд манай Монгол Улс 

маань 3.5-хан сая хүн амтай. Энэний 

1200 нь цэцэрлэгээс эхлээд их, дээд 

сургуульд сая 200 мянган хүн сурч, 

боловсорч байгаа. Энэ дотроосоо 

ерөнхий боловсрол нь гэвэл 800 гаран 

мянган хүүхэд байна. Тэгээд энэ 

хүүхдүүдэд бид нар энэ боловсролын 

салбарт энд үнэхээр сургуульд нь өөрийг 

нь хөгжих эрх мэдлийг нь өгөөд 

сургуулийн бие даасан байдлыг 

хөгжүүлэх ялангуяа тэр сургуулиудын 

менежментийг сайжруулах энэ тэр дээр 

бид нар хөрөнгө оруулалт хийж, 

сургалтыг хийж захиралыг бэлдэж 

ингэж явах шаардлага бол гарцаагүй 

байгаа юм гэдгийг би бас боловсролын 

салбарын төлөөллийн хувьд хэлж байна.  

 

Тэгээд үнэхээр мега төслүүд 

маань ингээд бас сонсож байхад зарим 

тал дээр эрсдэлтэй төслүүд, зарим нь 

ТЭЗҮ энэ тэр нь ч хийгдээгүй байж 

байгаад дөнгөж эхлэл шатанд явж 

байна. Тэгэхээр энэ бүгд дээр бид нар 

эхний ээлжид одоо тэр төслүүдийг нь 

тооцооллыг маш сайн харж, эрсдэлийг 

нь их сайн бас тооцож явах ёстой юм 

байна гэдгийг хэлэхийг хүсэж байна. 

 

 Гол нь бас шинэ гишүүдийн хувьд 

мэдээлэл бол маш их ийм. Ер нь бүх 

гишүүдийн хувьд мэдээлэл маш шахуу 

өгөгддөг юм байна. Ядаж 3-аас 5 

хоногийн зайтай ирвэл бид нар бас орж 

хараад, уншаад, судлаад, бас энэ дээр 

ингээд саналаа хэлэхэд бас өөрсдийн 

багаараа ажиллаад, бид нар чинь туслах, 

зөвлөхүүд гээд хүмүүс байна. Тэр 

хүмүүстээ ч гэсэн эчнээ уншуулаад 

гаргахад үнэхээр л гишүүдийн хэлээд 

байгаа шиг ямар электрон жаал биш 

гэдэг шиг л ерөөсөө 1 уншиж, харж, 

судалж тэгээд энэ дээр яг бодит 

дүгнэсэн, харьцуулсан ийм дүгнэлт 

гаргахад их бага байна. Цаг хугацаа бага 

байна. Энийг хойшид бас анхаараад 

яваарай. Ялангуяа гишүүд бас…/минут 

дуусав./  

 

 Д.Амарбаясгалан: Сүхбаатарын 

Эрдэнэбат гишүүн үгээ хэлье. 

 

 С.Эрдэнэбат: Ирэх 4 жилийн 

Засгийн газрын мөрийн хөтөлбөр хүлээлт 

бол нэлээн өндөр байгаа. Ард түмний гол 

хүсэж байгаа асуудал бол миний ажил, 

амьдрал ирэх 4 жил яаж сайжрах вэ, 

бидний өмнө тулгамдаж байгаа энэ 

замын түгжрэл, эрчим хүчний 

хомсдолын байдал, энэний ард яаж гарах 

вэ гэдэг ийм хүлээлт байгаа. Энэ тал 

дээр ядуурлыг 2 дахин бууруулна гээд 

маш том амлалт авлаа. Тэгээд энэний 

цаана бол мэдээж өрхүүд, ядуу болон мөн 

ядуурал руу гулсахад бэлэн байгаа эдгээр 

хүмүүсийг хамгаалахад чиглэсэн 

оновчтой бодлогууд хэрэгтэй.  

 

 Тийм учраас тэр асуудал дээрээ 

тойрч хэлбэрдэлгүй шууд асуудлуудыг 

барьж явж, ажиллах тал дээр онцгой 

анхаараарай гэдгийг захиж хэлмээр 

байна. 

 

 Мөрийн хөтөлбөр дээр энэ цалин 

хөлс, нийгмийн хамгааллын асуудлыг жил 

болгон ер нь ярихаар туссан. Тэгээд энэ 

асуудлуудаа бол энэ том бүтээн 

байгуулалт хөрөнгө оруулалтын 

хажуугаар битгий орхиорой гэдэг 

зүйлийг захиж хэлмээр байна. 

 

 14 том мега төсөл гээд байгаа 

энэ том төслүүдийг болж өгвөл Монгол 

Улсад энэ хөрөнгө оруулалтын үр 

өгөөжийн дийлэнх нь үлддэг, Монгол 

ажиллах хүчийг ашигладаг, томоохон 

метро, туннел барина гэж байгаа. 

Оюутолгойн гүний уурхайд ажиллаж 

байгаа залуучууд 200 гаруй километр 

гүний туннелүүд барьчихсан байна лээ. 

Тэгэхээр монгол залуучууд бас хийж 

чаддаг юм байна, болдог юм байна 

гэдгийг би харуулж нүдээрээ харсан. 

Тийм учраас үндэснийхээ ажиллах хүч, 

үндэснийхээ боловсон хүчинд бас найдах 

ийм зүйл дээр бас анхаараарай гэдгийг 

бас их хэлмээр байна. 

 

 Мөн хүний эрх гэдэг бидний энэ 

шинэ парламентын маань нэлээн онцлог 

зүйл. Хүний эрхийг дээдэлсэн парламент 

байна гэж. Энэ тал дээр бол бид бүхэн 

маш их мэдрэмжтэй. Мэдэх эрх, тэднээс 

асуух эрх, тэднийг оролцуулах эрх гэдэг 

энэ эрх дээр бол Засгийн газар маань, 

өмнөх  Засгийн газруудаасаа өшөө илүү 

шат ахисан ингэж ажиллаарай гэдгийг 

хэлмээр байна. 

 

 Нийгмийн түншлэлийн хувьд 

Засгийн газар дараагийн мөрийн 

хөтөлбөрөө төсвөө оруулж ирэхээсээ 

өмнө салбар салбар дээрээ, байгууллага, 

байгууллага дээрээ, аймаг аймаг дээрээ 

энэ иргэдийн санал оролцоог нэлээн бас 

өргөн оруулж ирээрэй. Бид нар энэ дээр 

яах вэ гэнэт оруулж ирсэн тоо мэдээлэл 

юунуудыг бүрэн анализ хийж чадахгүй 

чадахгүй. Хамгийн их дүгнэж мэдэх, 

мэдрэх хүмүүс чинь тэд нар байгаа.  

 

Тийм учраас энэ тал дээрээ илүү 

их ойрхон, энэ нийгмийн түншлэлийг 

хөгжүүлж шинэ шатанд бас гаргахад 

идэвх санаачилгатай бүх сайд нар 

ажиллаарай. Салбарынх нь 

ажилтнуудын нийгмийн хамгааллын 

асуудал бүгдээрээ нийлээд Хөдөлмөрийн 

яамны асуудал гэдэг ийм байдлаар хандах 

гээд байдаг, биш шүү. Салбар хариуцсан 

сайд нар бол тухайн салбарынхаа 

ажилтнууд, хэрэглэгч нар, бэлтгэн 

нийлүүлэгч нар, бизнес эрхлэгч нар тэр 

хүмүүсийн асуудлыг давхар хариуцаж 

явах ёстой гэдгийг хэлмээр байна. 

 

 Урсгал зардлыг бол дараагийн, 

маргааш ярина. Урсгал зардлын дээд 

хязгаарыг тавина гэдэг бас 

болгоомжтой хандах хэрэгтэй. 3 дахь 

жилээсээ авхуулаад нийгэм томоохон 

нийгмийн үр дүнгүүдийг нэхэж эхэлнэ. 

Энэ үед нь эргээд энэ төсвөө өөрчилье 

гэдэг ийм асуудал руу орох вий. Тийм 

учраас маргааш тэр асуудал орж ирэх 

асуудлаар Засгийн газар маань ч гэсэн 

бас би бодоорой гэж хэлмээр байна. 

 

 Дата мэдээлэл гээд Учрал сайд 

хэлсэн бас их зүйтэй. Ер нь Их Хурлын 

гишүүдэд Засгийн газрын мөрийн 

хөтөлбөр хэдэн хувьтай явж байна, ийм 

ийм үр дүнгүүд гарч байна, өнөөдөр 

тэчнээн ажлын байр бий боллоо, тэчнээн 

төсөл нь тэдэн хувьтай явж байна гэдэг 

ийм дата мэдээллүүдийг бид нарт өгч 

байвал бид нар 1 удаадаа батлаад хаях 

биш тодорхой хугацааны давтамжтай 

энэ мэдээллүүдтэй танилцаад эргээд 

сонгогч нар бусад хүмүүстээ тайлагнаж 

явах юм бол Их Хурал, Засгийн газрын 

хамтын ажиллагаа илүү үр дүнтэй байх 

болно гэж бодож байна. Тэгээд амжилт 

хүсье. 

  

 Д.Амарбаясгалан: 

Хишигдэмбэрэлийн Тэмүүжин гишүүн үг 

хэлнэ. 

 

 Х.Тэмүүжин: Засгийн газрын үйл 

ажиллагааны 2024-өөс 28 онд 

хэрэгжүүлэх ажилтай холбоотой 

хөтөлбөрийг эцсийн хэлэлцүүлэг явж 

байна. Улсын Их Хурал баталсан хууль 

тогтоомж, түүний хэрэгжилт 

биелэлтийг хангахтай холбоотой 

хяналтаа сайжруулах, бас Засгийн 

газрыг харахгүйгээр анхаарч хийх бас 

ажлууд байгаа. Тэр дундаа иргэний 

үндсэн эрх, эрх, эрх чөлөөг хамгаалах 

болон авлигатай тэмцэх үйл явц зөвхөн 

Засгийн газрын нуруун дээр байж 

ерөөсөө болохгүй, Улсын Их Хурал өөрөө 

санаачилгатайгаар, зохион 

байгуулалттайгаар, энэ чиглэлийн үйл 

ажиллагаануудаа нэлээн сайн хийх 

хэрэгтэй болох байх. Сая Засгийн газрын 

үйл ажиллагааны энэ хөтөлбөр дотор 

иргэний эрхийг хангах чиглэлээр, хуулийн 

засаглалыг бэхжүүлэх чиглэлээр нэлээн 

олон саналууд суусан. Зарим саналууд 

найруулгын шинжтэй засварлагдах гэж 

оролцсон.  

 

Ер нь хөгшин, залуу гэхгүйгээр энэ 

бид хууль бичих техникийн хувьд 

хэтэрхий тийм юмыг бөөрөнхийлдөг, 

ерөнхийлдөг, юу ч байсан ингээд гол тод 

санаагаа хэлэхээсээ эргэж тойрч 

зугтдаг тийм соёл арга барил руу 

орчихсон юм байна лээ. Тэгээд  юмыг 

хурц тодорхой хэмжиж болохуйц 

хэлэхээс бүгд айж болгоомжилдог, 

хэнээсээ айдаг юм бүү мэд, юунаасаа 

болгоомжилдог юм бүү мэд, нэг тийм их 

удсан доктор академич хүмүүс доороо 

байгаа шавь нараа надаас дээгүүр юм 

бичих гээд байна уу гээд ингээд дараад 

байдаг шиг тийм нэг бөөрөнхий 

бичилтэд автчихаад дараа нь ажлынх нь 

үзүүлэлтийг хянаж болдоггүй, шалгаж 

болдоггүй, шаардаж болдоггүй, хэмжих 

гэхээр хэдэн тийшээгээ бултраад гараад 

явчихдаг, тодорхой асуудал, тодорхой 

сэдэв нь энэ шүү гэж хэлээд байхад нөгөө 

еэвэнгийн 2 талыг барьчхаад тал нь 

ингэдэг шиг юм харуулаад байдаг тийм 

ажлын арга барил руу орчихсон юм 

байна. Тэгээд энэ ажлын арга барилаасаа 

бас салах ёстой юм байна гэж харагдаж 

байна. 

 

 Төрийн байгуулалтын байнгын 

хороон дээр найруулгын шинжтэй санал 

4.2.1.13 дээр орж ирсэн. Энэ дээр 

үндсэндээ 4 санаа байгаа. Би бүүр 

протоколд зориулж хэлэх гээд байгаа 

юм. 

 

 Нэгдүгээрт, мөрдөн шалгах нууц 

ажиллагаа гэдэг энэ үйл ажиллагаа 

иргэний үндсэн эрх, эрх чөлөө рүү халддаг 

учраас бүхэлдээ шүүхийн хяналтад байх 

ёстой. Монгол Улсад бол энэ гүйцэтгэх 

ажил гэдэг нэрийн доор шүүхээс гадуур 

прокурорын зөвшөөрөлтэй, эс үгүй бол 

огт зөвшөөрөлгүй, байгууллагын дотоод 

журам, даргын заавар чиглэл дотор 

явдаг, өргөн хавтгайрсан тийм ойл 

агуулга байгаа. Энийг биднүүс шүүхийн 

хяналт руу оруулах ёстой. 

 

 Хоёрдугаарт, шүүхийн хяналт руу 

оруулна гэдэг нь юу вэ гэхээр 

процессынхоо төгсгөлд хэрвээ хүнийг 

буруутгаад, гүйцэтгэх ажлын хүрээнд 

мэдээ баримт цуглуулсан тэр чинь 

нотлох баримт болоод шүүхэд очих 

ёстой шүү. Шүүхэд очсон нотлох 

баримттай иргэд өмгөөлөгчид, хууль 

зүйн туслалцаа авч байгаа 

өмгөөлөгчөөрөө дамжуулж танилцаад 

аль нь хууль ёсны, аль нь хууль бус юм, 

аль нь өөрийнх нь эрхийг зөрчсөн юм, 

зөрчөөгүй юм гэдэг маргаан үүсэх хувьд 

боломжтой байдаг учраас шүүх рүү очно 

шүү гэдэг ийм шаардлагыг бичиж 

байгаа.  

 

 Гэхдээ зарим мэдээ баримт шүүх 

рүү очихгүй байж болно. Яагаад гэвэл 

гэмт хэрэг биш учраас. Хэрвээ шүүх рүү 

очоогүй бол нөгөө үйл ажиллагаанд 

өртсөн иргэнд мэдэгдэнэ шүү. Иргэн 

мэдсэнээрээ над дээр ямар ажиллагаа 

явуулсан юм, миний ямар хувийн 

мэдээллүүдийг цуглуулсан юм, энэ хууль 

зөрчиж байгаа бол гээд дахиад 

өөрийнхөө эрхийг хангаад л, хангуулах 

зорилгоор шүүхийн хяналтыг дахиад 

дуудаж байгаа байхгүй юу. Ийм 

зохицуулалт байгаа шүү. 

 

 Хамгийн чухал нь энэ том 

хандлагын зөрүү байгаа. Төрд иргэд сайн 

дураараа гаргаж өгсөн юмыг төрийн 

үйлчилгээ авахад зориулагдсан 

мэдээллээс өөр хувийн мэдээлэл цугласан 

бол албаны шугамаар тэр шүүхэд 

очоогүйгээс бусад нь хадгалагдаж 

болохгүй. Хэн нэгэн даргын сейфэнд 

хадгалагдаж дуртай үедээ иргэнийг 

айлган сүрдүүлдэг, хэн нэгэн албан 

тушаалаа ахиулах хэрэгсэл болдог, 

өрсөлдөгчөө намнадаг тийм зүйлийн 

үзүүрт оч…/минут дуусав./ 

 

 Д.Амарбаясгалан: Улсын Их 

Хурлын гишүүн Ренчинбямбын Сэддорж 

үг хэлнэ. 

 

 Р.Сэддорж: Бид ирэх 4 жилийн 

хамгийн чухал баримт бичгээ хэлэлцэж 

байгаа чухал цаг үе байна. Ингээд Монгол 

Улсын сүүлийн олон жил эрмэлзэж 

байгаа гадаадын хөрөнгө оруулалтыг 

нэмэх тал дээр энд тодорхой зүйлүүд 

нэлээн орсон байгаа. Тэгээд энэ дээр 

зарим улс орнуудаас ирдэг тэгээд 

гомдлууд байдаг. Танайх гадаадын 

хөрөнгө оруулалтуудаа урьж бид нарыг 

оруулчхаад тэгээд бодлогоор дэмжихгүй 

байна гэсэн ийм гомдлууд их байдаг.  

 

 Жишээ нь, сэргээгдэх эрчим хүчин 

дээр хөрөнгө оруулалтыг гадаадаас 

татчихаад тэгэнгүүтээ тариф янз 

бүрийн асуудлаас болоод холбогдох бичиг 

баримтуудыг нь гаргаж өгөхгүй. Тэгээд 

үнэхээр бас тэрийг шийдье гэж зорьж 

эрмэлзэхгүй, жил 2 жилээр нь хойш нь 

гацаагаад, байгаа асуудлыг холбогдох 

яамдууд Засгийн газар анхаарч энэ үг, 

үсэг дээрээ нарийн оруулаад бүгдээрээ 

энэ шинэ парламентаараа хууль, дүрэм, 

журам гаргадаг бол гаргаад энэ 

сэргээгдэх эрчим хүчний хөрөнгө 

оруулалтыг жишээ ярьж байгаа юм.  

 

Францаас Монгол Улсын Ерөнхий 

сайдыг очиход уулзалт дээр Францын 

тэр компани албан ёсоор дэлхийд олон 

оронд хөрөнгө оруулсан компани гомдол 

гаргаж энийг дэмжиж өгөөч гэсэн. 

Ерөнхий сайд дэмжье гэдгээ хэлээд 

тухайн үед орон нутгуудад байгаа 

тулгамдсан асуудлуудыг нь аймгийн 

удирдлагуудад хэлээд тэр тухайн үед 

шийдсэн. Одоо бол яг эрчим хүчний 

бодлогын асуудал дээр ингээд тулчихсан 

байгаа юм билээ. Тэгээд энэ импортын 

цахилгааныг авч байгаа Гашуунсухайтын 

боомт, Шивээхүрэнгийн боомт 2 дээр 

байгаа. Ялангуяа Гашуунсухайтын 

ойролцоо байгаа тэр нар, салхины салхин 

эрчим хүчийг гадаадын хөрөнгө 

оруулалтыг дэмжиж үг, үсгээр нь 

оруулаач гэдгийг хэлье. 

 

 Д.Амарбаясгалан: 

Лувсанбямбаагийн Мөнхбаясгалан 

гишүүн үг хэлнэ.  

 

 Л.Мөнхбаясгалан: Энэ Засгийн 

газрын үйл ажиллагааны мөрийн 

хөтөлбөрийн хамгийн гол бөгөөд хамгийн 

гоё, талархал хүлээсэн хэсэг нь 4.4 

үндэсний сөрөн тэсвэрлэх чадавх ба амар 

тайван нийгэм гэж байгаа юм. Үндэсний 

сөрөн тэсвэрлэх чадавх гэдэг зөвхөн 

хилийн цэрэг, батлан хамгаалахтай 

холбоотой биш, энэ үндэсний эв нэгдэл, 

энэ цаг үед Монгол Улсад магадгүй яг 

өнөө цаг үед хамгийн хэрэгтэй заалт. 

Энэ дээр бол Монгол Улсын иргэн бүхэн, 

аж ахуйн нэгж болгон Монгол Улсын 

Ерөнхийлөгчөөсөө авхуулаад энэ танхимд 

сууж байгаа төрийн түшээ бид нараас 

авхуулаад эх хэлээ, эх түүхээ, үндэсний 

соёлоо, үндэсний үзлээрээ бахархаж, 

энийг сурталчилж, энийг хамгаалах 

үүрэгтэй. Энэ бол Монгол Улсын 

үндэсний аюулгүй байдлын үзэл санаанд 

байдаг.  

 

Тэгэхээр энийг хэрэгжүүлэхийн 

тулд энд байгаа энэ үндэсний эв нэгдэл 

гэдэг заалтыг сахин хамгаалж 

хэрэгжүүлэхийн тулд Соёлын сайд, 

Боловсролын сайд анхаарч ажиллаарай, 

энд байгаа бүх хүмүүс анхаарч 

ажиллаарай, өнөөдөр Монгол Улс соёлын 

довтолгоонд маш ихээр өртөж байгаа. 

Өнөөдөр бид түүхээ, эх хэлээ, шашнаа, 

өөрсдийнхөө эв нэгдлээ бахархаж энийг 

дандаа сурталчилж явах ёстой. Энэ 

Засгийн газрын үйл ажиллагааны мөрийн 

хөтөлбөрт орж ирсэн шинэ бөгөөд 

хамгийн анхаарал татах тийм хэсэг 

байлаа. Тэгээд энийг хэрэгжүүлэх нь 

бүгдийнх нь үүрэг шүү гэдгийг энд 

хэлмээр байна. Баярлалаа.  

 

 Д.Амарбаясгалан: Ганбатын 

Очирбат гишүүн үг хэлнэ. 

 

 Г.Очирбат: Энэ 126  Их хурлын 

гишүүдтэй парламенттүүхэн шийдвэр 

гаргах гэж байна. Сүүлийн 30 жилд 

хөдлөөгүй том төслүүдийг нийлж 

хөдөлгөх гэж байна. Тэгээд олон юм 

ярихгүй, амжилт хүсэж байгаа. Тэгээд 

шударга ажлаа хийгээрэй. Ард иргэд 

нийтээрээ энэ 126 парламентын гишүүд 

2 намаас, 3 намаас нийлсэн энэ засаг 

хэрхэн яаж ажиллах вэ гэдэг цагийнхаа 

тоолуурыг ажиллуулаад эхэлчихсэн. 

Хэрхэн үр дүн гаргах вэ гэдгийг харах 

тоолуур нь ажиллаад эхэлчихсэн. 

Тэгэхээр тодорхой ажлуудыг барьж 

аваад хүчтэй, зоригтой хийгээрэй гэж 

хэлэх гэсэн юм нэг. 

 

 Хоёр гэх юм бол дотоодын аж 

ахуйн нэгжүүдээ дэмжээрэй. Бид энд 14 

том төсөл, 149 бас жижиг төслүүд, мөн 

дээрээс нь хөрөнгө оруулалт гээд том 

ажлууд ярьж байгаа юм. Тэгээд гадна, 

дотнын зах зээлийнхэн манайхыг өдөр 

болгон харж байна. Ялангуяа урдах, 

хойдох зүүн Азийн Европын компаниуд 

асар ийм юу гэдэг юм цаг алдахгүй 

мэдээллийг авч байгаа. Энэтэй 

залгуулаад дотоодын том компаниуд бас 

айдас орсон байна шүү. Гаднын хөрөнгө 

оруулалтыг шууд татаж авчирч ирээд 

үндэснийхээ үйлдвэрлэгч нар үндэсний 

хэмжээний компаниудаа бас ямархуу 

байдлаар авч явах гэж байгаа юм бэ 

гэсэн ард нь айдсууд байгаа.  

 

Тэгэхээр манай энэ Засгийн газрын 

Ерөнхий сайд, Шадар сайд, салбараа 

хариуцсан сайдууд, сайдууд үндэснийхээ 

бас компаниудыг энэ том том төсөл 

рүүгээ оруулж ирэх урилгыг бас тавьж 

ингэж ажиллаарай гэж хүсэх гэсэн юм. 

Тэгээд Засгийн газарт амжилт хүсье. 

Үнэхээр Монголынхоо ард түмний аз 

жаргалтай амьдруулах, ядуурлыг 2 дахин 

бууруулах, 1 хүнд ноогдох ДНБ-ийг 10 

мянган долларт хүргэх, өнөөдрийн байгаа 

Монголын эдийн засгийг 2 дахин тэлэх 

гээд, үнэхээр бид эдийн засгийн хувьд 2 

дахин тэлж чадах юм бол манай 

иргэдийн өнөөдрийн авч байгаа цалин 2 

дахин өсөх л ёстой. Ингэж байж ард 

иргэдийн яг бодит амьдрал дээр мөнгөн 

орлого нэмэгдэнэ гэж харж байгаа. 

Тэгээд Засгийн газрынхаа нийт 

гишүүддээ амжилт хүсье. Баярлалаа. 

 

 Д.Амарбаясгалан: 

Амгаланбаатарын Ганбаатар гишүүн үг 

хэлнэ. 

 

 А.Ганбаатар: Баярлалаа. Эхний 

хэлэлцүүлэг дээр Засгийн газрын үйл 

ажиллагааны мөрийн хөтөлбөрийг 

дэмжиж ажиллана гэж илэрхийлж 

байсан. Дараа дараагийн хэлэлцүүлэг, 

Байнгын хороодоор орж байгаа 

асуудлуудыг харахад бас эргэж харах, 

хяналт тогтоох зарим зүйлсүүд байгааг 

үгүйсгэхгүй. Энэ том төслүүд явснаар 

энэ нам, эвсэл хамтарснаар ард түмэн, 

Монгол Улс хожих ёстой, үүний төлөө ч 

ард түмний сонголт хамтарсан Засгийн 

газрыг дэмжсэн байдлаар иймэрхүү 

байдлаар хийгдсэн байх. Хамтарсан 

Засгийн газрын мөрийн хөтөлбөр дотор 

эвсэж байгаа намын мөрийн 

хөтөлбөрүүдийн тодорхой хэсгүүд 

заалтаараа орсон байна.  

 

Тэгэхээр тухайн намын үзэл 

санаа, мөрийн хөтөлбөрт орсон энэ 

ажлуудыг дэмжсэн манай ард иргэд, 

сонгогчид яг хараад сууж байгаа. 

Ерөнхийдөө энэ Засгийн газрыг бүтээн 

байгуулалтын Засгийн газар, үсрэнгүй 

хөгжлийн Засгийн газар энэ ажлыг энэ 4 

жилд их хийх юм байна, эхлүүлэх юм 

байна гэж харж байгаа учраас 

манаачийн хэн манах вэ гэдэг дээр л ярих 

асуудал үлдэж байна гэж харж байгаа 

юм. 

 

 Өмнө нь бас хэлж байсан эдийн 

засгийн чиглэлтэй том том төслүүд, 

нийгмийн чиглэлтэй том төслүүд гээд 

жагсаалтыг нь гаргавал яасан юм бэ? 

Тэгээд ТЭЗҮ нь бэлэн болсон бол эхлээд 

аль нь явах ёстой юм бэ? Өөрөөр хэлбэл, 

энэ ажлын хэсэг, тэр гадаад, дотоодын 

чадвартай байгууллагуудаар ТЭЗҮ 

хийлгэнэ гэж байгаа. Энэ нь зөв байх.  

 

Гэхдээ яг боломжтой аль төсөл 

нь эхлээд явах юм бэ гэдгийг 

жагсаалтаар нь гаргаж ирээд Их 

Хуралдаа нээлттэй танилцуулаад, хэвлэл 

мэдээллийн байгууллагуудаар 

дамжуулаад ард иргэддээ танилцуулчих 

юм бол энд бол хэл ам гаргах асуудал 

үүсэхгүй. Хүн өөрөө мэдэхгүй юмныхаа 

дайсан байдаг учраас Их Хурлын гишүүд 

ч гэсэн тэр асуугаад байгаа, лавлаад 

байгаа юм мэдээлэл дутсандаа л асууж 

байгаа шүү дээ. Бусдаар эсэргүүцээд 

Монголын хөгжлийн эсрэг байж байгаа 

хүн бол байхгүй байх гэж бодож байна.  

 

 Тэгэхээр энэ нээлттэй байдлыг 

ямархуу байдлаар зохион байгуулах вэ 

гэдгийг энэ Засгийн газар энэ хэвлэл 

мэдээлэл хариуцаж байгаа улсууд 

хиймээр санагдаад байгаа юм. Яагаад 

гэвэл энэ төсөл төдий хугацаанд ингэж 

явна, энэ төслийн гаднын гаднын 

оролцогч энэ байна, дотоодын 

компаниудаас ингэж оролцоно, энэ орон 

нутагт хэрэгжинэ ийм ийм хугацаанд 

ингэж хэрэгжинэ гээд маш нээлттэй 

байдлаар асуудлуудаа нэг бүрчлэн дэс 

дараалан тавьчих юм бол энд Их Хуралд 

эргэлзэх, Засгийн газарт эргэлзэх асуудал 

ард түмний зүгээс бол байхгүй. Том 

хөгжлийн төлөө явахдаа аливаа улс орон 

ард иргэдтэйгээ нийлж нэг тийм 

омогшил төрж, хамтдаа нэг зүг харж 

явах юм бол амжилтад хүрнэ. Зарим нь 

явуулах гээд зарим нь араас нь зүүгдээд 

байгаа юм шиг байж болохгүй байгаа 

юм.  

 

 Тэгэхээр энэ нээлттэй байх 

зарчмыг барьж өгөөч гэсэн ийм хүсэлт 

байна. Тэгээд том төслүүд явахын сацуу 

Монгол компани, Монгол хүний амьдрал 

сайжрах ёстой, гаднын компаниуд орж 

ирэхдээ монгол компаниудыг хамтарч 

ажиллахыг дэмжих ийм уясан бодлого 

хийж өгвөл яасан юм бэ гээд. Бид нар 

амьдрал дундаа бас ярьдаг шүү дээ 

Арабын хүмүүстэй, Араб хүнтэй 

компани байгуулахад Араб хүн нь 

гадаадын компани нь хэчнээн том, 

мундаг хүчтэй компани байлаа ч гэсэн 51 

хувийг нь Араб хүндээ өгнө ч гэдэг юм уу. 

Ингээд Монгол хүнийхээ үнэ цэнийг, 

Монгол компанийнхаа үнэ цэнийг бас 

өргөсөн ийм уясан бодлого хийж өгвөл 

бас зүйтэй байна гэж хэлэх байна. 

Ингээд том хөрөнгө оруулалтын ар талд 

бол үндэсний аюулгүй байдал байж 

байгаа. Энийг бас сайн бодолцоорой. 

Гуравдагч хөршийн олон улсын том том 

компаниуд оруулж ирэхдээ үндэсний 

аюулгүй байдлаа ард нь заавал бодож 

байгаарай гэж хэлэхийг хүсэж байна. 

Баярлалаа. 

 

 Д.Амарбаясгалан: Гомбын 

Ганбаатар гишүүн асуулт асууна.  

 

 Г. Ганбаатар: Асуулт биш зүгээр 

саналаа хэлж байгаа шүү дээ. Тэгээд яах 

вэ энэ Засгийн газрын 4 жил баримтлах 

бодлогын бичиг баримт, Засгийн газрын 

мөрийн хөтөлбөр ингээд удахгүй 

батлагдах юм шиг байна. Яах вэ улс орны 

гадаад нөхцөл байдал, улс орны дотоод 

эдийн засаг, улс төрийн намуудын хүсэл 

зориг, ингээд хамтарсан засгийн мөрийн 

хөтөлбөр ингээд 5 жил энэ улс орон 

Монгол Улс хаашаа явах вэ гэдэг бичиг 

баримт ингээд үндсэндээ батлагдах нь. 

Тэгээд би бас түрүүчийн хурал дээр хэлж 

байсан гол 5 зүйлийг л бид үнэхээрийн 

бодох ёстой гэж нэгдүгээрт нь энэ 

халамжийнхаа бодлогыг цэгцлэхгүй бол 

үнэхээрийн ажил хийх ч улс олдохоо 

байлаа. 

 

 Хоёрдугаарт нь төрөө цомхон 

болгож, зардлаа багасгах асуудал. 

 

 Гуравдугаарт нь төсвийнхөө 

орлого, зарлагын асуудал байгаа. Жоохон 

байгаа мөнгөө зөв зарцуулах асуудал. 

 

 Дөрөвдүгээрт нь тэр бизнесийн 

орчин, ялангуяа татвар, нийгмийн 

даатгалын шимтгэл, НӨАТ гээд. 

 

 Тав дахь асуудал бол гадаадын 

шууд хөрөнгө оруулалт. Тэгээд яах вэ энэ 

төсөв, дээрээс нь энэ төр засгийн үйл 

ажиллагааны хөтөлбөр гэдэг бол хийх 

амархан л даа. Хэрэгжүүлэх бас амар 

биш. Нийт энэ 4 жилийн хугацаанд энэ 

Засгийн газар 120 орчим их наядын 

төсөл, хөтөлбөр хэрэгжүүлэх нь байна. 

Түүний 12.7 хувь нь улсын төсвийн 

хөрөнгө оруулалтаар үлдсэн нь бол төр 

хувийн хэвшлийн зарчмаар хэрэгжүүлэх 

юм шиг байна.  

 

 Тийм учраас ихээхэн санал 

санаачилгатай ажиллах хэрэгтэй. Хууль, 

эрх зүйн орчноо боловсронгуй болгох 

хэрэгтэй болох нь ээ. Энэ 5-аас гадна бас 

зайлшгүй зүйл бол энэ нутгийн өөрөө 

удирдах ёс буюу орон нутгийн биеэ 

даасан байдалтай холбоотой энэ 

удаагийн мөрийн хөтөлбөрт бас их, маш 

бага орлоо. Орон нутгийн биеэ даасан 

байдал гэдэг чинь бид нарын олон жил 

ярьсан нөгөө төвлөрлийг сааруулахтай 

холбоотой асуудал. Үүний хамгийн тод 

жишээ бол сая төсвийн тодотгол дээр 

Өмнөговь аймгийн төсөв орж ирж 

байгаа байдлыг харахад 1 аймгийн 

төсвийг жилд нугалсан байдлаар 723 

тэрбум төгрөгөөр төсвийг нь улсын 

төсөвт төвлөрүүлэхээр яачхаад дахиад 

төсвийн тодотголоор ахиад 700 орчим 

тэрбум төгрөгөөр орж ирэхлээр 

үндсэндээ нөгөө үнийг нь саагаад тугалд 

нь юу үлдээх вэ гэдэг асуудал.  

 

 Тэгэхлээр энэ цаашдаа энэ талаар 

бас бодох хэрэгтэй Засгийн газар. Орон 

нутгийн төсөвт аж ахуйн нэгжүүдийн 

орлогын 40 хувь нь жишээ нь орж байна 

гэхэд үндсэндээ хуулиа зөрчөөд л 

төвлөрүүлчхэж байна шүү дээ. Тэгээд 

энэ байдал чинь орон нутгийн биеэ 

даасан байдалтай уялдана шүү гэдгийг 

хэлье. Тэгээд бид бүхний зориод байгаа 

тэр бүсчилсэн хөгжил ч гэсэн орон 

нутгийн биеэ даасан байдалд ихээхэн 

чухал гэдгийг бид бүхэн бас бодож 

болгоож байгаа байх. Засгийн газрын үйл 

ажиллагаа, Засгийн газрын энэ 4 жил 

хэрэгжүүлэх мөрийн хөтөлбөрт нь 

амжилт хүсье.  

 

 Д.Амарбаясгалан: Улсын Их 

Хурлын гишүүд үг хэлж дууслаа. 

 

 Байнгын хорооноос гаргасан 

зарчмын зөрүүтэй саналын томьёоллоор 

санал хураана. Зарчмын зөрүүтэй 10 

санал байгаа. 

 

 Монгол  Улсын Их Хурлын 

чуулганы хуралдааны дэгийн тухай 

хуулийн 42 дугаар зүйлийн 42.2.1 дэх 

заалтыг үндэслэн гүйцээн 

боловсруулахаар өгсөн чиглэлийн дагуу 

хураасан санал. 

 

 1.Төслийн 1 дүгээр хавсралтын 

3.3.1.3 дахь заалтыг доор дурдсанаар 

өөрчлөн найруулах:  

 

 “3.3.1.3.Монгол Улсын зэсийн 

ордуудыг түшиглэн зэсийн баяжмал 

хайлуулах, боловсруулах үйлдвэрийн 

байршлыг эцэслэн тогтоож, дэд 

бүтцийн нарийвчилсан ТЭЗҮ-ийн 

судалгааг хийж хэрэгжүүлнэ.”. гаргасан 

Төрийн байгуулалтын байнгын хороо. 

Санал гаргасан Төрийн байгуулалтын 

байнгын хороо дэмжье гэсэн саналын 

томьёоллоор санал хураалт явуулъя. 

Айн? Тийм. Санал хураалт.  

 

 59.5 хувиар дэмжигдлээ. 

 

 Батсуурь гишүүний микрофоныг 

өгье.  

 

 Ж.Батсуурь: Сая энэ юу 

гацчихсан. Зөвшөөрснөөр протоколд 

тэмдэглээд өгөөч. 

 

Төслийн 1 дүгээр хавсралтын 

4.2.1.13 дахь заалтыг доор дурдсанаар 

өөрчлөн найруулах: 

 

 “4.2.1.13.Нууц мөрдөн шалгах 

ажиллагаанд тавигдах шүүхийн 

хяналтыг сайжруулж, тус ажиллагаанд 

өртсөн иргэнд мэдэгдэх, хүний хувийн 

мэдээллийг хамгаалах, зөрчигдсөн эрхээ 

шүүхээр хамгаалуулах хуулийн 

зохицуулалтыг бий болгоно.”. Санал 

гаргасан Төрийн байгуулалтын байнгын 

хороо.  

 

 Энэ санал хураалт дээр чинь үг 

хэлэх эрх гишүүдэд дэгээр байхгүй тийм 

ээ?  Байхгүй. Ингээд санал хураалт 

дэмжсэн томьёоллоор санал хураалт 

явуулъя. 

 

 56.8 хувийн саналаар санал 

дэмжигдлээ.  

 

 Батсуурь гишүүн дэмжсэнээр 

протоколд тэмдэглүүлье гэсэн. 

Тэмүүжин гишүүнд протоколд үг 

тэмдэглүүлье гэсэн хүсэлт ирсэн. 1 

минут өгье.  

 

 Х.Тэмүүжин: Яагаад протоколд 

үг хэлье гэсэн бэ гээд энэ манай бүлгийн 

ашиг сонирхол байсан. Энэ Ардчилсан 

намын  мөрийн хөтөлбөрт орсон, 2 

намын гэрээнд энэ заалтыг оруулах гэж 

гол нь оролдсон, 2 нам гэрээгээ 

дэлгэрэнгүй хийнэ гэж хэлснээ гэнэт 

хууран мэхэлж байгаа юм шиг худлаа юм 

болгож хувиргасан, гэрээгээ ерөнхий 

бичнэ гэж бултаж зугтсан, дараа нь 

Засгийн газрын үйл ажиллагааны мөрийн 

хөтөлбөрт нарийвчилж оруулна гэж 

хэлсэн, Засгийн газрын мөрийн 

хөтөлбөрт нарийвчилж орох гээд ороод 

ирсэн чинь дахиад одоо бүдгэрүүлээд 

ерөнхий байдлаар бичиж байгаа. Тийм 

учраас протоколд заавал тэмдэглэл 

үйлдүүлье гэж хэлж байгаа юм. 

 

 Энэ бол иргэний үндсэн эрхийг 

хамгаалах, хуулийн засаглал тогтоох 

маш чухал заалт байгаа. Сая бол жоохон 

ерөнхий орлоо. Шүүхэд иргэн хэрэг 

маргаанаа шударгаар шийдүүлэхийн 

тулд өөр дээр нь холбогдуулж нууц 

мөрдөн шалгах ажиллагаа явуулсан байх 

юм бол тэрийг шүүх рүү татаж 

аваачиж эрхээ хамгаалуулах маш чухал 

заалт шүү энэ.  

 

 Д.Амарбаясгалан: Протоколд 

тэмдэглүүлэх үг хэллээ. Ер нь бол Дэгийн 

тухай хуулиараа ингэж үг хэлэх боломж 

бол байхгүй байгаа. Танилцуулгатай 

холбоотой асуулт, хариулт явахаар 

заагдсан байгаа гэдгийг бас гишүүд зөв 

ойлгоорой.  

 

 Улсын Их Хурлын чуулганы 

хуралдааны дэгийн тухай хуулийн 42 

дугаар зүйлийн 42.2.3 дахь заалтыг 

үндэслэн хураасан санал.  

 

 3.Төслийн 1 дүгээр хавсралтын 

3.3.2.27 дахь заалтыг хасах.  

 

 “3.3.2.27.Хутаг-Өндөр сумаас 

Бага илэнхийн хилийн боомт хүртэл 146 

км хатуу хучилттай авто замыг 

барина.”. Санал гаргасан Төрийн 

байгуулалтын байнгын хороо. Дэмжье 

гэсэн саналын томьёоллоор санал 

хураалт.  

 

 55 хувиар дэмжигдлээ. 

 

 4.Төслийн 1 дүгээр хавсралтын 

1.3.5 дахь заалтын гарчгийг доор 

дурдсанаар өөрчлөн найруулах:  

 

 “1.3.5.Төвийн бүс-“Хөдөө аж 

ахуйн төрөлжсөн, аж үйлдвэрийн дэд 

бүс””. Санал гаргасан Төрийн 

байгуулалтын байнгын хороо. Санал 

хураалт дэмжье гэсэн томьёоллоор.  

 

 64.9 хувиар дэмжигдлээ.  

 

 Дэлгэрсайхан гишүүн дэмжсэнээр 

протоколд тэмдэглүүлэх хүсэлт 

гаргасан.  Батсуурь сайд мөн адил, 

Мөнхбаясгалан гишүүн мөн адил 

дэмжсэнд протокол тэмдэглүүлэх 

хүсэлт гаргаж байна. 

 

5.Төслийн 1 дүгээр хавсралтын 

“3.3.1.Уул уурхай” зорилтын 3.3.1.11 

дэх дараах заалтыг хасах: 

 

 “3.3.1.11.“Сайншанд-Баруун-Урт-

Хөөт-Бичигт” чиглэлийн төмөр замын 

төслийг хэрэгжүүлнэ.”.Санал гаргасан 

Төрийн байгуулалтын байнгын хороо. 

Дэмжье гэсэн саналын томьёоллоор 

санал хураалт. 

 

 59.5 хувиар санал дэмжигдлээ. 

 

6.Төслийн 1 дүгээр хавсралтын 

3.3.3.47 дахь дараах заалтыг хасах:  

 

 “3.3.3.47.Эрчим хүчний салбарт 

реформ хийж, салбарын эрх зүйн орчныг 

сайжруулах ажлын хүрээнд Эрчим 

хүчний тухай, Сэргээгдэх эрчим хүчний 

тухай, Эрчим хүч хэмнэлтийн тухай 

хуулиуд болон холбогдох хууль 

тогтоомжийг шинэчилнэ.”. Санал 

гаргасан Төрийн байгуулалтын байнгын 

хороо. Дэмжье гэсэн саналын 

томьёоллоор санал хураалт.  

 

 52.3 хувиар санал дэмжигдлээ.  

 

 7.Төслийн 1 дүгээр хавсралтын 

3.3.4.34 дэх заалтын “хамгаалалтыг” 

гэснийг “хангалтыг” гэж, 

“тариалангийн” гэснийг “таримлын” 

гэж өөрчлөх. Санал гаргасан Төрийн 

байгуулалтын байнгын хороо. Дэмжье 

гэсэн саналын томьёоллоор санал 

хураалт.  

 

 64.9 хувиар санал дэмжигдлээ.  

Төслийн 1 дүгээр хавсралтын 

3.3.4.8 дахь дараах заалтыг хасах: 

 

 “3.3.4.8.Бэлчээрийг зохистой 

ашиглах, хамгаалах үүднээс малчдын 

өвөлжөө, хаваржааны доорх газрын 

хоорондын доод зай хэмжээг, мөн гүний 

худгийн цооног хоорондын доод зай 

хэмжээг тогтоох, дээрх газруудыг 

эзэмших, ашиглах эрхийг бусдад 

шилжүүлэхийг хориглох, арилжихыг 

хориглох, зөвхөн үр хүүхэддээ өвлүүлдэг 

байх эрх зүйн өөрчлөлт оруулна.”. Санал 

гаргасан Төрийн байгуулалтын байнгын 

хороо Дэмжье гэсэн саналын 

томьёоллоор санал хураалт.  

 

 60.4 хувиар санал дэмжигдлээ.  

 

 9.Төслийн 2 дугаар хавсралтын 17 

дахь мөрний “Үр дүн” баганын “Олон 

улсын ур чадварын үзүүлэлт” гэснийг 

“Ур чадварын индексийг 8 байраар 

ахиулна.” гэж өөрчилж, “Шалгуур 

үзүүлэлт” баганад “Олон улсын өрсөлдөх 

чадварын үзүүлэлтээр” гэж, “Хэмжих 

нэгж” баганад “түвшин” гэж, “Суурь 

он” баганад “2023” гэж, “Суурь 

түвшин” баганад “64/64” гэж, 

Зорилтот түвшний  “2025 он” баганад 

“62” гэж, “2026 он” баганад “60” гэж, 

“2027 он” баганад “58” гэж, “2028 он” 

баганад “56” гэж, “Мэдээллийн эх 

сурвалж” баганад “Эдийн засгийн 

бодлого, өрсөлдөх чадварын судалгааны 

төв, Дэлхийн өрсөлдөх чадварын төв” 

гэж, “Мэдээлэл цуглуулах арга зүй” 

баганад “Олон эх үүсвэр” гэж, 

”Мэдээлэл цуглуулах давтамж” баганад 

“Жилд нэг удаа” гэж нэмэх. Санал 

гаргасан Төрийн байгуулалтын байнгын 

хороо. Дэмжье гэсэн саналын 

томьёоллоор санал хураалт. 

 

 64.9 хувиар санал дэмжигдлээ.  

 

 10.Төслийн 2 дугаар хавсралтын 

15 дахь мөрийг бүхэлд нь хасах. Санал 

гаргасан Төрийн байгуулалтын байнгын 

хороо. Дэмжье гэсэн саналын 

томьёоллоор санал хураалт.  

 

 59.5 хувийн саналаар санал 

дэмжигдлээ.  

 

 Зарчмын зөрүүтэй саналын 

томьёоллоор санал хурааж дууслаа.  

 

 Монгол  Улсын Их Хурлын 

чуулганы хуралдааны дэгийн тухай 

хуулийн 42 дугаар зүйлийн 42.5-д Байнгын 

хороо төслийг эцсийн хэлэлцүүлэгт 

бэлтгэхдээ хууль тогтоомжийн уялдааг 

хангах зорилгоор холбогдох бусад хуульд 

нэмэлт, өөрчлөлт оруулах хуулийн 

төслийг боловсруулж хамтад нь 

хэлэлцүүлж болно гэсний дагуу Төрийн 

байгуулалтын байнгын хорооноос 

“Тогтоолын хавсралтад өөрчлөлт 

оруулах тухай” Улсын Их Хурлын 

тогтоолын төслийг боловсруулж, 

нэгдсэн хуралдаанд танилцуулж байна.  

 

 Байнгын хорооноос “Тогтоолын 

хавсралтад өөрчлөлт оруулах”  Улсын 

Их Хурлын тогтоолын төслийг анхны 

хэлэлцүүлгээр нь батлах горимын санал 

гаргасныг дэмжье гэсэн саналын 

томьёоллоор санал хураана. Санал 

хураалт дэмжье гэсэн томьёоллоор.  

 

 65.8 хувийн саналаар санал 

дэмжигдлээ. Тогтоолын төсөл 

батлагдлаа.  

 

 “Монгол Улсын Засгийн газрын 

2024-2028 оны үйл ажиллагааны 

хөтөлбөр батлах тухай”  Улсын Их 

Хурлын тогтоолын төслийг баталъя 

гэсэн саналын томьёоллоор санал 

хураалтыг явуулна. 

 

 66.7 хувиар санал дэмжигдлээ.  

 

 Тогтоолын төсөл батлагдлаа. 

Ажлын хэсэг, Улсын Их Хурлын гишүүдэд 

талархал дэвшүүлье.  

 

 Сүрэнжавын Лүндэг, 

Пүрэвжавын Сайнзориг, Сүхбаатарын 

Эрдэнэбат гишүүн нар, мөн Баясгалан 

гишүүн дэмжсэнээр протоколд 

тэмдэглүүлэх хүсэлт гаргаж байна. 4 

гишүүнийг дэмжсэнээр протоколд 

тэмдэглэе. Дараачийн асуудалд оръё.  

 

17.42 цаг 

 

 Монгол Улсын нэгдсэн төсвийн 

2024 оны төсвийн хүрээний мэдэгдэл, 

2025-2026 оны төсвийн төсөөллийн 

хуульд өөрчлөлт оруулах тухай хуулийн 

төсөл болон хамт өргөн мэдүүлсэн 

хуулийн төслүүдийн эцсийн 

хэлэлцүүлгийг явуулна.  

 

 Төслийг эцсийн хэлэлцүүлэгт 

бэлтгэх талаар Төсвийн байнгын 

хорооны танилцуулгыг  Улсын Их Хурлын 

гишүүн Даваагийн Цогтбаатар 

танилцуулна. Байнгын хорооны дүгнэлт 

одоо гараад ирж байгаа юм байна. Түр 

хүлээх шаардлага гарч байна. 

 

 Өнөөдөр Улсын Их Хурлын 

чуулганы хуралдаанаар 10 асуудал 

хэлэлцэхээр байгаа. Айхтар олон санал, 

олон санал хураалт, асуулт бол 

явагдахгүй. Тэгэхээр айхтар шөнө, орой 

болтол их хуралдахгүй болов уу гэж 

бодож байна. Хэрвээ бид өнөөдөр 

зорьсон эдгээр асуудлыг хэлэлцэж 

баталж чадахгүй бол Улсын Их Хурлын 

чуулганы хуралдаан ирэх 7 хоногт бүтэн 

үргэлжлэх нөхцөл рүү орохоор байгаа. 

Яагаад гэхээр энэ долоо хоногийн 5 дахь 

өдөр чуулганы нэгдсэн хуралдаантай, 

эцэслэн батлах төслүүдийг батлахаар 

байгаа юм.  

 

 Тэгэхээр бид өнөөдөр цагаа 

тодорхой хугацаагаар сунгаад, хуралдаад 

асуудлаа шийдвэрлэх нь зөв байх гэсэн 

ийм саналтай байна. Гишүүд юу гэж 

бодож байна? 

 

 Татгалзаж байгаа гишүүд гараа 

өргөхийг хүсье дэмжихээс гадна. 

Татгалзаж байгаа гишүүд? Гарч хэвлэлд 

яриа өгөөд ажлын бус цагаар 

ажиллууллаа гээд гомдол тавиад байгаа. 

 

 Тэгвэл өнөөдөр тодорхой 

хугацаагаар сунгаж хуралдаад өмнөө 

тавьсан зорилгоо биелүүлье, асуудлаа 

хэлэлцэж дуусъя гэж гишүүдийн олонх 

үзэж байна гэж үзээд хурлын цагийг 

сунгалаа.  

 

 Гишүүд асуудлаа маш яаралтай 

хэлэлцэх үүднээс танхимдаа байж байх 

нь зүйтэй шүү. 

 

 Төслийн эцсийн хэлэлцүүлэгт 

бэлтгэх талаар Төсвийн байнгын 

хорооны танилцуулгыг Улсын Их Хурлын 

гишүүн Даваагийн Цогтбаатар 

танилцуулна. Индэрт урьж байна. Юу 

дуусгах уу? 

 

 Да.Цогтбаатар:  Улсын Их 

Хурлын дарга, эрхэм гишүүд ээ,  

 

 Монгол Улсын Засгийн газраас 

2024 оны 8 дугаар сарын 12-ны өдөр 

Улсын Их Хуралд өргөн мэдүүлсэн 

Монгол Улсын нэгдсэн төсвийн 2024 оны 

төсвийн хүрээний мэдэгдэл, 2025-2026 

оны төсвийн тухайл төсөөллийн тухай 

хуульд өөрчлөлт оруулах тухай хуулийн 

төсөл болон хамт өргөн мэдүүлсэн 

хуулийн төслүүдийн анхны хэлэлцүүлгийг 

Улсын Их Хурлын чуулганы 2024 оны 8 

дугаар сарын 27-ны өдрийн нэгдсэн 

хуралдаанаар явуулсан.  

 

 Нэгдсэн хуралдаанаар анхны 

хэлэлцүүлэг явуулах үед зарчмын 

зөрүүтэй саналын томьёоллоор санал 

хураалт явуулахгүйгээр гүйцээн 

боловсруулж хуулийн төслийн холбогдох 

зүйл, хэсэг, заалттай уялдуулахаар 

Төсвийн байнгын хороонд шилжүүлсэн.  

 

 Төсвийн байнгын хороо 2024 оны 8 

дугаар сарын 27-ны өдрийн 

хуралдаанаараа Монгол Улсын Их 

Хурлын чуулганы хуралдааны дэгийн 

тухай хуулийн 42 дугаар зүйлд заасан 

журмын дагуу Монгол Улсын нэгдсэн 

төсвийн 2024 оны төсвийн хүрээний 

мэдэгдэл 2025-2026 оны төсвийн 

төсөөллийн тухай хуульд өөрчлөлт 

оруулах тухай хуулийн төсөл болон хамт 

өргөн мэдүүлсэн Төсвийн тогтвортой 

байдлын тухай хуульд нэмэлт, өөрчлөлт 

оруулах тухай, Өрийн удирдлагын тухай 

хуульд өөрчлөлт оруулах тухай хуулийн 

төслийн эцсийн хэлэлцүүлгийг хийлээ.  

 

 Төсвийн тогтвортой байдлын 

тухай хуульд нэмэлт, өөрчлөлт оруулах 

тухай хуулийн төслийн эцсийн 

хэлэлцүүлгийг явуулах тухай явуулах үед 

Монгол Улсын Их Хурлын чуулганы 

хуралдааны дэгийн тухай хуулийн 42 

дугаар зүйлийн 42.2.1-д нэгдсэн 

хуралдаанаар анхны хэлэлцүүлэг явуулах 

үед тухайн зарчмын зөрүүтэй саналын 

томьёоллоор санал хураалт 

явуулахгүйгээр уг асуудлыг гүйцээн 

боловсруулж, хуулийн төслийн холбогдох 

зүйл, хэсэг, заалттай уялдуулахаар 

Байнгын хороонд шилжүүлсэн гэж 

заасныг үндэслэн Улсын Их Хурлын 

гишүүн Ц.Даваасүрэн уг хуулийн төслийн 

19 дүгээр зүйлийн 19.9 дэх хэсэгт, 

хэсгийн тэнцвэржүүлсэн тэнцэл гэсэн 

үзүүлэлтийг хуульд хэвээр үлдээж 

эшлэлийг хуульд нийцүүлэн өөрчлөх 

зарчмын зөрүүтэй санал гаргасныг 

Байнгын хорооны хуралдаанд оролцсон 

гишүүдийн олонх дэмжсэн болно.  

 

 Төсвийн байнгын хорооны 

хуралдааны үеэр Монгол Улсын нэгдсэн 

төсвийн 2024 оны төсвийн хүрээний 

мэдэгдэл, 2025-2026 оны төсвийн 

төсөөллийн тухай хуульд өөрчлөлт 

оруулах тухай хуулийн төсөлтэй хамт 

өргөн мэдүүлсэн хуулийн төслүүдэд 

Улсын Их Хурлын Тамгын газраас хийсэн 

хууль зүйн дүгнэлтийг хэлэлцсэн талаарх 

Хууль зүйн байнгын хорооны санал, 

дүгнэлттэй танилцсан болнооо.  

 

 Монгол Улсын нэгдсэн төсвийн 

2024 оны төсвийн хүрээний мэдэгдэл, 

2025-2026 оны төсвийн төсөөллийн 

тухай хуульд өөрчлөлт оруулах тухай 

хуулийн төсөл болон хамт өргөн 

мэдүүлсэн хуулийн төслүүдийг холбогдох 

зүйл, хэсэг, заалттай уялдуулан зарчмын 

зөрүүтэй саналын томьёоллоор санал 

хураалт явуулахгүйгээр гүйцээн 

боловсруулсан эцсийн хувилбарын төсөл 

болон эцсийн хэлэлцүүлэгт бэлтгэсэн 

тухай танилцуулгыг бэлтгэн та бүхэнд 

хүргүүлсэн.   

 

 Улсын Их Хурлын эрхэм гишүүд 

ээ, 

 

 Монгол Улсын нэгдсэн төсвийн 

2024 оны төсвийн хүрээний мэдэгдэл, 

2025- 2026 оны төсвийн төсөөллийн 

тухай хуульд өөрчлөлт оруулах тухай 

хуулийн төсөл болон хамт өргөн 

мэдүүлсэн хуулийн төслүүдийн эцсийн 

хэлэлцүүлгийг явуулах талаарх Төсвийн 

байнгын хорооны танилцуулгыг хэлэлцэн 

шийдвэрлэж өгнө үү.  

 

 Анхаарал тавьсанд баярлалаа. 

 

 Д.Амарбаясгалан: Баярлалаа. 

Ажлын хэсгийн гишүүдийг танилцуулъя. 

Лувсаннямын Гантөмөр Монгол Улсын 

Тэргүүн Шадар сайд бөгөөд Эдийн засаг, 

хөгжлийн сайд, Болдын Жавхлан Сангийн 

сайд, Мижиддоржийн Санжаадорж 

Сангийн яамны Төсвийн бодлого 

төлөвлөлтийн газрын дарга, 

Бямбарагчаагийн Тэлмүүн Сангийн 

яамны Татварын бодлогын газрын дарга, 

Зоригтбаатарын Энхболд Сангийн яам 

Хууль, эрх зүйн газрын дарга, 

Жамъяншаравын Дэлгэржаргал Сангийн 

яам Хөгжлийн санхүүжилт, хөрөнгө 

оруулалтын газрын дарга, 

Очиржанцангийн Мөнхтөр Эдийн засаг, 

хөгжлийн яамны Хөрөнгө оруулалтын 

бодлогын газрын Төр хувийн хэвшлийн 

түншлэлийн хэлтсийн дарга. 

 

  Улсын Их Хурлын гишүүд 

Байнгын хорооны танилцуулгатай 

холбогдуулан намын бүлэг болон бүлэгт 

харьяалагдаагүй гишүүдээс урьдчилан 

ирүүлсэн саналын дагуу асуулт асууна. 

 

 3 гишүүн байна. Батын 

Батбаатар гишүүн асуулт асууна.  

 Алга байна.  

 

 Жаргалсайханы Золжаргал 

гишүүн асуулт асууна. 

 

 Ж.Золжаргал: Баярлалаа. Төсөв 

хэлэлцээд нэлээн их өдөр болоод их тийм 

адал явдалтай үзэгдлүүд болсон. Тэгээд 

хүмүүсийн иргэдийн зүгээс их тийм 

болгоомжтой асуудлууд их ирүүлээд 

байна. Тийм болохоор дүгнээд ганц, хоёр 

тоо хэлээд өгөөчгэж дамжуулж байгаа 

юм.  

  

 Юу гэхээр энэ хэлэлцүүлэг маань 

ингээд Төсвийн тогтвортой байдлын 

зөвлөлийн дүгнэлт, Үндэсний аудитын 

дүгнэлт, Улсын Их Хурлын Тамгын 

газрын дүгнэлт гээд хууль зүйн 

зөрчилтэй байж болохоор их тийм хэл 

ам дагуулсан юм боллоо. Тэгээд 

хүмүүсийн энэ төсөөллөөр тийм эвгүй 

зураг нь Төсвийн тогтвортой байдлын 

хуульдаа өөрчлөлт оруулж төслийн 

төсвийн зардлын, зарлагын шаардлагаа 

сулруулж байгаад ингээд мөнгө гаргаж 

авах гээд байгаа юм байна, тэр 

мөнгөөрөө том төслүүд хийх гээд байгаа 

юм байна, тэгээд тэрийгээ хийхийн тулд 

Тендерийн хуулиа өөрчилж байгаад шууд 

худалдан авалтын гэрээ хийгээд ингээд 

бужигнуулах гээд байгаа юм байна гэсэн 

ийм зураг маш олон хүнд үлдчихсэн 

байна. Тэгэхээр тэр тусгай шаардлагыг 

өөрчилснөөрөө ирэх жилүүдэд 

өөрчлөөгүй байснаасаа хэдэн төгрөгөөр 

илүү хэмжээний зарцуулах боломж 

гаргаж авах гэж байгаа юм болоо?  

 

 Хоёрдугаарт нь энэ зээлийн том 

төслүүдийн нийт хэмжээ 10 их наяд 

орчим юм бол миний баримжаагаар 

тэгж харагдаад байгаа. Тэгэхээр тэр 

түвшинд хүртлээ зарцуулах үед ДНБ-д 

ногдох Засгийн газрын өрийн хувь хэмжээ 

хэд хүрэх бол? Ийм 2 тоон төсөөллийг 

та бүхэн хэлж өгнө үү гэж хүсэж байна. 

Баярлалаа. 

 

 Байнгын хорооны санал, 

дүгнэлттэй холбоотой асуулт асууж 

байгаа учраас Байнгын хорооны дарга 

Улсын Их Хурлын гишүүн Цэдэнпилийн 

Даваасүрэн хариулна.  Сангийн сайд 

Болдын Жавхлан хариулъя.  

 

 Б.Жавхлан: Золжаргал гишүүний 

асуултад хариулъя. Ингэж л асуулаа л 

даа ер нь ингээд ирэх жилүүдэд бүтээн 

байгуулалт зээлийн ашиглалт хэд байж 

болох вэ, ДНБ чинь өснө, мөн бид зарим 

тусгай шаардлагууд дээрээ бас 

боловсронгуй болгож ирэх жилүүдийн 

бүтээн байгуулалтуудыг дэмжих ийм 

хэлбэр рүү оръё гээд. Энэ амархан 

тооцоолоход.  

 

Жишээ нь, 60 хувь, өрийн хязгаар 

маань 60, нэрлэсэн үнээр бодохоор доод 

хязгаар маань 45 болоод ирж байгаа юм. 

Нөгөө 39 гэсэн гүйцэтгэл чинь нэрлэсэн 

үнээрээ 4-5 хувь нэмэгдээд 44 хувь, 

тэгэхээр 15 хувь  тээ? Тэгээд ханшийн 

зөрүүний эрсдэлээ бид нар тооцоод 60-

ыгаа 55 болгочихъё, тэгээд 55-аас, 45-

аас 55 хувийн хооронд гэдэг чинь ерөөсөө 

л 10-хан л хувь, 10 хувь. Өнөөдрийн ДНБ 

маань 80 их наяд гэх юм бол 

өнөөдрийнхөөрөө 8 их наяд, ирэх 

жилүүдэд 4 жилд гэх юм бол ДНБ хэр 

өсөх нь вэ тэр хэмжээгээр тэр 

хэмжээний орон зай гарна гэсэн үг.  

 

Гэхдээ энэ орон зайн дээр хэрвээ 

шинэ зээл, шинэ 1 долларын ч өр 

нэмэгдэхээр бол Их Хурал дээр шийднэ, 

Их Хурлын гишүүд шийднэ. Одоо байгаа 

зээлийн ашиглалтыгаа энэ орон зайн 

дотроо яг дэд бүтцүүд яг нөгөө мөнгө 

олж ирдэг гэж байгаа, эсвэл мөнгө 

гараад байдгийгаа хаадаг тэр дэд 

бүтцүүд рүүгээ оруулах хэмжээгээ бол 

нэгэнт Засгийн газар Улсын Их Хурлаас 

эрхээ зөвшөөрлөө авчихсан учраас энэ 

дотроо төлбөрийн тэнцлээ харж 

байгаад алхмаа тааруулаад явна л гэсэн 

үг. Энэ жилийнхээр бол 7 орчим их наяд 

гэсэн үг. Тэгэхдээ 1 жилийн дотор 7 их 

наядаар өр нэмэгддэг ямар ч боломж 

байхгүй. 

 Д.Амарбаясгалан: Хариулт 

болсон уу Золжаргал гишүүн? Баярлалаа. 

Дараачийн хүн асуулт асууя. Пүрэвдаваа 

гишүүн? 

 

 Алга байна. Ингээд гишүүд асуулт 

асууж, хариулт авч дууслаа.  

 

 Байнгын хорооноос гаргасан 

зарчмын зөрүүтэй саналын томьёоллоор 

санал хураана. Зарчмын зөрүүтэй 1 санал 

байна. Зарчмын зөрүүтэй саналыг 

тайлбарлаж дэмжсэн болон дэмжээгүй, 

дэмжсэн эсрэг байр суурьтай намын 

бүлгийг төлөөлж мөн аль нэг нам 

эвслийн бүлэгт харьяалагдаагүй тус бүр 

2 хүртэл гишүүн үг хэлж болохоор 

байгаа. Санал хураалт явуулах уу? 

Зарчмын зөрүүтэй саналыг уншиж 

танилцуулъя.  

 

 Монгол Улсын нэгдсэн төсвийн 

2024 оны төсвийн хүрээний мэдэгдэл 

2025-26 оны төсвийн төсөөллийн тухай 

хуульд өөрчлөлт оруулах тухай хуулийн 

төслийн хамт өргөн мэдүүлсэн Төсвийн 

тогтвортой байдлын тухай хуульд 

нэмэлт, өөрчлөлт оруулах тухай хуулийн 

төслийн талаарх зарчмын зөрүүтэй 

саналын томьёолол.  

 

 Монгол  Улсын Их Хурлын 

чуулганы хуралдааны дэгийн тухай 

хуулийн 42 дугаар зүйлийн 42.2.1 дэх 

заалтын дагуу хураалгасан санал. 

 

 1.Төсвийн байнгын хорооноос 

гаргасан, Төслийн 3 дугаар зүйлийн 

““нэрлэсэн дүнгээр” гэж” гэсний дараа 

“, 19.9 дэх хэсгийн “Энэ хуулийн 6.1.2-т” 

гэснийг “Энэ хуульд” гэж тус тус” гэж 

нэмэх. Санал гаргасан Төсвийн байнгын 

хороо. Дэмжье гэсэн саналын 

томьёоллоор санал хураалт явуулъя.  

 

 Байз миний төхөөр төхөөрөмж 

уншсангүй. Улсын Их Хурлын гишүүн 

Замира горимын санал гаргах юм байна 

тээ? Улсны Их Хурлын, за микрофон 

ассан. 

 

 С.Замира: Горимын санал гаргая. 

Төхөөрөмж ажилласангүй, санал 

хураалтыг дахиж явуулж өгнө үү. 

 

 Д.Амарбаясгалан: Улсын Их 

Хурлын гишүүн Замирагийн гаргасан 

горимын саналын дагуу саяын санал 

хураалтыг хүчингүй болгох горимын 

санал хураалт эхлүүлье. 

 

 51.8 хувийн саналаар горимын 

санал дэмжигдлээ. 

 

 Тэгэхээр санал хураалт дахиж 

явагдах нь байна. 

 

 1.Төслийн 3 дугаар зүйлийн 

““нэрлэсэн дүнгээр” гэж” гэсний дараа 

“, 19.9 дэх хэсгийн “Энэ хуулийн 6.1.2-т” 

гэснийг “Энэ хуульд” гэж тус тус” гэж 

нэмэх. Санал гаргасан Төсвийн байнгын 

хороо. Дэмжье гэсэн саналын 

томьёоллоор санал хураалт явуулъя. 

 

 54.5 хувийн саналаар санал 

дэмжигдлээ.  

 

 Зарчмын зөрүүтэй саналын 

томьёоллоор санал хурааж дууслаа.  

 

 Монгол Улсын нэгдсэн төсвийн 

2024 оны төсвийн хүрээний мэдэгдэл 

2025-26 оны төсвийн төсөөллийн тухай 

хуульд өөрчлөлт оруулах тухай хуулийн 

төслийг эцэслэн батлах бэлтгэл 

хангуулахаар Төсвийн байнгын хороонд 

шилжүүллээ. 

 

18.09 цаг 

 

 Хэлэлцэх асуудал долоо. Монгол 

Улсын 2024 оны төсвийн тухай хуульд 

өөрчлөлт оруулах тухай, Үндэсний 

баялгийн сангийн 2024 оны төсвийн 

тухай хуулийн төслүүдийг төслүүдийн  

гурав дахь хэлэлцүүлгийг явуулна.  

 

 Төслүүдийг гурав дахь 

хэлэлцүүлэгт бэлтгэсэн талаарх Төсвийн 

байнгын хорооны танилцуулгыг Улсын 

Их Хурлын гишүүн Пүрэвжавын Ганзориг 

танилцуулна. Индэрт урьж байна. 

  

 П.Ганзориг: Улсын Их Хурлын 

дарга, эрхэм гишүүд ээ,  

 

 Монгол Улсын Засгийн газраас 

2024 оны 8 дугаар сарын 12-ны өдөр 

Улсын Их Хуралд өргөн мэдүүлсэн 

Монгол Улсын 2024 оны төсвийн тухай 

хуульд өөрчлөлт оруулах тухай, Үндэсний 

баялгийн сангийн 2024 оны төсвийн 

тухай хуулийн хоёр дахь хэлэлцүүлгийг 

Монгол  Улсын Их Хурлын чуулганы 8 

сарын 27-ны өдрийн нэгдсэн 

хуралдаанаар явуулж гурав дахь 

хэлэлцүүлэгт бэлтгүүлэхээр Төсвийн 

байнгын хороонд шилжүүлсэн билээ.  

 

 Төсвийн байнгын хороо 2024 оны 8 

дугаар сарын 27-ны өдрийн хуралдаанаар 

дээрх хуулийн төслүүдийн гурав дахь 

хэлэлцүүлгийг бэлтгэх асуудлыг 

хэлэлцлээ.  

 

 Төслийн эцсийн хувилбараар 

Монгол Улсын 2024 оны нэгдсэн төсвийн 

нийт тэнцвэржүүлсэн орлогын дээд 

хэмжээг 28 их наяд 872.5 тэрбум төгрөг 

буюу ДНБ-ий 36.4 хувь, нэгдсэн төсвийн 

нийт зарлагын дээд хэмжээг 30 их наяд 

487.9 тэрбум төгрөг буюу ДНБ-ий 38.5 

хувь, нэгдсэн төсвийн тэнцвэржүүлсэн 

тэнцлийн алдагдлыг 1 их наяд 615.4 

тэрбум төгрөг буюу ДНБ-д эзлэх нийт 

төсвийн тэнцвэржүүлсэн тэнцэл нь (-2) 

хувьтай тэнцүү байхаар тооцсон болно.  

 

 Байнгын хорооны хуралдаанд 

оролцсон гишүүдийн олонх нь Монгол 

Улсын 2024 оны төсвийн тухай хуульд 

өөрчлөлт оруулах тухай, Үндэсний 

баялгийн сангийн 2024 оны төсвийн 

тухай хуулийн эцсийн хувилбарыг нэгдсэн 

хуралдаанд танилцуулж төслүүдийг 

батлуулах нь зүйтэй гэж үзлээ.  

 

 Монгол Улсын 2024 оны төсвийн 

тухай хуульд өөрчлөлт оруулах тухай, 

Үндэсний баялгийн сангийн 2024 оны 

төсвийн тухай хуулийн төслийн эцсийн 

хувилбараар болон холбогдох хавсралт 

тооцооллын та бүхэнд тараасан болно. 

 

  Улсын Их Хурлын эрхэм гишүүд 

ээ, 

 

 Монгол Улсын 2024 оны төсвийн 

тухай хуульд өөрчлөлт оруулах тухай, 

Үндэсний баялгийн сангийн 2024 оны 

төсвийн тухай хуулийн төслийн гурав 

дахь хэлэлцүүлэгт бэлтгэсэн талаарх 

Төсвийн байнгын хорооны танилцуулга 

болон төслүүдийн гурав дахь 

хэлэлцүүлгийг хэлэлцэн шийдвэрлэж өгнө 

үү.  

 

 Анхаарал тавьсанд баярлалаа. 

 

 Д.Амарбаясгалан: Ажлын хэсгийн 

гишүүдийг танилцуулъя. Лувсаннямын 

Гантөмөр Монгол Улсын Тэргүүн Шадар 

сайд бөгөөд Эдийн засаг, хөгжлийн сайд, 

Тогмидын Доржханд Монгол Улсын 

Шадар сайд, Равжихын Эрдэнэбүрэн 

Монгол Улсын сайд, 20 минутын хот 

Үндэсний хорооны дарга, Болдын 

Жавхлан Сангийн сайд, Цэвэгсүрэнгийн 

Наранчимэг Үндэсний Аудитын газрын 

Санхүү-Нийцлийн аудитын газрын 

захирал, тэргүүлэх аудитор, 

Доржсүрэнхорлоогийн Саруул Засгийн 

газрын Хэрэг эрхлэх газрын Хууль, эрх 

зүйн газрын дарга, Мижиддоржийн 

Санжаадорж Сангийн яам, Төсвийн 

бодлого төлөвлөлтийн газрын дарга, 

Бямбарагчаагийн Тэмүүлэн Сангийн яам, 

Татварын бодлогын газрын дарга, 

Зоригтбаатарын Энхболд Сангийн 

яамны Хууль, эрх зүйн газрын дарга, 

Жамъяншаравын Дэлгэржаргал Сангийн 

яам Хөгжлийн санхүүжилт, хөрөнгө 

оруулалтын газрын дарга, 

Очиржанцангийн Мөнхтөр Эдийн засаг, 

хөгжлийн яамны Хөрөнгө оруулалтын 

бодлогын газрын Төр, хувийн хэвшлийн 

түншлэлийн хэлтсийн дарга, 

Болдбаатарын Энхжин Нийслэлийн 

Засаг даргын Тамгын газрын Санхүү, 

хөрөнгө оруулалтын газрын дарга. 

 Байнгын хорооны танилцуулгатай 

холбогдуулан тайлбар хийх, асуулт асуух  

Улсын Их Хурлын гишүүд нэрээ өгнө үү.  

 

 1 гишүүнээр тасаллаа. 

Пүрэвжавын Сайнзориг гишүүн асуулт 

асууя.  

 

 П.Сайнзориг: Баярлалаа. Яг гар 

дээрээ Байнгын хорооны санал, дүгнэлт 

хураалгах гэж байгаа. Саналын 

томьёоллыг аваагүй учраас бас асуулт 

маань жоохон учир дутагдалтай байна л 

даа. Тэгэхдээ чуулганаас дэмжээд 

оруулсан саналыг бас Байнгын хороон 

дээр сая бас хасахаар оруулж ирж 

байгаа юм байна. Өөрөөр хэлэх юм бол 

“Тавантолгой түлш” компанийг 

нийслэлд шилжүүлэхдээ өр, авлагагүй 

шилжүүлэх асуудлыг хасаж оруулж ирж 

байна. Энэ асуудал чинь өөрөө тийм үү?  

Төсөв дагасан хуулиуд дээр за за. 

 

 Д.Амарбаясгалан: Гишүүд асуулт 

асууж дууслаа. Сая нэрээ өгөөгүй шүү 

дээ Энхцэцэг гишүүн. Гишүүд асуулт 

тайлбар хийж асуулт асууж хариулт 

авч дууслаа.  

 

 Монгол Улсын 2024 оны төсвийн 

тухай хуульд өөрчлөлт оруулах тухай, 

Үндэсний баялгийн сангийн 2024 оны 

төсвийн тухай хуулийн төслүүдийг дөрөв 

дэх хэлэлцүүлэгт бэлтгүүлэхээр Төсвийн 

байнгын хороонд шилжүүллээ.  

 

18.14 цаг 

 

 Хэлэлцэх асуудал найм. Монгол 

Улсын 2024 оны төсвийн тухай хуульд 

өөрчлөлт оруулах тухай хуулийн 

төсөлтэй хамт өргөн мэдүүлсэн хууль, 

тогтоолын төслүүд, төслүүдийн 

эцсийн хэлэлцүүлгийг явуулна.  

 

 Төслийг эцсийн хэлэлцүүлэгт 

бэлтгэсэн талаарх Төсвийн байнгын 

хорооны танилцуулгыг Улсын Их Хурлын 

гишүүн Баатаржавын Мөнхсоёл 

танилцуулна. Индэрт урьж байна. 

 

 Б.Мөнхсоёл: Улсын Их Хурлын 

дарга, эрхэм гишүүд ээ,  

 

 Монгол Улсын Засгийн газраас 

2024 оны 8 дугаар сарын 12-ны өдөр 

Улсын Их Хуралд өргөн мэдүүлсэн 

Төсвийн тухай хуульд өөрчлөлт оруулах 

тухай, Төр, хувийн хэвшлийн түншлэлийн 

тухай хуульд нэмэлт, өөрчлөлт оруулах 

тухай хуулийн зарим зүйл хүчингүй 

болсонд тооцох тухай, Төрийн болон 

орон нутгийн өмчийн ба хөрөнгийн 

хөрөнгөөр бараа, ажил, үйлчилгээ 

худалдан авах тухай хуульд нэмэлт, 

өөрчлөлт оруулах тухай, Төрийн болон 

орон нутгийн өмчийн хөрөнгөөр бараа, 

ажил, үйлчилгээ худалдан авах тухай 

хуульд нэмэлт, өөрчлөлт оруулах тухай 

хуулийг дагаж мөрдөх журмын тухай, 

Төрийн болон орон нутгийн өмчийн 

хөрөнгөөр бараа, ажил, үйлчилгээ 

худалдан авах тухай хуульд өөрчлөлт 

оруулах тухай, Хуулийн зарим зүйл 

хүчингүй болсонд тооцох тухай, Аж 

ахуйн нэгжийн орлогын албан татварын 

тухай хуульд нэмэлт, өөрчлөлт оруулах 

тухай, Цөмийн энергийн тухай хуульд 

өөрчлөлт оруулах тухай, Байгаль орчныг 

хамгаалах тухай хуульд нэмэлт, 

өөрчлөлт оруулах тухай, Хуулийн зарим 

зүйл хүчингүй болсонд тооцох тухай, 

Монгол Улсын Засгийн газрын тухай 

хуульд нэмэлт, оруулах тухай, Төр, 

хувийн хэвшлийн түншлэлийн тухай 

хуульд нэмэлт, өөрчлөлт оруулах тухай, 

Төр, хувийн хэвшлийн түншлэлийн тухай 

хуулийг дагаж мөрдөх журмын тухай 

хуульд нэмэлт оруулах тухай, Засгийн 

газар дахь хяналтын тухай хуульд 

нэмэлт, өөрчлөлт оруулах тухай, Төрийн 

хяналт, шалгалтын тухай хуульд 

өөрчлөлт оруулах тухай хуулийн төсөл 

болон Төрийн өмчийг Нийслэлийн өмчид 

шилжүүлэх тухай, “Төрийн захиргааны 

байгууллагын тогтолцоо, бүтцийн 

ерөнхий бүдүүвчийг шинэчлэн батлах 

тухай”, “Тогтоолын хавсралтад 

өөрчлөлт оруулах тухай” Улсын Их 

Хурлын тогтоолын төслүүдийн анхны 

хэлэлцүүлгийг Улсын Их Хурлын чуулганы 

2024 оны 8 дугаар сарын 27-ны өдрийн 

үдээс өмнөх нэгдсэн хуралдаанаар 

явуулж, эцсийн хэлэлцүүлэгт 

бэлтгүүлэхээр Төсвийн байнгын хороонд 

шилжүүлсэн.  

 

 Нэгдсэн хуралдаанаар анхны 

хэлэлцүүлэг явуулах үед зарчмын 

зөрүүтэй саналын томьёоллоор санал 

хураалт явуулахгүйгээр гүйцээн 

боловсруулж, хуулийн төслийн холбогдох 

зүйл, хэсэг, заалттай уялдуулахаар 

Төсвийн байнгын хороонд шилжүүлсэн 

билээ.  

 

 Төсвийн байнгын хороо 2024 оны 8 

дугаар сарын 27-ны өдрийн 

хуралдаанаараа Монгол  Улсын Их 

Хурлын чуулганы хуралдааны дэгийн 

тухай хуулийн 42 дугаар зүйлд заасан 

журмын дагуу дээрх хууль, Улсын Их 

Хурлын тогтоолын төслүүдийн эцсийн 

хэлэлцүүлгүүдийг хийлээ.  

 

 Монгол Улсын Их Хурлын 

чуулганы хуралдааны дэгийн тухай 

хуулийн 42 дугаар зүйлийн 42.2.1-д 

нэгдсэн хуралдаанаар анхны хэлэлцүүлэг 

явуулах үед тухайн зарчмын зөрүүтэй 

саналын томьёоллоор санал хураалт 

явуулахгүйгээр уг асуудлын гүйцээн 

боловсруулж хуулийн төслийн холбогдох 

зүйл, хэсэг, заалттай уялдуулахаар 

Байнгын хороонд шилжүүлсэн гэж 

заасныг үндэслэн Улсын Их Хурлын 

гишүүн Ц.Даваасүрэн Төсвийн тухай 

хуульд өөрчлөлт оруулах тухай, Төрийн 

болон орон нутгийн өмчийн хөрөнгөөр 

бараа, ажил, үйлчилгээ худалдан авах 

тухай хуульд нэмэлт, өөрчлөлт оруулах 

тухай хуулийг дагаж мөрдөх журмын 

тухай хуулийн төслүүдийг хууль 

санаачлагчид буцаах, Аж ахуйн нэгжийн 

орлоыгн албан татварын тухай хуульд 

нэмэлт, өөрчлөлт оруулах тухай хуулийн 

төслийн 22 дугаар зүйлийн 22.9 дэх 

хэсгийг найруулах, 22.9.9 дэх заалтын 

мэдээллийн технологийн үйлдвэрлэлийг 

дэмжих, виртуал бүсэд бүртгэлтэй 

хуулийн этгээдийн хуульд заасан үйл 

ажиллагааг гэсэн нь тус хуулийн 15 

дугаар зүйлийн 15.1.19 дэх заалтад 2024 

оны 6 дугаар сарын 5-ны өдөр оруулсан 

нэмэлт, өөрчлөлттэй давхцаж байгаа 

тул өргөн мэдүүлсэн хуулийн төслөөс 

хасах санал гаргасныг Байнгын хороонд 

хорооны хуралдаанд оролцсон гишүүдийн 

олонх тус тус дэмжсэн.  

 

 Монгол Улсын Их Хурлын 

чуулганы хуралдааны дэгийн тухай 

хуулийн 42 дугаар зүйлийн 42.2.2-т анхны 

хэлэлцүүлгээр дэмжигдсэн зарчмын 

зөрүүтэй санал болон хуулийн төслийн 

зүйл, хэсэг, заалт нь өөр хоорондоо эсхүл 

бусад хуультай зөрчилдсөн талаарх энэ 

хуулийн 34.1-д заасан хууль зүйн 

дүгнэлтийг Хууль зүйн байнгын хороо 

дэмжиж санал, дүгнэлт гаргасан гэж 

заасныг үндэслэн Улсын Их Хурлын 

гишүүн Ц.Даваасүрэн Улсын Их Хурлын 

Тамгын газраас гаргасан хууль зүйн 

дүгнэлтийг хэлэлцсэн талаарх Хууль зүйн 

байнгын хорооны санал, дүгнэлтийг 

үндэслэн Цөмийн энергийн тухай хуульд 

өөрчлөлт оруулах тухай хуулийн төсөлд 

хуульд нийцүүлэн холбогдох өөрчлөлт 

оруулах санал гаргасныг Байнгын 

хорооны хуралдаанд оролцсон гишүүдийн 

олонх дэмжсэн.  

 

 Монгол Улсын Их Хурлын 

чуулганы хуралдааны дэгийн тухай 

хуулийн 42 дугаар зүйлийн 42.2.3-д 

нэгдсэн хуралдааны анхны хэлэлцүүлгээр 

санал хурааж дэмжигдсэн боловч уг 

саналаар Байнгын хорооны хуралдаанд 

оролцсон гишүүдийн гуравны хоёроос 

доошгүй нь дахин санал хураалгах 

шаардлагатай гэж үзсэн гэж заасныг 

үндэслэн Улсын Их Хурлын гишүүн 

Ц.Даваасүрэн Аж ахуйн нэгжийн 

орлогын албан татварын тухай хуульд 

нэмэлт, өөрчлөлт оруулах тухай хуулийн 

төслийн 22.9.10 дахь заалтыг төрийн 

болон орон нутгийн өмчийн боловсрол, 

эрүүл мэндийн байгууллагын үйл 

ажиллагаа гэж өөрчлөн найруулах, 

“Төрийн өмчийг Нийслэлийн өмчид 

шилжүүлэх тухай” Улсын Их Хурлын 

тогтоолын төслийн  хоёр дахь заалт 

буюу “Тавантолгой түлш” ХХК-ийн 

татаасыг улсын төсвөөс санхүүжүүлэх 

саналыг хасах нь зүйтэй гэсэн санал 

гаргасныг Байнгын хороодын гишүүдийн 

гуравны хоёроос дээш буюу 71.4 хувийн 

саналаар тус тус дэмжсэн болно.   

 

 Улсын Их Хурлын чуулганы 

нэгдсэн хуралдаанаар дээрх хууль, Улсын 

Их Хурлын тогтоолын төслүүдийн 

эцсийн хэлэлцүүлгийг явуулах үед Төсвийн 

байнгын хорооны хуралдаанд оролцсон 

гишүүдийн олонх дэмжсэн тул эцсийн 

хувилбарын төсөл болон эцсийн 

хэлэлцүүлэгт бэлтгэсэн тухай 

танилцуулгыг бэлтгэн та бүхэнд 

хүргүүлсэн.   

 

 Улсын Их Хурлын эрхэм гишүүд 

ээ, 

 

 Монгол Улсын 2024 оны төсвийн 

тухай хуульд өөрчлөлт оруулах тухай 

хуулийн төсөлтэй хамт өргөн мэдүүлсэн 

дээрх хууль, Улсын Их Хурлын 

тогтоолын төслүүдийн эцсийн 

хэлэлцүүлгийг явуулсан талаарх Төсвийн 

байнгын хорооны танилцуулгыг хэлэлцэн 

шийдвэрлэж өгнө үү.  

 

 Анхаарал тавьсанд баярлалаа. 

 

 Д.Амарбаясгалан: Ажлын хэсгийн 

гишүүдийг танилцуулъя. Лувсаннямын 

Гантөмөр Монгол Улсын Тэргүүн Шадар 

сайд бөгөөд Эдийн засаг, хөгжлийн сайд, 

Болдын Жавхлан Сангийн сайд, 

Мижиддоржийн Санжаадорж Сангийн 

яамны Төсвийн бодлого төлөвлөлтийн 

газрын дарга, Бямбарагчаагийн Тэлмүүн 

Сангийн яамны Татварын бодлогын 

газрын дарга, Зоригтбаатарын Энхболд 

Сангийн яамны Хууль, эрх зүйн газрын 

дарга, Жамъяншаравын Дэлгэржаргал 

Сангийн яамны Хөгжлийн санхүүжилт, 

хөрөнгө оруулалтын газрын дарга, 

Очиржанцангийн Мөнхтөр Эдийн засаг, 

хөгжлийн яамны Хөрөнгө оруулалтын 

бодлогын газар Төр, хувийн хэвшлийн 

түншлэлийн хэлтсийн дарга. 

 

 Улсын Их Хурлын гишүүд Байнгын 

хорооны танилцуулгатай холбогдуулан 

намын бүлэг болон бүлэгт харьяалагддаг 

гишүүдээс урьдчилан ирүүлсэн нэрсийн 

дагуу асуулт асууна. 

 

 3 гишүүн нэр ирүүлсэн байна. 

Батын Батбаатар гишүүн асуулт 

асууна.  

 

 Алга байна. Гончигдоржийн 

Уянгахишиг гишүүн асуултаа асууя. 

 

 Г.Уянгахишиг: Энэ дээр нөгөө 

“Төрийн өмчийг Нийслэлийн өмчид 

шилжүүлэх тухай” Улсын Их Хурлын 

тогтоолын төсөл байгаа. Энэтэй 

холбогдуулаад асуух асуулт байна. Энэ 

дээр төрийн өмчит дээр нь төрийн 

өмчит Тавантолгой түлш ХХК-ийн 

төрийн эзэмшлийн хувийг Нийслэлийн 

өмчид шилжүүлсүгэй гээд заачихсан 

байгаа.  

 

 Тэгэхээр энэ дээр Тавантолгой 

түлш ХХК-ийн эзэмшил, хувьцааны 

эзэмшил яаж байгаа вэ гэхээр 21 оны 316 

дугаар Засгийн газрын тогтоолоор 51 

хувь  нь “Эрдэнэс Тавантолгой”  ХК, 49 

хувь нь Засгийн газрын эзэмшилд байхаар 

заасан байгаад байгаа. Тэгэнгүүт 51 

хувийг нь эзэмшиж байгаа “Эрдэнэс 

Тавантолгой”-н хувьцааг бас шилжүүлнэ 

гэж ойлгож байгаа юу гэдэг асуулт 

байна. Хэрвээ шилжүүлнэ гэж ойлгож 

байгаа  бол “Эрдэнэс Тавантолгой” 

компанид эзэмшиж байгаа Монгол 

Улсын иргэдийн болон аж ахуйн нэгжийн 

эзэмшиж байгаа хувь, хувьцаа байгаа. 

Одоо бидний мэддэг 1072. Тэгэхээр тэр 

нь өөрөө төрийн эзэмшлийн хувь гэдэгт 

орохгүй. Тэгэхээр “Эрдэнэс 

Тавантолгой”-н 51 хувийг шууд 

шилжүүлэх бол боломжгүй болчхож 

байгаа. Тэгэхээр энэ асуудлаа яаж 

шийдэх гэж байгаа вэ гэдэг асуулт 

байна. 

 

 Мөн түүнчлэн энэнтэй 

холбоотойгоор Засгийн газрын тогтоол 

гарчихсан байгаа 24 оны 6 сарын 6-ны. 

Тэгэхээр тэр Засгийн газрын тогтоолоор 

“Эрдэнэс Тавантолгой түлш” ХХК-ийн 

эзэмшлийг, өрийг Эрдэнэс Тавантолгойн 

өрийг барагдуулсны дараа Нийслэлд 

шилжүүлнэ гээд Засгийн газар нь өөрөө 

шийдчихсэн байгаад байгаа юм. Тэгэхээр 

энэ Засгийн газрын шийдчихсэн асуудал 

руу Их Хурал заавал тогтоол гаргаж 

ингэж оролцох шаардлага байгаа юу 

гэдэг ийм үндсэн 3 асуулт байна. 

 

Д.Амарбаясгалан: Байнгын 

хорооны дарга Цэдэнпилийн Даваасүрэн 

гишүүн хариулъя. 

 

Ц.Даваасүрэн: Тэгэхээр энэ 

“Тавантолгой түлш” компанийн 

эзэмшиж байгаа хувийг нь шилжүүлж 

байгаа юм. Тэрнээс биш Эрдэнэс 

Тавантолгойгийн хувийг биш байхгүй юу 

хамаагүй. Тэгэхээр энд бол тэр нөгөө 

иргэдийн эзэмшилтэй ямар ч холбоо 

байхгүй тийм. “Эрдэнэс Тавантолгой” 

компани нөгөө “Тавантолгой түлш” 

компанийн хувийг эзэмшиж байсан 

байхгүй юу. Тэр хувийг нь буцаагаад орон 

нутгийн өмч рүү нь шилжүүлчхэж байна 

гэсэн үг. Тэгэхээр тэр нөгөө Эрдэнэс 

Тавантолгой” компанийн хувь биш 

байхгүй юу.  

 

Хоёрт, маш чухал асуудал 

хөндлөө. Засгийн газар өөрөө энийг 

шийдвэрлэнэ гээд шийдчихсэн байгаа 

байхгүй юу тэр өр, авлагынхаа асуудлыг. 

Тэгээд ч өр, авлагын асуудлыг Их Хурал 

шийддэггүй. Тэр бол үндсэндээ бол 

Төрийн өмчийн хороо удирдамжаа өгөөд 

л тэгээд л тэр компанийн төлөөлөн 

удирдах зөвлөл шийдэх асуудал байхгүй 

юу. Тэгээд тэгж үзээд бид нар сая тэр 

нөгөө өр, авлагын асуудлыг хуулийн дагуу 

шийд, татаасын асуудлыг нь Засгийн 

газар шийд гээд ингээд Их Хурал дээр 

саяын босчихсон байсан энэ саналыг 

унагачихсан байгаа. Тийм учраас одоо яг 

Засгийн газар өөрийнхөө тогтоолынхоо 

хүрээнд тэр өр, авлагынхаа асуудлыг 

шийдгэдэг нь үлдсэн гэсэн үг. 

 

 Д.Амарбаясгалан: 

Гончигдоржийн Уянгахишиг гишүүн 

тодруулга.  

 

Г.Уянгахишиг: Даваасүрэн 

гишүүний, Байнгын хорооны даргын 

хэлж байгааг ойлгож байгаа. Тэгэхээр 

Эрдэнэс Тавантолгойн ХК-ийн хувь 

эзэмшлийн тухай юм яригдаагүй. Өөрөөр 

хэлэх юм бол 51 хувийг нь “Эрдэнэс 

Тавантолгой”  гэдэг ХК бүхлээрээ 

эзэмшиж байгаа шүү дээ. Тэгэхээр тэр 

“Эрдэнэс Тавантолгой”  гэдэг ХК чинь 

100 хувь төрийн өмчид байсан бол 

асуудал алга.  

 

Гэтэл 100 хувь төрийн өмчит биш 

байна. Тэр дотор чинь төрийн эзэмшлийн 

биш хэсэг байгаад байна шүү дээ. 

Тэгэхээр тэрийг нь яаж шилжүүлэх гээд 

байгаа юм бэ? Энэ үг, үсгээр чинь яаж 

хэрэгжих юм бэ гэдэг нь ойлгомжгүй 

байгаад байгаа байхгүй юу. 

 

 Д.Амарбаясгалан: Засгийн газрын 

Хэрэг эрхэлэх газрын дарга нэмэлт 

хариулт өгье. Учрал сайд. 

 

Н.Учрал: Засгийн газраас бол 

шийдвэр гаргаад энэ Тавантолгой 

түлшийг бол Улаанбаатар хотод 

шилжүүлье гээд ийм шийдвэр 

гаргачихсан. Үүнтэй холбогдуулаад л 

тогтоол орж ирж байгаа. Тэгэхээр сая 

Даваасүрэн даргын яг хэлж байгаа 

тайлбарын дагуу энэ бол тэр иргэдийн 

эзэмшиж байгаа хувьцаатай ямар нэгэн 

хамаарал байхгүй. Тийм учраас энэ 

тогтоол гарснаар зүгээр Тавантолгой 

түлш компани өмчлөн шилжинэ л гэсэн 

үг.  

 

 Д.Амарбаясгалан: Энэ хар аа 

буруу ойлгож, буруу хариулт өгөөд байх 

шиг байх юм. “Эрдэнэс Тавантолгой” 

ХК-ийн 27 хувийг Монгол Улсын иргэд 

эзэмшиж байгаа. “Эрдэнэс 

Тавантолгой” ХК-ийн 51 хувийг нь 

эзэмшиж байгаа Тавантолгой түлшийг 

улсын өмчөөс орон нутгийн өмчид 

шилжүүлэх гэж байна. Тэгэхээр 27 

хувийнх нь эрх ашиг хөндөгдөж байна. 

Энийг яаж шийдэх юм бэ л гэдэг асуулт 

асуугаад байна шүү дээ. 

 Төсвийн байнгын хорооны дарга 

Цэдэнпилийн Даваасүрэн гишүүн нэмж 

хариулъя. 

 

 Ц.Даваасүрэн: Тийм тийм. 

Яагаад гэвэл тэнд бас нөгөө тэр одоо нэг 

ёсондоо бол хувьцаа эзэмшдэгийг 

хурлаараа шийдэх ёстой гэдэг асуудлаар 

их ярих гээд байна шүү дээ тээ? Тийм. 

Тэгэхээр энэ асуудлыг яах вэ ер нь хууль, 

эрх зүйн хүрээнд нь шийд гэсэн ийм зүйл 

байсан.  

 

 Тэгэхдээ төрийн эзэмшлийн 

хувийнхаа асуудлыг шилжүүлж байгаа 

учраас Их Хурал шийдэх ёстой юм байна 

лээ. Төрийн эзэмшлийн хувийг нь шийдэж 

байгаа юм. Тийм, яагаад гэвэл өмчийг 

өмч хооронд шилжүүлэхэд Их Хурал 

шийдэх юм байна лээ. Тэрэнгээрээ л явж 

байгаа юм. Тэрнээс биш нөгөө би түрүүн 

хэлсэн шүү дээ “Эрдэнэс Тавантолгой”  

компанийн хувийг бид нар яриагүй 

байхгүй юу. “Тавантолгой түлш” 

компанийн хувийг яриад байгаа байхгүй 

юу. “Тавантолгой түлш” компанийн 

төрийн эзэмшлийн хувийг орон нутгийн 

Нийслэлийн өмч рүү шилжүүлнэ. Энэ бол 

Их Хурал шийдэх асуудал юм байна лээ. 

 

 Д.Амарбаясгалан: Уянгахишиг 

гишүүн тодруулга 1 минут. 

 

 Г.Уянгахишиг: Хэлээд байгаа 

юмыг нь ойлгоод байна. Тэгэхээр төрийн 

эзэмшлийн хувийг тэгвэл би 

баталгаажуулаад асуулт асуучихъя. Та 

“Эрдэнэс Тавантолгой” ХК-ийн баланс 

дээр “Тавантолгой түлш” ХХК-ийн 

хувьцаа байж байгаа. Тэгэхээр тэр 

хувьцааг шилжүүлье гэхээр тэр 51 

хувийн чинь хэдэн хувь нь төрийн 

эзэмшлийн хувь гэж явах юм бэ буюу 

өөрөө Их Хурал зөвхөн өөрийнхөө 

хэмжээнд буюу тэр Эрдэнэс 

Тавантолгойн хувьцаа эзэмшигчийнхээ 

хувьд тэр шийдвэрийг гаргах боломж нь 

бий болж байна гэж ойлгох нь зөв үү? 

Өөрөөр хэлэх юм бол “Эрдэнэс 

Тавантолгой” ХК-ийн хувьцаа 

эзэмшигчийн хурал хуралдаж байж 27 

хувь нь саналаа өгч байж энэ 

шилжүүлгийн асуудал чинь шийдэгдэнэ 

гэж ойлгох нь зөв үү? 

 

 Д.Амарбаясгалан: Нэмж 

хариулах хүн байна уу? 

 

 Алга байна. Энэ бол ялт ч үгүй бас 

энэ Уянгахишиг гишүүний хөндөж байгаа 

сэдэв бол их чухал юм байгаа юм. Ер нь 

“Эрдэнэс Тавантолгой” ХК, төмөр зам, 

сайжруулсан түлшний үйлдвэр зэрэг хэд 

хэдэн газарт бол ингээд хөрөнгө 

оруулалт хийсэн. Хөрөнгө оруулалт 

хийхдээ иргэдийн хувьцаанд ноогдох 

ашгийг хүртэл энэ хөрөнгө оруулалтад 

бас нийлүүлэн хийсэн байдаг учраас 

өнөөдөр энэ Тавантолгой-Гашуунсухайт 

чиглэлийн төмөр зам, Зүүнбаян чиглэлийн 

төмөр зам, энэ “Тавантолгой түлш” 

компанийн хувь бол яалт ч үгүй иргэдийн 

хувь эзэмшил дээр ноогдож байгаа нь 

тодорхой.  

 

 Тэгэхээр энэ өр, төлбөрийн 

асуудлыг шийдвэрлээд орон нутгийн 

өмчид шилжүүлэхдээ шилжүүлэх ажлыг 

Засгийн газраас зохион байгуулахдаа 

хувьцаа эзэмшигчдийн эрх ашгийг бүрэн 

хангасны үндсэн дээр шилжүүлэх ёстой 

гэдэг зүйлийг, байр суурийг Их Хурлын 

даргын хувьд бас протоколд 

тэмдэглүүлж үлдээж байна. Энэ 

асуудалд бас анхаарлаа хандуулж 

ажиллаарай гэдгийг хэлье. 

 

 Ингээд асуулт асууж явж байгаа. 

Нямтайширын Номтойбаяр гишүүн 

асуулт асууна. 

 

 Алга байна. Гишүүд асуулт 

асууж, хариулт авч дууслаа. 

 

 Одоо Байнгын хорооноос зарчмын 

зөрүүтэй саналын томьёоллоор санал 

хураая. Зарчмын зөрүүтэй 7 санал 

байгаа. 

 

 Зарчмын зөрүүтэй саналыг 

тайлбарлаж дэмжсэн болон дэмжээгүй, 

дэмжсэн эсрэг байр суурьтай намын 

бүлгийг төлөөлж мөн аль нэг нам 

эвслийн бүлэгт харьяалагдаагүй тус бүр 

2 хүртэл гишүүн үг хэлж болно. 

 

 Намын бүлгүүдээс ирүүлсэн болон 

бүлэгт харьяалагдаагүй гишүүдээс нэр 

өгсөн дарааллын дагуу асуулт асууж, юу 

үг хэлэх зөвшөөрлийг олгохоор байгаа 

гэдгийг та бүхэндээ хэлье. 1 гишүүн 

байгаа юм байна. Яг зарчмын зөрүүтэй 

санал дээрээ үгээ хэлэх үү тээ? Одоо 

хэлэх юм уу? Номинчимэг гишүүн 

зарчмын зөрүүтэй саналаар үг хэлнэ. 

 

 О.Номинчимэг: Баярлалаа. Энэ 

сая хөндөгдөж байгаа улс Төрийн өмчийг 

нийслэлийн өмчид шилжүүлэхтэй 

холбоотой тогтоолын төслөөс 2 дугаар 

заалт хасагдсантай холбоотойгоор бас 

юм анхааруулж хэлэхгүй бол бас 

болохгүй байгаа юм. Тэгээд сая Байнгын 

хорооны санал, дүгнэлтэд зөвхөн тэр 

татаасны асуудлыг шийдэх 2 дугаар 

заалтыг хаслаа гэж санал, дүгнэлтэд 

туссан байна. Энэ өөрөө 2 дугаар заалт 

маань өөрөө өрийн асуудлыг шийдэх, 

тэгээд бас мөн шаардлагатай 

санхүүжилтийн асуудал гэсэн 2 асуудал 

байсан юм.  

 

Тэгэхээр энэ өөрөө нөгөө өрийн 

асуудал буюу энэ Тавантолгой түлш 

маань Нийслэлийн өмч рүү шилжихдээ 

ямар байдлаар шилжих вэ гэдэг асуудал 

маш чухал байгаа. Энэ өөрөө Засгийн 

газрын тогтоолтой 2024 оны 6 сарын 6-

ны өдөр гарсан 248 дугаар тогтоол 

байгаа. Тэгэхээр энийг бас түрүүн Улсын 

Их Хурлын дарга хэллээ энэ Нийслэлийн 

өмч рүү шилжүүлэх ажлыг Засгийн газар 

зохион байгуулах ёстой гээд.  

 

 Тэгэхээр энэ зохион байгуулах 

явцдаа энэ Засгийн газраас 6 сард гарсан 

248 дугаар тогтоолын хэрэгжилтийг 

хангаж зохион байгуулах нь зүйтэй юм. 

Үүний хэрэгжилт дээрээ Засгийн газар 

болон Засгийн газрын хэрэлдэх бол 

анхаарч, дан ялангуяа энэ “Эрдэнэс 

Монгол”, “Эрдэнэс Тавантолгой” бол 

Засгийн газрын тогтоолыг цаг алдалгүй 

хэрэгжүүлэх асуудал дээр анхаарах 

ёстой гэдгийг бас эндэл би хэлмээр 

байгаа юм. Баярлалаа. 

 

 Д.Амарбаясгалан: Ингээд 

зарчмын зөрүүтэй санал хураалтаа 

эхлүүлье. 

 

 1.Төсвийн тухай хуульд өөрчлөлт 

оруулах тухай хуулийн төслийн талаарх 

зарчмын зөрүүтэй саналын томьёолол.  

 

 Төсвийн байнгын хорооны 

дэмжсэн санал,  

 

 Монгол Улсын Их Хурлын 

чуулганы хуралдааны дэгийн тухай 

хуулийн 42 дугаар зүйлийн 42.2.1 дэх 

заалтын дагуу хураалгасан санал. 

 

 1.Төслийг хууль санаачлагчид 

буцаах. Санал гаргасан Төсвийн байнгын 

хороо. Дэмжье гэсэн саналын 

томьёоллоор санал хураалт. 

 

 57.3 хувийн саналаар санал 

дэмжигдлээ. 

 

 Тогтоол унших байгаа тийм ээ? 

Ингээд шууд буцаасанд тооцно.  

 

 Дэгийн тухай хуулийн 42 дугаар 

зүйлийн 42.2.1 дэх заалтыг үндэслэн 

хуулийг буцаасанд тооцно тийм ээ? 

Тогтоол батлагдлаа. 

 

 2.Төрийн болон орон нутгийн 

өмчийн хөрөнгөөр бараа, ажил, үйлчилгээ 

худалдан авах тухай хуульд нэмэлт, 

өөрчлөлт оруулах тухай хуулийг дагаж 

мөрдөх журмын тухай хуулийн төслийн 

талаарх зарчмын зөрүүтэй саналын 

томьёолол. 

 

 Төсвийн байнгын хорооны 

дэмжсэн санал.  

 

 Монгол Улсын Их Хурлын 

чуулганы дэгийн тухай хуулийн 42 дугаар 

зүйлийн 42.2.1 дэх заалтын дагуу 

хураалгасан санал. 

 

 1.Төслийг хууль санаачлагчид 

буцаах. Санал гаргасан Төсвийн байнгын 

хороо. Дэмжье гэсэн саналын 

томьёоллоор санал хураалт. 

 

 60.9 хувийн саналаар санал 

дэмжигдлээ. 

 

 3.Аж ахуйн нэгжийн орлоыгн 

албан татварын тухай хуульд нэмэлт, 

өөрчлөлт оруулах тухай хуулийн төслийн 

талаарх зарчмын зөрүүтэй саналын 

томьёолол. 

 

  Төсвийн байнгын хорооны 

дэмжсэн санал.  

 

 1.Монгол  Улсын Их Хурлын 

чуулганы хуралдааны дэгийн тухай 

хуулийн 42 дугаар зүйлийн 42.2.1 дэх 

заалтын дагуу хураалгасан санал. 

 

 1.Төслийн 1 дүгээр зүйлийн 22.9 

дэх хэсгийн “тухайн татварын жилийн 

татвар ногдох орлогын 1 хувь хүртэл 

хэмжээгээр хасаж хөнгөлнө.” гэснийг 

“хасаж хөнгөлнө. Хөнгөлөх дүн нь 

тухайн татварын жилийн татвар 

ногдох орлогын 1 хувь хүртэл 

хэмжээнээс хэтрэхгүй байна.” гэж 

өөрчлөх. Санал гаргасан Төсвийн байнгын 

хороо. Дэмжье гэсэн саналын 

томьёоллоор санал хураалт.  

 

 57.3 хувиар санал дэмжигдлээ.  

 

 2.Төслийн 1 дүгээр зүйлийн 22.9.9 

дэх заалтыг хасах. Санал гаргасан 

Төсвийн байнгын хороо. Дэмжье гэсэн 

саналын томьёоллоор санал хураалт 

явуулъя. 

 

 58.2 хувиар санал дэмжигдлээ.  

 

 2.Монгол Улсын Их Хурлын 

чуулганы хуралдааны дэгийн тухай 

хуулийн 42 дугаар зүйлийн 42.2.3 дахь 

заалтын дагуу хураалгасан санал. 

 

 1.Төслийн 1 дүгээр зүйлийн 

22.9.10 дахь заалтыг доор дурдсанаар 

өөрчлөн найруулах: 

 

 “22.9.10.төрийн болон орон 

нутгийн өмчийн боловсрол, эрүүл 

мэндийн байгууллагын үйл ажиллагаа;” 

Санал гаргасан Төсвийн байнгын хороо. 

Дэмжье гэсэн саналын томьёоллоор 

санал хураалт явуулъя. 

 

 55.5 хувиар санал дэмжигдлээ.  

 

 4.Цөмийн энергийн тухай хуульд 

өөрчлөлт оруулах тухай хуулийн төслийн 

талаарх зарчмын зөрүүтэй саналын 

томьёолол.  

 

 Төсвийн байнгын хорооны 

дэмжсэн санал.  

 

 Монгол Улсын Их Хурлын 

чуулганы хуралдааны дэгийн тухай 

хуулийн 42 дугаар зүйлийн 42.2.2 дахь 

заалтын дагуу хураалгасан санал. 

 

 1.Төслийн 1 дүгээр зүйлийн 

“Цөмийн энергийн тухай хуулийн” гэсний 

дараа “10 дугаар зүйлийн 10.2 дахь 

хэсгийн “шинжлэх ухааны” гэснийг 

“цөмийн энергийн" гэж,” гэж нэмэх. 

Санал гаргасан Төсвийн байнгын хороо 

дэмжье гэсэн саналын томьёоллоор 

санал хураалт явуулъя.  

 

 59.1 хувийн саналаар санал 

дэмжигдлээ.  

 

 5.“Төрийн өмчийг Нийслэлийн 

өмчлөлд шилжүүлэх тухай” Улсын Их 

Хурлын тогтоолын төслийн талаарх 

зарчмын зөрүүтэй саналын томьёолол.  

 

 Төсвийн байнгын хорооны 

дэмжсэн санал.  

 

 Монгол Улсын Их Хурлын 

чуулганы хуралдааны дэгийн тухай 

хуулийн 42 дугаар зүйлийн 42.2.3 дахь 

заалтын дагуу хураалгасан санал. 

 

 1.Төслийн 2 дахь заалтыг хасах. 

Санал гаргасан Төсвийн байнгын хороо. 

Дэмжье гэсэн саналын томьёоллоор 

санал хураалт явуулъя. 

 

 48.2-оор санал дэмжигдсэнгүй. 

 

 Цахим хөгжил, инновац, харилцаа 

холбооны сайд Баатархүү. 

 

 Ц.Баатархүү: Протоколд оруулах 

гэсэн юм гацчихлаа. Дахин санал 

хураалт. Горимын санал гаргая тийм. 

 

 Д.Амарбаясгалан: Баатархүү 

гишүүний гаргасан горимын саналаар 

төхөөрөмж ажиллаагүй хоцорч санал 

өгсөн учраас санал хураалтыг хүчингүй 

болгоод дахин санал хураалт явуулж 

өгөөч гэсэн горимын санал гаргалаа.  

 

 Горимын саналыг дэмжье гэсэн 

саналын томьёоллоор санал хураалт 

явуулъя. 

  

 49.1-ээр санал уналаа горимын 

санал.  

 

 Яах билээ? Санал унаснаараа явах 

уу? Горимын санал унасан байна. Санал 

унасан.  

 

 Зарчмын зөрүүтэй саналыг 

тайлбарлаж дэмжсэн болон дэмжээгүй, 

ингээд намын бүлгүүдээс ирсэн санал 

ингэсэн, санал хураалтаа явуулаад 

дууссан байна. Байхгүй.  

 

 Энэ 2 дахь санал хураалт дээр 

алийг билээ?Айн? 

 

 Төслийг хууль санаачлагдаж 

буцаах шийдвэр гарсантай холбогдуулаад 

41.12 Байнгын хороо энэ хуулийн 39.25-д 

заасан үндэслэлээр хуулийн төслийг 

буцаах нь зүйтэй гэсэн санал, дүгнэлт 

гарсныг нэгдсэн хуралдаанд оролцсон 

гишүүдийн олонх дэмжсэн бол хуулийн 

төслийг хууль санаачлагчид буцаах тухай 

тогтоол баталсанд тооцно гэж. 

 

 Ингээд зарчмын зөрүүтэй 

саналын томьёоллоор санал хурааж 

дууслаа.  

 

 Монгол Улсын 2024 оны төсвийн 

тухай хуульд өөрчлөлт оруулах тухай 

хуулийн төсөлтэй хамт өргөн мэдүүлсэн 

хууль, тогтоолын төслүүдийг эцэслэн 

батлах бэлтгэл хангуулахаар Төсвийн 

байнгын хороонд шилжүүллээ. 

 

18.43 цаг 

 

 Хэлэлцэх асуудал ес.“Тогтоолын 

хавсралтад өөрчлөлт оруулах тухай”  

Улсын Их Хурлын тогтоолын төслийг 

хэлэлцэнэ. 

 

 Төслийн талаарх Төрийн 

байгуулалтын байнгын хорооны санал, 

дүгнэлтийг Улсын Их Хурлын гишүүн 

Баярмагнай Баярбаатар танилцуулна. 

Индэрт урьж байна.   

 

 Б.Баярбаатар: Улсын Их Хурлын 

дарга, эрхэм гишүүд ээ,  

 

 Монгол Улсын Их Хурлын 

чуулганы хуралдааны дэгийн тухай 

хуулийн 45 дугаар зүйлийн 45.5 дахь 

хэсэгт заасны дагуу “Тогтоолын 

хавсралтад нэмэлт, өөрчлөлт оруулах 

тухай” Улсын Их Хурлын тогтоолын 

төслийг боловсруулж Төрийн 

байгуулалтын байнгын хороо 2024 оны 8 

дугаар сарын 27-ны өдрийн 

хуралдаанаараа хэлэлцлээ.  

 

 Нийт төрийн албан хаагчдын 

цалинг 2024 оны 4 дүгээр сарын 1-ний 

өдрөөс тодорхой хувиар 

нэмэгдүүлсэнтэй холбогдуулан Улсын Их 

Хурал дахь намын бүлгүүдийн ажлын 

албаны албан хаагчдын цалингийн 

итгэлцүүрт өөрчлөлт оруулахаар 

“Тогтоолын хавсралтад нэмэлт, 

өөрчлөлт оруулах тухай” Улсын Их 

Хурлын тогтоолын төслийг 

боловсруулсан болно. 

 

 Байнгын хорооны хуралдаанд 

оролцсон гишүүдийн олонх Улсын Их 

Хурлын тогтоолын төслийг чуулганы 

нэгдсэн хуралдаанаар хэлэлцүүлэх нь 

зүйтэй гэж үзлээ.   

 

 Улсын Их Хурлын эрхэм гишүүд 

ээ,  

 

 “Тогтоолын хавсралтад нэмэлт, 

өөрчлөлт оруулах тухай” Улсын Их 

Хурлын тогтоолын төслийн талаарх 

Төрийн байгуулалтын байнгын хорооны 

санал, дүгнэлтийг хэлэлцэн шийдвэрлэж 

Улсын Их Хурлын тогтоолын төслийг 

баталж өгөхийг та бүхнээс хүсье.  

 

 Анхаарал хандуулсанд баярлалаа. 

 

 Д.Амарбаясгалан: Байнгын 

хорооны санал дүгнэлттэй холбогдуулан 

асуулт асууж, үг хэлэх  Улсын Их Хурлын 

гишүүд байна уу? 

 

 Алга байна. 

 

 Гишүүд асуулт асууж, хариулт 

авч үг хэлж дууслаа. 

 

 “Тогтоолын хавсралтад өөрчлөлт 

оруулах тухай” Улсын Их Хурлын 

тогтоолын төслийг баталъя гэсэн 

саналын томьёоллоор санал хураалт 

явуулна. Санал.  

 

 55.5 хувиар санал дэмжигдлээ.  

 

 Тогтоолын төсөл батлагдлаа. 

Тогтоолын төслийг уншиж танилцуулъя.  

 

 Монгол  Улсын Их Хурлын 

тогтоол, “Тогтоолын хавсралтад 

нэмэлт, өөрчлөлт оруулах тухай” 

Монгол  Улсын Их Хурлын тухай хуулийн 

5 дугаар зүйлийн 5.1 дэх хэсэг, Төрийн 

албаны тухай хуулийн 57 дугаар зүйлийн 

57.13 дахь хэсгийг үндэслэн Монгол 

Улсын Их Хурлаас тогтоох нь,  

 

 1.“Цалингийн хэмжээг тогтоох 

итгэлцүүр батлах тухай” Монгол  Улсын 

Их Хурлын 2020 оны 5 дугаар сарын 7-ны 

өдрийн 42 дугаар тогтоолын 2 дугаар 

хавсралтаар улс төрийн албан тушаалд 

эрхэлдэг зарим албан хаагчийн албан 

тушаалын цалингийн хэмжээг тогтоох 

итгэлцүүрийн албан тушаал гэсэн 

баганын эхний мөрөнд төрийн улс 

төрийн албан албаны удирдах албан 

тушаал, Тамгын газар гэж, албан 

тушаалын сарын цалингийн итгэлцүүр 

гэсэн баганад 2.1 хүртэл гэж албан 

тушаал гэсэн баганын 5 дахь мөрд Улсын 

Их Хурал дахь нам, эвслийн бүлгийн 

ажлын албаны хэлтсийн дарга гэж, 

албан тушаалын сарын цалингийн 

итгэлцүүр гэсэн баганад 1.80 гэж, албан 

тушаал гэсэн 6 дахь баганад Улсын Их 

Хурал дахь нам, эвслийн бүлгийн ажлын 

албаны зөвлөх гэж, албан тушаалын 

сарын цалингийн итгэлцүүр баганад 1.60 

гэж тус тус нэмсүгэй.  

 

 2 “Цалингийн хэмжээг тогтоох 

итгэлцүүр батлах тухай” Монгол Улсын 

Их Хурлын 2020 оны 5 дугаар сарын 7-ны 

өдрийн 42 дугаар тогтоолын 1 дүгээр 

хавсралтын 2 дахь заалтын албан 

тушаалын сарын цалингийн итгэлцүүр 

гэсэн баганын 1.4, 1.2, 1.1 гэснийг 3.8 

хүртэл гэж, 2 дугаар хавсралтаар 

баталсан улс төрийн албан тушаалд 

эрхэлдэг зарим албан хаагчийн албан 

тушаалын цалингийн хэмжээг тогтоох 

итгэлцүүрийн албан тушаалын сарын 

цалингийн итгэлцүүр гэсэн баганын 4 дэх 

мөрийн 1.50 гэснийг 1.85 гэж, албан 

тушаал баганын 5 дахь мөрийн зөвлөх, 

ахлах зөвлөх гэснийг ахлах зөвлөх гэж, 

албан тушаалын сарын цалингийн 

итгэлцүүр гэсэн баганын 5 дахь мөрийн 

1.30 гэснийг 1.75 гэж, албан тушаалын 

сарын цалингийн итгэлцүүр гэсэн 

баганын 6 дахь мөрийн 1.1 гэснийг 1.55 

гэж, 7 дахь мөрийн 1 гэснийг 1.5 гэж, 8 

дахь мөрийн 1.4 гэснийг 1.75 гэж, 9 дэх 

мөрний 1.3 гэснийг 1.6 гэж, 10 дахь 

мөрний 1 гэснийг 1.5 гэж, дэс дугаарын 

баганын 1-ээс 10 дахь дугаарыг 1-ээс 13 

гэж тус тус өөрчилсүгэй.  

 

 Энэ тогтоолыг 2024 оны 10 

дугаар сарын 1-ний өдрөөс эхлэн дагаж 

мөрдөнө.  

 

 Тогтоолын эцсийн найруулга дээр 

саналтай гишүүн байна уу?  

 

 Алга байна. Эцсийн найруулгыг 

сонссонд тооцлоо.  

 

18.48 цаг 

 

 Хэлэлцэх асуудал 

арав.“Тогтоолын хавсралтад нэмэлт, 

өөрчлөлт оруулах тухай” Улсын Их 

Хурлын тогтоолыг, төслийг хэлэлцэнэ.  

 

 Төслийн дараах, уучлаарай 

төслийн талаарх Төрийн байгуулалтын 

байнгын хорооны санал, дүгнэлтийг 

Улсын Их Хурлын гишүүн Одсүрэнгийн 

Номинчимэг танилцуулна.  

 

 О.Номинчимэг: Улсын Их Хурлын 

дарга,  эрхэм гишүүд ээ,  

 

 Монгол Улсын Их Хурлын 

чуулганы хуралдааны дэгийн тухай 

хуулийн 45 дугаар зүйлийн дагуу 

“Тогтоолын хавсралтад өөрчлөх оруулах 

тухай” Улсын Их Хурлын тогтоолын 

төслийг боловсруулж Төрийн 

байгуулалтын байнгын хороо 2024 оны 8 

дугаар сарын 27-ны өдрийн 

хуралдаанаараа хэлэлцлээ.  

 

 Монгол Улсын 2024 оны төсвийн 

тухай хуульд өөрчлөлт оруулах тухай 

хуулийн төсөлд Парламентын судалгаа, 

сургалтын хүрээлэнг бие даасан төсвийн 

байгууллага болгохоор тусгасан тул 

Монгол Улсын Их Хурлын тухай хуулийн 

36 дугаар зүйлийн 36.1.1 дэх заалт, Хууль 

тогтоомжийн тухай хуулийн 21 дүгээр 

зүйлийн 21.14 дэх хэсэг, Төрийн албаны 

тухай хуулийн 57 дугаар зүйлийн 57.13 

дахь хэсэг, Монгол Улсын Их Хурлын 

чуулганы хуралдааны дэгийн тухай 

хуулийн 45 дугаар зүйлийн 45.5 дахь 

хэсгийг тус тус үндэслэн “Тогтоолын 

хавсралтад өөрчлөлт оруулах тухай” 

Монгол Улсын Их Хурлын тогтоолын 

төслийг хууль хоорондын нийцлийг хангах 

зорилгоор боловсруулсан болно.  

 

 Байнгын хорооны хуралдаанд 

оролцсон гишүүдийн олонх Улсын Их 

Хурлын тогтоолын төслийг чуулганы 

нэгдсэн хуралдаанаар хэлэлцүүлэх нь 

зүйтэй гэж үзлээ.  

 

 Улсын Их Хурлын эрхэм гишүүд 

ээ, 

 

 “Тогтоолын хавсралтад өөрчлөлт 

оруулах тухай” Улсын Их Хурлын 

тогтоолын төслийн талаарх Төрийн 

байгуулалтын байнгын хорооны санал, 

дүгнэлтийг хэлэлцэн Улсын Их Хурлын 

тогтоолын төслийг баталж өгөхийг та 

бүхнээс хүсье.  

 

 Анхаарал хандуулсанд баярлалаа. 

 

 Д.Амарбаясгалан: Төслийн 

талаарх Төрийн байгуулалтын байнгын 

хорооны санал, дүгнэлттэй холбогдуулан 

асуулт асууж, үг хэлэх Улсын Их Хурлын 

гишүүд байна уу? 

 

 Алга байна.  

 

 Гишүүд асуулт асууж, үг хэлж 

дууслаа.  

 

 “Тогтоолын хавсралтад нэмэлт, 

өөрчлөлт оруулах тухай” Улсын Их 

Хурлын тогтоолын төслийг баталъя 

гэсэн томьёоллоор санал хураалтыг 

явуулъя. 

 

 54.5 хувиар санал дэмжигдлээ.  

 

 Тогтоолын төсөл батлагдлаа.  

 

 Монгол  Улсын Их Хурлын 

тогтоол, “Тогтоолын хавсралтад 

өөрчлөлт оруулах тухай” Монгол  Улсын 

Их Хурлын тухай хуулийн 5 дугаар 

зүйлийн 5.1 дэх хэсэг, 33 дугаар зүйлийн 

36.1.1 дэх заалт, Хууль тогтоомжийн 

тухай хуулийн 21 дүгээр зүйлийн 21.14 

дэх хэсэг, Төрийн албаны тухай хуулийн 

57 дугаар зүйлийн 57.13 дахь хэсгийг 

үндэслэн Монгол Улсын Их Хурлаас 

тогтоох нь, 

 

 1.“Төрийн зарим байгууллагын 

албан тушаалын ангилал, зэрэглэлийг 

тогтоох тухай” Монгол  Улсын Их 

Хурлын 2019 оны 2 дугаар сарын 1-ний 

өдрийн 18 дугаар тогтоолын хавсралтын 

Улсын Их Хурлын Тамгын газар гэсэн 

хэсгийн тэргүүн түшмэл гэсэн ангиллын 

“АА1” гэсэн зэрэглэл дэх хүрээлэнгийн 

захирал гэснийг хассугай.  

 

 2.Тогтоолыг Монгол Улсын 2024 

оны төсвийн тухай хуульд өөрчлөлт 

оруулах тухай хууль хүчин төгөлдөр 

болсон өдрөөс эхлэн дагаж мөрдсүгэй. 

 

 Тогтоолын эцсийн найруулга дээр 

саналтай гишүүн байна уу?  

 

 Алга байна. Эцсийн найруулгыг 

сонссонд тооцлоо. 

 

 Өнөөдрийн нэгдсэн хуралдаанаар 

хэлэлцэх асуудал дууссан тул өнөөдрийн 

хуралдаан өндөрлөснийг мэдэгдэе. 

Баярлалаа. 

 

18.52 цаг 

 

 ДУУНЫ БИЧЛЭГЭЭС ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ 

БУУЛГАЖ, ХЯНАСАН:  

ШИНЖЭЭЧ      Д.ОТГОНДЭЛГЭР                                                          

